Алғы сөз
Оқу құралы жоғары оқу орындарының қазақ тілін үйренуші студенттеріне арналған. Тілдік материалдарды беруде тіл үйренушілердің жалпы білім беретін мектептен қазақ тілін үйреніп келгені ескерілген.

Оқу құралының басты мақсаты - тіл үйренушінің сөздік қорын байыту, әлеуметтік-саяси лексиканы меңгерту, кез келген ортада өз ойын еркін айта білуге үйрету. Сондықтан ұсынылып отырған оқу құралында тіл үйретудің халықаралық стандарты негізге алына отырып, мемлекеттік тілді меңгерту көзделінген. Еңбекте тіл үйретудің халықаралық стандарты бойынша белгіленген алты деңгейдің А1, А2, В1, В2 бөлімдері қамтылған. В1,В2 деңгейлеріне арналған сабақтарда жоғары оқу орындарына арналған қазақ тілінің типтік оқу бағдарламасына сәйкес әр саланы қамтитын өзекті лексикалық тақырыптар (елтану, табиғат, денсаулық, экология, қоғамдағы өзгерістер, білім беру, жастар, т.б.) топтастырылған, олар тіл үйренушіні өз пікірін айтуға, пікірталасқа қатыса білуге үйретеді. Оқу құралындағы коммуникативтік тапсырмалар сөйлеу әрекетінің түрлеріне (оқылым, тыңдалым, жазылым, айтылым) сай құрастырылып, қазақ тілінде еркін сөйлеу дағдысын қалыптастыруға бейімдейді.

Тілді үйретудегі басты құрал мәтін екені белгілі. Оқулықтағы мәтіндер әр түрлі мамандықтарға арналған оқулықтардан, баспасөз материалдарынан, интернет сайттарынан ықшамдалынып алынды. Мәтін бойынша кешенді жұмыс істеу студенттің тілді терең меңгеруіне жан-жақты мүмкіндік береді. Сонымен қатар тілдің грамматикалық, синтаксистік құрылымын да мәтіндегі сөйлемдердің құрылу ерекшеліктері арқылы меңгереді. 

Оқу құралында бірнеше авторлардың сабақтары топтастырылғандықтан, әр сабақтағы тапсырмалар түрлері де, мақсаты да әр түрлі болып келеді. Кредиттік технология бойынша оқытуда студенттердің өз бетінше көбірек жұмыс істеуі негізгі бағыт болғандықтан, мәтін бойынша дайын сөздіктер, грамматикалық тақырыптар бойынша түсініктемелер берілмеген.

Сабақ тақырыбы, материалдары студенттің есінде сақталып қалуы үшін тақырыптарға байланысты берілген суреттер интернет сайттарынан алынды. 
Оқу құралында тіл үйренушіні қазақ тілінің тіл байлығымен терең таныстыра отыру мақсатында нақыл сөздер,мақал-мәтелдер берілген. Нақыл сөздер, мақал-мәтелдерден тілдің бүкіл байлығы мен нақышы көрініп, олардың үлкен рухани азық берері даусыз. Сонымен қатар студентті алдын ала дайындықсыз (спонтандық) бірден өз ойын айтып қалатындай әр түрлі жағдаяттарға байланысты тапсырмалар да ойластырылды.

Ұсынылып отырған оқу құралындағы сабақтар әл-Фараби атындағы Қазақ ұлттық университетінің шығыстану, география, заң, философия және саясаттану, экономика және бизнес факультеттерінде жүргізіліп, сынақтан өтті.

Оқу құралы жайында оқушылардың, қолданушылардың білдіретін ұсыныс-пікірлері болса, қуана қабылдаймыз.

I

Мен жӘне қоршаған орта

1-сабақ. СӨЗ ӘДЕБІ

1. Берілген сөздердің мағынасын түсініп, сөз тіркестерін құрастырыңыз.

кішіпейіл, жарасымды, ерекшелік, мәнерлі, жұмсақ, өре, тіршілік, көңіл-күй.
2. Төмендегі сөз тіркестерінің мағынасын қалай түсінесіз? 

майда сөз, жылы сөз, сыпайы сөз, жағымды сөз, мәнерлі сөз.
3. Берілген сөз тіркестерімен сөйлем құрастырыңыз.

күнделікті тіршілік, пікір алысу, тәжірибе алмасу, адамның мәдениеттілігі, ілтипат көрсету, әдеп сақтау. 

   4. Мәтінді оқып, мазмұнын түсініңіз. Сөздікті пайдаланыңыз.
Сөз әдебі

Күнделікті тіршілік барысында адам әр түрлі адамдармен кездеседі, сөйлеседі, пікір алысады, тәжірибе алмасады. Ал олар адамдардың өзін-өзі ұстауы, мінез-құлық, жүріс-тұрыс, киім киюі, сөйлеуі арқылы жүзеге асады.

Адамдар арасындағы қарым-қатынас моральдық нормамен реттеледі. Қоғамдық ортада адамның мәдениеттілігі, өресі көбіне оның сөйлеуінен көрінеді. 

Сөйтіп сөйлеу әдебінің өзіне тән нормалары мен ерекше-ліктері қалыптасады. Сөз арасында қолданылатын: кешіріңіз, мүмкін болса, мақұл көрсеңіз, рұқсат етсеңіз, қалауыңыз білсін, т.б. сөздер тілге сыпайылық сипат береді. Мұндай майда сөздер үлкенге де, кішіге де жарасымды болып, адамның кішіпейілділігін көрсетіп тұрады. Шырағым, қарағым, қарындас, інішек, ағай, апай, атай, әжей сияқты қаратпа сөздер үлкен мен кішінің арасындағы ілтипат, әдептілік көрсеткіштері. Адамның «сіз» бен «сенің» сөзін орынды қолдануы да әдеп сақтауға жатады. Жылы, жағымды сөздер адамның көңіл-күйіне тікелей әсер етеді.

Сөздің қолдануы мен мағынасынан тыс сөйлеуде интонация, дауыс ырғағы да зор рөл атқарады. Айтылатын сөз немесе сөйлем интонация арқылы да әр түрге өзгереді. Мысалы интонация арқылы сөзді немесе сөйлемді мәнерлі, жұмсақ әрі көркем етіп жеткізуге болады. Әдепті адамның ісі де сөзі де жағымды әсер береді. Сөйлемде басқа тілдің сөздерін араластырып, тілді шұбарламай таза сөйлеу де адам өресінің деңгейін көрсетеді.

5. Осы абзацқа күнделікті өмір көріністерінен мысал келтіріңіз 

6. Мәтіндегі сыпайылық танытатын сөздер мен қаратпа сөздер  тізіміне тағы қандай сөздер қосар едіңіз?

7. Сөздерге тиісті жалғауларды жалғап сөйлем құрастырыңыз.

 1) Адам, кездесу, әр түрлі, адам, күнделікті тіршілік.

 2) Сөйлеу, әдеп, қалыптасу, норма.

 3) Жағымды, әсер ету, көңіл-күй, сөз, адам.

 4) Сөйлеу, интонация, рөл атқару, зор, дауыс ырғағы.

 5) Таза сөйлеу, көрсету, адам, өре, шұбарламай, тіл.

1. Күнделікті қарым-қатынаста тілдесу, сөйлесу әдебін сақтап жүрсіз бе? 

2. Тіл шұбарлығы деген ұғымды қалай түсінесіз? Қазақ тілінің шұбарланбауына қандай үлес қосар едіңіз?

2–сабақ. ӘДЕПТІЛІК 
1. Төмендегі сөздердің мағынасын түсініп, жасалу жолын анықтаңыз.

әдептілік, сыпайылық, тәртіптілік, жарасымдылық, қамқорлық, адамгершілік, ыңғайсыздық

2. Берілген сөз тіркестерімен сөйлем құрастырып, мәнін түсініңіз.

ізет көрсету, жек көру, жақсы көру, қастерлі қасиет, сөз жарыстыру, өзіңді ұстай білу, көңілге қарау

3. Сұрақтарға өз бетіңізше жауап беріңіз.

1) Қазақ халқының қандай салт-дәстүрлерін білесіз? Оның ішінде сізге қайсысы ұнайды? 

2) Салт-дәстүрдің адам психологиясының қалыптасуына әсері бар ма?

3) Эстетикалық норма мен эстетикалық талап деген ұғымдарды қалай түсінесіз? Мысал келтіріңіз.

[image: image12.jpg]


   4. Сөздікті пайдалана отырып мәтінді оқыңыз, мазмұнын түсініңіз.

Әдептілік

Қазақ халқының салтында үлкенді сыйлау әдептіліктің бір үлгісі болып табылады. Ата-ананы сыйлау, оларды қадірлеу, ізет көрсету – адамның ең қастерлі қасиеттерінің бірі. Кіші үлкенді сыйласа, үлкендер де өз тарапынан оған лайық ықылас білдірген. Содан барып үлкен мен кіші арасында жарасымды қарым-қатынас орнаған. Ол әдетке айналып әдептілік ережелерін тудырған. Үлкендер отырған жерде сөз жарыстырмай, ізет көрсете білу, көңілге қарай сөз айту, қажет кезде өзіңді ұстай білу халық дәстүрінде қалыптасқан қасиеттер.

 Әдептілік адам бойында бірден қалыптаспайды. Ол – біршама жылдардың, қоршаған ортаның, жақсы тәрбиенің жемісі. Ата-ана өз балалары үшін тәртіптілік пен сыпайылықтың, жарасым-дылықтың, қамқорлықтың үлгісі, отбасындағы тәрбие құдіреті осында.

Адамдар арасындағы қарым-қатынас әдептілікке негізделсе, жан-жағына жылуын шашады, әдепсіз болса қапаландырады.

Адам – ең әуелі адамгершілігімен, әдебімен көрікті.

Әдептілік – өзіңді әр түрлі жағдайда мінез-құлықтың жалпы ережелеріне, эстетикалық, этикалық талаптарға сәйкес ұстай білу.
 Әдепті адам ыңғайсыздық тудыратын жағдайды болдырмауға тырысады. Әдепті болу үшін өзіңді-өзің ойша болса да басқа адамдардың орнына қоя білуің керек. Әдепті адам өзінің басқа адамды жек көретінін немесе өте жақсы көретінін көпшіліктің алдында білдірмейді, бұл басқаларды ыңғайсыз жағдайда қалдырмау үшін қажетті.

Адам мәдениеті жоғары болған сайын, оның айналасындағы адамдармен қарым-қатынасы сыпайы бола түседі.

5. Берілген сөйлемдерді мәтін бойынша толықтырыңыз. 

1) Қазақ халқының салтында үлкенді сыйлау әдептіліктің бір үлгісі ...

2) Әдептілік адам бойында бірден ...

3) Адамдар арасындағы қарым-қатынас әдептілікке негізделсе...

4) Әдепті адам ыңғайсыздық тудыратын жағдайды болдырмауға ...

6. Келісіңіз не қарсыласыңыз.

1) Мәтінде сіз келіспейтін пікір бар ма?

2) Сіздің ойыңызша әдепті адам қандай болуы керек?

[image: image14.wmf]    7. Өзімізді байқап көрейік!
1-оқиға
Көше бойымен таяққа сүйенген қарт келе жатыр. Белін жаза алмайды, басын көтеріп жолға қарауға шамасы келмей келе жатыр. Сіз оған қарсы кездестіңіз. Не ойлайсыз? Не істейсіз? Не дейсіз?
 2-оқиға
Сіз автобуста отырсыз, бір әжей кірді. Әрине тұрып орын бересіз. Әжей қуанып алғыс айтады. Отырғызып жатып сіз байқамай артыңыздағы адамды итеріп қалдыңыз, не аяғын басып алдыңыз. Ол адам ашуланып шу көтерді. Кім қандай сөз айтты? Кім не істеді? Мұның аяғы немен бітті деп ойлайсыз?

            Тыңдайық!

8. Мәтінді тыңдап, толықтырыңыз. 
Әдептілік тәрбиесі
Адам – өзінің ......................., ............................., ...................... және ........................ ардақты.

Жастар өздерін өмір сүріп отырған заманға ........................ білсе, мұратына қол жеткізу тіпті де қиын болмасы шындық..

Жастарды жақсылыққа бастайтын жақсы қасиеттің бірі –............................. пен ......................... . Осы бағдарда өзіндік болмысы қалыптасқан жасты еуропалық ......................... те, ............................ да қорқыта алмайды.

Жастар –................ ...................... , болашаққа сенім арту – жемісті келешектің көрінісі. Жастар мемлекетіміздің қуатты тірегі бола алса, онда ............... ........... пен ............... .................... мүлде болмас еді.

Ұлтжандылық, отансүйгіштік – әрбір адамға керек ..................... . Адам бойында бұл қасиеттер болмаса, елінің ...................., өз халқының ............ мен .............болу мүмкін емес.

Өз Отанын, өз ұлтын сүймеген адамнан ешқандай ..............күтуге болмайды және оның ................. жасауы да әбден мүмкін. Ондай адамдар елінің қорғаны да, патриоты да бола алмас.
Достық тәрбиесі

Достық – адамдарды бір-біріне туғандай ................. етіп, жақын ететін, араларын кіршіксіз таза етіп, байланыстыратын ізгілікті .................................. .

Достық сезімі адамдардың бойында жаратылғаннан бар. Қандай болмасын адамның өз .................. айта алатын, ......................... жасырмайтын, еш нәрсесін бүкпелемейтін адамдары болады. Міне, ол – дос адам.

Дос болу дегеніміз адамдардың танысқаннан кейін бір-бірлерімен жай ғана ........................ емес. Дос болу – танысқаннан бастап шынайы тілектестікпен араласу, керек кезінде көмектесу, басына қиын жағдай туындаған кезде жанынан табылу, сыйлау, құрметтеу, алдамау.

Адамгершілік тәрбиесі
  Қазақ тілінде .................... , ...................., .................... деген сөздердің түп мағынасы бір. Ол – адамгершілік. Яғни, ата-ананы құрметтеу, үлкенді сыйлау, шыншыл және әділетті болу, сондай-ақ адамның көпшілік алдында өзін-өзі ұстай білуі.

Ал әдептілік жағынан кіршіксіз таза болу дегеніміз – адамгершіліктің асқар шыңы. Адамгершілік қаруымен қаруланған адам өзгелердің ...................... ортақтасып, оларға қысылғанда қол ұшын береді. 

3-Сабақ. ҚАЗАҚ ХАЛҚЫНЫҢ ДҮНИЕТАНЫМЫ

1. Мына сөздермен сөйлем құрастырыңыз.

дүние, дүниетаным, әдет-ғұрып, тәрбие, мән, рухани, көшпелі, мәдениет.
2. Берілген сөз тіркестерінің қазақша баламасын беріңіз.
по народному обычаю, мировозрение народа, хозяйство кочевого народа, казахская юрта, пословица, поговорка, красноречивые слова, духовная культура, социальные группы, кочевой народ, уровень развития.
3. Өз еліңіздің салт-дәстүрі туралы қысқаша әңгіме құрастырыңыз.

    4. Мәтінді оқып, мағынасын түсініңіз.

Қазақ халқының дүниетанымы

Қазақ халқының тарихы мыңдаған жылдарды қамтиды. Оған дәлел – қазақ халқының тілі, әдет-ғұрыптары, салт-санасы, өмір сүруі, шаруашылығы. Мәселен, қазақ халқының киіз үйі өте ертеден қалыптасқан, соңғы мыңжылдықта ешбір өзгеріске ұшырамаған.

Қазақ халқы мақал-мәтелдерге өте бай. Әрбір мақал-мәтелден өмір тұжырымдарын, философиялық ойларды көруге болады. Мақал-мәтелдерден қауымдасып өмір сүрудің тиімді екенін, қоғам дамуы үшін әр түрлі әлеуметтік топтар мен шаруашылық түрлерінің қажет екенін халықтың ерте түсінгендігін байқаймыз. Сонымен қатар мақал-мәтелдердің дидактикалық, тәрбиелік мәні зор. Тек мақал-мәтел ғана емес шешендік сөздер мен айтыстардан да қазақ тілінің байлығын көруге болады. Тіл байлығы ой байлығын көрсетеді. Тіл арқылы адам ой тереңдігін, рухани мәдениетінің деңгейін көрсетеді.

Біздің заманымыздан бұрынғы ІІ-І ғасырлар арасында көшпелі скифтер аралынан грек еліне келіп, олармен араласып, көп жылдар бойы олардың арасында тұрған Токсарис (Тоқсары), Иданфирис (Ыдарбарыс), Анахарсис (Анарыс) өздерінің ой толғамдары, пайымдары арқылы гректерді көшпелі елдің дүниетанымдарымен, әдет-ғұрыптарымен таныстырған. Платон, Аристотель, Геродот, Лукиан, Страбон шығармаларында олар жоғары бағаланып, есімдері құрметпен аталған.

5. Мәтін бойынша бірнеше сұрақ құрастырыңыз. 

6. Төмендегі мақал-мәтелдерде қандай философиялық мән бар? 

Мақал-мәтелдерді жаттап алыңыздар.
Атаңның баласы болма,

Адамның баласы бол.

Халық – дана

Туған жердің қадірін

Шетте жүрсең білерсің.

Отан оттан да ыстық.

7. Төмендегі сөздердің мәнін қалай түсінесіз? Мысал келтіріңіз.
   айтыс, шешендік сөз, жыр, аңыз, рухани мәдениет, мақал-мәтел.

II

Мінез жӘне келбет
1-сабақ. Адам бойындағы қасиеттер

1. Сұрақтарға жауап беріңіз.
1) Мінез деген не? 
2) Келбет деген не?

3) «Мінезі ашық адам» дегенді қалай түсіндіресіздер?

4) «Жылқы мінезді, ит мінезді» деп қандай адамдарды айтады?

2. Қатал-жұмсақ, көңілді-көңілсіз, ашық-тұйық, сабырлы-салмақты, сабырсыз, ұшқалақ, жеңілтек, ақылды-ақымақ, т.б. сөз-дерді мінезді суреттеу үшін қолданып, портрет жасап көріңіз.

3. Мәтінді оқыңыз.

Адам бойындағы жағымсыз қасиеттер

Кейбір адамдардың мінез-құлықтарында жағымсыз қасиеттер болады. Мысалы, біреуді-біреу көре алмаушылық, іштарлық, екі-жүзділік, тәкаппарлық, жағымпаздық, пайдакүнемдік, қызғанушылық, өзімшілдік, жемқорлық, жалақорлық, бұзақылық және т.б.

Атаққұмарлық пен мансапқорлық жайлы Р.Шеридан: «Ең құдіретті құштарлық – атаққұмарлық. Міне осы құштарлықтан құтқарар болса, қалғандарынан мен өзім-ақ құтылар едім» – депті. Атаққұмарлар пен мансапқорлар атақ пен даңққа және мансапқа қызыққыш, айлакер, өркөкіректеу және өзімшіл болып келеді. Ондай адамдардың алдарына қойған басты мақсаты – шен-шекпенге, сый-құрметке бөлену, оңай даңққа, жеңіл атаққа және мол табысқа қол жеткізу, сондай-ақ лауазымды қызметке көтерілу. Олар өз бойындағы іскерлік пен білімділік, парасаттылық қабілеттерінің бар-жоғына қарамай атақ пен мансапқа қарай ұмтылады, ал қоғамдық жұмыстарға немқұрайды, атүсті қарайды және халықтың мұң-мұқтажымен санаспайды.

Қоғамдық жұмыстарға қабілеті аз, білімі мен талабы жоқ, бірақ қалталылар мен сүйеніші мықтылар көздеген мақсаттарына, аңсаған армандарына жетіп жатыр. Мұндай атаққұмарлық мен мансапқорлық адамдар арасындағы адамгершілік қарым-қатынастың қалыптасуына кері әсер етіп және қоғамның ілгері басуына кедергі келтіреді.

Көлгірлік (екіжүзділік) адам бойындағы ең жаман жағымсыз қасиет. В.А.Сухомлинский былай деген екен: «Жамандықтың зоры – екіжүзділік, жағымпаздық ырқына жүру. Осынау сан құбылып тұратын жамандықты тани біл, оған төзбейтін, ымырасыз адам бол». Екіжүзді адамдар өзгелермен қарым-қатынас жасағанда өз бас пайдасын ойлап қулық, айлакерлік, зымияндық сияқты жаман қасиеттерге барады. Мысалы, қызметі жоғары кісіге бас пайдасын ойлап жағымпаздану, оған бағынышты болу. Ондай адамдарға бастық қалағанын тауып беріп, жұмысын оң шешіп берсе, жағымпаздығын жалғастыра береді. Ал көңілін таппаса, бетін ары бұрып, теріс айналып кетеді де, неше түрлі құйтұрқы әрекеттерге барады. Көлгірсіген жандар өз бойындағы жаман қасиеттерді бүркемелеп, өзін өнегелі, көргенді етіп көрсеткісі келеді. Олар өз пайдасын ғана ойлап, біреуге жалған айтып жағынып, өтірік айтып көлгірсіп, өсек тасып жамандап, біреуді шағыстырып, ұрыстырып жүреді. Ал өз шаруасын тындырып алғаннан кейін, бұрынғы таныстары, қызметтестерін танымай кетеді. Міне, осындай адамдардың бет-пердесін тану, ондай жандардан аулақ жүру кімге де үлкен олжа екенін ескере жүру қажет. 
Өрісбаев Қ. Адам бойындағы жағымсыз қасиеттер
«Қазақстан-Заман» газеті, 27 желтоқсан, 2007 ж.

4. Адам бойындағы жақсы қасиеттерді санамалап көріңіз және айтқаныңызды мысалдар арқылы дәлелдеңіз.

5. Өз бойыңыздағы жаман қасиеттерді қалай мойындайсыз? 

6. Мәтіндегі мына жолдарға өз көзқарасыңызды білдіріңіз.
«Қоғамдық жұмыстарға қабілеті аз, білімі мен талабы жоқ, бірақ қалталылар мен сүйеніші мықтылар көздеген мақсаттарына, аңсаған армандарына жетіп жатыр. Мұндай атаққұмарлық мен мансапқорлық адамдар арасындағы адамгершілік қарым-қатынастың қалыптасуына кері әсер етіп және қоғамның ілгері басуына кедергі келтіреді».

7. Адам бойындағы жағымды қасиеттерді оң бағанға, жағымсыз қасиеттерді сол бағанға жазып шығыңыз.
	Жағымсыз қасиеттер
	Жағымды қасиеттер

	1.
	1.

	2.
	2.

	3.
	3.

	4.
	4.

	5.
	5.

	6.
	6.

	7.
	7.

	8.
	8.

	9.
	9.


[image: image21.jpg]



           Тыңдайық(
8. Мәтінді аудиотаспадан тыңдай отырып танысып шығыңыз.
Ұлпан бала күнінен еркек-шора болып ерке өсіп еді. Көшпелі елдің қызы жасынан ат үстінде, әр кезде шалбаршаң болатын. Мүмкін, өзінің қыз екенін де кейінірек сезінген болар. Бір туған аға, інісі жоқ, қыз екенін сезінгеннен кейін де еркек балаша қалыптасқан еркіндеу мінезінен оңай арыла алмаған. Бүгін ол Есенейге қыз баланың табиғи сыпайылығымен бірге еркек баланың өз мінезін де ала келіп еді. Есеней «жоғары отыр» деді, Ұлпан да ығыспай төрге шығып, Есенейдің өзінен жоғары отырады.

– Отқа жақын отырсаң етті.

– Отқа жақын отырған тоңғақ болады дейді.

– Күн суық қой.

– Мен тоңғақ емеспін, үйренгенмін.

– Артекем қалай?

– Күндегі қалыпта...

– Маған ұрсып қоятын болар?

– Сізге кім ұрса алады?

– Ұрыспаса болды ...

Осымен алғашқы бет ашар сөздер екі араны алыстатпаса жақындастыра алмай тоқталып қалды. Есеней күні бойы ойланған тегеурінге басқысы келіп:

– Ұлпанжан, мен арзанға түспейтін қызбын дегенде не айтқыңыз келді? Сол қымбатқа түсерің дүние малы болса да атын аташы! – деді.

– Мені ешкім сатпайды да, мал алмайды. Әке-шешемнің өз малын бағып алуға да шамасы жоқ екенін білесіз ғой!

– Сонда не болғаны?

«Не болғаны?» Нағып түсінбейді екен! Мен тоқал қатын болып босағада отырар дей ме екен? Әлде мені бәйбішесінің сарқытын күтіп, көзін сүзіп отыратын күңдікке көнер дей ме екен?

Есеней таба алмай жүрген жұмбағын Ұлпан өзі айтуға бел байлады. Қалтарыс қалдырмай, түгел айтпақшы болып:

– Сіз мені үйіңізге кіргізбексіз? – деді.

– Отау үйге кірем десең отау бар. Үлкен үйге кірем десең үлкен үй бар. Қалағаның болсын.

– Жоқ, маған оңаша отау – ойнақ үй керек емес. Мен үлкен үйге кіремін де төрінде отырамын. Соған туысқандарыңыздың көзі үйренер ме екен?

– Бір-ақ күнде үйренеді. Есеней ордасының бәйбішесі сен боласың.

– Ол үйде отырған бәйбішеңіз бар емес пе?

– Жоқ. Мен Өреліде тұрамын, ол кісі Сөреліде тұрады. Арамыз құдайға илансаң, жеті жылдық жол.

Есенейдің жұмбақтап айтқанына Ұлпан ойланбай-ақ түсінді.

· 9. Тапсырмалар:
1) Ғ.Мүсіреповтің «Ұлпан» повесінен алынған бұл үзіндіден қазақ қызының қандай мінезін көре алдыңыздар, әңгімелеңіз.

2) Мәтіннен қандай этнографиялық жайларды түсіндіңіз?

3) «Өрелі», «Сөрелі» деген сөздерді қалай түсінесіздер?

4) Есеней нені жұмбақтады? Әңгімені жалғастырыңыз.

    10. Жаттығулар
1) Мінезді сипаттайтын сөздерді теріп жазыңыз.

2) Сөз тіркестерін пайдаланып сөйлем құрастырыңыз.

    Еркек шора, еркек балаша, еркіндеу мінез, өр мінез, дүние малы, отау үй.

3) Қатыстық сын есімді пайдаланып, өз мінездеріңізді сипаттаңыз.

4) Сангвиник, холерик, меланхолик, флегматик темпераменттерін қазақ тілінде сурет-
            теңіз.

ОСБЖ тақырыбы: «Замандас келбеті» тақырыбына шығарма жазыңыз.
2-сабақ 

1. Абай өлеңінің мәнін түсініңіз.
Жігіттер, ойын арзан, күлкі қымбат,

Екі түрлі нәрсе ғой сыр мен сымбат. 
Арзан, жалған күлмейтін, шын күлерлік 
Ер табылса, жарайды қылса сұхбат.
2. Абай өлеңінің қазіргі заман талабына сай көрінісі қандай (пікір алмасу)?  

3. Сөз тіркестерінің түсінігі.
	аға ұрпақ –
	сабақтастықтың сақталуы –

	жас буын –
	кешегісін кемсіту –

	бой ұру –
	сайрап жатқан жолмен тең –

	төрт көзі түгел –
	әке өнегесі –

	сөз қозғау –
	кісілік келбет –

	ақылға жарымау –
	тосын нәрсе –

	әке өсиеті –
	


[image: image23.png]


    4. Сұрақтарға жауап беріңіз.
а) Сіз әкеңізбен пікір алмасасыз ба?

ә) Оның айтқандарын үнемі мақұлдайсыз ба? 

б) Сырыңызды кімге көбірек айтасыз? (әкеңізге, анаңызға, бауырыңызға немесе досы-ңызға)

            Мәтінді оқыңыз.
Әке мен бала, аға ұрпақ пен жас буын арасындағы сабақтастықты сақтау оңай емес. «Біз жаңа заманда өмір сүріп жатырмыз», – деп кешегісін кемсітіп, өз ұлтының рухани құндылықтарынан алыстап, батыстың жабайы салтына бой ұрушылық жастардың санасына сіңіп, орнығып алған. «Ата-ананың ақылы сайрап жатқан жолмен тең» деген бұрынғылардың өсиетіне мойын бұруға жас толқынның мұршасы жоқ. Неге? Жастар тәрбиесімен айналысып жүрген Қазақстан-Жапония адам ресурстарын дамыту мәдениет орталығының директоры Накамуро Ещикацу бұл жөнінде мынандай пікір айтады.

– Бүгінде халықтардың салт-дәстүрі де, таным-білігі де қатты өзгеріске ұшыраған заман. Барлығы отбасына байланысты ғой. Мысалы, менің бала кезімде әке-шешемнен бастап, отбасы мүшелері кешке төрт көзі түгел дастархан басына жиналып, бірге тамақтанатынбыз. Ал мен есейген кезде тіршілік асығыс боп кетті ме, ата-ананың баласын қасына отырғызып, әңгімелесуге де уақыты жатпей жатады. Өздеріңіз білесіздер, Жапонияда жұмыс уақыты ұзақ. Адамдар түннің бір уағына дейін қызмет орталығында болады. Мысалы, мен жұмыстан сағат 11-де қайтамын. Сондықтан түскі ас та, кешкі ас та үйде емес, жұмыс орнында. Балаларыммен тек демалыс күндері бірге боламын. Жұмыс күндері әке мен бала кездеспейді десе де болады. Мен бұған қатты қамығамын. Өйткені, ата-ана баласына дұрыс тәрбие беру үшін онымен жиі-жиі сөйлесіп, ақыл-кеңестерін айтып, қоғамдық мәселелерден сөз қозғап, баласының ой-танымына ықпал етуі керек. Амал не, ата-анасының ақылына жарымай жүрген кейінгі жас буынды аяймын. Ана ақылы мен бірге әке өсиеті кез келген жас балаға қажет. Баланың қоғамда өз орнын табуына әке өнегесінің тигізер ықпалы зор.

Бүгінгі заманның жастары қабілетті, талантты. Адамның сыртқы келбетімен бірге іс-әрекеті, ортада өзін-өзі ұстауы да өзгелерге әсер береді. Мәселен, бүгінде қоғамдық көліктерде, көшеде кетіп бара жатып та тамақ жейтін жастарды көріп қаламыз. Көрінген орында, жұрттың көзінше шайнаңдау, әсіресе, қыз балаларға жараспайды. Кісілік келбет әркімнің өзіне байланысты десек те, бұл өте қауіпті құбылыс екенін жасыруға болмайды. Күрделі мәселелер осындай қарапайым нәрселерден шығады.

Бет-аузын талғамсыз бояп алып, қалай болса солай киініп алып, көліктің ішінде тамақ жеп отырудың өзі әдепсіздік. Мұндай көргенсіздікті артықшылық санайтындар да бар. Бұл – біз үшін жат, тосын нәрсе.

Арман – мен үшін өте қымбат сөз. Арман мен үміт адамдарды алға жетелейді. Жетістікке жеткізетін де арман емес пе? Кісі бір биікке қол созады да, соған жету үшін ұмтылыс жасайды. Ұмтылыс дегеніміз – оқу, еңбектену, іздену.

· Тапсырмалар:
1. Мәтінді мәнерлеп оқыңыздар

2. Мәтінге жоспар құрыңыздар

3. Жоспар бойынша мәтінді әңгімелеңіздер

4. «Заман және жастар» тақырыбына шығарма жазыңыз.

5. Сөйлемдерді жай сөйлемге айналдырыңыз
«Біз жаңа заманда өмір сүріп жатырмыз?» – деп, кешегісін кемсітіп, өз ұлтының рухани құндылықтарының алыстап, батыстың жабайы салтына бой ұрушылық жастырдың санасына сіңіп, орнығып алған. Менің бала кезімде әке-шешемнен бастап, отбасы мүшелері кешке төрт көзі түгел дастархан басына жиналып, бірге тамақтанатынбыз, әңгіме-дүкен құратынбыз. Ал мен есейген кезде тіршілік асығыс боп кетті ме, ата-ананың баласын қасына отырғызып, әңгімелесуге де уақыты жетпей жатады.

6. Сөз тіркестерін пайдаланып, әр түрлі мазмұнда сөйлем құраңыз.
Жастар санасы, бұрынғылардың өсиеті, мәдениет орталығы, бала кезім, қоғамдық мәселелер, көрінген орын, кісілік келбет.

7. Сөйлемдерді стильдік құрылымы жағынан өзгертіңіз.
Бүгінде халықтардың салт-дәстүрі де, таным-білігі де қатты өзгеріске ұшыраған заман. Өйткені ата-ана баласына дұрыс тәрбие беру үшін онымен жиі-жиі сөйлесіп, ақыл-кеңестерін айтып, қоғамдық мәселелерден сөз қозғап, баласының ой-танымына ықпал етуі керек. Кісілік келбет әркімнің өзіне байланысты десек те, бұл өте қауіпті құбылыс екенін жасыруға болмайды.

8. Сөздерге мағыналас ұғымдарды беріңіз
	ұрпақ –
	ара –

	жас –
	жол –

	толқын –
	кез –

    9. Сұрақтарға жауап беріңіз.
а) «Ойын арзан, күлкі қымбат» деген не?

ә) «Сыр мен сымбат» дегенде Абай нені айтқысы келді?

б) Ер табылса, жарайды қылса сұхбат тіркесін қалай түсінесіздер?

10. Мәтін мазмұнына сәйкес сұхбат алу үшін сұрақтар дайындаңыз.

11. Мына тақырыптарға пікір алысыңыз.
· Салт-дәстүрдің озығы бар, тозығы бар.
· Дастархан басындағы әңгіме.
· Жаңа замандағы жаңа дәстүр.
· Сыртқы келбет және жан дүние.
12. Сөз тіркестерінің мағынасын түсіндіріңіз.
рухани құндылық, мойын бұру, сөз қозғау, ақылға жарымау, арман жетелейді, қол созады.

3-сабақ. Бет-бейнеде көп сыр бар

1. [image: image26.jpg]


Сөз бен сөз тіркестерінің түсінігі. 
	түсі игіден түңілме –
	шапағат тигізу –

	бұғып жатқан –
	қара торы –

	жирен шашты –
	адамның тектілігі –

	үйіріп жүреді –
	қоңқақ мұрын –

	епті –
	сүйір –

	салбыраңқы –
	дәрменсіз –

	түрік ерінді –
	жабырқау –

     2. Ой шақыру сұрақтары.

а) Адамның ішкі жан дүниесі мен сыртқы келбеті сәйкес келе ме?

ә) «Көз – адам жанының айнасы» дегенді қалай түсінуге болады?

б) Досыңыздың, құрбы-құрдасыңыздың сыртқы келбеті қандай? 
в) Бет-бейнесіне қарап адамды тануға бола ма?

г) «Досыңызды көрсет, сенің кім екеніңді айтып берейін» деген қағидамен келісуге бола ма?

д) «Абай жолы» эпопеясын оқығанда адамды жазушы қалай суреттейді? Еске түсіріңіздер. 

3. Мәтінді оқыңыз.
Қазақ «түсі игіден түңілме» дейді. Шынында да адамның бет-бейнесі мен мінез-құлқы өзара тығыз байланысты. Бір сәт әйеліңіз, досыңыз, қызметтес жора-жолдас, бастығыңыздың бет әлпетіне назар салыңызшы. Олардың жүзіндегі әжім, қас-қабақ, тіпті құлақтағы сырғасына дейін іште бұғып жатқан әлдебір жұмбақ сыр, ақталмаған үміт, құпия арман-тілектерінен қандай да бір мағлұмат беретінін сезіну қиын емес.

Шашы құлпырып тұратын адамдар басқаға шапағат тигізу үшін энергияны бойына үнемдеп жинап, кенжелеу өсіп жетіледі. Керісінше, қараторы адамдар өзгелердің энергиясын көбірек сіңіру үшін той-жиын, ойын-сауыққа құмар келеді. Жирен шаштылар қолпаштап, мақтағанды жақсы көреді.

Ерік-жігері мол, өз-өзіне сенімді адамдар шаштарын қысқа қидырады.

Сопақтау бет-әлпет адамның текті, жан-дүниесі бай, парасатты екенін танытады. Беті трапеция формалас әйелдер айналасына нұр сеуіп, жұртты үйіріп жүреді. Беті ірі сүйекті, квадрат формалы жандар барынша тәуекелшіл, табыстан табысқа жете бергенді қалайды. Сондай-ақ олардың қатыгез, дөрекі болуы да ықтимал. Дөңгелек жүзділер сәнді тұрмыс құрып, көңілді жүргенді ұнатады.

Қастың түзу болуы – жұмсақ мінез белгісі. Мұрынға қарай дөңгеленіп біткен қас қатыгездік нышаны. Қастардың ортасы бірігіп тұрса, ол пақыр мейлінше қызғаншақ деген сөз. Ұзын әрі қалың қас – ақыл-ой, мінез-құлық, эмоциялық сезімнің жарастық табу белгісі. Егер қалың қастың үш жағы күрт жоғары көтеріліп тұрса, ол адамды қашанда табысты болу үшін жаралған деуге болады. Ал қастың ұш жағының төмен қарай бітуі – жан жұмсақтығы, сыпайылық пен қарапайымдылық көрінісі.

Орақ мұрындылар ескі көзқарастан оңай қайтпайды, тәкәппар, сезімге берілгіш. Қоңқақ мұрын иелері өркөкірек, менмен, тәкәппар, паң, өзгенің пікіріне құлақ аспайды. Алмұрт тәріздес етжеңді мұрын иелері – жолы болғыш, қолдарынан бәрі келетін, епті, қай салада да биік мансапқа жетуге бейім. Сүйір мұрындылар күдікшіл, қатыгез жараланғыш, ұстамсыз, тұрақсыз. Бүркіт мұрындылар – тұрақсыз, сараң, кекшіл, т.б.

Адам ерні де үлкен мәнге ие. Үстіңгі ерні үлкен адамдардың мінезі тұрақсыз, өз-өзіне шамадан тыс сенімді. Төменгі ерні салбыраңқы адамдар – өзімшіл, кінәмшіл. 

Түрік ерінділер – көргенінен жазбайтын, ойы тайыз, болмашы қиындықтарға төтеп бере алмайтын дәрменсіз. Томпақ ерінділер қызу қанды, қиялы жүйрік, тың идеялары мол, жұмыс орнында да, отбасында да кез келген шаруаны тез бітіреді, сезімтал, тез еліккіш, бірақ онша адал емес.

Жұқа, қаймақ ерінділерге тән қасиеттер: кінәмшілдік, тұйықтық, бірбеттік, күдікшілдік. Төменгі жақ сүйегі шығыңқы жандар – қашанда өзімшіл, менмен. 

Көздері кішкентай адам – тұйық, түнеріңкі, жабырқау, бірақ қашанда тұрақты, табандылығымен ерекшеленеді. Әдемі үлкен көзді адамдарға ақыл-ой, ерік-жігер, қызу қандылық басым. Қара, қызыл, қоңыр, жасыл көз – бойда қуат көзінің көптігі, көгілдір көз – сезімталдық, сұр көз – адалдықтың белгісі болып саналады.

        Жаттығулар.
1. Сөз тіркестеріне пайдаланып, әр түрлі сөйлемдер құраңыз.
Бұғып жатқан сыр, ақталмаған үміт, құпия арман-тілек, шашы құлпыру, мақтағанды жақсы көреді, ерік-жігері мол, айналасына нұр сеуіп тұру, жұмсақ мінез, өр көкірек, жолы болғыш.

2. Мәтіннен алынған мәліметтермен жұмыс.
а) жаңа мәліметтер

ә) белгілі мәліметтер

б) қай мәліметтермен келіспейміз

в) толығырақ немесе дәлелдей түссек

г) қызықты мәлімет

3. Мәтіндегі мәліметке не қосасыз, жазыңыз
а) адам шашына 

ә) адам көзіне

б) адам мұрнына

в) адам ерніне
4. Адам бейнесін сипаттайтын сөздерді жазыңыз.
а) тура мағынасында

ә) ауыспалы мағынасында

б) тұрақты тіркес болғанда

5. Сөздердің антонимін беріңіз.
	сұсты –
	сенімді –

	сабырлы –
	кенже –

	өңді –
	қатыгез –

	сүйкімді –
	


6. Мәтіндегі мәліметтерді пайдалана отырып, қайырымды, адамгершілігі мол адамның портретін жасаңыз.

	сұлу –
	дөрекі –

	парасатты –
	бейімді –

	сараң –
	тұрақсыз –


Мақал-мәтелдердің мәнін түсіндіріңіз

	Адам аласы ішінде,

Мал аласы сыртында.
	Кісінің көзіне көзің түссе,

Көңілі жібіп, мейірі түсер.



	Адам сөйлескенше,

Жылқы кісінескенше.
	Базарда мың кісі бар,

Әркім сүйгеніне сәлем берер.

	Адам құлақтан азады,

Көңілден семіреді.
	Сырты жалтырауықтың іші қалтырауық.

	Көз – нұрдың ұясы,

Көңіл – сырдың ұясы.
	Әдептілік, ар-ұят – адамдықтың белгісі,

Тұрпайы мінез, тағы жат – надандықтың белгісі.


III

Денсаулық – зор байлық
1-сабақ

1. Берілген сөзде мен және сөз тіркестерімен жұмыс.
Денсаулықты сақтау, салауатты өмір салты, қолжазбалар, мәліметтер, емшілер, емдік шөп-тер, тәбет, жұмыс қабілеті, дағдылар, үйреншікті іс, денсаулықты нығайту, айықтыру, рух сергек-тігі, серуендеу, ауру тудырғыш микробтар, дене тазалығы, жұқпалы аурулардың алдын алу, тұжырым, мән беру.
2. Жоғарыдағы сөздер мен сөз тіркестерінен көптік жалғаулы және тұйық етістікті сөздерді теріп жазып, сөйлем құраңыз.

3. Салауатты өмір салтын қалыптастыру үшін мына кеңестерге назар аударыңыз. Не қосар едіңіз?

Жеке және қоғам гигиенасы. Дененің және қоршаған ортаның тазалығын сақтау. Күн тәртібін сақтау, жұмыс пен уақытылы дем алуды үйлестіру.

2. Белсенді қозғалыс организмінің бір қалыпты дамуын қамтамасыз етеді. 

3. Дұрыс тиімді тамақтану. Тамақ мәзірін сақтау, дұрыс толыққанды тамақтану.

4. Организмді шынықтыру. Шынығуға табиғи күш-терді пайдалану.

5. Зиянды әдеттерден бас тарту.

6. Отбасындағы, ұйымдардағы тыныштық. Қарым-қатынас жасай алу, қоғамда өмір сүре алу.

7. Күнделікті өндірістегі, оқу және демалыс орындарындағы сыртқы ортаның қолайлы жағдайлары.

8. Организмнің қорғаныш күштерін арттыру. 
9. ...

10. ...

      4. Берілген сұрақтарға жауап беруге тырысыңыз.
1. Денсаулықтың даму тарихына үлес қосқан қандай ғалымдарды білесіз? 

2. Ибн Сина туралы не білесіз?

3. Гиппократ анты қазіргі уақытта қаншалықты орындалып жатыр?

4. Қазіргі медицинаның дамуы туралы не білесіз?

Денсаулықтың даму тарихы

Денсаулықты сақтау жөніндегі көптеген мәліметтер бізге Шығыстың, Мысырдың, Қытайдың, Грецияның, Тибеттің, Израилдің, Ливанның ежелгі қолжазбалары (папирустар) арқылы жетті. Бұл қолжазбаларда Ежелгі Шығыстың хан сарайындағы емшілер сол ханның денсаулығы болған күндеріне ғана ақы алғандығы туралы қызық фактілер сақталған. Сол ежелгі кездерде-ақ емдік шөптер қолданылып, тұратын жерді, ішетін суды қорғаудың гигиеналық ережелері, өлген адамдарды дұрыс жерлеудің ережелері құрылған.

Ежелгі кездің Гиппократ, Аристотель, Ибн Сина (Авиценна), Корнелий Цельс, Әл-Фараби сияқты ғалым-философтары денсаулық сақтаудың тәсілдерін зерттеген. Ибн Сина дұрыс тамақтанудың пайдасы туралы:
 «Тағам – денсаулықтың дұрыс болуының кепілі.

 Тәбетсіз ішкен нәрсенің қорытылуы да қиын болар» - деп жазған.
Гиппократ (б.э.д. 460-377 жж.) әлемге «медицина атасы» ретінде белгілі. Ол ең алғашқылардың бірі болып организмнің құрылысы мен функциясын (қызметін) зерттей бастады, аурудың туындау себептерін ашып, ауруларды емдеу туралы жазды. Гиппократ жаттығу жасау, дене шынықтыру қажеттігі туралы көп айтты. Әрбір адам өзінің жұмыс қабілетін, денсаулығын, толыққанды және қызықты өмірін сақтап қалғысы келетін болса, онда бұл дағдылар күнделікті үйреншікті ісіне айналуы тиіс деп есептеді.

Аристотель – (б.э.д. 384-322 жж.) ежелгі кездің ұлы дарындылардың бірі. Ол «денсаулық» және «ауру» ұғымдарына анықтама беруге талпыныс жасады.

Әл-Фараби медицинаны тек ауруды емдеу туралы ғана емес, денсаулықты сақтау туралы да ғылым деп есептеді. Ол денсаулықты нығайту тәсілдерін зерттеп, көптеген аурулардың емі туралы жазды.

Авиценна (980-1037 жж.) Бұхара қаласында дүниеге келді және сонда оқыды. Кейіннен Иранда билеушінің дәрігері болып жұмыс істеді. Оның «Емделу кітабы» және «Дәрігерлік ғылым негіздері» атты еңбектері көптеген тілдерге аударылған және күні бүгінге дейін басылып шығарылуда.

Рим дәрігері Авл Корнелий Цельс «Медицина туралы» деген үлкен еңбек жариялады, ол көптеген тілдерге аударылып, бірнеше рет басылып шыққан. «Еңбектенбеу кәріліктің келуін тездетеді, еңбек болса біздің жастығымызды ұзартады. Суық су айықтырады, ауруды алдын алуға көмектеседі, денені нығайтып, рух сергектігін сақтайды... Жаттығу ретінде доп ойнау, жүгіру, серуендеуге де болады...» – деп жазды К.Цельс.

Итальяндық дәрігер әрі жазушы А.Де Вилланов (б.э.д. 1311-1235 жж.) соңына «Салерндік денсаулық кодексін» қалдырған, онда ол IX-X ғасырлардағы салерндік мектептің салауатты өмір сүруінің басты ережелерін негіздеп берді.

ХVI-XVIII ғасырларда Луи Пастер, Роберт Кох қауіпті - сібір жарасы, тырысқақ (холера), туберкулез ауруларын тудырғыш микробтар ашты. Олар жұқпалы ауруларға қарсы күресудің әдістерін ойлап тапты және қолданды.

XVI ғасырда Қазақстанда Жәнібек ханның тапсырмасы бойынша «Шипагерлік баян» атты кітап жазылды. Оның авторы халық емшісі Тілеуқабыл Өтейбойдақұлы болды. Кітапта көптеген ауруларды емдеу тәсілдері, организмді сауықтыру, шынығу, дене тазалығын сақтау және басқа көптеген денсаулықты сақтауға арналған нұсқаулар жазылған.

Денсаулық жайлы ілімнің дамуына қазақстандық ғалымдар да үлкен үлес қосты. Көрнекті ғалым Халел Досмұхамедов гигиена, денсаулықты сақтау туралы балаларға арнап кітаптар жазды. Қазақстанда Х.Қ.Сәтпаев, Л.З.Тель, А.А.Ақанов, Т.К.Мұстафина, Ш.Ж.Жанәділов, А.Әділханов, Н.Иманғалиев сияқты ғалымдар салауаттануды дамытуды жалғастыруда. Олар салауатты өмір салтын ұстануға, организмді шынықтыруға, дене жаттығуларына, гигиена ережелерін сақтауға және түрлі аурулардың алдын алуға үлкен мән береді.

Сөздік
	тездетеді – ускоряет 
	кепіл – залог

	дағды – привычка
	талпыныс жасады – стремился

	жастығымызды ұзартады – продливает молодость
	аурудың туындау себептері – появление болезни

	ашады – открывает
	толыққанды – полноценный

	ауруды емдеу тәсілдері – способы 
излечивания больного
	организмді (ағзаны) сауықтыру – выздоровление организма

            Сұрақтар:
1. Денсаулықты сақтау жөніндегі көптеген мәліметтер бізге қалай жеткен?

2. Адам денсаулығы неге тәуелді болады екен?

3. Салауаттанудың даму тарихы қандай?

4. Қандай қазақ ғалымдары денсаулық сақтаудың жолдарын зерттеген? 
5. Төмендегі денсаулыққа қатысты мақал-мәтелдерді оқып, мағынасын түсінді-ріңіздер. Өз ана тіліңіздегі баламасын табыңыз.
1. Ауру қалса да әдет қалмайды.

2. Ауру батпандап кіреді, мысқалдап шығады.

3. Денсаулық – зор байлық.

4. Денсаулық кепілі – тазалық.

5. Тазалық – саулық негізі, саулық – байлық негізі.

6. Әлсіз денеге ауру ұялағыш.

7. Аман болса бұл басым, тағы шығар шашым.

8. Ауырып тұрдың, аунап тұрдың.

9. Жаның сау болса, сорлымын деме,

    Тәнің сау болса, жарлымын деме.

10. Ұйқы тынықтырады, жұмыс шынықтырады.

6. Ибн Сина төмендегі сөзді неліктен айтқан екен? Ойланып көріңізші...
 Атақты Ибн Сина: «Дәрігердің қолында үш түрлі құрал бар. Біріншісі – сөз. Екіншісі – дәрі. Соңғысы – пышақ», - депті. 

7. 1. Мәтіндегі ауыспалы осы-келер шақтағы етістіктерді теріп жазып, өткен шаққа түрлендіріңіз. 2. Ауру, белсенді, анықтама сөздерінің синонимдік баламасын жазыңыз. 
 Денсаулық – бұл күрделі ұғым. Көптеген ғалымдар оған әр түрлі анықтама береді, бірақ олардың бәріндегі негізгі көзқарас шамамен бірдей. Денсаулық – бұл адамның еңбекке белсенді болуы, әрі ұзақ өмір сүруі, тәннің саулығын және рухани саулығын сезіну. Профессор В.П.Казначеевтің айтуы бойынша «денсаулық деп, біз адамның белсенді өмірінің ұзақтығы жағдайындағы биологиялық және физиологиялық функциясын, еңбек қабілеті мен әлеуметтік белсенділігін сақтау және дамыту процесін түсінеміз».

Денсаулық күйіне қоршаған орта жағдайларының да ықпалы бар. Адам денсаулығына температура, жарық, ылғал, ауаның, судың құрамы және көптеген басқа заттар әсер етеді. Денсаулықтың негізгі қызметі адамның дамуы мен тіршілігін қамтамасыз ету болып табылады.

Қазіргі кезде денсаулық сақтау жөніндегі дүниежүзілік ұйымның тұжырымдауы бойынша денсаулықтың мынадай анықтамасы қабылданған: «Денсаулық – бұл аурудың және дене кемістігінің болмауы ғана емес, ол толық тәндік, психикалық және әлеуметтік саулығы».

7. Мәтіндегі ұлы ғұламалардың тағы қандай салада еңбек сіңіргені туралы материалдар қараңыз.

2-сабақ

 1. Берілген сөздермен және сөз тіркестерімен жұмыс.
 Зиянды әдет, есірткі, уытты заттар, тәндік тәуелділік, әуестену, науқасқа шалдықтырады, арнайы емдеу, зардаптары, жүрегі айну, тұқымқуалаушылық, созылмалы.

     2. Берілген сұрақтарға жауап беріңіз.
1. Зиянды әдеттерге не жатады?

2. Темекі шегудің негізгі себебі неде?

3. Темекі түтінінің құрамындағы никотин және басқа улардың организмге әсер ету механизмі қандай?

4. Ішімдіктің организмге қандай зиянды әсері бар?

5. Темекі шеккенде көңіл-күй жайланады дегенге көзқарасыңыз қандай?
             Зиянды әдеттер
Салауатты өмір салтын қалыптастыру үшін зиянды әдеттерден бас тарту қажет. Зиянды әдеттерге темекі, алкоголь (ішімдік), есірткі және уытты заттар жатады. Бұл заттарды ұзақ уақыт, ал кейде тіпті аз ғана уақыт пайдаланғанда организмде психикалық және тәндік тәуелділік дамиды. Зиянды заттарға әуестенудің барлық түрі ақырында ауыр науқасқа шалдықтырады. Бұл аурулар ұзақ әрі арнайы емдеуді қажет етеді. Адам зиянды заттарды пайдаланудан сақтану үшін олардың кейінгі зардаптарын білу керек. Зиянды әдеттермен күресу осы құбылыстың себептері белгілі болған жағдайда ғана табысты болады.

Темекі тарту, яғни никотинизм – зиянды әдет және нашақорлықтың бір түрі. 
Статистикалық мәліметтер бойынша планетада ересектердің 40 пайызы темекі тартады. Оның ішінде 60 пайызы ер азаматтар, 20 пайызы әйелдер екен.

Темекі түтіні адам организмі үшін зиянды және улы заттардың жиындысы болып табылады. Олардың ең бастылары – никотин, синиль қышқылы, көмір қышқылы, сірке қышқылы, азот, эфир майы және өкпе рагіне душар ететін әр түрлі радиобелсенді элементтер. Олардың ішіндегі ең улысы – никотин. Адам ағзасы үшін бар болғаны бір-ақ тамшы (ол 10-12 тал сигаретте болады екен) никотин уы жеткілікті көрінеді. 
Темекі тартатын адамда никотиннің ықпалынан асқазан қышқылдығы төмендейді. Қан қысымы артады. Орталық жүйке жүйесі мен жүректің қызметі бұзылады. Елу жасқа дейін темекі тартатын әйелдерде миокард инфаркті темекі тартпайтындарға қарағанда 20 есеге жиірек кездеседі екен. Бронхитпен аурушылардың 75 пайызы темекі тартушылар болып табылады. 
Темекі ішкі мүшелер қызметін бұзып, ауруға душар етумен қатар адамның сыртқы келбетін де бұзады. Түтіннен шыққан зиянды улы заттар беттегі майда қан тамырларын зақымдап, бет терісі ауруларына душар етеді. 
Жыл сайын жер бетінде темекіден 3 миллион адам, яғни темекінің улы әсерінен әрбір 
13 секунд сайын бір адам өледі екен. 
Жастай шылымға үйренген жастар ұмытшақ келеді. Оқу үлгерімі нашарлайды, тіпті ақыл-ойы кемиді. 

Темекі шегушілік студент жастардың арасында жиі кездесетін болып жүр. Әсіресе, қыз балалардың темекі шеккені көңіл алаңдатарлық нәрсе.

Темекі шегу тұрмыс құрған болашақ аналарға өте зиян. Олардың шеккен әрбір тал темекісі бойындағы нәрестенің денесіне сіңетін улы заттардың мөлшерін 10 пайызға көбейтіп, нәрестеге қажетті оттегінің мөлшерін 10 пайызға кемітеді екен.

Сондықтан жас кезден денсаулықты сақтап, темекіге әуестенбей, темекі шегушілерден бойды аулақ ұстап жүрген дұрыс. 
Көзденова Р.Ә., Сейтмамбетова Н.Қ. Медициналық валеология.
· Алматы: «Бастау» ЖШС, 2004
Сөздік

	зиянды әдеттер – вредные привычки
	нашақорлық – наркомания

	тәндік тәуелділік – зависимость тел
	зардаптары – последствие

	сірке қышқылы - уксусная кислота 
	өкпе рагі – рак легких

	душар ететін – подвергаюшиеся
	радиобелсенді – радиоактивные

	бір-ақ тамшы – всего лишь капля
	жеткілікті – достаточно

	оттегі мөлшері – объем кислорода
	сіңетін - проникающий

	әуестенбеу – не прывыкать

     3. Сұрақтар:
1. Темекінің адам организміне зияны қандай?

2. Темекіге үйірсектік қай жастан бастау алады?

3. Темекі шегетін қыздарға көзқарасыңыз қалай?
· Тапсырма:
«Зиянды әдеттердің алдын алу» атты шағын әңгіме жазыңыз.

 5. Төмендегі берілген түйінді сөздерге назар аударыңыз.

ДЕНСАУЛЫҚҚА ЖЕТЕЛЕЙТІН 5 ҚАДАМ
· Дене шынықтыру

· Дұрыс тамақтану 
· Зиянды әдеттерден бас тарту

· Жеке және қоғамдық гигиена

·    Таза экология

6. Көп нүктенің орнына тиісті сөздерді қойып жазыңыз.
1. Ерлердің 57 пайызы, әйелдердің 34 пайызы ... тартады. 
2. Республиканың ересек тұрғындарының 65 пайызы ... ішеді. 3. Мектептер мен кәсіптік техникалық училищелер оқушыларының 29,5 пайызы ... ауыздықтанған. 4. Кез келген елдің болашағы оның халқының ... байланысты. 5. Сондықтан көптеген елдер осы ... айналысуда. 6. Жыл сайын арақтан 30-32 мың, ал темекіден 24-25 мың ... қайтыс болады екен. 7. Олай болса, денсаулықты ... әр адамның өзіне, өмір сүру салтына, оның өз басының салауатты өмір салтын сақтауына тікелей байланысты екен. 

Қажетті сөздер: адам, денсаулығына, темекі, нашақорлыққа, сақтау, мәселемен, арақ.

7. Тиісті жалғауларды жалғаңыз.
Дүниежүзілік денсаулық сақтау ұйымы ... «Дені сау бала өсіреміз» бағдарламасы бойынша жұмыс... жүргізілуде. «Жастар нашақорлық ... маскүнемдік ... және темекі шегу ... қарсы» форумы және «Темекі тас... да жең» атты халықаралық байқау өткізілді. Осындай жұмыстар нәтижесін ... темекі шегушілер саны ... 5 пайыз ... , арақ ішушілер санының 10 пайыз ... төмендегені анықталды. Анасы темекі шегетін сәби ... қаназдық ауруы жиі кездеседі. Темекі шегетін әйел ... әрбір литр сүті ... жарты миллиграмм никотин болады екен.

         8. Мәтінді оқып шығып, темекінің зиянын санамалап шығыңыз.

Темекімен әуестенетін адамдарға арналған кеңестер
Тартымды, сүйкімді, көркіне ақылы сай арудың қолына темекі ұстап, тартып тұратынын қоғамдық орындардан жиі көреміз. Егер олардан «Неге мұндай жаман әдетке барасың?» - деп сұрасаңыз, ол міз бақпастан «Өзіме ұнайды» деп жауап қатады. Мұндай әдет сізге ыңғайсыздық тудырмаса да жақындарың оның денсаулыққа зиян екенін түсіндіруге тырысады. Қолың мен ауыз қуысынан мүңкіп тұрған иісті сезген сүйіктің де мұны ара-тұра жеткізер. Бұл әрине өз қалауыңызға байланысты екенін және оның сіз үшін қауіпті екенін естіген де боларсыз. Негізінен бұл ешқашан жақсылыққа апармайтын әдет.

Ал сырт көз сізге жараспай тұрғанын көріп тұрса да «елден қалыспайын деген әрекет қой» деп ой түйеді. Мамандар мұндай ақылгөйлердің кеңесінен шаршаған бойжеткен ашулықпен күніне тартатын шылым санын ұлғайтады дейді.

Ерте ме, кеш пе әйтеуір әр адамға аталмыш сауалдарды өзіне тура қоятын сәт келеді. Жаман әдеттен арыла алмай, темекімен әуестенетіндер үшін мамандардың мынадай кеңестері бар:

1. Темекінің зиянына көз жеткізген сайын, жалғыз қалатыныңды сезінесің.

2. Егер оны тастаймын деп ынталансаңыз, міндетті түрде тастайсыз (ең бастысы денсаулықты ойлай беру керек).

3. Сыни сөздерден жалыққандардың арасынан елдің барлығына «жаман әдетімді тастадым» деп жар салып, бірақ үйдің қуыс-қуысына тығылып тартатын әдіс бар. Яғни, көзбояушылық. Бұл ұтымды әдіс емес. Егер жақындарыңыздың көзіне түсіп қалсаңыз, олар өздерін алданып жүргендей сезінетін болады. Содан кейін оларға оқиғаның мән-жайын түсіндіріп, ары қарай тіл табысып көр. Мұндай келеңсіз жағдайға тап болған кезде оларға темекі тастауға тырысып жүргенмін деп ақталудан басқа амал қалмайды.

Сонымен қатар ол денсаулықты ғана жеңбей, ажарыңызды алып, бет теріге ерте әжім түсіреді. Бір жола тастаған күнде, жастығымды қалай сақтап қаламын деп үрейленесіз бе? Бұған бас ауыртпаңыз. Бәрі өз қолыңда!

Адамның тән сұлулығы оның денсаулығынан хабар беріп тұрады. Егер деніңіз сырқат болса, өңіндегі әдеміліктен түк қалмайды. Мұндай кезде кешенді витаминдер қолданған артықтық етпейді.

Егер жаман әдеттен арыла алмайтындай халге жетсеңіз, өзгелерге «адам тәнінің сұлулығы шылымға әуестікпен өлшенбейді, жан сұлулығымен екшеленеді» деп түсіндіріңіз. 

Тіс жегілері құртылған адамның тісі ешуақытта маржандай болмайды. Сарғайған тіске көбіміз ағартатын тіс пастасын қолданамыз. Алайда оны көп пайдалануға болмайды. Эмальға дақ түсіреді. Сосын оны сақтап қалу да бір ғанибет. Сондықтан дәріханаға барып, арнайы «темекі шегетіндерге арналған тіс пастасын» сатып алып қолдану керек. Тіс «лосьоны» да ауыз қуысындағы жағымсыз иістерді жояды. Және қаймақ, қатық жеу керек.

Егер күркілдеп жөтеле берсеңіз, күніне табиғи сүт сатып алып ішіңіз. Өкпеңізді тазартады. Сиырдың сүті емес, міндетті түрде ешкінің сүті болуы керек. Күн сайын 1 стаканмен шектелмей, бал қосып 1 жарым литр ішу қажет. Сондай-ақ өкпе қызметін қызанақ та (помидор) жақсартады. 

Темекі жүрек қан тамырларына да зиян. Оны алдын алу үшін жүзім, қарақат, алма мен банан жеу керек. Күніне бір мезгіл денеңізді шынықтырыңыз. 

Темекі көз жанарына да жаман әсер береді. Көздің ағы бірте-бірте сары түске айналады. Нәтижесінде, көзіңіз нашар көретін болады. Мұндай жағдайда дәріханадан (линза тағатындар) «Визин» немесе «Искусственные слезы», (кез келген адам) «Слезы натуральная» атты тамызығын сатып алып, көзге тамызыңыз.

Сұлулықты сақтап қалу үшін күнделікті бетке ерекше күтім жасау керек. Тері қабатына толық сіңетін арнайы иісмайлар (крем) пайдалан. Бетті әрлендіретін түрлі маскалар жасап тұр. 

Дегенмен, әйтеуір бір кезде кез келген әйел затына шылымды тастауға тура келеді. Мамандар көбіне баласының өміріне алаңдаушылық білдірген аяғы ауыр әйелдер мұндай шешімге аяқ-асты келеді дейді. 

8. Сөйлемді аяқтаңыз.

жөтелу                                           

   ашуланшақ

          Темекі                          
басы ауру       
     Темекі                   
   тез ренжігіш

      тартқанда                         тартатындар 
            

жүрегі айну                                    

   ұмытшақ 

        Темекі                                         никотин

  құрамында 

            шайыр

күйе

               Тыңдайық(
 10. Мына ақыл-кеңеске құлақ салыңыз. Ақыл-кеңесті екінші адамға қайталаңыз.

11. Мына жағдаяттар бойынша қандай ақыл-кеңес айтар едіңіз.
1. Дос қызыңыз темекі шегуді сәндікке санайды.

2. Көпшілік ересек адамдар темекінің тұқылын қай жер болса, сонда тастай салады.

3. Жолдасыңыздың темекі тартпаса көңіл-қошы болмайды.

4. Күніне 20 тал шылым шеккен кісі 90 миллиграмм шамасында никотин қабылдайды. Осы мәліметті негізге ала отырып, құрбыларыңызға үгіт жүргізіңіз.

12. Оқып, өз түсінгеніңізді қазақша баяндап беріңіз.
За год в Казахстане от заболеваний, вызванных курением, погибает 25000 человек. По данным статистического опроса, проведенного Национальным центром проблем формиро-вания здорового образа жизни, курить начинают дети с 7 лет. В целом по республике в возрасте 15-17 лет употребляет табачные изделия каждый третий школьник, который к студенческим годам (18-19) уже становится регулярным курильщиком.

По употреблению табака среди студентов и молодежи г. Алматы занимает лидирующее положение по республике. Отсутствует или не в полном объеме реализуется антитабачная политика в школах, колледжах, вузах. Не соблюдается Закон о запрете курения в общественных местах, продаже табaчных изделий несовершеннолетним.

13. Берілген сөздермен және сөз тіркестерімен жұмыс (мағынасын ашып, сөйлем құрау). 
Құмарлық, мезі болу, мең-зең болу, жадырау, күлімдеу, бүлікшілдік, кекшілдік, бейімделу, моральдық күйзеліс, қатыгездік, тұқым қуалаушылық, жан дүние.

Мына сөздердің қарама-қарсы мағынасын табыңыз.
	тәуелді –
	ұяңдық –

	батыл –
	сенімді –

	нашар –
	жадырау –

	әуес болу –
	қатыгездік –

	қоштасу –
	


Мына сөздердің синонимін табыңыз.
	есірткі –
	себеп –

	адам –
	жадырау –

	тосын –
	абырой –

	жады –
	төзімділік –


14. Берілген сөздердің мағынасын талдаңыз.
Басы ауру, мең-зең болу, абыройдан айырылу, маскүнемдіктің «батпағына» кіру, өз биігіне жете алмау.

        15. Сұрақтарды талдайық.
1. Ішімдікке құмарлық қалай пайда болады деп ойлайсыз?

2. Не себепті әлсіз типті адамдар маскүнемдікке тез салынады? 
3. Ішімдікке тәуелділік қалай пайда болады?

4. Маскүнемдердің қоғамға зияны қандай?

5. Өзіңіз қиыншылықты қалай жеңесіз?

6. Ішімдікті дастархан басына қоймау туралы көзқарасыңыз қандай?

7. Болашаққа ішімдіксіз қадам басуға бола ма?

Ішімдік және жастар

Алкоголь (ішімдік) улы заттардың аса қауіпті түрінің бірі болып табылады, ол да өзіне тәуелді ететін есірткінің бір түрі. Оны ішкен кезде аз уақытқа адамның көңіл күйі көтеріледі. Сондықтан да бір-екі рет ішіп көрген соң әр түрлі себептерді сылтауратып, адамның оны тағы да ішкісі келіп тұрады. Осылайша бірте-бірте оған құмарлық пайда бола бастайды. Әсіресе, жас адамдар еліктегіш келеді. 

Жасөспірімдер көп жағдайда ішімдікті белгілі бір жағдайда, яғни өзін мезі еткен мәселелерден құтылу мақсатында, қыздармен пікірлесу кезінде ұяңдықты жеңуге, кештерде өзін батыл және сенімді көрсету үшін пайдаланады. Бұл себептердің барлығы маскүнемдікке салынудың басты жолдары болып табылады. Осындай түкке тұрмайтын себептермен күнде ішеді. Таңертеңгісін ұйқыдан тұрған соң басы ауырып, мең-зең болып, көңіл-күйі нашарлап оянады да бір жүз грамды ішке тастағаннан кейін жадырап, күлімдеп шыға келеді. Ішімдікке әуес болудың басты себептеріне жататындар:

а) өзінің бос уақытын дұрыс ұйымдастыра алмау;

ә) ішімдіктің денсаулыққа зиянды әсерін білмеу;

б) тұқым қуалаушылық;

в) өзін-өзі бағаламау.

Мас болу – аса қауіпті тосын жағдайлардың бірі. Статистика мәліметтері суға батқан адамдардың көпшілігінің мас күйінде болатынын, әрбір бесінші жол-көлік оқиғасының ішімдікке байланыстылығын, кісі өлтіру мен зорлықтың едәуір үлесінің мас күйінде жасалатындығын көрсетіп отыр. Ішімдікке мас болған күй ауыр қылмыстардың басты себептерінің бірі болып табылады. Ішкіш адам өзін және өзінің жасаған ісін сын көзбен бағалай алмайды. Ешқандай себепсіз адамда бүлікшілдік, кекшілдік, қатыгездік пайда болады. Әсіресе жас адамдардың, жасөспірім-дердің, балалардың ішімдік ішуі ерекше қауіпті. Адам неғұрлым жас болса, оның организмінің ішімдікке төзімділігі төмен болады да, соғұрлым тез бейімделеді.

Жыл сайын жер шарында ішімдіктен 6 миллионға жуық адам қайтыс болады екен. Қазақстан халқының 51 пайызы ішімдікті пайдаланады екен. Олардың 20 пайызы балалар, 64 пайызы жасөспірімдер, ал 20-29 жастағылар 74 пайызды құрайды. Барлық аурулардың 10 пайызы спиртті ішімдіктердің салдарынан туындайды. Сондықтан бабаларымыздың «Арақпен достасқаның - адамгершілікпен қоштасқаның» деп айтып кеткен салауатты сөзін есте ұстауымыз қажет болар. Ішімдік адамды әр түрлі қылмысқа итермелеп, адамның жан дүниесін моральдық күйзеліске алып келетіндігі жадымызда болғаны жөн.

Статистика мәліметтеріне жүгінсек, арақ-шарапты пайдалану адам өмірін 10-15 жылға қысқартады екен. Одан басқа маскүнемдіктің бұзақылық пен қылмысқа итермелейтіні өз алдына бір мәселе. Бұзақылықтың 90 пайызына, адам өлтірудің 70 пайызына, ұрып-соғу, жәбірлеудің 60 пайызына арақ ішкен адамдар кінәлі көрінеді. Осылайша небір дарынды адамдарымыздың арақтың кесірінен өз биігіне жете алмай өмірден өтіп жатқаны өкінішті-ақ. Осы жайттар басқаларға сабақ болуы тиіс. 

Көзденова Р.Ә., Сейтмамбетова Н.Қ. 
Медициналық валеология. 
· Алматы: «Бастау» ЖШС, 2004. 
· Тапсырмалар:
1. Мәтінді бөліктерге бөліп, әр бөлікке ат қойыңыз.

2. «Арақпен достасқаның - адамгершілікпен қоштасқаның» деген даналық сөзді қалай қабылдайсыз?

 3. Салауатты өмір салтын ұстану дегенді қалай түсінесіз?

 16. Мынандай жағдаяттар бойынша сөйлеңіз. 
1. Досыңыз үнемі көңіл көтеру үшін арақ ішуді әдетке айналдырды. Қандай кеңес айтар едіңіз?

2. Транспортта (көлікте) келе жатырсыз. Қасыңызға мас жүргінші отырды. Сіздің мазаңызды алып бітті. Не істейсіз?

3. Түрлі кештердің, отырыстардың сәні арақ-шарап ішуге айналып барады. Осыны тоқтату үшін қандай амал табар едіңіз?

17. Сөйлемдерді оқып, дене мүшелеріне қатысты сөздерді теріп жазыңыз.
Алкоголь барлық организмге өз зиянын тигізеді, әсіресе ми, жүрек, қан тамырлары, асқазан және бауыр, осы аталған мүшелер қатты зардап шегеді. Ол асқазанның кілегей қабығын қабындырып, қарын сөлінің бөлінуін нашарлатады, ал бұл гастрит ауруының дамуына себеп болады. Алкоголь ақыл-ой және дене еңбегі қабілеттілігін төмендетеді, қимыл-қозғалысты нашарлатады, соның салдарынан жол-көлік апатына ұшырап, ауыр жарақат алуға және бақытсыз оқиғаларға душар етеді. Организмде ішімдікке тәуелділік дамиды, әсіресе оған бала организмі өте бейімделгіш болып келеді. 
Көзденова Р.Ә., Сейтмамбетова Н.Қ.Медициналық валеология.
- Алматы: «Бастау» ЖШС, 2004. 

               Тыңдайық!

17. Өлеңді тыңдап, мәнеріне назар аударыңыз, жаттап алыңыз. 
Денсаулық – шексіз бақыт

Гүлбира Махамбетқызы

Уа, халқым, назар аудар денсаулыққа

Өмірде бақыттысың денің сауда.

«Денсаулық – терең бақыт» деген сөзді

Құр айтпаған ұлы Абай данамыз да.

Денің сауда күштісің бұл әлемде

Денің сауда сұлусың жер бетінде. 

Сол мықты денсаулықтың арқасында

Жеңерсің ауыр заман тәлкегін де.

Денің сауда жетерсің арманыңа

Жоспарлап алға қойған мақсатыңа

Денің сауда көрерсің бұл дүниенің 
Бар қызық, рахатын, жарығын да.

Денсаулық – шексіз бақыт халқым менің

Сондықтан көңіл аудар денсаулыққа.

Қолда барда біл оның қасиетін

Күтіп, баптап аяла әр уақытта.
Көзденова Р.Ә., Сейтмамбетова Н.Қ.

Медициналық валеология. – Алматы: «Бастау» ЖШС, 2004.

19. Дұрыс жауабын табыңыз. 
1. Денсаулыққа залал келтіретін әсерлер:

2. Ұзақ өмір сүрудің биологиялық қағидалары:

3. Организмді шынықтыру негіздері:

Қажетті сөйлемдер: Аурудың алдын алу, климат жағдай-ларына төзімділік таныту, иммунитетті көтеру; әр ұлттың қалыптасқан өмір салты, тұқым қуалау факторы, табиғи-географиялық орта жағдайлары, еңбек ету ұзақтығы; жалпы мәдениеттің төмендігі, тиімсіз және құнарсыз тамақтану, радиациялық факторлар, арақ-шараптарға әуесқойлық, шылым шегу, есірткі қолдану. 
20. Арақ-шарап ішкісі келетіндерге, әрине себеп өте көп. Сол себептерге назар аударып, олай емес екеніне көз жеткізіңіз.
	1. Тәбетін ашу.
	2. Тезірек ұйықтап, жақсы тынығу.

	3. Жабырқаған көңіл-күйді көтеру үшін.
	4. Кездесулерде батылырақ болу үшін.

	5. Қиындықты жеңу үшін т. б. 
	6. Қызығушылықтан.

	7. Достары үйреткен.
	8. Еріккендіктен.


Шындық шырайы

Арақ-шарап ішуден сақтаныңдар, арақ ішу – барша күнәнің анасы.

 Мұхаммед пайғамбар

Маскүнем болу - өз еркіңмен жындану.

 Аристотель

Маскүнем деген жылына төрт рет үш айлап арақ ішетін адам.
 Уршула Зыбура

Егер адамдар өздерін-өздері арақ-шарап, темекі, апиындармен еліртпей, есіртпей және уландыра бермесе, онда біздің өмірімізде арман ететіндей бақытты өзгеріс болар еді.

 Лев Толстой

ОСБЖ
1. Берілген сөздермен және сөз тіркестерімен жұмыс (мағынасын ашып, сөйлем құрау). 

Есірткі құмарлық, даудың алдын алу, тұтыну, дертке шалдыққандар, әсері күшті, аурудың мәні, өткір мәселе, кеселдің құрбаны, теңеседі, татып көрмеу, кенеп шөп, қара сора.

2. Мына сөздердің қарама-қарсы мағынасын табыңыз.
	күшті –
	жасару – 

	қайғы-қасірет –
	қауіпті –

	шалдыққандар –
	жау –

	қабылдау –
	қазір –


3. Мына сөздердің синонимін табыңыз.
	дерт –
	шалдығу –

	құрбаны –
	теңесу –

	пайдалану –
	жеткіншек –

	тарады –
	мәлім –

	енгізу –
	ұғым –


4. Берілген мақалдың мағынасын ашыңыз.
Аурудың алдын ал, жаудың алдын ал, қайта көтерілген даудың алдын ал.

       5. Сұрақтарды талдайық.

1. Есірткіге құмарлықтың себебі неде деп ойлайсыз?

2. Ер адамдарға қарағанда қыз балаларға есірткі қалай әсер етеді екен?

3. Алматыдағы «Стереотаксис» орталығы туралы не білесіз?

4. Есірткіге қай жастағылар әуес келеді?

5. Маскүнемдік пен есірткі тұтынушылардың арасында қандай айырмашылықтар, қан-
           дай ұқсастықтар бар?

6. Нашақорлық тек отбасының ғана проблемасы ма?

7. Бүгінгі жастарды нашақорлықтан сақтандырудың қандай жолдары бар?

Жастар және нашақорлық

Бабаларымыз «Аурудың алдын ал, жаудың алдын ал, қайта көтерілген даудың алдын ал» деген екен. Ғасыр дертіне айналған есірткі және оны тұтынудан аулақ болу, кеселдің алдын алу қажеттілігі бүгінгі күн тәртібіндегі ең басты өткір мәселелердің бірі болып отыр. Соңғы он жылда еліміздегі нашақорлар тобы молайып, оның ішінде балалар арасындағы есірткіге құмарлар қатары 13 есе өскен екен. Соның ішінде есірткі дертіне шалдыққандардың жасы отыз жастан жоғары емес. Бұл жағдай күннен-күнге есірткі пайдаланушылардың «жасарып» келе жатқандығын дәлелдейді. Талай жеткіншек нашақорлық салдарынан қауіпті кеселдің құрбанына айналып, жыл сайын ата-ана, туған-туыстарына қайғы-қасірет әкеліп жатыр.

Алматы қаласында есірткілік және психотропты, сонымен қатар әсері күшті басқа да заттарды медициналық емес мақсатта пайдаланғандығы үшін 6 мыңнан астам адам есепте тұр. Мұның жартысы жасөспірімдер. Наркологтар қазіргі кезде нашақорлықпен сырқаттанатын адамдардың саны маскүнемдікке шалдыққандар санымен теңесіп қалды деген мәліметті айтады.

Нашақорлық - бұл есірткі заттарды (гашиш, марихуана, героин және басқа) қолдану салдарынан пайда болатын ауру. Нашақорлық, яғни наркомания ежелгі гректің «нарко» деген сөзінен шыққан, ол «қозғалыссыздық», ал «мания» «ессіздік» деген мағынаны білдіреді. Осы ұғым бұл аурудың нағыз мәнін сипаттайды. Есірткі қабылдайтын барлық адамдар есірткі заттарға тәуелді болып, соның салдарынан оларға барған сайын үлкен доза керек болады.

Есірткі заттарға апиын (опий), кокаин және басқалар жатады. Апиынға құмарлық - адамзат тарихындағы ең ежелгісі. Ол көкнәрдан жасалған заттарды қабылдаумен байланысты. Морфий 1806 жылы опийден алынған. Оны Наполеон әскерінің әскери химигі ашқан. Ағылшын ғалымы Вуд морфийді ауруды басатын дәрі ретінде теріге енгізуді ұсынады. 1875 жылы «морфийшілдік» деген термин пайда болды. Апиынға құмарлық өте жылдам дамитынын айта кеткен жөн. Кокаин де бізге ежелден жеткен препараттардың бірі болып саналады. Неғұрлым көп тарағаны кенеп шөп немесе қара сора (конопля), гашиш, анаша, марихуана препараттарын қолдану.

Есірткінің адам организміне әсерін зеттеуге австралиялық дәрігер Зигмунд Фрейд үлкен үлес қосқан. Ол алғаш рет кокаинді қолданудан кейін дамитын «кокаиншілдік» ауруының белгілерін сипаттап берді. Өткен ғасырдың ортасында кокаиншілдік толқыны Солтүстік Америка елдерінде кеңінен тарады.

Нашақорлықты емдеуден гөрі алдын алу жеңілірек болады. Нашақорды емдеу үшін 3-6 айдан бастап 2 жылға дейін уақыт қажет. Мәліметтер бойынша нашақорлардың тек 5%-ы ғана өздігінен қалыпты өмірге оралатыны мәлім. Ал қалған 95%-ы не болады? Егер бұрын жағдайы нашар ортадан шыққандар ғана нашақор болса, ал қазір бұл эпидемия қоғамның барлық деңгейін қамтып келеді. Нашақорлық ұлт таңдамайды. Есірткіге құмарлық өмір бойы сақталуы мүмкін. Тек санаулылары ғана есірткіге тәуелділікті жеңе алады. Қауіптен құтылудың ең дұрыс тәсілі – оларды ешуақытта татып көрмеу.

Көзденова Р.Ә., Сейтмамбетова Н.Қ. 
Медициналық валеология. - Алматы: «Бастау» ЖШС, 2004. 
Сөздік:
қозғалыссыздық – оцепенение
                          

ессіздік – безумие
татып көрмеу – не попровать

· Тапсырмалар:
1. Есірткі және нашақорлық деген ұғымдарға сипаттама беріңіз.

2. Нашақорлар арасындағы құқық бұзушылық туралы әңгіме құрастырыңыз.

7. Көп нүктенің орнына қажетті сөзді қойыңыз.
 Алғашқы кездері есірткіні ... енгізу адамның өзін дені сау сезініп, ... алдамшы көтерілуіне, толық тәуелсіз сезінуіне әкеледі. Ал шындығында ... адам психикалық және дене ... шалдығып, бүкіл ағзалары қатты уланады. Әдетте, 1-2 рет байқап ... өзі адамды наша тартушылардың ... етеді, мүгедектікке әкеледі.

Маскүнемдік кезінде адам қайтарымы аз болса да ... істей алады, ал нашақорлық еңбек қабілетінің жылдам ... және өлімге алып келеді. 40-45 жасқа дейін жететін ... сирек кездеседі.
Қажетті сөздер: Көңіл-күйінің, әлсіздігіне, құлы, есірткіден, нашақорлық, жоғалуына, көрудің, жұмыс, ағзаға. 

8. Әрбір сөйлемге сұрақтар қойыңыз.
Соңғы он жылда Қазақстандағы медициналық мекемелердің есебінде тұрған наркомандар саны 5 есеге дейін өсіп, 42369 адамға жетіпті. Наркомания ауруына шалдыққандар саны 19 есеге өсті. Ал іс жүзінде елдегі есірткіқұмарлар саны, шындығында, статистиканың ресми мәліметтерінен анағұрлым жоғары тұр. СПИД-пен күресудің республикалық орталығының көрсеткіші бойынша, Қазақстандағы наркомандар саны бүгінгі күнде 240-250 мың адамға жетіпті (ақпарат құралдарынан).

9. Диалогты сұраулы сөйлемдер арқылы толықтырыңыз.

 – ...? 

 – Наркоман – ауыр дертке шалдыққан адам.

· ...?
· Есірткіге бой ұрған жандардың 5-7 пайызы ғана айыға алады екен.
 – ...?
 – Есірткіні үнемі қолдану созылмалы сырқаттарға алып келеді.

 – ...?
 – Осы дертке шалдыққандардың едәуір бөлігі мектеп жасындағы қыздар екендігі алаңдатады.

 – ...?
 – Есірткіні сирек пайдаланған болса да, оған деген құмарлықты жою мүмкін емес.
9. Тарихқа назар аударыңыз. Есірткіні қандай мақсатқа пайдаланған?
Ежелгі палеолит дәуірінің өзінде-ақ (біздің дәуірімізге дейінгі 40000-10000 жыл) адам баласы есірткінің не екенін білген. Мысалға, шумерлер, қытайлар мен гректер, ацтектер, сібір тайпалары адамды қоздыратын кейбір есірткілердің қасиетін түсінген. Олар есірткі заттарын діни мақсатта және медицинада пайдаланған. 

Егер тарихқа үңілер болсақ, есірткілердің ішінен алғаш қолданылған зат – көкнәр. Осыдан 5 мың жыл бұрын қазіргі Ирак жерінде өмір сүрген шумерлер көкнәрді тұрмыста пайдаланған. Олар көкнәр өсімдігінен апиын дайындап, оны «гиль» деп атайтын болған. Бұл сөз «шаттық» деген мағынаны білдіреді. Шумерлер көптеген есірткі өсімдіктерінің психофармакологиялық әсерлерін білген. 

Әйгілі саяхатшы Марко Поло парсы елінен Хасан ибн ас Сабах жөнінде аңыз жазып әкелген. Бұл әміршінің сарбаздары өздерінің ерлігімен әрі қатігездігімен белгілі болған. Оларды ерлік істерге дайындау үшін Хасан гашиш беріп бастарын шырмап, діни уағыздарын айтып, нағыз жанкештілерге айналдырған.

Сібір тайпалары есірткі рахатына бату үшін мухомор деген саңырауқұлақты қолданған. Сол сияқты бұл саңырауқұлақты соғысқа шығар алдында викингтер де жейтін болған. 
Азияда апиынды пайдалану тарихы мыңжылдықтармен есептелетін болса, ол тек ХVIIІ ғасырда ғана жаппай қолданысқа ене бастаған. Осы кезде құрлықтың бұл аймағында ағылшындық «Ост-инд» компаниясы пайда болған. Аталмыш компания Бенгалияда апиын өндірісімен айналысып, орасан көлемдегі өнімін Қытайға сатып отырған. Осы британ апиынына Қытай өкіметінің тыйым салуы 1842 және 1857 жылдардағы «апиын» соғысына әкеліп соқты. Бұл соғыста Қытай жеңілгендіктен, миллиондаған қытайлықтар ұзақ жылдар бойына есірткіден уланды. Ал есірткі сатушылар байи түсті.

«Алматы ақшамы», 2006.

11. Мәтінді орысшаға аударыңыз.
Уытқұмарлық (токсикомания) - бұл егілетін иістерді, химиялық немесе жасанды заттарды, тұрмыстық химиялық құралдарды және белгілі бір дәрілерді иіскеуге әуестікпен сипатталатын ауру. Уытты заттардың әсерінен адам мас болады, шалықтайды, сандырақтайды, психикалық ауруға ұшырайды. Организм оған тез үйренеді де, барған сайын көбірек доза қабылдауды талап етеді. Көп кешікпей өмірлік маңызды мүшелердің қызметі бұзыла бастайды, адамның есте сақтау, ойлау қабілеті күрт төмендейді. 
Зиянды заттардың барлығы, оның ішінде темекі, ішімдік, уытты және есірткі заттар көп жағдайда қажуды жою үшін пайдаланылатынын айта кеткен жөн. Алайда қажуды тиімді дене белсенділігінің көмегімен немесе қызықты іспен (музыка, өнер, кітап оқу, кино және театр, компьютермен айналысу және т.б.) шұғылдану арқылы неғұрлым тез, әрі қауіпсіз түрде жоюға болатынын білу керек. Спортпен, қызықты іспен айналысу темекі шегуге, ішімдік пен есіркіге балама бола алады.

12. Мынандай жағдайларға тап болғанда, қандай амал табар едіңіз?
1. Көшеде көп көлік күтіп, баратын жеріңізге кешігіп қалдыңыз.

2. Жеке басыңыздағы мәселелерді шеше алмай дағдарудасыз.

3. Телефонда біреумен сөзге келіп қалдыңыз.

4. Сабақта берілетін тапсырмаларды үлгермей жатырсыз.

5. Отбасыңыздағы жақын адаммен сөзге келіп қалдыңыз.

6. Елдің бәріне жақсылық жасайсыз, бірақ қайтарымы жоқ.

7.  Көшеде байқаусызда біреуді қағып кеттіңіз.

13. «Жастар – есірткіге қарсы» атты шағын әңгіме жазыңыз.

3-сабақ

1. Берілген сөздермен және сөз тіркестерімен жұмыс (мағынасын ашып, сөйлем құрау). 
 Жүре пайда болатын иммунды синдромы, құлан-таза айықтыру, жұқтыру, жетіс-пеушілік, тапшылық, зақымдау, қатерлі ісік ауруы, жұқтыру мүмкіндіктері, қан құю.

2. Мына сөздердің қарама-қарсы мағынасын табыңыз.
	зақымдау –
	төзімді –

	қолайлы –
	асу –

	байқалады –
	


3. Мына сөздердің синонимін табыңыз.
	тән –
	егу –

	ұйым –
	қасиеті –

	тексеру –
	тапшылық–

	сақтау –
	айықтыру –

	анықталды –
	жұқтыру –


5. Берілген сөз тіркестерінің мағынасын ашыңыз.
Құлан таза айықтырып жіберетіндей, адам ағзасына енгеннен кейін, ауруға қарсы күресу қабілеті, тазаланбаған инемен егу.

      5. Сұрақтарды талдайық. 
1. СПИД/ ЖИТС қандай дерт?

2. Бүгінге дейін неше адам тіркелген?

3. Осы ауруға қай жастағы адамдар шалдығуы мүмкін?

4. Вирусы қалай сақталады?

5. Қазақстандағы дерт қоздырушылар саны қанша? 

6. Ең көп мекендегендер қай облыста?

7. Қай кезде дертті жұқтыру мүмкіндігі басымырақ?

СПИД / ЖИТС – XXI ғасыр індеті
СПИД/ЖИТС – жүре пайда болатын иммунды тапшылық синдромы – жынысқа, жасқа қарамайтын жұқпалы дерт. Әзірге бұл дерттен құлан-таза айықтырып жіберетіндей дәрі табылған жоқ. Дүниежүзілік денсаулық сақтау ұйымының деректері бойынша, жер шарында бүгінге дейін 30 млн астам адамның осы ауруды жұқтырғаны тіркелген. ЖИТС – жүре пайда болатын иммунды тапшылық синдромы көбінесе 20 жастан 49 жасқа дейінгі адамдар арасында жиі кездеседі.

ЖИТС – бұл иммунитет жетіспеушілікті синдром. ЖИТС науқасын шақыратын вирусты 1983 ж. француз ғалымы Л.Монтанье тапты. Ал 1984 ж. американдық ғалым Р.Галло вирустың барлық қасиеттерін жан-жақты тексеріп жариялады. Ауру қоздырғышы – ВИЧ/АИТВ адамның иммунды тапшылық вирусы адам ағзасына еніп, адамның ауруға қарсы күресу қабілетін қамтамасыз ететін Т-лимфоциттерді зақымдайды. Мұндай жағдайда адам ағзасы вирусқа қарсы тұра алмайды. Вирус жоғары температураға (560–қа дейін қыздырса, қайнатқанда тез өледі), 70%-ды спиртке, 3%-ды хлороминге төзімсіз. Вирустың белокты қабаты болады, сондықтан құрғап, қатып қалған қанның немесе сілекейдің тамшысында бірнеше күндер көлемінде сақталады, ал қолайлы жағдайда бірнеше апталар бойы сақталуы мүмкін. Сондай-ақ соңғы кездері бұл вирустың қатерлі ісік ауруын туғызуға қабілетті екендігі де анықталды.


Қазақстанда 2001 жылдың 1 қаңтарына дейін алынған есеп бойынша осы дерттің қоздырғышын жұқтырғандар саны 1347 бол-са, қазірде ол 2000-нан асып отыр. Бұл дертпен ауыратындардың 73%-ы Қарағанды облысын мекендегендер. Ал ЖИТС-тің нақ өзімен 50 адам ауыратындығы анықталған. Бұл дерт бірден байқалмайды.

Оның алғашқы белгілері аурудың қоздырғышы тәнге енгеннен кейін 5-10 жылдан кейін байқалады. Бұл жылдар ішінде ол адамның ауруын бірнеше ондаған, жүздеген адамға жұқтыруы мүмкін. АИТВ/ ЖИТС кеселін ауру адаммен жыныстық қатынас жасаған кезде, тазаланбаған инемен егу кезінде, дертті адамға қан құйған сәтте жұқтыру мүмкіндіктері басымырақ. 
Көзденова Р.Ә., Сейтмамбетова Н.Қ. 
Медициналық валеология. - Алматы: «Бастау» ЖШС, 2004.
Сөздік
	шақыратын – вызывающий
	жариялады – объявил

	қоздырғыш – возбудитель
	күресу қабілеті – защитная способность

	қарсы тұра алмайды – не может противостоять
	қайнатқанда – во время кипение

	төзімсіз – неустойчивый
	күн көзінен – от солнца

	ультракүлгін сәуле – ультрофиолетовый луч
	құрғап – засохший

	қатып қалған – застывший
	сілекей тамшысы – капля слюны

	қатерлі ісік – злакачественная опухоль
	жұқтырғандар саны – количество зараженных

	тәнге енгеннен кейін – после проникновение в организм
	қан құю – переливание крови


6. Бағандағы сөйлемдерді сәйкестендіріңіз.

	1.
	СПИД/ЖИТС жыныстық 
	олардың инесі арқылы таралады.

	2.
	Бұл ауру әсіресе нашақорлар
	ешқандай белгілермен білінбейді.

	3.
	Вируспен ластанған шприцтер 
	жұқтыру мүмкіндіктері басымырақ.

	4.
	Иммунитеттің жетіспеушілігі 
	терең білуі тиіс.

	5.
	Дертті адамға қан құйған сәтте 
	көзқарасы өзгеріп, нашарлайды.

	6.
	Ауру ұзақ уақыт бойы себепсіз дел-сал боп, ыстығы көтеріліп, жұмысқа, өмірге 
	СПИД/ЖИТС-ке қарсы күрес күні деп белгіленді.

	7.
	Адамдар бұл қатер туралы
	 қатынас арқылы жұғады

	8.
	1988 жылдан бері 1-ші желтоқсан 
	 арасында жиі кездеседі.


7. Мына шағын мәтінге өз пікіріңізді қосыңыз.
АИТВ/ЖИТС – адамзат алдында тұрған үлкен кеселдердің бірі. Қазір ол жүзден астам елден табылып отыр. Барлық халыққа, бар нәсілге зардабы тиетін дерт. Адамдар бұл қатер туралы терең білуі тиіс. Мұның өзі медициналық қана емес, әлеуметтік мәселе болып отыр. Сондықтан бұл дертпен бүкіл қоғам болып күресуіміз қажет. АИТВ/ЖИТС ауруына қарсы жүргізілетін күрестің тиімді болуы үшін науқас адамды уақтылы анықтау жұмысын кең көлемде жүргізу керек. Сол себепті аурумен ауыру қаупі бар «қауіпті топ» адамдарын (нашақорлар, жезөкшелер, үйі-күйі жоқ азаматтар, т.б.) тұрақты диспансерлік бақылауға алу керек 
Көзденова Р.Ә., Сейтмамбетова Н.Қ. 
Медициналық валеология. – Алматы: «Бастау» ЖШС, 2004. 
АИТВ – адамның иммунды тапшылық вирусы

СПИД

Диагноз үкіммен пара-пар. Вируспен зақымданған организм өзін-өзі қорғай алмайды, керек десеңіз жәй тұмаудың өзі қайғылы оқиғаға алып келеді. 21 ғасыр безгегі «жаппай қыру құралына» айналды. Ғалымдар мен дәрігерлер дабыл қағуда: бұл жәй эпидемия емес, бұл - пандемия. СПИД қатты жылдамдықпен тара-лып, жыл сайын миллиондаған адамдарды қыруда. Көзге көрінгісіз жау адамдардың басына төнген қара түнек сияқты. Ол ештеңеге қарамай, жасты да, кәріні де, балалар мен үлкендерді де жазалауда. Вирус Қазақстанда да асқынып тұр. Қазіргі күнде елде 6 мыңға жуық ВИЧ-зақымданушылар тіркелген. Қазірден бастап әрекет етпесе, бұл үшін болашақта жауап беруге тура келеді - эпидемия ұлттық апат сипатын алуы мүмкін. Ресми мәліметтерге қарағанда, Астанада 68 ВИЧ–зақымданушы тіркелген. Олардың жартысынан көбі басқа жақтан келгендер. Аурулардың негізгі бөлігі нашақорлар, олар ауруды шприц арқылы жұқтырады. 30 пайызға жуығы жезөкшелер мен олардың қызметін қолданатын ер азаматтар. Олардың бәрі астаналық СПИД орталығының бақылауындағы тұрғындардың әлсіз тобына жатады. Отбасылық-дәрігерлік амбулаториялар-да сенім пункттері жұмыс істейді. Онда тегін шприцтер мен презервативтер беріледі, анонимді кеңес берулер жүргізіледі. Орталық қызметкерлерінің айтуынша, олар осындай топтағы адамдармен байланыстарын жақсартқан: өткен жылда олардан 2 мыңнан аса нашақорлар мен 200-ге жуық коммерциялық секс қызметін көрсетушілер көмек сұраған. Соңғылары есепке алынып, жүйелі түрде ВИЧ–ке анализдерін өткізіп тұрады. Астанаға күнкөріс қамымен тек республика аймақтарынан емес, сол сияқты ТМД елдерінен де бәсекелестері келіп тұрады. Олардың басым көпшілігі ВИЧ–ке анализ тапсыруға асықпайды. Аурулар саны өсуде, әзірше дәрігерлердің қолында сенімді вакцина бола қоймағанымен, жалғыз қару – ол СПИД–тің алдын алу туралы нақты ақпараттар. 

8. Мәтіндегі сан есімдерді теріп жазып, сөзбен жазып шығыңыз.

               Тыңдайық!

9. Тыңдағаныңыз бойынша сұрақтарға жауап беріңіз.

1) Осы күнге дейін СПИД індетінен әлем бойынша қанша адам көз жұмған( 
2) Қазақстан бойынша АҚТҚ (адам ағзасындағы тапшылық қорғанышы) қоздырғышы-вирусымен қанша адам ауырады( 

3) Осы ғасыр дертімен күресуге, оның алдын алуға қандай шаралар қолданылуда( 
4) Қазақстанға бұл дерттің келу себептері қандай(
9. Мәтінді толықтырыңыз. 
Стресс және ойсоққылық

 Бүгінгі күні «стресс» деген сөзді ел арасында жиі естиміз. «Стресс оның жанын қажытты ғой», - деп те жатады. Сонда «стресс» деген не?

«Cтресс» атауын медицина ғылымында ХХ ғасырдың 60-шы жылдарында Канаданың ғалымы Ганс Селье енгізді. Ол ағылшын тілінде «ауыртпалық», «зорлану» деген ұғымдарды білдіреді. Адам мен жануарлардың организмдеріне қоршаған сыртқы ортадан көптеген қолайсыз ықпалдар әсер етеді. Оларға физикалық ықпалдар (ыстық немесе суық, иондағыш сәулелер, электр соққы, жарақат, ауыр қол жұмыстарын атқару, т.с.с.), химиялық ықпалдар (улы химиялық заттар, дем алатын ауада оттегінің аздығы, т.с.с.), биологиялық әсерлер (микробтар және олардың уыттары, вирустар, т.с.с.) жатады.
 Білгенге маржан

Витаминдер

Витаминдер (vita- өмір, amin- қажетті) – бұл организмнің тіршілігіне қажетті заттар. Витаминдер организмге қоректік заттармен бірге жеткізіледі. Олар организмде өтетін барлық процестерге қатысады: организмнің қалыпты жағдайын қамтамасыз етеді, өсіп дамуын, қоршаған орта факторларының ықпалына тұрақтылығын қамтамасыз етеді.

Кейбір организмнің тіршілігіне қажетті витаминдердің түрлерін қарастырайық.

 А витамині – өсу витамині деп аталады, ол көзге пайдалы, теріге де әсері бар. Ол жетіспеген жағдайда адамның көру қабілеті нашарлайды, адам жұқпалы ауруларға жиі ұшырайды. А витамині сүт тағамдарында, жұмыртқа, бауыр, сәбіз, бұрыш, итмұрын, шие, асқабақ, сары өрік, жасыл жапырақты көкөністерде болады.

С витамині (аскорбин қышқылы) организмнің жұқпалы ауруларға қарсы тұруын қамтамасыз етеді, жарақаттардың, күйгеннің жазылуын жеделдетеді. С витамині жас жемістер, көкөністер, аскөк (укроп), әшкөк, цитрустардың құрамында болады. Әсіресе итмұрын, ұшқат, лимон, қара бүлдірген, аскөк, көк пияз С витаминіне өте бай.

В витамині. Витамин жүйке жүйесінің қызметін реттеуге қатысады, тері, шаш, тырнақтың сау болуына, адамның еске сақтау қабілетіне де әсер етеді. Организмге В витамині жетіспеген жағдайда қозғалу қызметі нашарлайды, бұлшық еттердің сіреспесі
байқалады, жүйке жүйесінің аурулары қозады, қаназдық байқалады. В тобындағы витаминдер бауыр, қара құмық (гречка) және сұлы жармалары, ұрпақ ұн, кебек, балық, жұмыртқа, ірімшік, теңіз өнімдерінің құрамында көп болады.

 Д витамині сүйектердің дамуына және қаңқаның қалыптасуы үшін қажет. Екі жасқа дейінгі балалар Д витамині жетіспеген жағдайда «рахит» ауруына шалдығады. Бұл ауру кезінде тірек-қимыл аппаратының дамуы бұзылады және ортаңғы жүйке жүйесі зақымданады. Д витамині адамның терісіне күн сәулесінің немесе жасанды ультракүлгін сәулелері әсерінен түзіледі. Ол балық майында және сүт өнімдерінде көп болады.

Е витамині организмде оттегін тасымалдауға қатысады, улы заттарды залалсыздан-дырады, көбею процесіне қатысады. Ол өсімдік майы, соя, қара құмық (гречка) жармасы, жұмыртқа, жаңғақтың құрамында кездеседі.

Тағамдық талшықтар – тағамның негізгі бөліктерінің бірі: олар асқазан мен ішекте қоректік заттардың қозғалысын белсендіру үшін қажет. Олар улы заттарды байланыстырып сыртқа шығаруға қатысады. Тағамдық талшықтар тек өсімдік тағамдарында ғана болады.

Тағамның басқа бөліктеріне микробтарға қарсы қабілеті бар фитоцидтерді жатқызуға болады. Олар өсімдік тағамдарында - алма, пияз, сарымсақ, қыша, ақжелкен, әшкөк, орамжапырақ, қылша, лимон, апельсин, ұшқат, қарақат, құлпынай, ит бүлдірген және мүк жидегінде болады.

Қоректік заттардың ішінде көп мөлшерде зиянды әсер ететін заттар да болады. Мысалы, артық тұз организмдегі суды ұстап қалады, сондықтан зиян келтіреді. 

Қантты шамадан тыс қабылдау организмде ұйқы безінің қызметін нашарлатады да, «диабет» атты ауруға шалдықтырады. Артық қант семіздікке ұшыратады. Қанттың орнына жеміс-жидек, бал, табиғи шырындарды қабылдаған жөн.

Көзденова Р.Ә., Сейтмамбетова Н.Қ.
 Медициналық валеология. 
– Алматы: «Бастау» ЖШС, 2004. 
Витаминдер, олардың құрамы және маңызы

	Аталуы

	Қандай тағам өнімдерінің 
құрамында болады?
	Маңызы

	А витамині
	Бауырда, сүтте, сары майда, жұмыртқада, қызыл сәбізде, сау-малдықта (асты дәмдендіру үшін тамаққа салынатын жасыл жапырақ), тәтті қызыл бұрышта, көк пиязда, әшкөкте, қара дәнді шетенде, қызанақта, тамақты дәмдендіретін хош иісті шөпте және т.б.

	Организмнің өсуі мен дамуына көмектеседі, көз ауруларынан сақтайды.

	С витамині немесе аскорбин қышқылы
	Жемістерде, итмұрында, қара қарақатта, апельсинде, лимонда, мандаринде, ит бүлдіргенде мүкжидекте, қара дәнді шетенде, орамжапырақта, таңқурайда, қарлығанда (тошала), қымызықта, саумалдықта, қалақайда, әшкөкте, 
қызыл қылшада. 

	Зат алмасуы үшін қажет, орга-низмнің иммундық қорғанысы-на қатысады, төзімділікті ны-ғайтады, уытты заттарды бейтараптандырады.

	Д витамині
	Күн сәулесінің әсерінен адамның терісінде түзіледі, сондықтан таза 
ауада көбірек болған жөн. Өсімдік 
және жануарлар майында, жұмыртқада, сүзбеде. 
	Асқазан, ішек жолында каль-ций сіңіруді реттейді, кальций-дің қаннан сүйек ұлпасына тасымалдануын қамтамасыз етеді. Сүйектің құрамында болады, сондықтан ол жетіс-пеген жағдайда балаларда мешел ауруы болады.

	Е витамині
	Өсімдік майында, бидай өскінінде, 
сояда, ұшқатта, бұршақта, қарақұмық жармасында, жұмыртқада, жаңғақта.
	Ол организмдегі оттегінің құра-мындағы улы заттарды залал-сыздандырады, көбею процесін реттейді, яғни тасымалдануына қатысады.


IV

Қоғам жӘне жастар
1-сабақ. ЕЛбасы және жастар
 1. Берілген сөздермен және сөз тіркестерімен жұмыс (мағынасын ашып, сөйлем құрау). 

Қозғаушы күш, бәсекеге қабілетті, қағидат, өмірлік ұстанымдар, рәсуа, нық қадам, қисынды қорытынды, жалын жүректі, өршіл намысты, биік рухты, өркенді, өршіл.

2. Сұрақтарды талдайық. 
1. Елбасы Н.Ә.Назарбаевтың Л.Н.Гумилев атындағы Еуразия ұлттық университетінде оқыған лекциясын тыңдадыңыз ба?

 2. Еліміздің болашағы жастардың қолында дегенге көзқарасыңыз қалай?

 3. Жастар мәселесіне мемлекет тарапынан жеткілікті дәрежеде көңіл бөліне ме?

 4. Бүгінгі күннің жастары қандай болуы керек?

Білімді, сауатты адамдар – бұл ХХІ ғасырда адамзат дамуының негізгі қозғаушы күші. Сондықтан күні ертең ғалым, қазақ-стандық компаниялардың менеджері болатын студенттер мұны жақсы түсінуі тиіс. 
Кім дамымаса, алға қарай жүрмесе, өз орнын басқаға, әлде-қайда бәсекеге қабілетті маманға беруіне тура келеді.

Жетекші халықаралық консалтингтік «МакКинси» компаниясының консультант-тары айтқандай: «Алға қарай жүр немесе жол бер». Қазіргі бәсекелі дүниеде нақ осы қағида басшылық етеді. Және бұл қағида көп ретте өмірлік ұстанымдарды анықтауы тиіс. 
Шын мәніндегі бақытты кезеңде өмір сүріп жатқан жастарға өзін таныту үшін мүмкіндіктер өте көп, бұл туралы аға ұрпақ жастық жылдарда армандай алмайтын. Бүгінгі күн – талантты, жігерлі, өзіне сенетін адамдардың, арманға бай және оларды жүзеге асыруға ерік-жігері бар адамдардың уақыты. Мемлекет жастар үшін барлық жағдайды жасап отыр. «Жастық шақ - бұл тамаша нәрсе; оны рәсуа ету қылмыс...», - деген екен Бернард Шоу. Тек оқу, күш-қуатыңды аямастан еңбек ету керек, сонда ғана ойлаған арманға жетуге болады.

«Қазақстан» сөзі көне еліміздің жаңа жастық шағын, халқымыздың жаңа тарихтағы нық қадамын бейнелей отырып, әлемдік аренада қуатты естілуі тиіс.

Қазіргі жастар тәуелсіз Қазақстанда өсті, олардың көз алдында мемлекетіміздің қалыптасуы жүрді. Олардың ана сүтімен бойында патриотизм және өз тәуелсіз Отандарына деген сүйіспеншілік-тің терең сезімі дарыған. 
Қазақстанның әлемдегі барынша дамыған 50 мемлекеттің қатарына кіру жөніндегі барлық ойлар мен жоспарларды қисынды қорытындысына жеткі-зетін де жастар болмақ.

Жастардың білімдері, күш-жігерлері мен еңбек-тері күшті де өркенді Қазақстанды орнатуға жұмыс істейтініне сенім мол.

Еркін елде өскен ұрпақтың рухы әрдайым биік болуы тиіс. Жастары жалын жүректі, өршіл намысты, биік рухты болса, ол елдің еңсесі де биік болады. Өршіл, намысшыл жас отаншыл патриот келеді, халқына, өз ұлтына адал қызмет етуге ұмтылады.

Н.Ә.Назарбаевтың «Инновациялар мен оқу-білімді жетілдіру арқылы білім экономикасына» атты лекциясынан ықшамдалып алынды. Егемен Қазақстан, 27 мамыр, 2006 жыл.
3. Мына нақыл сөздердің мәнін ашыңыздар.
1. Ауылыңның жастарын көрсет, еліңнің болашағын айтып берейін.

 Дана қарияның сөзі
2. Тегінде адам баласы адам баласынан ақыл, ғылым, ар, мінез деген нәрселермен озады. Одан басқа нәрсемен оздым ғой демектің бәрі бекер.

 Абай

6. Бізге ешқашан болмаған нәрсе туралы армандауға қабілетті адамдар керек.
 Джон Кеннеди 

4. Елдік мұрат жолында біздің жастарымыз өз Отанына қызмет етуден басталатын асыл қасиеттерді университеттер қабырғасынан қалыптастырғаны аса қажет.

 Н.Ә.Назарбаев

2-сабақ
   1. Мәтінмен танысып, өзіңіз оқитын білім ордасында қандай үйірмелер бар екені туралы сұхбат құрыңыз.

Білімнің алтын ордасы әл-Фараби атындағы Қазақ ұлттық университетіндегі студенттерге шынайы өнер арқылы әсер ететін тәрбие ошақтарының бірі – студенттер клубы. Студенттер клубы түрлі мәдени қажеттіліктерді қарастыру, студенттердің, магистранттардың, аспиранттардың, дайындық бөлімі тыңдаушы-ларының өзіндік шығармашылық қабілетін дамыту үшін құрылған. 

Студенттер клубының мақсаты – жігер оты жалындап жанған студент жастардың жас дәуренін текке өткізбеу, жаман әдеттерден аулақ ету, олардың бос уақытын әсерлі ән, әсем күй, мың бұралған би әлемімен қауыштыру. Клуб университет өмірінде барлық мәдени шараларды өткізу жұмыстарын жүргізеді. Студенттер клубы барлық қалалық және республикалық байқауларға белсенді түрде қатысады.

Арыстанбаев М. Студенттер клубы туралы. 
«Қазақ университеті» газеті, № 5, 27 қыркүйек, 2005 жыл.
2. Мәтіндегі мынадай сөз тіркестерімен сөйлем құраңыз. 
Арманға бай жастар, ерік-жігері бар адамдар, өркенді Қазақстан, жас дәуренді текке өткізбеу, өзіндік шығармашылық, 
3. Сөйлемдерді сәйкестендіріңіз.
	1. Қазіргі жастар арасында кітап оқымайтын, жан дүниесін байытуды 
	1. сана-сезімді қатар сыйлаған.

	2. Оларға тәрбие беретін, өмірлік өнеге беретін білім құралынан гөрі 
	2. еліміздің кадрларды жаңалауға барынша мұқтаждығын ашып көрсетті.

	3. Жаратқан ие адамзат баласына жан мен тәнді беріп
	3. жат нәрсе деп түсінетін қыз-жігіттер аз емес.

	4. Президенттің «Жаңа әлемдегі жаңа Қазақстан» атты жолдауы 
	4. жақсы жағына өзгерте алатын күш.

	5. Қазақстанның жастары елдің жағдайын 
	5. кафе-бар жағалап қыз қуып, қызық көру, қалтасынан ұялы телефонын он алып, он салу мәртебеге айналған.

4. Оқыңыз!

АСТАНА ҚАЛАСЫ ЖАСТАРЫНЫҢ БІРЛІК АПТАЛЫҒЫ

[image: image69.wmf]
«Бірлік апталығы» жастар фестивалі Астана қаласында 1999 жылдан бері өткізіліп жатыр. Қалалық студенттік іс-шара соңғы жылдары кең көлемде өтуде. Мерекелік апталықтың уақыты да кездейсоқ алынбаған, басталуы да, жабылу күні де атаулы күндерге сәйкес келеді, яғни, 10 қараша Астана жастары Бірлік күнін тойласа, 17-і дүние жүзі студенттерінің күні. Іс-шараны қалалық әкімдіктің қолдауымен Астана қаласының жастар Ассосациясы өткізеді. «Бірлік апталығы» бірнеше айтулы күндерді ұсынады: Бірлік күні, Спорт күні, Шығармашылық күні, Еске алу күні, Мамандықтар күні, Күлкі мен әзіл-оспақ күні, Патриоттар күні, Жастар күні. Аталған күндердің әрқайсысында 5-6 іс-шаралар өткізіледі. Мәселен, «Еске алу күні» «Отан қорғаушылар» ескерткішіне гүл шоғын қояды, мұражайларға барып, ардагерлермен кездеседі. «Қамқорлық» акциясы кезінде студенттер ардагерлер мен зейнеткерлерге көмек көрсетеді. Астана қаласы әкімінің кубогы үшін КТК музыкалық фестивалі, жастар балы, «Бірлік» алауы ұйымдастырылады. Осы бір кішігірім мейрам жастардың көңілінен шығады. Жылдан жылға өткізілетін іс-шаралар көбейіп, белсенді қозғалыстар мен ұйымдар жаңа ойларын алға тартуда. Бастамалар ұйымдастырушы комитеттің жиналыстарында талқыланып, соның қолдауымен іске асады. Фестивальдің басты мақсаты – «Бірлік түбі - тірлік!» ұранымен жастарды тәрбиелеу. 
СТУДЕНТ КӨКТЕМІ

 Алғаш рет «Студент көктемі» Целиноград қаласында 1981 жылы өтті. Фестивальде жоғары оқу орындары өздерінің шығармашылық өнерлерін көрсететін. Кейінірек, қабырға газеттері мен ақындар сайысы, сондай-ақ, КТК чемпионаты өткізілетін болды. 1992 жылы Ақмола «Студенттер көктемі» фестивалінің жеңімпаздары республикалық слеттің ақтық сынына қатысты. Алты жыл өткеннен кейін, қарамағына «Студент көктемін» алған, бірінші «Болашақ Қазақстан үшін» жастар қозғалысы құрылды. Қала елорда болғалы фестиваль қала жастары өмірінің басты қызығына айналды. Жаңа «Студент көктемінің мырзасы мен ханымы» байқауы ұйымдастырылды. Ал фестивальдің жабылу салтанатында мерекелік бал өткізілді. Бүгінде фестиваль жеті күнге созылған мерекелік марафон іспеттес, оған қаланың ең белсенді, әрі дарынды жастары қатысады. Спортшылар баскетбол, жүгіру мен теннистен жарысқа қатысып, бақ сынасады. Шығармашылық дарыны бар қыз-жігіттер авторлық және патриоттық әндер байқауын өткізеді. Ақылдылар түрлі дебат турнирлерінде, конференция мен дөңгелек үстелдерде интеллектуалды сайыстар ұйымдастырады. Ал сұлулыққа жаны құмарлары сұлулар байқауы мен дизайнерлер көрсетіліміне асығады. 

             Тыңдайық!

7. Мәтінді мұқият тыңдап шығып, жоспар құрыңыз.

V

Қазақтың Өнері мен мӘдениеті

1-сабақ

1. Ой шақыру сұрақтары.
1. Қандай музыканы ұнатасыз?

2. Қазақтың қазіргі белгілі сазгерлерінен кімдерді білесіз?

3. Опера және балет театрында болдыңыз ба?

4. Опера дегеніміз не?
3. Берілген екі қатардан синоним сөзді табыңыз.
	жұтаң

беттеу

тіреу

орта қолды

өзгеше

қалжың
	әзіл

бағыт алу

басқаша

тақау

орташа




4. Жоғарыдағы синоним сөздермен сөз тіркестерін құраңыз.
Үлгі: жері жұтаң, ауылдан алыстап шығу

       4. Мәтінді оқыңыз.
Мұқан Төлебаев

1944 жылдың көктемі. Қарашыған бойындағы «Үлгі» колхозының жері сырт қараған кісіге онша сұлу көрінбейтін – кәдімгі аласа қыраттар, төмпешік-төмпешік құм төбелер. Егер ойдым-ойдым тал, жиделер болмаса, жерін тіпті жұтаңдау десе де болғандай. Бірақ осы жерде туып-өскен адамға бұл өлкенің басқалар байқай бермейтін өз сұлулығы бар.

Жасы отыздардағы, орта бойлы қара торы жас жігіт жападан-жалғыз ауылдан сытыла шығып, кішкене түбекке беттеді. Міне, ол түбекке де жетті. Әлденеге қадала қарап, ойлы пішінде тұр. Кенет ол қалтасынан бәкісін алды да, түбекті аралап жүріп бір нар қамысты таңдап кесіп алды. Сөйтті де үлпек бастары желге бас шұлғыған қалың қамыстың ығына отыра кетіп, жаңа өзі кесіп алған нар қамыстан сыбызғы жасауға кірісті. Әп-сәтте сыбызғы да дайын болды. Жас жігіт сыбызғыны үстіңгі күрек тісіне тіреп, үрлеп ойнай бастап еді, оның мұңды нәзік үні кішкене түбектің маңын өзгеше бір сырлы әуенге бөлей жөнелді. Әуен аяқталғанда әлгі жас жігіт өзінен-өзі мырс етіп күліп жіберді. Кішкене бала күнінде осы түбекке кеп, қамысты таңдап алып сыбызғы жасап тартатыны есіне түсті. Жылдар өтсе де ұмытпапты.

Ауылға беттегенде өзіне қарсы жүрген жас жігітті көреді де, ол езу тартып күліп қойды. Екі жігіт кездесіп, қол алысқан соң жаңағы сыбызғы жасаған жігіт көзін төңкере қарап:

– Адас, жападан-жалғыз таң атпай қайда барасың? – деді. Сұрағында қалжыңның да сыңайы бар.

– Ал өзің қайдан келесің?

– Мен сыбызғыға қамыс қиып алдым. Ал саған жол болсын.

– Ендеше мен шыдай алмай сені қарсы алуға шықтым.

Бұл екі жігіттің де аты Мұқан еді. Әлгі сыбызғы жасап алып қайтқаны – жас композитор Мұқан Төлебаев еді де, оны қарсы алған екіншісі – осы ауылдағы мектептің директоры Мұқан Жылысбаев болатын.

Екі жігіт ауылға беттеп әңгімелесіп келеді.

– Адас, тіл алсаң әлі де кеш емес, сенің консерваторияға түсуің керек, – деп еді Мұқан, мектеп директоры азар да безер болды:

– Бір үйден бір әншінің шыққаны саған аз ба. Бекен әнші болады, оған сенімім зор. 

– Директорлықты қимайсың ғой, сірә?! – деді композитор Мұқан оқытушы Мұқанға, әдейі қажай түсейін дегендей.

– Мәселен директорлықта емес, өз мамандығыңды сүйе білуде. Ал мен орта қолды әнші болудан гөрі, жас ұрпақтарды тәрбиелеуді, ұстаздықты ұнатамын. Бекен болса мендей емес, әншілік өнерде оның болашағы зор.

Композитор Мұқан оқытушы Мұқанның сөзіне тосылғандай болда да әңгіме желісін өзгертті.

– Оның да жөн шығар… Шалажансар әнші болудан гөрі, әрине, ұстаз болу ұлағатты іс. Ал енді Біржанның екінші актідегі мына бір ариясын тыңдап көрші, – деп, Мұқан Төлебаев ақырын әндете бастады.

Совет Одағының халық әртісі, СССР Мемлекеттік сыйлығының лауреаты, композитор Мұқан Төлебаев өзінің атақты «Біржан – Сара» операсының екі картинасын өзінің туған ауылына барып жазған еді. 

Мұқан Төлебаев творчестволық таланты толысқан шағында қыршын кетті. Бірақ өз өмірінің ішінде үлкен іс тындырды. Бұл күнде классикалық шығармаға айналған «Біржан – Сара» операсын, Брусиловскиймен бірлесіп «Амангелді» операсын жазды. Композитор вокальдық музыка саласында да жемісті еңбек етті. М.Төлебаевтың «Тос мені, тос», «Кестелі орамал», «Мен көрдім ұзын қайың құлағанын» романстары композитордың суреткерлік талантын ерекше танытқан туындылар. Өкінішке қарай композитор “Қозы Көрпеш – Баян сұлу” операсын жазып жүрген кезде, шығармасын аяқтап үлгермей, 47 жасында дүние салды. 

5. Мәтінді мағынасына қарай бірнеше бөлімге бөліңіз.
6. Мына сұрақтардың мазмұнын ашатын абзацтарды немесе сөйлемдерді мәтіннен табыңыз.
а) Мұқанның туып-өскен жерінің табиғаты қандай?

ә) Болашақ сазгердің пайдаланған алғашқы музыкалық аспабы.

б) Ауыл сыртында кездескен екі жігіт кімдер еді?

в) Мұқан Төлебаевтың суреткерлік талантын ерекше танытқан туындылары.
7. Сұраққа жауаптарыңызды пайдаланып қысқаша әңгіме дайындаңыз.
10. Еске түсірейік.
Қалау рай

	Етістік +ғы, гі, қы, кі + тәуелдік форманың жалғауы кел (ІІІ жақта)


Мен оқығым келеді – ауыспалы осы шақ

Сен оқығың келмейді – ауыспалы осы шақ

Сіз айтқыңыз келді – өткен шақ

Ол түсінгісі келген жоқ – өткен шақ

Біз жауап бергіміз келіп отыр – нақ осы шақ

Сендер тыңдағыларың келіп отырған жоқ – нақ осы шақ.

Сіздер барғыларыңыз келер – келер шақ

Олар қыдырғылары келмес – келер шақ
9. Сөйлемдерді аяқтаңыз.
1) Олжастың журналист болғысы келеді, себебі… . 2) Ертең біздің театрға барғымыз келеді, өйткені … Мұқанның әнші болғысы келген жоқ, сондықтан … . Әкесі дәрігер болғандықтан Олжас та … . Қазақ тілі мемлекеттік тіл болғандықтан, … . Менің әлі сізбен сөйлескім келетіндіктен, … . 

         Оқыңыз, қызық!

«Ш» витамині
Бір күні Қожанасыр баласын тойға алып барады. Баласы алдына қойған тағамдарды қомағайлана жей береді. Қожанасыр баласын түртіп қояды. Сонда баласы:

– Ата, сіз білмейсіз, алмада “А” витамині, балда “Б” витамині, жүзімде “Ж” витамині бар! – депті. Сонда Қожанасыр баласының шекесінен шертіп жіберіп:

– Шапалақта “Ш” витамині бар, балам! – деп жауап беріпті.

٭٭٭
Бөлтірік ауылының бір кісісі ұрлыққа түсуді қартайғанша қоймайды. Үйіне шешен келіп отырған күннің кешінде әлгі шал ұрлық жолына әзірлене бастайды. Бөлтіріктің қолға түсіп қаласыз ғой дегеніне шал:

– Бүгінгі түн шырттай қараңғы болады, кім көре қояды дейсің, – дейді.

– Аппақ сақал шырт қараңғыда айдай боп көрінеді, – депті сонда шешен.

Сақал намысы жанына батқан кәрия сол күні райынан қайтқан екен, – дейді халық.

2-сабақ

       1. Ой шақыру сұрақтарына жауап беріңіздер.
1) “Күй” дегенде көз алдарыңызға нені елестетесіз?

2) Сіз күй тыңдайсыз ба?

3) Қандай күйлерді білесіз?

4) Күйді қандай музыкалық аспаптарда орындайды?

2. Берілген екі қатардан синоним сөздерді табыңыз.

жарасымды 




құрметті

назар 





көңіл

сыйлы 




өжет

теңселу 




сәнді 

бір сыдырғы 




сый

тәлім 





білім, сабақ

әуес болу 




әжептәуір

қайсар 




қозғалу

қызығу, айналысу
5. Жоғарыдағы синоним сөздермен сөз тіркестерін құраңыз.
Үлгі: қызмет көрсету, көңіл аудару

          4. Мәтінді оқыңыз.
Күй

 «Жауын» қолға түсірген түрікпеннің жас батыры көңілі шалқып, дутарын қолына алады да түрікпеннің бір күйін безілдете жөнеледі. Тұтқын қазақ күйшінің жанындағы түрікпен шалына қарап, байлаулы қолын шештіруін өтінеді. Ауыл ақсақалы тұтқынның қолын шештіреді. Тұтқын қазақ саусақтарын ашып-жұмып, қолы аздап жазылған соң жас батырға қарап үн-түнсіз “дутарыңды бере тұр” дегендей қолын созады. Тұтқынның бұл қылығына таң қалған түрікпен батыры “не істер екен” дегендей қазаққа дутарын ұсынады.

Тұтқын қазақ дутарды қолына алды да, оның құлақ күйін келтіріп алып, сәл бөгеліп қазақтың бір күйін төгілте жөнелді. Салалы саусақтары жорғалай майпаңдап, құрақ мойын дутардың сағағында бұлдырай жөнелді. Түрікпеннің жас батыры манағы жауығуды түгел ұмыттырып, күй ырғағымен теңселе бастайды. Тұтқын қазақтан мұндай өнерді күтпеген үй-ішіндегілер аң-таң, әлгі тартылған күйден кейін оның құдіретті әсерінен айыға алмай, біраз үнсіз отырып қалады. Біраздан соң түрікпен ақсақалы тұтқынға өзгеше ризашылықпен қарап тіл қатады:

– Жігітім, әлгі тартқаның Абылдың күйі емес пе? – деп сұрайды күйшіден.

– Ия, ақсақал, соның күйі.

· Күйді Абылдың өзінен үйрендің бе?

· Егер мен Абылдың өзі болсам қайтесіз?! – дейді күйші.

· Не дейді? Сен Абылдың өзісің бе?

Тұтқын қазақ үнсіз басын изейді. Түрікпен ақсақал жас батырға “Сен кімді тұтқындағаныңды білесің бе?” дегендей жақтырмай қарайды. Абыл Тарақ ұлының күйшілік атағы көрші түрікпен еліне мәлім болған кезі екен (Абыл – артына бірнеше күй қалдырған, тарихта болған адам. Ол ХІХ ғасырдың аяқ кезінде дүние салған).

– Жә, қазан асыңдар! Егер Вели Абылды ұрымен шатастырып осында айдап әкелмесе, оның күйін өзінен ести алар ма едік, - дейді қария.

Жаңа ғана Абылға “қазақ ұрысы” деп, өштене, жауыға қараған түрікпендер құрметті қонағы келгендей мәре-сәре болады, одан кешірім сұрайды. Тұтқын бұл елдің қонағына айналады. Күй құдіреті жауыққан түрікпен мен қазақты осылайша табыстырады. 

· Тапсырмалар:
1) Мәтінді бөлімшелерге бөліңіздер.
2) Мәтінге жоспар құрыңыздар.

5. Мына сұрақтардың мазмұнын ашатын абзацтарды немесе сөйлемдерді мәтіннен табыңыз.
а) Күй құдіреті қалайша жауыққан екі елді табыстырды?

б) Неліктен жас батыр күйші екенін айтпай, күй орындауға бірден кірісті?

в) Түрікпен ақсақалының күйге деген көзқарасы қандай?

г) Мәтіннен күйдің “адамша сөйлейтінін” көрсететін дәлелдемелерді табыңыз.
6. Еске түсірейік. Бұйрық рай
	Мен-айын, ейін-иын, иін
	Сен

	Сіз –ыңыз, –іңіз
	–ыңыз, –ңіз

	Ол –сын, –сін
	Біз –айық, –ейік

	–иық, –иік
	Сендер –ыңдар, –іңдер

	 –ңдар, –ңдер
	Сіздер –ыңыздар, –іңіздер

	 – ыңыздар, –ңіздер
	Олар –сын, –сін

           Оқыңыз, қызық!

Қожа бір күні қасаптан ет сатып алып келе жатса, қолындағы етін ит ала қашады. Қожа алақтап тұрып, ет алып келе жатқан бір кісіні көреді. Қасына келе бергенде, Қожа оның етін ала қашады. Әлгі кісі артынан айқайлап:

– Қожеке, ойнамаңыз, етті тастап кетіңіз, – дейді. Сонда Қожа артына бұрылып:

– Ол сөзіңді анау итке айт, маған ет алып қашуды үйреткен сол, – деп кете беріпті.
3-сабақ

1. Ой шақыру сұрақтарына жауап беріңіз.
1) Күй дегеніміз не?

2) Қазақтың қандай атақты күйлері мен күйшілерін білесіз?

3) Күй жанр жағынан нешеге бөлінеді?

4) Жалпы, күй жанры бүгінгі өмірімізде қаншалықты орын алатындығын айтып өтсеңіз.
6. Берілген екі қатардан синоним сөздерді табыңыз:

	безілдету

ақсақал

өштесе

қаһарлы

бейбіт

айығу

жауығу

үн-түнсіз

тез
	жауласу 

ашулы 

тыныш 

арылу

азат 

кектене 

қария 

тарту

шапшаң 


3. Жоғарыдағы синоним сөздермен сөз тіркестерін құраңыз:

Мысалы: бейбіт өмірді, бір күйін безілдете жөнелтті…

7. Мәтінді оқыңыз. 
Құрманғазы Сағырбайұлы

(1818-1889)

XIX ғасырдың 67-жылының шамасы. Үлкен өзен бойындағы Мұқыр форпосында тұратын И.Ф.Бородин деген қазақ-орыстың үйі. Қонақжай Бородин үйіне біраз кісі жинапты. Көпшіліктің көбірек бас шұлғып, қошемет көрсететіні – европаша жарасымды киінген орыс адамы. Сірә, бұл “мәртебелі мырзаның” бірі болса керек. Бірақ оның назары өзіне құрмет көрсеткендерге емес, қайта мұның керісінше оң жақ жеңін шынтағына дейін түріп алып қолындағы сала құлаш қоңыр домбыраны “адамша сөйлеткен”, жұпыны ғана, жарасымды киінген күйшіде. Күйшінің орындау-шылық құдіретіне, шеберлігіне таңданбасқа болмайды. Оның салалы саусақтары домбыраның сағағына келгенде астыңғы ішек пен үстіңгі ішекті қоса басып, төрт-бес пернені түгел қамтиды. Ал оң қолы домбыра ішегін бірде іле қағып, бірде сыпыра қағып кеткенде көз ілеспейді. 

Сыйлы қонақ күйшіден көз алар емес. Ол кейде күй ырғағымен теңселіп кеткенін өзі де байқамай қалады, енді бірде күйшінің тілмен айтып жеткізе алмас өнеріне таңданып, “мұндай да керемет болады екен-ау” дегендей басын шайқайды. Ал үй иесі Бородин болса жасынан қазақ арасында өскен соң қазақтың тілін ғана біліп қоймай, домбырасын да үйренген. Өзі де домбыраны бірсыдырғы жақсы тартушы еді. Ал қазір күйші құдіретін қызықтап, қазақ дәстүрімен “Уай пәле! Ой мың жаса!” – деп қошеметтеп қояды. Күйші кезекті бір шығарманы аяқтап бітті де, жан қалтасынан бет орамалын алып терін сүртті. Ал үй ішіндегілер жан-жақтан шуласып, оған ұзақ қол соқты.

Бородиннің үйіндегі сыйлы қонақ – атақты кобзарь Тарас Григорьевич Шевченконың досы, орыстың белгілі журналисі және саяхатшы Н.Савичев еді де, күйші – қазақтың ұлы композиторы Құрманғазы Сағырбайұлы болатын.

Кедей шаруа отбасында туған Құрманғазы жасынан домбы-раға әуес болады. Ол ұзақ күйшіден ілім алып, орындаушылық шеберлігін шыңдайды. Есейген шағында домбырашылық, күйшілік өнерін кәсіби дәрежеге жеткізіп, атақты күйші ретінде есімі бүкіл қазақ даласына тарайды.

Құрманғазының бүкіл өмірі әділетсіздікке қарсы күреспен өтеді. Оның кедейді, әлсізді жақтағаны, қара қылды қақ жарған турашылдығы би-болыстарға ұнамай, сан рет түрмеге де қамалады.

Қазақтың аспаптық музыкасының атасы саналатын Құрман-ғазы сан рет қуғын-сүргінге түссе де, әлеуметтік әділетсіздікке, би-болыстардың, шынжыр балық шұбар төс феодалдардың зорлық-зомбылығына қарсы күрес жүргізіп, тамаша күйлерін шығарды. Күрескер халық композиторларының азат өмірді аңсаған асыл арманы, әділетсіздікке, зорлық-зомбылыққа мойын бұрмайтыны тасқа таңба басқандай ап-айқын сезіліп тұрады. Құрманғазы күйлерінің “Түрмеден қашқан”, “Кісен ашқан”, “Көбік шашқан”, “Аман бол, шешем, аман бол” деп аталуының өзі оның күреске толы өмірін айтпай-ақ танытқандай.

Бірде Құрманғазының замандастары:

– Мына бір тамаша күйіңізді неліктен “Кішкентай” деп атадыңыз? Бұл “Кішкентай” деуге келмейтін, күйлеріңіздің ішіндегі шоқтығы биік дүние ғой, - дегенде, Құрманғазы күрсіне отырып: – Несін жасырайын, бұл күйді мен Исатай мен Махамбетке арнаған едім. Ал Исатай мен Махамбет кім, мен кім. Олар халқының қамын ойлаған биік шың, асқар тау, ал мен кішкентай ғана төбешік емеспін бе. Сондықтан да мен сияқты кішкентай ғана адамның Исатай, Махамбет сияқты алыптарға арнаған күйі болған соң оның атын “Кішкентай” қойдым, – деп жауап беріпті.

Бұл күнде күй нөсерінің дауылпазындай асқақ естілетін Құрманғазы есімін, оның кейінгі ұрпаққа қалдырған мол мұрасын халық асқан құрмет тұтады. Қазақтың Мемлекеттік ұлт аспаптар оркестрінің, Қазақ Мемлекеттік консерваториясының Құрманғазы есімімен аталуы да сондықтан.

4. Мәтін бойынша сөйлемдерді қостамаңыз немесе растаңыз.
а) Құрманғазы бай отбасында дүниеге келген.
б) Ол сарай күйшісі болған.
е) Кішкентай күйі өзінің ұстазы Ұзақ күйшіге арналған.

г) “Кісен ашқан”, “Көбік шашқан” Құрманғазының күйлері.

д) Бородин қазақ тілін жақсы білген және домбырада жақсы ойнаған.

5. Мәтінді пайдаланып, сөздердің өз орнын табыңыз.
1) Ұзақ тәлім алған Құрманғазы күйшіден.

2) Тарайды есімі ретінде күйші даласына қазақ бүкіл.

3) Күреспен өмірі әділетсіздікке өтеді қарсы 

4) Ұнамай кедейді түрмеге де жоқтағаны қамалады би-болыстарға әлсізді оның

7. Еске түсірейік. 

Шартты рай

Егер … етістік+ са, се + жіктік жалғауы

Болымсыз түрі

Егер … етістік+ма, ме, ба, бе, па, пе, +са, се,+ жіктік жалғауы

Мен барсам 



біз барсақ

Сен барсаң 



сендер барсаңдар 

Сіз барсаңыз 



сіздер барсаңыздар

Ол барса 




олар барса
7. Төмендегі етістіктермен шартты райда сөйлем құраңыз.
Қызығу, серуендеу, келісу, сатып алу, аяқтау, танысу.

Мақалдар:

1) Құтты қонақ келсе, қой егіз табады. 

2) Уақытыңнан айрылсаң, 

Бақытыңнан айрылдың.

3) Алтын көрсе періште жолдан таяды.

4) Қыз өссе – елдің көркі

Гүл өссе – жердің көркі.

Сөз тапқанға қолқа жоқ
Қожанасыр екі күн молланың сабағына бармай қалыпты. Үшінші күні барғанда молла: “Қожа, екі күн қайда бардың”, - десе: “Бірінші күні шешем тері шалбарымды жуып қойған екен, кеппей қалды да, содан келе алмадым. Келесі күні келе жатсам, сіздің де шалбарыңыз жаюлы тұр екен, құрттай менің шалбарым бір күн кеппегенде, далақтай сіздің шалбарыңыз кебе қояр ма екен деп орта жолдан қайтып кетіп ем”, – депті.

            Тыңдайық!

9. Әңгімені тыңдап, билердің сөз өнерін қолдана білу шеберлігі туралы айтыңыз.

4-сабақ. Мақал – сөз мәйегі
1. Берілген сөз тіркестерінің мағынасын түсініп алыңыз.
 Жүйеленген ұлттық дәстүр, эстетикалық таным, халықтың жан дүниесі, іс-әрекетті бақылау, сыры мол дүние, сөздік қор, адамның жан дүниесі.
2. Берілген сөздермен сөйлем құраңыз.
 Ұстаздық, тәрбиелік, халықтық

3. Сұрақтарға жауап беріңіз.
1. Мақал-мәтелдер туралы не білесіз?

2. Мақал-мәтелдерде не туралы айтылады?

3. Қандай мақал-мәтелдер білесіз?

         4. Мәтінді оқып, мағынасын түсініңіз.

Мақал – сөз мәйегі

Халықтық психологияда ғасырлар бойы жинақталып, жүйеленген ұлттық дәстүр, әдет-ғұрып, эстетикалық таным, халықтың жан дүниесі сөз болады. Халықтық психологияның теориялық мәселелерін зерттеумен этнопсихология деп аталатын ғылым саласы айналысады.

Этнопсихология қарастыратын психологиялық жайттар фольклор, ауыз әдебиетінде мол. Психологиялық мәні жағынан қазақ фольклорының түрлі жанрларының ішінде мақал-мәтелдер өте қызықты зерттеу объектісі болып табылады. Мақал-мәтелдер адам іс-әрекетін бақылау арқылы тұжырымдар жасайды. Олар белгілі бір шешім мен істің дұрыстығын немесе дұрыс еместігін анықтап, ойлауда маңызды рөл атқарады.

Мақал-мәтелдер – айналадағы сыры мол дүние туралы білімнің сұрыпталған жиынтығы. Олар ұстаздық, тәрбиелік рөл атқарады. Мұндағы ақыл-кеңестер қысқа, әрі тұжырымды болады. Сөздер бейнелі, орынды қолданылады. Мақал-мәтелдерден халық-тың тіл байлығы көрінеді. Бай сөздік қорымыздың ұрпақтан-ұрпаққа ұмытылмай берілуіне көмегі мол. Адамның жан-дүниесінің тілдегі көрінісі мақал-мәтелдерде жақсы бейнеленген.

Мақал-мәтелдерде оқу мен еңбек, ойын мен өнер, адамның жақсы-жаман қасиеттері, елін сүю, ата-ананы құрметтеу, т.б. үлгі-өнегелер сөз болады. Өмірдің әр саласына байланысты болған-дықтан оларды әр түрлі тақырыпқа бөлуге болады.

5. Сұрақтарға жауап беріңіз.
 1) Этнопсихология ғылымы нені зерттейді?

 2) Мақал-мәтелдер ойлауда қандай рөл атқарады? 

 3) Мақал-мәтелдердегі сөз қолданысы қалай іске асады?

 4) Мақал-мәтелдердің философия, психология ғылымдарымен байланысы қандай?
6. Берілген сөйлемдерді аяқтаңыз.
1) Мақал-мәтелдерден ....

2) Мақал-мәтелдерде халықтың ...

3) Мақал-мәтелдер ...

4) Мақал-мәтелдердегі ақыл-кеңестер ...
7. Еңбекке, өнер-білімге, үлгі-өнегеге, тәлім-тәрбиеге байла-нысты білетін мақал-мәтелдер жазыңыз.
8. Төмендегі мақал-мәтелдердің қандай тәрбиелік мәні бар?

	Бірлік жоқ болса, ұйым жоқ.
	Дос сыртыңнан мақтар,

	Ұйым жоқ болса, күйің жоқ.
	Дұшпан көзіңе мақтар.


Кісінің көркі киім емес – білім,

Білім арзан, білу қымбат.

5-сабақ. Шешендік өнер

1. Сөйлемдермен жұмыс.
Аса биік, ерекшелік, суырып салма, құмар, әзіл-оспақ, құрал, тәсіл, жетік.

2. Сөз тіркестерінің мағынасын түсініп, орыс тіліндегі баламасын табыңыз.

Суырып салма шешендік, сөз өнері, жаны сүйеді, шешен сөйлей білу, өнер дарыған кісі.

3. Сұрақтарға жауап беріңіз.
а) Белгілі шешен адамдардан кімдерді білесіз?

ә) Шешендік, шешендер туралы қандай аңыз-әңгімелер білесіз?

          4. Мәтінді оқыңыз.
Шешендік өнер

Халқымыздың психологиясын аса биіктен көрсететін ұлттық ерекшеліктерінің бірі – суырып салма шешендік. Ш.Уәлиханов: «Қазақ шешендікке құмар, сөз өнерін, әсіресе әзіл-оспақты жаны сүйеді», – деп айтқан еді.
Шешен сөйлей білу – адамдардың асыл қасиеттерінің бірі. Халық оны өзгелерге психологиялық жағынан әсер етудің ерекше құралы, тәсілі деп те санаған.

Шешендік өнер дарыған кісі отаншыл, елінің салт-дәстүрін айтатын болуы керек.

Шешендіктің мысалы ретінде қазақ халқының айтыс өнерін айтуға болады.
Сөздік

	шешендік – ораторство
	суырып салма – импровизатор

	әзіл-оспақ – ирония
	құрал – средство

	тәсіл – способ
	жетік – в совершенстве

	өнер дарыған – одаренный
	


5. Сөйлемдерді аяқтаңыз
а) Қазақ халқының ұлттық ерекшеліктерінің бірі – ...

ә) Шешендік өнер өзгелерге психологиялық жағынан әсер етудің ...

б) Шешендік өнер дарыған кісі ...

в) Шешен сөйлей білу
 6. Берілген қысқаша әңгімелерді оқып, шешендік сөздердің мағынасына, құрылымына назар аударыңыз.

Байдалы шешен
Атағы көп елге тараған Байдалы шешен кедейлікпен өмір сүріпті.

Бір жылы құрбан шалатын малы болмай, ол үйінде отырып қалыпты. Дөңмұрын деген сол ауылдың молдасы:

– Биім-ау, мұның қалай? Өзіңді болмаса, бай ағайының бар, малды балаң бар. Солардан бір мал алып, құрбан шалмадыңыз? – деп ақыл үйреткен екен.

Сонда Байдалы былай депті:

– «Сөйлемесе, сөздің атасы өледі?» - деген бар. Айтпаса, естімейтін саңырау бар. Ашпаса, көрмейтін соқыр бар. Ағайындағы мал – аспандағы мал. Інідегі мал – індегі мал. Баладағы мал – даладағы мал. Сұраған адам – қайыршы, ал ұрлаған адам – қарақшы. Ұяты жоқ адамнан алып борышты болғанша, алмай құдайдың өзіне-ақ борышты болайын деп құрбан шалмағаным рас, – деген екен.

	құрбан шалу – жертвоприношение
	ұят болады – стыдно

	саңырау – глухой
	соқыр – слепой

	ін – нора
	қайыршы – нищий

	қарақшы – вор
	борыш –долг


Сырым әңгімесі

Сырым он бес жасында бір құшақ отын құшақтап Нұралы ханның ауылының сыртынан өтіп бара жатса, иығына шапан жамылып, далада тұрған хан баланы шақырып алып:

– Үй ішінің кемдігі отын-сумен жетіледі, ауыл сыртынан отын ұрлап, бала, есің неден кетіп еді? – дейді.

– Тақсыр, даланың оты олжа, суы нұрлық, біреулердің малы мен ақысын жеу ұрлық, – деп жөніне жүре береді.

	бір құшақ – связка
	кемдік – недостаток

	есі кету – терять разум
	олжа – добыча

	нұрлық – благо
	ақы – плата

	ұрлық – воровство
	


VI

БОС УАҚЫТ ЖӘНЕ ҚЫЗЫҒУШЫЛЫҚ
1-сабақ

Суреттегі адамдардың әуестігін анықтаңыз.

1. Берілген сөз тіркесінің мағынасын түсініңіз.
Адам ағзасы, ағзаның оттегімен жабдықталуы, дене жатты-ғулары, сымбатты да ширақ дене мүсіні, дене жүктемесі, спортпен шұғылдану, адам өмірін ұзарту, үндестік таба білу.

1. Бос уақыт дегенді қалай түсінесіз?

2. Өзіңіздің сүйікті ісіңіз туралы баяндаңыз.

          2. Полилогті оқып, әңгіме не туралы екенін қысқаша баяндаңыз.

Үзілісте

Дина: Осы сенде бос уақыт бола ма?

Ильяс: Бос уақыт дегенде мен жұмыстан, сабақтан басқа уақыттарды ресми түрде солай атайды деп түсінемін. Менде бос уақыт мүлде жоқ десе де болады.

Дина: Менде солай түсінемін. Сабақтан босай қалсаң кітапханаға барасың, басқа да шаруаларың толып жатыр.

Ильяс: Менің кешкі уақытым теледидар көрумен кетеді.

Дина: Мен көбіне кітап, газет-журнал қараймын.

Ильяс: Теледидардан көп жаңалықтар естисің, демаласың. Кейде интернетпен жұмыс істеймін.

Дина: Білмеймін, менің ойымша теледидар, бейнетаспалар, компьютерлік дискі, интернеттің кең таралуына қарамастан кітап жеке адамның рухани өсуінде маңызды құрал болып қала бермек. Тіпті компьютерлік технология ғасырында кітапты ешнәрсе ауыстыра алмайды.

Ильяс: Әрине, оған дауым жоқ, бірақ мен компьютер немесе теледидардан бір нәрсе көру керек болса, жібере алмаймын. Содан кітапқа уақыт қалмай да қалады.

Оқытушы: Сәлеметсіздер ме?

Студенттер: Сәлеметсіз бе?

Оқытушы: Мен сіздердің топты іздеп жүрмін. Сабақ аяқталған соң спорттың пайдасы жөнінде маман дәрігермен кездесу болады. Сұрақтарыңызды дайындап, міндетті түрде №2 оқу залына келулеріңізді сұраймыз.

Студенттер: Жарайды, Кенжебек Сағиұлы келеміз.

Кездесуде

Дәрігер: Стрестен қорғанудың ең басты әдісі – қызғылықты, өзіңіз қалағандай өмір сүруге тырысу. Жақсы дем алу, спортпен айналысу, денсаулықты күту. Күнделікті тірлік қана емес, өмірдің көптеген жағына қызығушылық таныту, ақыл-ой көкжиегін кеңейту, көп оқу, көп іздену, күйгелек болмау – өзге жол жоқ.

1-студент: Дене жаттығуларының денсаулыққа әсері қандай?

Дәрігер: Біз дене жаттығуларымен айналысқанда ағзаның оттегімен жабдықталуы артады. Нәтижесінде ағзаның барлық мүшелерінің өміршеңдігі артады, тері, денсаулық жақсарады.

Бұлшық еттер шынығады, жақсы демалады, қатаяды, нәтижесінде сымбатты да ширақ дене мүсіні, жеңіл де әдемі жүріс, жақсы көңіл-күй пайда болады. Дене жүктемесі арқылы тамаққа деген тәбетті де реттеуге болады. Дене жаттығулары арқылы адам бойына күш, ширақтық, шыдамдылық сияқты қасиеттер жинақтай алады.

Дене шынықтырумен айналысуды ғылыми тұрғыдан ұйымдас-тырудың маңызы зор. Мұндағы ұстанатын басты принциптер: тұрақтылық (аптасына 2-3 рет), жүйелілік (спорттың бір түрінен екіншісіне ауыса бермеу) және дене жүктемесін біртіндеп арттыру. Жүктемелер адам ағзасының физиологиялық мүмкіндіктеріне лайық болу керек. Керісінше жағдайда оның пайдасынан зияны артық болады. Ағзаны шынықтыру үшін аптасына 1-2 рет қана жаттығулар жасау аз, ол тек қол жеткізген деңгейді ұстап тұруға ғана мүмкіндік береді.

2-студент: Дене жаттығулары адам өмірін ұзарта ма?

Дәрігер: Әрине, жүйелі дене жаттығулары кепілді түрде адам өмірін ұзартады деп мәлімдеуге болмас, бірақ шыныққан, белсенді өмір салтын ұстанатын адамдар аз қозғалатындарға қарағанда тең жағдайында артық та сапалы өмір сүретіні анық. Тұрақты түрде жаттығатын, шыныққан салауатты өмір салтын ұстанатын адамдар өз қатарынан 10 жасқа жас көрінетіні жасырын емес.

3-студент: Жаттығулар үшін қай кез қолайлы? 

Дәрігер: Тәулік бойында адам ағзасының физиологиялық белсенділігі жоғары үш кезеңі бар: 5-8, 10-12, 16-20 сағат аралығы. Осы уақытта жатттығулардың әсері барынша тиімді болмақ.

4-студент: Дене жаттығуларының интенсивтілігі адам өмірін ұзарта ала ма?

Дәрігер: Спортпен шұғылданатындардың өмір жасының ұзақтығы В.М.Зациорский шетелдің жалпы көрсеткіштеріне қарап анықтайды. 1828-1928 жылдар ішінде спортпен шұғылданған адамдардың өлім шығыны азайды. Спортпен айналысқан студенттердің орта жасы – 67 жас, спортпен айналыспаған студенттердің жасы 61,6 жас болады.

Спорттық жаттығулармен айналысқан адамдардың жүрек қан тамыр ауруларынан біршама айығатынын айтады. Америкалық ғалымдар Купер мен Даллас тұрғындарынан 10000 ер мен әйелдерді 10 жыл бойы тексеріп, оның барысында өлім шығыны 64-ке жеткен. Олар физикалық жаттығулармен аз айналысқан. Ал осы сандағы спортпен жақсы айналысқан адамдардың өлім шығыны 18 болған. Нәтижесін көріп отырмыз. Адам өмірінің ұзаруына дене жаттығуларының әсері мол екен. 

5-студент: Сізде хобби бар ма?

Дәрігер: Дәрігер: Хобби деп кейде адамдар өзіне ұнайтын іспен айналысқанды айтады.

Хобби деуге келе ме, келмей ме, өзім ауылды жерде өскесін бе, ауыл шаруашылығын қатты ұнатамын. Біле білгенге ол үлкен өнер, ғылым. Біз адамдар қанша жасанды дүние құрастырып шығарғанымызбен табиғаттың жасаған кереметін қайталай алмаймыз. Кез келген шөп болсын, ағаш болсын, жеміс болсын, жидек болсын өте әдемі, жетік қой. Солармен үндестік таба білу ғажап қой!

Сұрақтар:
1. Динаның кітап туралы ойымен келісесіз бе(
2. Стрестен қорғанудың ең басты әдісі не(
3. 2,3 студенттердің сұрақтарына қысқаша жауап беріңіз.

        Оқыңыз, қызық!

Еуропадағы ең жалқау халық

Еуропадағы ең жалқау халық – португалдықтар екен. Испандық Наварра университетінің ғалымдары Еуропа елдерінің өмір салттарын зерттеуде осыған көз жеткізген. Өйткені португалдықтар бос уақытын негізінен жұмсақ жиһазда жатып, теледидар көрумен өткізеді екен. Ал Еуропадағы пысық, еңбекқор халық – шведтер деп танылған. Себебі зерттеу мақсатында сұрау салынған шведтердің оннан алтауы спортты өмір деп санай-тындығын айтқан. Шведтерде үстелде отырып жасайтын жұмыспен айналысатындар 43%-ды, ирландықтар – 44%, австриялықтар – 47%, финдер – 49% болса, португалдықтар – 88%, оларға жақындау белгиялықтар –72% болған. Одан кейінгі орынды немістер мен испандықтар – 71% иемденеді.

2– сабақ

              Мәтінді оқыңыз.

Ұлылардың хоббиі

Әр адамның өзіне тән ерекшеліктері болады, әсіресе, қызығушылық қасиеттері. Мысалы атақты Наполеон Бонапарт қалайы солдаттардан коллекция және сағат жинаған. Ал француз кардиналы Ришелье темекі тартатын мүштектерді қалаған. Егер ол біреуден өзгеше мүштек көрсе, қанша болса да, ақша жинап сатып алған. Атақты дипломат Уинстон Черчиль ойыншық әскерлерді жинауды әдетке айналдырған. Ал қатал канцлер Бисмарк градусникті жинауды жөн көрген. Орыстың бірінші коллекционері болып есептелетін атақты І Петр сирек кездесетін ақша түрлерін, қару-жарақ түрлерін, минералдар жинап, осы жиналған бұйымдар негізінде Кунсткамера мұражайы ұйымдастырылыпты. Рональд Рейган әлем халықтарының мақал-мәтелдерін жинауға әуес болса, жұбайы Нэнси діни мерекеде бір-біріне сыйлайтын түрлі-түсті жұмыртқаларды жинаған. Михайл Булгаков өзі барған театрының билетін сақтаған. Қазақтың біртуар ұлы Дінмұхамед Қонаев оттықтан (зажигалка) топтама жинаса, Ғабең – Ғабит Мүсірепов көзі тірісінде неше алуан таяқ жинаған. 

2. Ұлы адамдардың жинаған заттарын сызба түрінде көрсетіңіз.

Мысалы, Ғабит Мүсірепов 

                    таяқ түрлерін жинаған.

1. Наполеон Бонапарт 



1. жұмыртқа

2. Ришелье 




2. ақша, қару-жарақ, минералдар

3. Уинстон Черчиль 



3. мақал-мәтелдер 
4. Бисмарк 




4. қалайы солдат, сағат

5. І Петр 





5. театр билеті

6. Рональд Рейган 



6. оттық

7. Нэнси 





7. ойыншық әскерлер

8. Михайл Булгаков 



8. градусник

9. Дінмұхамед Қонаев 



9. темекі мүштегі

3. Өзіңіз бос уақытыңызда немен айналысатыныңызды/шұғылданатыныңызды әңгімелеп беріңіз.

4. Мәтінді оқып шығыңыз.

Кино өнері

Кино өнері – өнердің бір түрі, әдебиет пен театрдың, бейнелеу өнері мен музыканың көркемдік қасиеттерін өзінің ерекшелігіне орай пайдаланатын синтезді өнер. Фильмді жасауға әр алуан мамандықтағы творчество қызметкерлері: кинодраматург, режиссер, актер, оператор, суретші, композитор қатысады. Сондай-ақ кино жасау ісіне техника саласындағы мамандар, лаборанттар мен жұмысшылар да үлес қосады, алуан түрлі күрделі аппаратуралар мен аспаптар қолданылады.

Кино өнері – өзіне тән мәнерлеу амалдары, көркемдеу тәсілдері, эстетикалық заңдары мен шығармашылық дәстүрлері бар дара өнер. Көріністі әр тұстан қамти бейнелеу, адам өмірі мен табиғат құбылыстарын нанымды көрсете алу, сондай-ақ кадрларды үйлестіре құрау тәсілінің тиімділігі кино өнерінің ақпараттық мүмкіндігін кеңейте түсуде. Фильмді бірден миллиондаған адамдар көреді. Көрермендер білімін толықтырып, эстетикалық ләззат алады, тәлім-тәрбие – жақсыдан өнеге, жаманнан сабақ алады.

Қазақ жеріне алғашқы хроникалық фильмдер 1928 жылдан түсіріле бастады. Сол жылы РСФСР Халық Комиссарлары Советі жанынан “Востокфильм” киноқоғамы құрылды. 1929 жылы Алматыда қоғамның өндірістік бөлімі ашылды да, ол Қазақстанның өмір-тұрмысы туралы “Соңғы хабар” атты киножурнал шығарып тұрды. Режиссер В.А.Турин Түркістан-Сібір Теміржол магистралі жайлы “Турксиб” атты деректі фильм қойды. 1930-32 жылдары қазақ өмірінен “Дала әндері”, “Жұт”, “Қаратау қазынасы” фильмдері қойылды. 

1941 жылы Алматыда көркем фильмдер шығаратын кино-студия ұйымдастырылды. Ол техникалық-өндірістік базасы жағы-нан ұлғайып, 1944 жылы Алматының көркем және деректі-хроникалық фильмдер студиясы (1960 жылдан “Қазақфильм”) деп аталды. Қазақ киностудиясы алғашқы ұйымдасқан кезінен бастап, 1975 жылдарға дейін 100-ден астам көркем фильм және 500-ге жуық деректі фильм шығарды. Бұл фильмдер тақырыбы мен жанры жағынан әр алуан.
6. Мәтін бойынша сұрақтарға жауап беріңіз.

1. Кино өнері қандай өнер?

2. Фильмді кімдер жасайды?

3. Кино адамға не береді?
4. Мына сөз тіркестерін аударыңыз.

Жаңа замандық, материалдық шығын, қыруар ақша, байқаудан тыс, көрсетілген қойылымдар, ұлттық қазақ киносы.

7. Сөйлемдерді аяқтаңыз.
а) Қазақтың жаңа толқынының феномені 80-жылдардың соңында дәстүрлі қазақ киносына ... .

ә) Рашид Нұғмановтың “Ине” және Серік Апырымовтың “Соңғы аялдама” фильмдері осы толқынның... .

б) “Ине” фильмі жаңарудан кейінгі... .

в) Сатыбалды Нарымбетовтың “Көзімнің қарасы” фильмі Бас жүлдені ... 

г) Театр және кино актері Асанәлі Әшімов режиссер ретінде... . 
Қажетті сөз тіркестері: кең танылды; күтпеген құбылыс болып енді, басы болып есептеледі, уақытты көрсетеді, жеңіп алды.
3-сабақ. Қазақстанның музыка және балет өнері 

Ауылдарды аралап жүретін әнші-өлеңші (әншілер), күйшілер, ақындар мен жыршылар ертеден дәстүрлі музыка өнерін тарату-шылар болып саналады. Жаңа кезеңде музыка өнерінің дамуына ХІХ–ХХ ғасырлар ортасындағы белгілі халық композиторлары мен әншілерінің, композитор-аспапшылардың әсері ерекше болды. Олардың арасында қазақтың жазба әдебиетінің негізін қалаған Абай Құнанбаев, Біржан Қожағұлов, Жаяу Мұса Байжанов, Дәулеткерей Шығаев, Құрманғазы Сағырбаев, Ықылас Дүкенов, Мұхит Мералиев, Балуан-Шолақ, Ақан-Сері, Тәттімбет, Мәди, Қазанғап, Дина Нұрпейісова, Кенен Әзірбаев және басқаларды атауға болады. 

ХХ ғасырда қазақтың музыка өнері жаңа музыкалану мен жанр формаларымен ерекшеленді. Аз ғана уақыттың ішінде республика еуропалық классикалық музыка операның, симфонияның, балет инструменталды концерті, кантатаның, ансамбльдің, оркестрлік және хор орындаушылық түрлерінің жанрлық арсеналы жаңа кәсіби композиторлық мектептің негізін қалады. ХХ ғасырдың 30-40 жылдарында ұлттық мазмұндағы органдық синтездің және еуропалық форма негізінде қазақ опера өнерінің классикалық туындылары жарық көрді, олар – Е.Брусиловскийдің «Қыз Жібек», А.Жұбановтың, Л.Хамидидің «Абай», М.Төлебаевтың «Біржан мен Сара», Е.Рахмадиевтің «Қамар сұлу» және басқа опералар.

Қазақтың халық әндерін мәтіндік жалпылығына және музыканы айту мәнеріне қарай эпикалық, еңбек, отбасы-тұрмыстық, балалар, лирикалық, тарихи, әлеуметтік наразылық тағы сол сияқты әндер деп бөлуге болады. 60-70-жылдары республикада еуропалық инструменталды музыканың ең күрделі жанрларының бірі – Ғ.Жұбанова, К.Қожамяровалардың классикалық туындыларына жақын симфоникалық күй туды. Ұлттық аудиторияның ерекше ықыласына бөленген қазақтың монодикалық музыкасының оркестрі мен хоры болды. Ерекше кең таралған музыка ежелгі музыкалық аспаптармен орындалатын «Отырар сазы» фольклорлы-этнографиялық оркестрін атап өту керек. Бұл ұжымның айрықша, қайталанбас бейнесін дирижер, композитор, жетекшісі және домбырашы Н.Тілендиев жасаған еді. 

Орындаушылық және композиторлық шығармашылықпен қатар республикада музыкаландырудың дәстүрлік формалары дамып, бұқаралық музыканың формалары (рокб эстрада, джаз) қалыптасуда, фольклор мен Қазақстан халқының ауызша кәсіби дәстүрлері де [image: image107.jpg]


дамып жатыр. Республикада түрлі көркем салаларды орындаушылық ұжымдар жұмыс жасауда – мемлекеттік симфоникалық оркестр, Құрманғазы атындағы қазақ халықтық аспаптар оркестрі, мемлекеттік үрлемелі оркестр, хор, халық билерінің ансамблі, Ғ.Жұбанова атындағы мемлекеттік квартет, эстрадалық ансамблдер, үрлемелі және джаз оркестрлері.

Қазақстан – Е.Серкебаев, Б.Төлегенова, Г.Есімова, Ә.Дінішев, Г.Қыдырбекова, А.Мұсаходжаева, Ж.Әубәкірова және әлемдік музыка мәдениеті жұлдыздарының бесігі саналатын М.Бисенғалиев, Э.Құрманғалиева, апалы-сіңлілі Нақыпбековалар, И.Мұратбе-кова, Қ.Жолдыбаева, Т.Ержанова сияқты халықаралық деңгейдегі орындаушылар отаны. Бүгінгі күні екі опера және балет театры, мемлекеттік филармония, ұлт аспаптар академиялық оркестрі, бидің академиялық театры, би және аспаптар ансамбльдері және басқалар жемісті еңбек етуде. Қазақтың кәсіби балет өнері ХХ ғасырдың 30-жылдарында Абай атындағы Қазақ академиялық опера және балет театрында болған «Айман-Шолпан», «Шұға», «Қыз Жібек», «Ер Тарғын», «Қамбар-Назым» және т.б. қойылымдардан бастап дами бастады. Мемлекеттік академиялық би театрының репертуарында (1967 ж. негізі қаланған, көркемдік жетекшісі халық әртісі, Қазақстан Мемлекеттік сыйлығының лауреаты, профессор – Б.Аюханов) классикалық балет миниатюралар, «Шопениана», «Кармен-сюита», «Болеро», «Қозы-Көрпеш – Баян сұлу», «Шыңғыс хан», «Қыз Жібек» сияқты басқа да ұлттық, әлемдік хореографиялық бір актілі балеттері болды. «Қазақ әуендері» акционерлік қоғамының «Гүлдер» мемлекеттік би ансамблінің негізін қазіргі эстрадалық хореографиялық билері құрайды. 

Сонымен бірге республикада 14 облыстық филормония бар. Олардың негізгі мақсаты – қазақ халқының дәстүрлі, академиялық және классикалық музыкасын қашық ауылдарда насихаттау. 
1. Мәтіндегі халық композиторларының аты-жөнін дәптерлеріңізге көшіріп жазып, еңбектері туралы материалдар табыңыз.

2. Музыка және балет өнеріндегі қазіргі танымал тұлғалар туралы пікір алмасыңыз.

3. Абай атындағы опера және балет театрындағы «Біржан сал» қойылымын көріп, алған әсеріңізді айтып беріңіз.

    4. Мәтінді оқып шығыңыз.

Қазақ театр өнерінің дамуы

Қазақстан аумағында алғашқы театрлар XIX ғасырдың екінші жартысында құрыла бастады. Оралдағы көпестердің орыс труппасы (1859), Тараздағы гарнизон әскерлері мен офицерлер труппасы (1887), Семейдегі музыка мен драматургиялық өнер сүюшілер қоғамы (1890) қазақ әуесқой театрының дамуына бастама болды. Бұған XX ғасырдың басында пайда болған татардың көшпелі труппалары өз үлесін қосты.

1910–1915 жылдары қазақ өмірінен алынған қысқа драмалық суреттеулер мен сцена-рийлер жазылды. 1917 жылы М.Әуезов «Еңлік-Кебек» трагедиясының бірінші нұсқасын жазып, кейіннен осы шығарманы бірнеше рет өңдеді. Театрлық процестің жедел дамуы қазан революциясынан кейін ерекше күш алды. 1918-1924 жылдар аралығында Ақмола, Тараз, Көкшетау, Оренбург, Ташкент, Түркістан, Шымкент, Қостанай, Петропавл қалаларында жаңа труппалар құрылып, Ж.Аймауытовтың, М.Әуезовтің, М.Дулатовтың, Е.Ерденовтің, К.Кемеңгеровтің, Б.Майлиннің, С.Сейфуллиннің пьесаларын сахнаға шығарды.

Қазақтың кәсіби театр өнері 1926 жылдың 13 қаңтарында Қызылорда қаласындағы Қазақ мемлекеттік драма театрында М.Әуезовтің «Еңлік-Кебек» қойылымы көрсетілуімен ресми түрде ашылды. Оның директоры және көркемдік жетекшісі Ж.Шанин, әйгілі әртістері мен әншілері Қ.Қуанышбаев, С.Қожамқұлов, Е.Өмірзақов, Қ.Бадыров, И.Байзақов, Қ.Жандарбеков, Ә.Қашаубаев, Қ.Мұңайтпасов, Ғ.Абдуллин қазақ театры өнерінің қалаушы-лары болып тарихта қалды.

1928 жылы бұл театр Қызылорда қаласынан жаңа астана Алматыға қоныс аударып, театрдың шығармашылық құрамында К.Байсейітова, Ж.Елебеков, М.Ержанов, Ш.Жиенқұлова, У.Тұрдықұ-лова сияқты өнер майталмандары өнер көрсетсе, ал 30-шы жылдар-дың ортасында Қ.Қармысов, С.Телғараев, Ә.Үмбетбаев, Р.Қойшы-баевалар қосылды. 1937 жылы театрға «академиялық» атағы берілді.

60-90-шы жылдар қазақ театр тарихындағы шығармашылық ізденістердің жарық кезеңі болып саналады. М.Әуезов атындағы Қазақ академиялық драма театры сахнасында қойылған спектакльдер театрдың алтын қорына енді. Олардың ішінде Катерина ролінде Х.Бөкеева ойнаған А.Островскийдің «Грозасы», Гарпагон рөлінде Қ.Қармысов ойнаған Ж.Б.Мольердің «Сараңы», Катарина мен Петруччио рөлдерінде Х.Бөкеева мен Ш.Айманов ойнаған В.Шекспирдің «Асауға тұсауы», Тоғанай рөлінде С.Майқанова ойнаған Ш.Айтматовтың «Ана - Жер-Анасы», Мольердің рөлінде Н.Жантөрин ойнаған М.Булгаковтың «Кабала святошы», басты рөльдерде А.Әшімов, Ф.Шәріпова және Ы.Ноғайбаев ойнаған Ә.Нұрпейісовтың «Қан мен тері» (1973 ж., реж. Ә.Мәмбетов) ерекше орын алады.

Қазақстанның тәуелсіздік алған кезеңінен Астана қаласында 1 опера және балет театры, 8 драма және музыкалық драма театры және 2 қуыршақ театры ашылды.

5. Сұрақтарға жауап беріңіз.

а) Қазақстандағы қандай театрларды білесіз?

    б) Театрдағы қандай қойылымды көрдіңіз?

         в) Есіңізде қалған қойылымнан үзінді келтіріңіз.

4-сабақ

1. Ой шақыру сұрақтарына жауап беріңіз.
1) Спорттың қай түрін ұнатасыз?

2) Қазақта балуандардың атасы деп кімді айтады?

3) Аты шулы қандай балуандарды білесіз?

4) «Күш атасын танымайды» деген мақалды қалай түсінесіз?

7. Берілген екі қатардан синоним сөздерді табыңыз.
	әйгілі

жастайынан

болдыру

жойқын

белдесу

лақап

бүркеншік

тәнті ету

жауырынын жерге тигізу

аты шулы

жасы ұлғаю

жалықпау
	шаршау

керемет

өтірік

күресу

белгілі

қартаю, есею

таң қалдыру

жеңу

кішкентай кезінен

атақты

жасырын

ерінбеу


3. Жоғарыдағы синоним сөздермен сөз тіркестерін құраңыз.
Үлгі: лақап ат, жастайынан еңбектену.

       4. Мәтінді оқыңыз.
Қажымұқан Мұңайтпасов

(1871-1948)

«Күш атасын танымайды» деген мақалдың кімдерге айтыла-тынын сендер білесіңдер ме? Мұндай құрметке ие болғандардың бірі – дүние жүзіне атағы әйгілі қазақ балуаны Қажымұқан Мұңайтпасов аталарың.

Жоқшылық салдарынан жастайынан еңбекке араласқан Қажымұқан (өз аты Мұқан) Қызылжарда (қазіргі Петропавл қаласы) Н.И.Масликов дейтін саудагерге жалданып, жұмысын істейді – малын бағады, шөбін шабады, жүгін тасиды. Қыстың күні шанамен шөп алып келе жатқанда жеккен аты болдырып қалады. Ол дәу шана шөпті бір өзі сүйреп ауылға жеткізеді. Қаршадай ғана баланың мына жойқын күшіне үлкен-кіші түгел таңданады. Осыдан бастап оның аты шыға бастайды.

Қажымұқан он сегіз жасында Омбы қаласына келіп, қалалық циркте өтіп жатқан балуандар күресін көреді. Бір күні чемпионат-тың күшті балуандарының бірі – А.Злобин көрермендер арасынан күрескісі келетін адам бар ма, деп сұрайды. Кілемге жас өспірім Қажымұқан шығады. 18 минутқа созылған белдесуге орыстың кәсіпқой балуандарының бірі А.Злобин Қажымұқанды әрең жеңеді. Осы «тұсау кесерден» соң-ақ оның спорттағы үлкен жолы басталды. Петербургте (қазіргі Ленинград) «Ваня аға» деген лақап атпен жұртшылық құрметіне бөленген И.В.Лебедеевтің тәрбиесін-де болып, классикалық күрес пен цирк өнерін шын беріле үйренеді, жалықпай жаттығады.

Күрес тәсілдері мен өз мүмкіндігін жете меңгерген Қажымұқан 1908 жылы «Ямогата Маханура» деген бүркеншік атпен дүниежүзілік аренаға шықса, бір жылдан кейін Ригада өткен дүнижүзілік біріншілікте бас бәйгені жеңіп алып, алтын медальға ие болды.

Жеңіс жолы одан әрі жалғасты. 1910 жылы Москва мен Петербургте Георг Лурих, Циклоп-Бенковский, Алекс Аберг, тағы басқа да күшті балуандармен белдесті. Сол жылы Оңтүстік Америкада ол жанкүйерлерді өз өнерімен тәнті етті. Ал 1911 жылы Варшавада болған дүниежүзілік чемпионатта кіші алтын медальды жеңіп алды.

1913 ж. Қажымұқанның аты ерекше шықты. Троицкіде өткізіл-ген халықаралық жарыста 18 балуанның жауырынын жерге тигізді. Париж, Стокгольм, Кабул, Тегеран, Харбин сияқты ірі қалаларда өткен белдесулерде жеңіс жолын жалғастырады. Оның есімі орыстың аты шулы балуандары – И.М.Поддубныймен, Иван Шемя-кинмен, И.М.Заикиндермен қатар аталды. Түріктің жауырыны жерге тимеген әйгілі балуандарын жыққаннан кейін оған «Қажы» атағы беріліп, жұрт оны Қажымұқан деп кетеді. Қажымұқан классикалық күрестегі тамаша жеңістері үшін 48 алтын, күміс және қола медальдарға ие болған.

Қажымұқан ғажайып балуан болумен бірге туған халқының асқан патриоты да. Ұлы Отан соғысы жылдарында жасының ұлғайып кеткеніне қарамастан, халық арасында өнер көрсетіп, одан жиналған қаржыға самолет жасатып, Отанын қорғап жүрген ұшқыштарға сыйлайды. Ол «Құрмет Белгісі» орденімен марапатталып, «Қазақ даласының батыры» деген құрметті атақ алды. Батыр атамыздың есімін мәңгі есте сақтау мақсатында республикамыздың елді мекендеріне, қалалардың көшелеріне, мектептеріне Қажымұқан есімі берілді. Классикалық күрестен одақтық деңгейдегі дәстүрлі Қажымұқан атындағы жүлде жыл сайын сарапқа салынады.
· Тапсырмалар:
1. Мәтінді мәнерлеп оқып жаттығыңыздар.
2. Мәтінді құрылысына қарай тақырыптарға бөліңіздер.
3. Сұхбат құру үшін сұрақтар дайындаңыздар.
4. Өздеріңіз білетін спортшы туралы шағын әңгіме құраңыздар.
6. Сөйлемдерді аяқтаңыз.
1) Кілемге жасөспірім …

2) Қажымұқанды әрең …

3) Жеңіс жолы одан …

4) Оңтүстік Америкада ол жанкүйерлерді өз өнерімен …

5) Варшавада болған дүниежүзілік чемпионатта кіші алтын …

7. Еске түсірейік. Есімшенің анықтауыштық қызметі.
	Етістік +ған, ген, қан, кен 
 Зат есім 

Етістік +атын, етін, йтын, йтін

	Мен оқыған мектеп

Сен оқитын университет

Сіз тұрған қала
	Ол алған хат

Біз танысқан қыз

Сендер баратын қала


8. Көп нүктенің орнына төмендегі сөз тіркестерін қойып толықтырыңыз.

1) Сәуле маған … грамматиканы түсіндірді.
2) Кеште … ақындар өлеңдерін оқыды.

3) Міне сенің … қазақша-орысша сөздігің.
4) Маған … көрме ұнады.

Біз шақырған, мен сенбіде барған, біздің аудиторияда қалдырған, мен түсінбеген.

Ел аузындағы екі сөз
Жетек деген көрегенге жолыққан шұбартаулық ақылгөй Байқотан:

– Қияннан асқан бар ма, арқардың ізін басқан бар ма. Ұлытауға шыққан бар ма, ұлардың үнін ұққан бар ма? – соны іздеп келемін депті.

Сонда Жетек:

– Е, сенің іздегенің менің іздегенімнен де қиын екен. Мен адам – адам болса екен, ардан безбесе екен, намыстан қашпаса екен, ерлікке бастаса екен, елдің шырқын бұзбаса екен, ел басшысыз болмаса екен, жер жаңбырсыз болмаса екен, сөз тыңдаусыз болмаса екен деп, соны іздеп барам. Бұрынғылар айтқан екен, дүниеде үш орны толмас жетім бар: “Ел басшысыз болса, жер жаңбырсыз болса, сөз тыңдаусыз болса жетім”, –  деп. Менің бара жатқаным да сол, – депті. 

٭ ٭ ٭
Бөлтіріктің қартайған шағында ақыл сұрай келген бір жас жігіт:

– Ақ ата (Бөлтірікті жұрты осылай атаған), бақ кімге қонады? Бала ыстық па, байлық ыстық па? – дейді. Сонда Бөлтірік: 

– Қарағым, байлық – қолға ұстаған мұзың емес пе, бақ – ол да ұшқан бір құсың емес пе, бала артта қалған ізің емес пе?! Бәрінен жолдас-жораңмен, ағайын-туысыңмен, ел-жұртыңмен сіз-біз деп өмір сүргенге не жетсін. Осыларға жүрегің жылы болса, қайғың – күл, қуанышың – от! – дейді.
VII

АДАМ МЕН ТАБИҒАТ ЕГІЗ
1-сабақ. Қазақстан экологиясы

         Мәтінді оқыңыз.





Адамдардың араласуы мұң екен,

Жер шары тез қартая бастады.
 






 К.Э.Циолковский

Уақыт өткен сайын табиғат пен адамдардың арақатынасы айқындала түсуде. Соңғы жылдары экология туралы пікірлер жиі айтылып жүр. Алғашқы рет экология деген ұғымды (1866 ж.) ғылымға неміс ғалымы Эрнест Геккель енгізген. Экология мағынасы гректің «Эко-Ойкос» деген сөзінен шыққан, үй, бізді қоршаған орта, біз өмір сүретін айнала деген ұғымды білдіреді. Демек, өзің тұрған үйді қалай таза ұстасаң, қоршаған табиғатты да солай таза сақта, соған өз үлесіңді қос. 
Бүгінде табиғатты қорғау ісі бүкіл дүниежүзілік проблемаға айналды. Қазіргі уақытта Қазақстанның табиғат байлығын қорғау мәселесі ең негізгі мәселелердің бірі болып отыр. Еліміздің экологиялық проблемаларын айтқан кезде, алдымен Арал, Балқаш, Семей қасіреттерін ауызға аламыз. Бар жоғы 30 жылдың ішінде айдынды теңіз аталған Арал тартылып, екіге бөлінді. Тұзы көтеріліп, қышқыл жауын-шашын болып жауатын болды.

Ғалымдардың есебінше дүние жүзінде жыл сайын ауаға 145 млн тонна күкірттің қос тотығы, 250 млн тонна шаң-тозаң, 5 млрд тонна көмір қышқыл газы, 1 млн тоннадай қорғасын қосылыстары ауаға бөлініп шығарылады екен. Әр түрлі зиянды заттардың биосферадағы таралуы тіршілікке көп зиянын тигізуде. Соның салдарынан атмосфераны ластаушы қосылыстар түтін тұманына айналуда. Ең қауіптісі өте ыстық күндері пайда болатын фотохимиялық құрғақ түтін ауаның ластығын, улылығын арттыра түседі. Тянь-Шань тауының баурайында орналасқан Шымкент, Тараз, Алматы, Өскемен қалаларының ауасы басқа қалаларға қарағанда бірнеше есе көп ластанған. Олардың басты себебі - осы қалаларда өнеркәсіп орындарының көп шоғырлануы.

Республикамыздың экологиялық жағдайының нашарлауы салдарынан әр түрлі жұқпалы аурулар көбейіп кетті. Соңғы жылдары республикамызда экология және табиғатты пайдалану жөніндегі министрлік құрылды. Ол экологиялық жағдайларға жан-жақты талдау жасап, еліміздің топырағы, суы, ауасының тазалығына бақылауды жақсарту ісін қолға алуда.
· Тапсырмалар:
1. Мәтінді оқып, түсініңіздер.

2. Мәтінге жоспар құрыңыздар.

3. Мәтінді әңгімелеңіздер.

4. Экология нені зерттейді?

5. Өздерің тұратын жерлердің экологиялық жағдайы қандай?
6. Ауыз су мәселесі қалай, дұрыс шешімін тапқан ба? 

7. Арал, Семей қасіреттеріне қосар үніңіз.

1. Төмендегі сұрақтарды топ болып талқылаңыздар.
1. «Эко-Ойкос» сөзінің мағынасы не?

2. Бұл сөзді ғылымға кім енгізген?

3. Қазіргі таңдағы басты проблема не?

4. Қай жерлердің экологиялық жағдайы өте төмен?

5. Ауаға тарайтын лас заттардың мөлшері қанша?

2. Мәтіннен шылауларды тауып, олардың сипатын анықтаңдар: қандай мәнде қолданылып, қандай қызмет атқарып тұрғанын көрсетіңдер.

8. Сөздер мен сөз тіркестерінен сөйлем құраңыз.
Айдынды теңіз, айқындала түсу, ұғым, енгізген, қасірет, ауыз-ға алу, тартылу, зиянын тигізу, ластаушы қосылыстар, шоғырлану.

9. Мәтін бойынша сөйлемді толықтырыңыз.
1. Экология мағынасы гректің «Эко-Ойкос» деген сөзінен шыққан …

2. Бүгінде табиғатты қорғау ісі …

3. Ғалымдардың есебінше дүние жүзінде жыл сайын ауаға…

4. Ең қауіптісі өте ыстық күндері пайда болатын фото-химиялық құрғақ түтін…

5. Республикамыздың экологиялық жағдайының нашарлауы салдарынан…

6. Берілген шағын мәтіннің идеясын айтыңыз. Демеулік шылауды тауып, қай сөзбен бірге жұмсалғанын және оған қандай мән үстеп тұрғанын көрсетіңіз. 
Апаттың үлкені адамдар бойындағы эгоистік көзқарастан туындап отыр. «Өз жеріме өзім қожамын. Не істесем де өз еркім: өзен, көлін суалтам ба, даласын жыртып, ақ татыр шөлге айналдырам ба, әлде орман, тоғайын құртам ба, тіпті өртеп жіберем бе - ешкім қолымды қақпайды. Әлем кеңістігін еркін билеймін, табиғатты табындырамын», – деген менмен саясат тіршіліктің тынысын тарылтып бітті.

6. Алматы қаласының экологиялық жағдайы туралы ой алмасыңыздар.

7. «Айнала, қоршаған орта және оны дамыту» тақырыбына шығарма жазыңыз.

8. Р.Мұқанованың «Мәңгілік бала бейне» қойылымы бойынша пікір алмасу.

Мақал-мәтелдерді оқып, мағынасын түсіндіріңіздер

Бұлақ көрсең, көзін аш.

Бір тал кессең, он тал ек.

Судың да сұрауы бар

Өрісіне қарап мал өсер,

Өзеніне қарап тал өсер.

Су анасы - бұлақ.

Су ішкен құдығыңа түкірме.

Еске түсірейік!

Шылау сөздер

1. Септеулік шылаулар

	Меңгерілетін септіктер
	Септеуліктер

	1. Атау
	арқылы, туралы, жайында, жайлы, жөнінде, сияқты, секілді, бойы, бойда, бойынша, бойымен, сайын, үшін, ғұрлы, шамалы, шақты, қаралы.

	2. Барыс
	дейін, шейін, төмен, қарай, қарап, қарсы, салым, тарта, жуық, таяу.

	3. Шығыс
	бері, кейін, соң, бұрын, бетер, гөрі, әрі, басқа, бөлек, өзге.

	4. Көмектес
	қатар, бірге, қабат, қоса.


2. Демеулік шылаулар

	1. Сұраулық демеуліктер
	-ма (ме, ба, бе, па, пе), ше.

	2. Күшейткіш демеуліктер
	-ақ, -ау, -ай, -да (де, та, те).

	3. Шектік демеуліктер
	-ғана (қана), - ақ, тек. 

	4. Болжалдық демеуліктер
	-мыс, (міс), - ау.

	5. Болымсыздық немесе қарсы мәнді, салыстыру демеуліктері
	түгел, тұрсын, тұрмақ.

	6. Нақтылау мәнді демеуліктер
	қой (ғой), ды (ді, ты, ті)


3. Жалғаулық шылаулар

	1. Ыңғайластық
	мен (бен, пен, менен, бенен, пенен), да (де, та, те), және, әрі.

	2. Қарсылықты
	бірақ, алайда, дегенмен, әйтпесе, өйткенмен, сонда да.

	3. Талғаулықты
	әлде, біресе, бірде, не, немесе, я, яки, болмаса, кейде.

	4. Себеп-салдарлық
	себебі, өйткені, сондықтан.


ОСБЖ тақырыбы

СЕМЕЙ СЫНАҚ АЛАҢЫНЫҢ ЗАРДАПТАРЫ

Семей сынақ алаңы КСРО Министрлер Кеңесінің шешімімен 1947 жылы 21 тамызда ашылды. Алғаш мұнда әскери бөлімдер, құрылысшылар келді. Мұнан кейін жасырын түрде «Москва-400» шағын қалашығы, лабораториялық-экспериментальдық, өндірістік базалар бой көтере бастады. Ядролық тәжірибе жасау үшін халық шаруашылығына арналған 18500 шаршы шақырым жер алынды. Бұл аумақ Қазақстандағы Павлодар, Қарағанды, Семей облыс-тарының кейбір аудандарының жерін қамтыды. Тәжірибе жасау үшін қойлар, шошқалар, иттер, атжалмандар, азық-түлік салынған жәшіктер, адам кейпіндегі заттар алынды. Мұның бәрі сынақ күшінің қуатын зерттеу үшін алынды. Ал жергілікті халық бұл тәжірибеден бейхабар болды.

1949 жылы 29 тамызда бірінші сынақ жасалды. Сынақ жер астында да, жер үстінде де жасалды. Жер астында жасалған сынақтардың қуатының күштілігі соншалық, радиоактивті газдар бірнеше рет жер бетіне жарып шықты. Алғашқы кезде тұрғын халық осы бір тосын құбылысты қызықтай қарады. Бұл еркіңнен тыс қызықтыратын, беймәлімділігімен үрей туғызатын көрініс еді. Айналадағы болып жатқан сұмдыққа адамдардың еті үйрене бастады. Оның ауыр зардабын тартатынын кеш білді. Абай елінің әрбір екінші тұрғыны қан қысымының төмендеуіне, әлсіздікке, селсоқтыққа ұшырады.

Ғалымдардың болжамы бойынша Семей полигоны әсерінен барлық тұқым қуалау ақаулары болашақта, ұрпақ алмасқан кезде неғұрлым толық көрінген. Қазірдің өзінде осы аудандарда туа біткен кемтарлық дүниеге келген әрбір мың нәрестенің қырық сегізінде кездесіп отырады. Бұл орта есеппен республика бойынша алғанда 6 есеге көп, ал полигонға жақын орналасқан ауылдарда бұл көрсеткіш одан да жоғары.

Семей ғалымдары мен дәрігерлердің пікірінше, сәуле алған ата-анадан туған екінші ұрпақ денсаулығы, бірінші ұрпақтың, яғни тікелей сәуле алған балалардың денсаулығынан едәуір төмен, бұл сәуле алудың генетикалық зардаптары. Сонымен қатар Семей өңірінде лейкоз - қан рагы, лимфоцит - ақ қан ауруымен ауыратын-дар саны көбейген. Әсіресе, әйелдер арасындағы анемия ауруы республика бойынша бірінші орын алады. Уақытына жетпей босану, салмағы аз, әлсіз балалардың тууы, туа біткен анемия және мезгілінен ерте қартаю көрсеткіштері өсіп, әйелдердің бедеулігі республикалық көрсеткіштен екі есе жоғарылады. Бірақ жергілікті халық мұны кеш түсінді.

Оның өзінде 1989 жылы 13 ақпанда кезекті жарылыстан кейін радиациялық тұман бірнеше елді мекендерді және Шағандағы әскери ұшқыштар қалашығын басып қалды. Осы жағдайдан кейін әскери ұшқыштар сол кезде Семей облысынан КСРО Жоғары Кеңесіне депутаттыққа дауысқа түсіп жатқан ақын О.Сүлейменовтен көмек сұрады. Ол республикалық теледидардан сөйлеп, осы қасіреттің бетін ашты.

1989 жылы 28 ақпанда «Невада-Семей» деп аталатын ядроға қарсы қозғалыс пайда болды. Қозғалыс, бейнелеп айтқанда жұртты ұйқысынан оятты. Бұл қозғалыс біртіндеп халықаралық қозғалысқа ұласты. Қозғалыстың басты жетістігі, біріншіден, халықтың тікелей қатысуымен аз уақыттың ішінде Семей жеріндегі сынақ санының азаюына ықпал етсе, екіншіден, 1991 жылы 29 тамызда Қазақстан Президенті Н.Ә.Назарбаевтың Жарлығымен полигонның жабылуына жәрдемдесті. Бұл үрдіс басқа мемлекеттерде өз жалғастығын тапты. Мысалы, Ресейде Жаңа Жер, Америкада Невада, Францияда Морурора, Қытайда Лобнор жабылды.

Біз дүние жүзінде ядролық қарудың аз болуы, ал алдағы уақытта мүлдем болмауы үшін қолдан келгеннің бәрін жасауға тиіспіз. Адам қорқынышсыз, жақсы, еркін өмір сүргісі келеді. Ондай өмір үшін ядролық, бактериологиялық, химиялық қарудың қажеті жоқ. Адамдар қару-жарақсыз, еркін өмірде де Әлемді, Табиғатты, заттар мен құбылыстарды танып-білуге деген құштарлығы қалады.
1. Сұрақтарға жауап беріңіз.
2. Семей сынақ алаңы туралы не білесіздер?

3. Сынақ алаңының зардабын (қасіретін) қалай түсіндіре-сіздер?

4. Абай, Шәкәрім, Әміре, Мұхтардай ұлыларымызды дүниеге әкелген қасиетті Семей жерінің сынақ алаңына айналуына қандай жағдай себеп болды?

4. Атом бомбасының адамзатқа келтірер зияны қандай болмақ?

2. Мәтіннен шылауларды тауып, тіркескен сөздерге қандай мағына үстеп тұрғанын байқаңыз.


3. Септеулік шылау арқылы байланысып тұрған сөздерді септеулігімен бірге теріп жазыңыз.

Арал теңізі

Қазақстанның оңтүстік аймағында жатқан Арал теңізі көлемі жағынан екінші орынды иеленеді. Ол дүниежүзілік мұхит деңгейінен 53 м биікте орналасқан. Жалпы ауданы 64,5 мың шаршы шақырым, ұзындығы 428 шақырым, жағалаулары көбінесе ойпатты, жазық, құмды болып келеді.

Арал теңізінде балықтың 30-дан аса түрі бар. Кәсіптік маңызы бар бекіре, сазан, қаяз, шабақ, ақмарқа сияқты балықтар ауланады. Соңғы уақытқа дейін Аралдан балықшылар жылына 200 мың тонна балық аулап келді. Аралға құятын Әмудария мен Сырдария өзендерінің суын егістікке орынсыз пайдалану, ысырап ету салдарынан теңіз суы тартылып, айдыны тарылып барады.

Теңіздің солтүстігіндегі Барсакелмес аралында «Барсакелмес» қорығы құрылған. Қорық аумағындағы бөкен, құлан, жайран, қырғауыл, т.б. аң, құс түрлері қорғауға алынған. Қазір теңіз деңгейінің күрт төмен түсуіне байланысты олар басқа жаққа көшірілді.

Ғалымдардың зерттеуіне қарағанда тартылған теңіз табанының 1 шаршы шақырым жерінен 8000 тоннаға жуық тұзды шаң көтеріліп, қоршаған ортаға таралады екен. Шаңмен көтеріліп шөккен тұз топырақтың құнарлылығын азайтып, егіс өнімін төмендетеді, ауыз судың сапасына әсер етіп, жергілікті халықтың денсаулығына зиянын тигізіп отыр.

Атмосфераға зиянды заттардың шамадан тыс таралуы климатқа да өз әсерін тигізуде. Арал маңында атмосфера ғана емес, су мен топырақ та ластанған. Теңіз маңындағы ауылдарда жас балалар өлімі көп, ересектер арасында сырқаттану басым. Әсіресе тыныс алу органдары мен жүйке, қан айналысы жүйесі, асқазан, т.б. аурулары жиі кездеседі. Жұқпалы аурулар (ішек және сары ауру), қатерлі ісік, кеміс боп туушылық соңғы кезде көптеп кездесуде. Арал маңының экологиялық жағдайының бұзылуы жергілікті халықтың әлеуметтік-тұрмыстық жағдайына да қатты әсер етіп отыр. Тұрғындар ата-баба жерінен амалсыз қоныс аударуда. 

Арал проблемасына арналған бірнеше халықаралық конферен-циялар өтіп, Аралға көмектесу жолдары іздестірілуде. Соңғы жылдары Қазақстан мен Орта Азия мемлекет басшылары Аралды аман сақтап қалу жолдарын қарастыруда. Бұл шаралардан шет мемлекеттер де сырт қалмауда. Өйткені бұл ғаламдық мәселе.

· Тапсырмалар:

1. Мәтінді түсініп, оқыңыз.

2. Мәтінге жоспар құрыңыз.

3. Мәтінді әңгімелеңіз.

4. Сұрақты топ болып талқылаңыз.
1. Арал теңізінің тарихы туралы не білесіңдер?

2. Арал теңізі суының тұздылығының арту себебін түсінді-ріңдер.

3. «Арал тағдыры - ел тағдыры» деген қанатты сөздің мағынасын қалай түсінесіңдер.

4. Арал теңізі не себепті экологиялық апатты өңірге айналып отыр?

5. Арал-Балқаш қоры туралы не білесіңдер?

6. Арал проблемасын не себепті ғаламдық проблема санайды?
5. Аралға арналған халықаралық конференция материалдарын жинап, қысқаша мәлімет жазыңыз.

Өлеңді түсініп, жаттап алыңыз.

Арал қасіреті

Кемелер жүздірген шағылтып желкенін айға,

Тау толқын төсінде тербелген ерке күн қайда?

Қайда сол дәуренің тағдырдан күш-қуат сезген,

Шағала көктемнің дүркіреп ұшты ма көзден?

Сенемін саған, тұрғанда аман

Адамдық күші, ой күші

Аралым менің, жанарым менің,

Халқымның ұлы қайғысы.

Бұл өлке қалайша болады азап түнегі,

Ежелгі мұң зарың аз ба еді, қазақтың елі?

Қайтемін, Аралым, бүгінде қалды сүлдерің,

Төзімі еліне ұқсаған көнбісім менің.

Аралым, күн туды басыңа дүрбелең-күрең,

Кім ұқпақ, шалды, анау өзіңмен бірге өлем деген.

Безбүйрек ғасырың қағады қанатын үнсіз,

Бір жылда екі ұлын жоғалтқан ана тұр тілсіз.

М.Шаханов

3-сабақ. Қызыл кітап

1. Берілген сөздердің мағынасын түсіндіріп, сөйлем құраңыз.

	дәуір, егіс, күрт, ластанған, қаңқа, үйір, тарпаң,
	омыртқалы, жорғалаушы, бекіре, құру, қырылды.

          Оқыңыз.

Жер бетіндегі хайуанаттар мен өсімдіктер миллиондаған жыл-дар бойы даму барысында қалыптасты. Адамдардың шаруашылық әрекетіне байланысты жер бетіндегі организмдердің тіршілік жағдайы тез өзгере бастады. Әсіресе жабайы жануарлар көп қырылды, себебі адам баласы аң аулаудың неше түрлі тәсілін қолданды. Ормандағы ағаштарды қырқып, өртеп, орнына егіс екті, жабайы аңдар мен құстардың бұрынғы табиғи жағдайы күрт өзгеріп, мекенін өзгертіп, кейбір түрлері құри бастады. Мысалы, ХІХ ғасырда жер бетінен жануарлардың 10 түрі жойылып кеткен болса, ХХ ғасырдың бірінші жартысының өзінде-ақ 40 түрі құрып кетті. Қазіргі уақытта тек омыртқалылардың 600-ден астам түрінің жойылып кету қаупі төніп отыр. Айталық, Х ғасырдың басында Еуропа жерінде қаптап жүрген жабайы «тур» сиырларының Польша жерінде ең соңғысы 1627 жылы өліп бітіпті. Витус Беринг экспедициясы құрамында болған зоолог Стеллер ашқан су сиыры бар жоғы 28 жыл ішінде жер бетінен мүлдем жойылған.

1741 жылы Командор аралынан табылған су сиырының тұрқы (көлденеңі) 8 м, салмағы 3000 кг шыққан. Ең соңғы су сиырының тұқымы 1768 жылы құрып біткен. Қазір оның қаңқасы Харьков университетінің табиғат музейінде сақтаулы тұр. ХVIII ғасырға дейін дала зонасында үйір-үйірімен жайылып жүретін жабайы жылқы тарпаңның ең соңғы тұяғы 1879 жылы құрып біткен. Осындай жағдайларды ескеріп, өсімдік пен жануарлар дүниесін қорғау мақсатында 1962 жылы Халықаралық табиғат және табиғи ресурстарды қорғау одағы құрылды. Сирек кездесетін және жойы-лып кету қаупі бар, айырықша қорғау шараларын қолдануды қажет ететін жануарлар мен өсімдіктер түрлері тіркелген арнайы кітапты «Қызыл кітап» деп атайды. Алғаш рет Халықаралық «Қызыл кітап» 1966 жылы басылып шықты. «Қызыл кітапқа» енген түрлер екі категорияға бөлінеді. А тобы жойылып кету қаупі төнген түрлерді, Б тобы сирек кездесетін түрлерді қамтиды. «Қызыл кітапқа» тіркел-ген өсімдіктер мен жануарларды қорғап, қорын молайтып отыру жауапкершілігі солар өсетін елге жүктеледі. Сол себепті соңғы кезде әр елде өздерінің ұлттық «Қызыл кітаптары» шығарылуда.

Қазақстан ғалымдары да республикамыздың «Қызыл кітабын» жазды. Бұл «Қызыл кітап» екі бөлімнен тұрады. Оның омыртқалы жануарларға арналған бірінші бөлімі 1978 жылы жарық көрді. Кітапқа кең байтақ даламызды мекендейтін, саны сирек жойылып кету қаупі бар сүтқоректілердің 31 түрі, құстың 43 түрі, балықтың 4 түрі, бауырымен жорғалаушылардың 8 түрі енгізілген. Олар: сүтқоректілерден - қара кірпі, көк суыр, құндыз, үнді жайрасы, қызыл қасқыр, Тянь-Шань қоңыр аюы, қара күзен, орта                                                                                                                                                             Азия сілеусіні, т.б.; құстардан - алтай ұлары, қара ләйлек, қарабай, бүркіт, лашын, ителгі, т.б.; балықтардан - сырдария тас бекіресі, арал албырты, каспий албырты және т.б.

Екінші «Қызыл кітапта» (1981) құрып кету қаупі бар 308 түрлі өсімдік тіркелген. Олардың арасында Шренк шыршасы, Грейг қызғалдағы, Шренк тобылғысы, Жетісу недзвенциясы, т.б. өсімдіктер бар.

· Тапсырмалар:
1. Мәтінді оқып, түсініңіздер

2. Мәтінге жоспар құрыңыздар.

3. Мәтінді баяндаңыздар.
4. Сұрақтарды топ болып талқылаңыз.
1. «Қызыл кітап» деп неге аталған?

2. «Қызыл кітап» қанша бөлімнен тұрады?

3. Халықаралық және Қазақстанның «Қызыл кітабына кірген жануарлар мен өсімдіктерді атаңыздар.

4. Өздерің тұратын жерде «Қызыл кітапқа» енген қандай өсімдік пен жануарлардың түрлері бар?
4. Мәтіннен шылауларды тауып, түрлеріне қарай ажыратыңыздар.
5. Мәтін бойынша сөйлемді толықтырыңыздар.
1. Адамдардың шаруашылық әрекетіне байланысты…

2. Жабайы жануарлар көп қырылды…

3. Өсімдік пен жануарлар дүниесін қорғау мақсатында…

4. Алғаш рет Халықаралық «Қызыл кітап» …

5. Қазақстан ғалымдары да республикамыздың …
6. Кестеден бірінші бағандағы сөздерге мағыналас сөздерді тауып көрсетіңіз.

	дәуір

егіс

күрт

ластанған

қаңқа

үйір

тарпаң

омыртқалы

жорғалаушы

бекіре

құру

қырылды
	балық түрі

жануардың түрі (биол.)

бауырымен жүруші (биол.)

астықты алқап

жойылу, жоғалу

кірленген, былғанған

сүйек скелеті

кезең

кенет, тегіс

өлді, жойылды

асау немесе жылқының жабайы түрі

жануарлардың бірігіп топтасқаны


7. Досыңызбен сұхбат құрыңыз.
· Халықаралық «Қызыл кітапқа» енген қазақ жерінде мекендейтін өзіңе жақсы таныс қандай жануарларды білесің? 

· Менің жақсы білетінім - құлан.

· Құланның етін жеп көрдің бе?

· Иә, кішкентай кезімде жеп көрдім, еті өте дәмді.

· Құланның сыртқы түрі күнде көріп жүрген жануарлары-мызға ұқсай ма?

· Құланның сыртқы түрі жылқыға да, есекке де ұқсайды, бірақ жылқы тектес. Дене тұрқы орта есеппен 250 см, биіктігі 140 см, салмағы 130-300 кг дейін жетеді.

· Қазақстанда қай аймақтарда құланды кездестіруге болады?

· Қапшағай су қоймасында бір үйір құлан бағылып, өсірілуде.

6. Мәнерлеп оқып, шылауларды тауып, олардың сипатын анықтаңдар: қандай мәнде қолданылып, қандай қызмет атқа-рып тұрғанын көрсетіңдер.

Қызыл кітап

Қам көңілдің көк тұманы, тез айық!

Өмір үшін күреспеудің өзі айып.

Динозавр құрып кетсе бір кезде,

Енді, міне, қалды піл де азайып.

Ауру қазір табиғаттың бүйрегі.

Мықтыларың мықтылықтан күйреді.

Жунглиде жүргізбейтін

Жау жүрек

Жолбарыстың өзі де әбден сиреді.

Қайран күндер!..

Көңілсіз көл қоғалы.

Қайда олардың киесі мен обалы?

Алыптардың алыбына жататын

Киттерің де барады тез жоғалып.

Сирей-сирей

Құстар менен балықтар,

Жер-анаға ұятты боп қалыпты ар…

Жолбарысты, Пілді, Китті ойласам,

Түседі еске опат болған мамонттар.

Табиғаттың бір перзенті,

Бір ұлы -

Мамонт қайтып келмейді енді тіріліп.

Дүниеге сыймайтын не жының бар.

Айналайын ірілік-ай,

Ірілік!




Қ.Мырзалиев

9. Төмендегі мақал-мәтелдердің мағынасын түсіндіріп, еске сақтаңыз.

Тұлпар түбін табады,

Жақсы адам елін табады.

Жылқы малдың патшасы,

Түйе малдың қасқасы.

Арғымақ аттың баласы,

Аз оттап көп жусайды.

Жорға жылқы жолмен жүрсе жорғалайды,

Жолсызда кібіртіктеп қорғалайды.

Сиыр алсаң - танып ал,

Танымасаң тарғыл ал.

Түйе - байлық,

Қой - мырзалық,

Жылқы - сәндік.

4-сабақ. Қазақстанның табиғи 
саябақтары, қорықтары, оларды қорғау

       Оқыңыз.

Дүние жүзінің әр түрлі елдерінде құрылған қорықтардың қорғау тәртібі, атқаратын қызметі мен негізгі бағыты әр түрлі. Сондықтан қорғауға алынған жерлерді қорықтар, қорықшалар, резерваттар, ұлттық парктер, табиғат ескерткіштері деп бөледі. Қазір дүние жүзінің 124 елінде 2600-ден артық ірі қорық бар екен. Олардың ішіндегі ең үлкені Гренландия ұлттық паркі. Оның жер көлемі 7 млнгектар. Біздің республикамызда жалпы 784,1 мың гектар жерді алып жатқан 7 қорық бар. 50-дей аңшылық қорықша, 42 зоологиялық және 24 ботаникалық бақтар мен қорықша, 3 таби-ғат ескерткіштері бар.

Қорық – ерекше қорғауды қажет ететін тұқымы құрып бара жатқан өсімдіктер мен жануарлардың түрлерін табиғи күйінде сақтайтын жер. Мысалы, Барсакелмес қорығы – құланды, Қорғалжын қорығы – қоқиқазды, Үстірт қорығы – дала қойын, Алматы қорығы - Тянь-Шань шыршасын сақтап, көбейту мақсатында құрылған.

Көптеген ғалымдардың еңбектерінде VІ-VII ғасырларда қазақ жерінде ерекше қорғалатын жерлер болғанын жазады. Мысалы, В.В.Бартольд еңбектерінде «Жер жанаты - Жетісу» аталған мекенде өмір сүрген үйсін тайпалары шұрайлы, көк шалғынды, бау-бақшалы салқын жерлерді қорыққа айналдырып, ретсіз мал жаймағандығын, мезгілсіз аң ауламағандығын жазған. Бұдан бабаларымыз ерте кезде-ақ келешек ұрпақ үшін туған табиғаттың әсем жерлерін аялай білгенін байқаймыз.

Ал Ұлттық парктердің қорықтардан айырмасы бар. Ұлттық парктерде өсімдіктер мен жануарлардың сирек кездесетін әрі бағалы түрін сақтаумен қатар адамдардың мәдени демалысын ұйымдастыратын, туризммен шұғылдануға мүмкіндік жасайтын орындар бар.

Қазақстанда алғаш рет ұлттық парк Баянауыл таулы орман алқабында ұйымдас-тырылды. Мұнда 40-қа тарта аңдардың, 50-ден аса құстардың түрлері қорғалады. Олардың көпшілігі «Қызыл кітапқа» енген.

Табиғат ескерткіштері деп сирек, құрып бара жатқан, желдің, судың әрекетінен мүжіліп, бұзылып жатқан ғылыми, тарихи және мәдени жағынан құнды табиғат объектілерін айтады.

Табиғат ескерткіштерін қорғау – бұл жанды табиғатқа тән затты қорғау деген сөз. Табиғат ескерткіштері дүние жүзінің көптеген елдерінде бар. Қазақстанда қазір 24 табиғат ескерткіші бар. Олардың ішіндегі аса маңыздыларына «Жетісу маржаны», «Шың түрген» шыршасы, Павлодардағы «Жыл құстары» табиғат ескерткіштерін жатқызуға болады.

· Тапсырмалар:
1. Мәтінді мәнерлеп оқыңыздар.

2. Мәтінге жоспар құрыңыздар.

3. Мәтінді тақырыпшаларға бөліңіздер.

1. Сұрақтарға жауап беріңіз.
1. Қандай жерлер ерекше қорғауға жатады?

2. «Қорықтың» қандай айырмашылығы бар?

3. «Ұлттық парк» дегеніміз не?

4. «Табиғат ескерткіштері» дегеніміз не?

5.  Өздеріңіз тұратын жерлерде қандай саябақтар мен қорық-тар бар?

2. Мәтінен шылауларды табыңдар. Шылаулардың мағыналық ерекшеліктері мен қызметін ауызша айтыңыз.
3. Сөйлемді толықтырыңыз.
1. Қорғауға алынған жерлерді …

2. Біздің республикамызда …

3. Қорық - ерекше қорғауды қажет ететін …

4. В.В.Бартольд еңбектерінде «Жер жанаты – Жетісу» аталған мекенде өмір сүрген үйсін тайпалары …

5. Табиғат ескерткіштерін қорғау …
4. Алматы қаласында «Ағашты күту», «Бақ өсіруде» қандай іс-шаралар жасалынып жатыр( 
5. Баспасөз беттеріне әртүрлі ұйымдар, мемлекеттік ор-гандардың табиғатты қорғауға байланысты қабылдаған қаулы-лары туралы мәліметтерді жазып, әңгімелеңіз.
6. Мына сұрақтарды пайдаланып, сұхбат құрыңыз.
1. Айналаңызды, қоршаған ортаңызды қалай қорғайсыз?

2. Құстар мен аңдардың қандай пайдасы бар? Мінездеме беріңіз.

3. Хайуанаттардың қанша жасайтыны туралы не білесіздер? 

4. Олардың өмір сүру ортасы туралы әңгімелеп беріңіздер.

5. Құстарға және аңдарға қандай қамқорлық жасадаңыздар?

6. Жан-жануарлар, құстар туралы қандай ертегі, аңыз-әңгіме білесіздер?
Төмендегі мақал-мәтелдердің мағынасын түсіндіріп, жаттап алыңыз.

Атаңнан мал қалғанша, тал қалсын.

Ер - елдің көркі,

Орман-тоғай - жердің көркі.

Бір тал кессең, он тал ек.

Бағбан болсаң - бақ өсір,

Балама деп тағы өсір.

Дала көркі - мал,

Өзен көркі - тал.

Орман - ел дәулеті, жер сәулеті.

               Тыңдайық!

Мәтінді тыңдап, сұрақтарға жауап беріңіз.
1. Әңгіме қандай бақ туралы болып отыр(
2. Бұл бақ қашан құрылған(
3. Алматының қай бөлігінде орналасқан(
4. Онда қандай өсімдіктер өседі(
5. Сіз бақ өсіресіз бе?

6. Бағбан нені білуі керек?

7. Қандай өсімдіктерді көбірек өсіресіз?

              Оқыңыз қызық!

ХАЙУАНАТХАНА

Алматы хайуанатханасы 1937 жылы құрылды. Алғашқы экспонаттар Москва, Ленинград хайуанатханасынан, Аскания-Нова қорынан әкелінді. Бастама көтеруші және ұйымдастырушы М.В.Назаров. Негізгі міндеттері: жер жүзі жануарлар дүниесінің сирек түрлерін жинау және көрсету, жануарлардың шығу тегі жөнінен халықтың ғылыми көзқарасын қалыптастыру, табиғатты қорғау, жануарлардың сирек және жойылып бара жатқан түрлерін көбейту идеяларын кеңінен насихаттау.

Қызыл кітапқа енгізілген сирек жануарлардан - қытай аллигаторы, гавиал крокодилі, тарғыл питон, қырғауыл, шағала, бұйра бірқазан, парма кенгуруі, амур, суматра және бенгал жолбарыстары, барыс, арыстан, қара қабылан, ақ аю, морж, шимпанзе, теңбіл бұғы, үнді пілі, қара керік кездеседі.

Алматы хайуанаттар паркі жағдайында қырға уыл, тотылар, саңқылдақ аққу, сұр қаз т.б. құстар үзбей балапандайды, түлкі, кө-гілдір түлкі, қоңыр аю, сервал, амур және суматра жолбарыстары, қабылан күшіктейді, марал - бұзаулайды, жалды қой  қоздайды, сібір тау ешкісі лақтайды, зебр құлындайды, үнді пілі  туады.

Хайуанаттар паркінің қызметкерлері экскурсиялар өткізіп тұрады.

VIII

Саяхатқа қалай шығасыз?

1-сабақ

Ойлан, тап.
Бірінші әріп тілде бар, әдебиетте жоқ. 
Екінші әріп туда бар, жалауда жоқ.

Үшінші әріп қарда бар, жаңбырда жоқ.

Төртінші әріп дүниеде бар, аспанда жоқ.

Бесінші әріп қобызда бар, домбырада жоқ.

Алтыншы әріп «М» әрпі ақырғысы,

Жұмбақ шешкен студенттің ақылдысы. 
Ойталқы

1. Сұрақтарды топ болып талқылаңыздар.
1. Саяхат деген не?

2. Саяхатқа шығуды ұнатасыз ба?

3. Саяхатқа кімдермен шығасыз?

4. Саяхаттан саяттың айырмашылығы бар ма?

5. Қазақстанда саяхатқа байланысты қандай журнал шығарылады?

2.Берілген сөздердің мағынасын түсіндіріп, сөйлем құраңыз.

	етене,

абыз күндер, 
әлемдік, б.э.д., 
орта ғасыр, 
ерте заман,
	
	адал ниет,
 үлес, елеулі, 
ықпал ету,
кеңістік үңілу, ұлғаю, мыңжылдық, ежелгі.


3.Сөйлемдерді толықтырыңыз.
1. Қазақтар ішкі Қытайға көшіп барып, қытайлармен ______________________араласып кетті.

2. Құнды қағаздан түсетін жылдық ______________ 11 пайыз. 

3. Бұл айтылғандар __________________________ тарихна-маға кірген. 

4. Салтанаттың үйі бізге _____________________________. 

5. Бүгін қар ________________________________ жауды. 

6. Бүгінгі кештен студенттер жақсы ________________ алды.

Керекті сөздер: қоян-қолтық, жақын, молынан, бұрынғы заман, таза пейіл, дүние жүзі, айтулы, табыс, әсер, қарау, өсу, кіру

Оқыңыз.
Туризмнің даму тарихы
Туризм - қоғамдық, шаруашылық, кеңістік қатынас. Туризм тарихының тамыры өте тереңде жатыр. Біз туризмнің даму кезеңін үшке бөлеміз:

І. ХVIII ғасырдың соңына дейінгі туризм;

а) ерте заманғы туризм;

ә) жаңадан пайда болған туризм және орта ғасырлар уақытындағы туризм;

б) ХVII-ХVIII ғғ. туризм.

II. ХІХ-ХХ ғғ. туризм – екінші дүниежүзілік соғысқа дейінгі;

III. Қазіргі туризм.
Туризм – туристік саяхаттар, сауда-саттық сапарлар өзінің мәнін жоғалтқанда басталды. Алғашқы діни саяхаттар б.э.д. төртінші мыңжылдықта жүргізілді. Ежелгі Египетте басталды. Б.э.д. 1501-1484 жылдары Египет ханшасы Хатшеспуттың ұйымдасты-руымен Пунт деген теңіз аралына саяхат жасалды. Ал б.э.д. VІ ғасырда египеттік Фараон Нехао Африка төңірегінде атақты үшжылдық саяхат құрған. Осы кезеңде көптеген саяхаттар болды.

Туризмнің алғашқы қадамдары ХVII-ХVIII ғасырларда бас-талды. Ең бірінші туристік саяхат Англияда пайда болған. Онда 1841 жылы Томас Кук 600 адамнан құрылған топты Лейстерден Лафбороға дейін апарып, темір жолмен саяхат жасаған.

1882 жылы ең алғашқы әлемдік «Куктың жер шарын айналған» саяхаты болды. Ол темір жол және пароход компанияларымен, қонақ үй және мейрамханалармен келісім құжат жасады. Томас Кук ең алғашқы болып туристік «тур» деген сөзді ашты. Ол бірінші болып туристік маркетинг пен менеджментке жол ашты. Сол үшін Кук бірінші туризм менеджері болып саналады.

Халықаралық курорттардың дамуы Германия, Швейцария, Франция, Италия, Чехия мемлекеттерін халықаралық дәрежеге жеткізді. ХVIII ғасырдың аяғында басқа елдерге барып саяхат жасап жүрген адамдарды туристер деп атай бастады.

· Тапсырмалар:
1. Мәтінді мәнерлеп оқып, үсініңіздер.

2. Мәтінге жоспар құрыңыздар.

3. Өздеріңіз білетін туризм туралы мәліметтерді айтыңыздар.

4. Мәтін бойынша сұхбат құрыңыздар.

5. Мәтіндегі сан есімдердің жазылуына мән беріңіздер.
4. Төмендегі сұрақтарға қатысты деректерді табыңыз.
1. Туризмнің алғашқы қадамдары қай ғасырда басталды?

2. Ең бірінші туристік саяхат қай жерде пайда болған?

3. 1841 жылы темір жол саяхатын жасаған кім, қай жерге?

4. Туризм менеджері атанған кім?
5. Сөйлемді жалғастырыңыз.
1882 жылы ең алғашқы әлемдік … . Біз туризмнің … . Б.э.д. 
VІ ғасырда египеттік … . ХVIII ғасырдың аяғында … . Туризмнен түсетін … . 1841 жылы Томас Кук … . Туризмнің алғашқы қадамдары … .
6. Сөздерді тиісті орнына қойыңыз.
1. Темір, Лафбороға, жасаған, саяхат, Лейстерден, дейін.

2. Хатшеспут, ханшасы,жасалды, Египет, саяхат, ұйымдастыруымен.

3. Ашты, туристік менеджмент, маркетинг, пен, бірінші, ол, болып.

4. Келісім, мейрамханалармен, құжат, қонақ үй, жасады, ол.

7. «Әлемдегі туристік орталыққа» саяхат жасаңыз. 

Еске түсірейік!

Сан есім

	Түрлері
	Мысалдар

	Тұлғасына қарай
	1. Негізгі

2. Туынды
	Екі, төрт, елу, қырық.

Бірінші, екеу, бірер, елудей.

	2. Құрамына қарай
	1. Дара

2. Күрделі
	Бір, екі, бес, жүз, мың.

Он бес, бес жүз, бір мың eлу.

	3. Мағынасына қарай
	1. Есептік

2. Реттік

3. Жинақтық

4. Топтау

5. Болжалдық

6. Бөлшектік
	Бір, екі, жүз, мың.

Бірінші, жүзінші, мыңыншы.

Біреу, екеу, жетеу.

Оннан, мыңнан, екі-екіден

Елудей, бірер, мыңдап, жүздеген

Үштен бір, екі бүтін оннан екі


8. Кестеге жоғарыдағы мәтіннен дара сан есімдерді бір бағанға, күрделі сан есімдерді екінші бағанға жазыңыз.

	Дара сан есім
	Күрделі сан есім

	
	

	
	


9. Берілген есептік сан есімдерден реттік, топтау, жинақтық, болжалдық сан есімдер жасап, сөзбен жазыңыз.
Үлгі:
Есептік сан есім: төрт, …


   
Реттік сан есім: төртінші, …


   
Жинақтық сан есім: төртеу, …


   
Топтау сан есім: төрт-төрттен, …


   
Болжалды сан есім: төртке жуық, …
       
 4, 7, 150, 600, 1000, 1484, 1841, 1882 
2-сабақ
Ойталқы
1.Берілген сөздердің мағынасын түсіндіріп, сөйлем құраңыз.

	шаш – етек - тен, бәсекелес, 
етене араласу, 
табыс көзі,
	
	адал ниет, үлес, елеулі, ықпал ету, үңілу, ұлғаю,     іскерлік байланыс.



    2. Оқыңыз

Қазақстандағы туризм

Біздің елімізде кейінгі жылдары туризм қалың бұқараны қамтитын демалыстың бір түріне айналып келеді. Нарықтық қатынасқа көшкен кезде туризм бизнестің тамаша көзіне айналып отыр. Әлемнің алдыңғы қатарлы елдерінің бәрінде туризм жақсы дамыған. Туған өлкеге саяхат жасау адамдардың бойында табиғатқа деген сүйіспеншілікті арттырады. 

Соның ішінде «Интурист» қоғамының орны ерекше. Ол халықтардың бір-бірімен етене араласуына және мемлекетаралық байланыстардың нығаюына елеулі үлес қосып келеді. Сондай-ақ, шетелдерде туризм табыс табудың көзі, шаш етектен пайда түсірудің ең тиімді жолдарының бірі, яғни ел экономикасының бір ықпалды бөлшегі болып табылатындығы белгілі болды. Қазір бірқатар мемлекеттерде туризмнен түсетін табыс ел экономикасының 20 пайызын құрайды екен. Ал бізде бұл көрсеткіш бір пайызға да жетпейтін көрінеді.

 Алайда біздің республикамызда бір-бірімен бәсекелес туристік фирмалар қатары жылдан-жылға көбейіп келе жатыр. Солардың ішінде 50 жылдай тарихы бар, өз ісіне қалыптасып қалған еліміздің қазынасына қажетті үлесін құйып жүрген «Яссауи» компаниясы. «Яссауидің» тарихына, өткеніне үңілер болсақ, ол әріден одақ кезіндегі «Интуристпен» байланысты бастады. Ол 1955 жылдың аяғына қарай ашылған болатын. Осы уақыттан бері шетелдіктер Қазақстанның тарихи мекендерімен, ескерткіштерімен, табиғаты тамаша жерлерімен жақын таныса бастады. Жыл сайын мыңдаған турист Қожа Ахмет Яссауи, Айша-Бибі, Қарахан кесенелерін, Павлодар-Сабындыкөл, Жасыбай көлдерін, Қарқаралының сұлу табиғатын, Шығыс Қазақстандағы Марқакөлді аралап үлгереді. Алматы қаласы өзінің ең алғашқы шетелдік туристерін 1956 жылы қабылдаса, 1974 жылы бұл сан 8 мыңнан асып үлгерді. 1974 жылы Қазақ ССР Министрлер Кеңесі жанынан шетелдік туризм жөніндегі басқарма құрылды. Қазақстанның табиғи байлығының молдығы, әсем табиғаты шетелдік туристерді қызықтырып, оларға үлкен әсер етті.

1981 жылы Интуристке «Отырар» қонақ үйі пайдалануға берілді. Бұл оқиға туристік  қарым-қатынастардың одан әрі ұлғая беруіне себепші болды. Шетелдіктердің Қазақстанға көп келген кезі 1985-86 жылдар аралығы болатын. Онда Польша, Германия, Франция, Италия, Ұлыбритания елдерінен 42 мыңдай турист келген еді. 1992 жылы республикамызда «Туризм туралы» Заң қабылданды. Осы заң бойынша туризм экономикамыздың жоғары табысты саласына айналуы тиіс болатын. Міне, сол кездері республикамызда жүздеген туристік фирма мен компаниялар құрыла бастады. Олардың ішінде ең алдыңғы қатарда «Интурист-Қазақстан» болды, ол Қазақстандағы тұңғыш рет чартерлік әуе рейстерін ұйымдастырды. Қытайға баратын туристік пойыздың жүруіне ықпал етті, бұл жылы компанияның көмегімен шетелдерге шыққан туристердің саны 15,4 мың адамға жетті.

1994 жылы 12 мамырда «Интурист» Қазақстан негізінде туризм жөніндегі «Яссауи» мемлекеттік акционерлік компаниясы дүниеге келіп, туризм әлеміне еркін есік ашты. «Яссауи» компаниясы туризм жөнінен Түркия, БАО, Қытай, Пәкістан, АҚШ, Германия, Жапония секілді ірі мемлекеттердің туристік фирмаларымен іскерлік байланыстар орнатып үлгерді. Компанияның тағы бір жетістігі, ол халықаралық «Еуразия» туристік ассосациясына мүше болып енді. Жалпы алғанда – табиғаты бай, дәстүрі берік, сән-салтанаты мол қазақтың жері, Қазақстан топырағы әлі талай туристердің жаңа дүние ашуына көмектесері даусыз. Адал ниетпен, таза пейілмен келген адамға қашанда есік айқара ашық, татар дәм де дайын. Бұл Қазақстан туризмінің басты ұстанар қағидасы, басты мұраты деуге болады.

· Тапсырмалар:

1. Мәтінді мәнерлеп оқып, түсініңіздер.

2. Мәтінге жоспар құрыңыздар.

3. Өздеріңіз білетін туризм туралы мәліметтерді айтыңыздар.

4. Қазақстандағы туризм ошағы болатын көрікті жерді атаңыздар.

3. Сұрақтарға толық жауап беріңіз.
1. Алматыда қандай туристік компаниялар бар?

2. Егер өздеріңіз сондай компанияларда жұмыс істесеңіздер, ең әуелі қандай шараларды жүзеге асырар едіңіздер?

3. Алматы маңында қай жерге шаңғы спорт комплексін салуға болады?

4. Бурабай, Көлсай, Шарын, Үстірт, Алакөл, Қаба, Марқакөл, Қарқаралы туризм аймағына айнала ала ма?

5. Елбасының жолдауында туризмді дамыту туралы не айтылады?

4. Мәтін құрамындағы сан есімдерге толық талдау жаса-ңыз. Яғни құрамына, мағынасына, сұрағына, атқаратын қызме-тіне қарай табыңыз.

6. Сөйлемдерден сан есімдерді тіркескен сөзімен бірге теріп алып, сөзбен жазыңыз.

Қазір бірқатар мемлекеттерде туризмнен түсетін табыс ел экономикасының 20 пайызын құрайды. Ол 1955 жылдың аяғына қарай ашылған болатын. Алматы қаласы өзінің ең алғашқы шетелдік туристерін 1956 жылы қабылдаса, 1974 жылы бұл сан 8 мыңнан асып үлгерді. 1981 жылы Интуристке «Отырар» қонақ үйі пайдалануға берілді. Шетелдіктердің Қазақстанға көп келген кезі 1985-86 жылдар аралығы болатын. Онда Польша, Германия, Франция, Италия, Ұлыбритания елдерінен 42 мыңдай турист келген еді.

6. Қазақстанға шетелден досыңыз (туысыңыз, танысыңыз) келді, қайда апарар едіңіз?

7. Алматыға ауылдан досыңыз келді, саяхатты неден бастайсыз? Сұхбат құрастырыңыз.

8. Мына сұрақтардың жауаптарын жазыңыз.

1. 1955 жылы Қазақстанда қандай туристік компания құрылды?

2. Туризм туралы Заң қай жылы қабылданды?

3. Туристер Алматы қаласына қай жылдан келе бастады?

4. Тарихи мекендер мен ескерткіштер қай жерлерде орна-ласқан?

5. Туризмге шыққанда өзіңді қалай ұстауың керек?

6. Өздерің тұрған жерде табиғаттың қандай әсем жері бар?

8. Қазақстан туризмінің болашағы туралы сұхбат құрыңыз-дар?


               Тыңдайық!

9. Мәтінді тыңдап, өз пікіріңізді қосыңыз.

Статистика ұйымдарының көрсеткіштері бойынша Қазақ-станға келген туристер мен экскурсанттарға қызмет көрсету туралы мәлімет жинап, одан түсетін пайда көлемін есептеңіз?
10. Төмендегі кестені толтырыңыз.

	
	Туристер мен экскурсанттарға қызмет көрсетілді

	
	2000-2003
	2004-2006

	
	Адам саны
	жалпы көлемдегі бөлігі %
	адам саны
	жалпы көлемдегі бөлігі %

	Кіру туризмі
	
	
	
	

	Шығу туризмі
	
	
	
	

	Ішкі туризм
	
	
	
	

	Барлығы
	
	
	
	


11. «Қазақстандағы туризм ошағы» тақырыбына шығарма жазыңыз. 


               Оқыңыз қызық!

«... Уақыт пирамидадан қорқады»
Тутанхамон қабірінің құпиясы

Ең сұмдығы, пирамида қуыстарының, бөлмелерінің құпиясын ашқан ғалымдар, зерттеушілер, археологтар бірінен соң бірі қайтыс бола берген. Әуелде тас мүсінде вирус бар деп саналғанмен, соңынан эпидемиологтар, дәрігерлер ешқандай вирус таба алмаған. Сөйтіп, түсініксіз опатқа «перғауынның қарғысы, кегі» деген ат берілген. Ежелгі перғауындар жайлы сөз болғанда Тутанхамон қабірінің құпиясын ашқан Говард Картердің экспедициясына тоқталмай өту мүмкін емес. Ұзыннан-ұзақ созылған дәліз, көп есіктер. Говард ең негізгі есікті ашып, бөлмеге енгенше көп сандалды. Қолындағы шырақпен арлы-берлі ұзақ жүрді. Әрбір есікті ашқан сайын көзге түсетіні тас еден, тас қабырға, бос бөлме... Кенет ауыр есікті күшпен итеріп ашқан Говард табалдырықта тұрып қалды. Сөйтті де тез ішке еніп кетті. Баспалдақтан түсіп келе жатқан Лорд Карнарвон мен Эвелин Герберт «Сіз бір нәрсе көрдіңіз бе? Неге үнсіз қалдыңыз?» деп жарыса сұрады.

— Иә, — деп жауап берді Говард қуанышпен, — шынында да ғажайып дүниелерге тап болдым.

Картер тапқан саф алтыннан жасалынған дүниелер, бастан-аяқ алтынмен апталған Тутанхамон мен оның әйелі Анхесенепа-амонның және балаларының денесі табылған бұл қабір 3300 жыл бойы жұмбақ болып келген. Осынау ұшан-теңіз байлық келе-келе ұлы өнер туындысына айналды. Картер сол кезде өзінің үлкен жаңалық ашқанын білмеді. Бұл оның ең соңғы экспедициясы еді және аталған сапар оны шексіз атақ-даңққа бөлеп кетті. Алайда Тутанхамон қабірін қазып, ондағы мол қазынаны мұрағатқа өткізіп, абыройы асқақтаған Говард Картер ... екі аяғынан бірдей айрылып, мүгедектер арбасына таңылып қалды. Терісі түгелдей зақымданып, шашы мен тырнақтары да өз-өзінен түсе бастады. Ағзасы жартылай уланған Говард тек дәрі-дәрмектің көмегімен ғана тірі жүрді. Қалған өмірі нақ тамұқтың өзіне айналғандай еді... Ежелгі перғауындардан қалған мына бір сөз кімнің де болсын үрейін ұшырары сөзсіз: «Кімде-кім мәңгілік тыныштығымызды бұзар болса, оның жазасы тек өлім!»
Айгүл Әжібаева 
«Евразия» газеті, 19 (126), 11.05.2007 ж.

3-сабақ. Қазақстанның тарихи орындары

1. Сұрақтарға жауап беріңіз.

1) Түркі өркениеті дегеніміз не?

2) Жалпы түркі өркениетіне қызмет жасаған қандай ойшыл ғалымдар мен жазушыларды білесіз?

3) Тәңірлік наным-сенімді қалай түсінесіз?

4) Тәңіршілдік пен ислам дінін қалай байланыстыруға болады?
2. Берілген екі қатардан синоним сөздерді табыңыз.
1) Аймақ, тас дәуірі, әуелгі, билеуші, жаулаушылық, атақ-даңқ, өркендеу, ұлан-байтақ, жіктеу.

2) Алғашқы, дәреже, даму, тас заманы, өлке, ұлан-ғайыр, басқарушы, бөлу, шапқыншылық.

3. Жоғарыдағы синоним сөздермен сөз тіркестерін құраңыз.

Үлгі: ұлан-байтақ жер, жоңғар шапқыншылығы, …

4. Жақшадағы сөздерді синонимдерімен ауыстырып айтыңыз: 
– Түркістан төңірегінің бұрын қалай аталғанын білесің бе?

– Жоқ.

– Шауғар (өлкесі) атанған.
– Түркістанның (дамуына) не әсер етті деп ойлайсың?
– Бәлкім, Иассауи кесенесінің болғандығынан шығар.
– Иә, дұрыс айтасың. Сондай-ақ қала (ұлаң-ғайыр) жерді алып жатты, әрі Жібек жолының бойында орналасқан еді.
– Түркістан қаласының ежелгі тарихын білесің бе?
· Иә, Түркістанның төңірегінен (тас заманының) ескерткіш-тері табылғаны туралы естігенмін. 

5. Мәтінді оқыңыз.

Түркістан

Түркістан, Иасы – Қазақстан Республикасындағы қала, Оңтүстік Қазақстан облысы Түркістан ауданының орталығы. Сырдарияның оң жақ жағалауында, Қаратау жотасының етегінде орналасқан. Қаланың іргетасы б.з. 1-мыңжылдықтың орта шенінде қаланған. Археологтар Түркістан қаласының тарихы тереңде жатқанын дәлелдеп отыр. Түркістан қаласының айналасындағы тас дәуірі ес-керткіштері – Шоқтас, Қосқорған бұл өңірде әуелгі адам кем дегенде 550 мың жыл бұрын мекен еткенін көрсетеді. Б.з.б. 2-мың-жылдықтан бастап Түркістан қаласы төңірегінде Қазақстанның басқа да өңіріндегідей Андронов мәдениетін жасаушылар тұрған. Түркістанның ежелгі аты – Иасы. Археологтар ертедегі Иасының орны қазіргі Күлтөбеге сәйкес келетінін дәлелдеп отыр. VІІ-ХІІ ға-сырларда Түркістан төңірегі Шауғар өңірі атанған. Бұл өңір Түрік қағанатына қарады. ІХ ғасырда қарлұқтар мен оғыздардың қол ас-тында болды. Бұл өңірге 809-19 жылдар аралығында Хорасан билеушісі әл-Манун, Х ғасырдың соңында саманилік билеуші Наср жаулаушылық жорықтар жасаған. ХІІ ғасырдың бірінші ширегінде қидандар шабуылының Шауғар құлағаннан кейін, Иасы өлкенің орталығына айналды. Қожа Ахмет Иассауи осында келіп қоныс тепкен кезде атақ даңққа бөленді. Қожа Ахмет Иассауи қайтыс болған кезде оның қабірі басында мазар тұрғызылды. Ол қасиетті орын деген атқа ие болды. Қаланың Ұлы Жібек жолының бойында, Дешті Қыпшақ пен Орта Азияның аралығында болуы адамдардың мазарға тәуәп етуі, сауданың қызу жүруі елді мекеннің өркендеуіне ықпал етті. ХV-ХVІІ ғасырларда зираттың төңірегінде ақсүйектер күмбездері салынып, олардың ішінде Рабиға сұлтан Бегім (ХV ғ.), Есім хан (ХVІІ ғ.) күмбездері ерекше маңызды болды. Түркістан Есім ханнан бастап Қазақ хандығының орталығы болды. Сол кез-ден бастап Иасы қаласы Түркістан деп атала бастады. ХVІІІ ға-сырда жоңғар шапқыншылықтары қаланы құлдыратып жіберді. 1819-1864 жылдары Түркістан Қоқан хандығының қол астына қа-рады. 1864 жылы 11 маусымда Түркістанды Ресей әскерлері жаулап алды. 1903 жылы Түркістанда темір жол вокзалы салынды. 1918 жылы 6-9 қаңтар аралығында Түркістанда Сырдария облысы қазақтарының құрылтайы өтті. Құрылтайда Сырдария облысының Алаш автономиясына қосылған жағдайда Түркістан қаласы Алаш астанасы болады деген шешім қабылданды. Түркістан қаласы 1928 жылдан Түркістан ауданының әкімшілік орталығы. Түркістан-да орта білім беретін мектептерден басқа арнаулы білім беретін оқу орындары бар. 1991 жылы Түркістанда Қожа Ахмет Иассауи атын-дағы халықаралық қазақ-түрік университеті негізі қаланып, қазіргі кезде еліміздегі жетекші білім беру ордасына айналды. Юнеско шешімімен Түркістан қаласының 1500 жылдық мерейтойы әлемдік деңгейде аталып өтілді. 
Ұлттық энциклопедия 
6. Мәтінге тапсырма.

1) Мәтінді мағынасына қарай бөлімдерге бөліп, тақырыпша қойыңыз, жоспар құрыңыз.

2) Сұхбат құру үшін сұрақтар дайындаңыз.
3) Жоспар бойынша мәтінді әңгімелеңіз.

4) Мәтіндегі сан есімдерді құрамы мен мағынасына қарай ауызша талдаңдар.
7. Мына сөз тіркестерін пайдалана отырып, логикалық жағынан біртұтас сөйлемдер құрастырыңыз.
Қастерлі мекен, түркі жұрты, түркі тайпалары, түркі өркениеті, құдіретті күш, тұтас ұлыс, ортақ діл мен дін, шежірелі аймақ, әлемнің төрт қиыры, түркілік тәңіршілдік, ислам діні, бірыңғай дүниетаным, шығыстық мәдениет, батыс мәдениеті, түркі ойшыл-дары, Шығыс Түркістан, Батыс Түркістан.

8. Берілген сөйлемдердің мағынасын талдаңыз.

1. Барлық түркі жұртының әрбір баласы үшін ыстық та қастерлі мекен – Түркістан.

2. Түркістан қаласын алыс-жақын түркі халықтарының бәрі “кіші Меккеге” балайды.

3. “Түркістан екі дүние есігі ғой”.

9. Жаттығуларда берілген шағын мәтіннің идеясын айтыңыз.

Демек, Түркістан жай қала ғана емес, Еуразияның орталы-ғындағы кең-байтақ аймақта ежелден қоныс тепкен, бүгіндері өз алдарына халық болып, дербес мемлекеттерін құрып отырған тұтас ұлыстың бүкіл болмысының баламасы екен. Содан да болар, түркі жұртының өздері де, алыс-жақын көршілері де сол жұрт қоныстанған ұлан-байтақ аймақты “Түркістан” деген бір ауыз сөзбен бір-ақ атаған. Кейін бұл атау географиялық ұғымға айналып, Шығыс Түркістан, Батыс Түркістан деген сияқты жіктеулерге ұшыраған. Тұтас ұлысты жік-жікке бөлу, бір-бірінен оқшаулау іргеден көз алартқан жат жұрттардың ежелден үйреншікті әрекеті болғаны белгілі. Мұндай әрекеттердің зардапты жарасы әлі де жазыла қойған жоқ.

10. Мына өлеңді жаттаңыз.

Түркістан екі дүние есігі ғой,

Түркістан ер түріктің бесігі ғой.

Тамаша Түркістандай жерде туған

Түріктің тәңір берген несібі ғой.

Ертеде Түркістанды Тұран дескен,

Тұранда ер түрігім туып-өскен.

Тұранның тағдыры бар толқымалы,

Басынан көп тамаша күндер кешкен.

Тұранның тарихы бар отты желдей,

Заулаған қалың өрттей аспанға өрлей

Тұранның жері менен суы да жат,

Теңіздей терең ауыр ой бергендей.

Тұранға жер жүзінде жер жеткен бе?

Түрікке адамзатта ел жеткен бе?

Кең ақыл, отты қайрат, жүйрік қиял

Тұранның ерлеріне ер жеткен бе?

Шер батса кім іздемес туған елін?

Тұлпар да көксемей ме туған жерін?

Арқаның ардагері қалың алаш

Тұран да, біле берсең, сенің жерің!

 М.Жұмабаев

11. Мемлекеттік, елдік, бірлік туралы мақал-мәтелдер, нақыл сөздер, афоризмдер жазыңыз.

12. Көшпенділер өркениеті туралы пікіріңізді, түсінігіңізді айтыңыз.

ОСБЖ тақырыптары
I. Отырар қаласы

       
1. Мына сөз тіркестерінің орыс тілін-дегі баламасын табыңыз.
Көне қаланың орны, көне түрік руна жазбалары, Фараб аймағы, Монғол шапқыншылығы, қырғынға ұшырау, Жошы ұлысы құлағаннан кейін, күрес барысында, бесбұрыш тәріздес.
2. Сұрақтарға жауап беріңіз.
1) Орта Азияда орналасқан қандай көне қалаларды білесіз?

2) Түркі өркениетінің дамуында бұл қалалардың рөлі қандай?

3)  Отырар туралы не білесіз?

4) Отырар туралы қазақ ақын-жазушыларының қандай шығар-маларын білесіз?
3. Мына екі қатардан синоним сөздерді теріп жазыңыз.

1) Аймақ, қырғын, жорық, жандану, мирасқор, дәуір, дуал.

2) Қабырға, заман, өңір, шайқас, апат, жаңғыру, мұрагер, заман.

4. Жоғарыдағы синоним сөздермен сөз тіркестерін құраңыз.
Үлгі: биік дуал, Отырар апаты, …

5. Жақша ішіндегі сөздерді синонимдерімен ауыстырып айтыңыз.
1) X ғасырда Отырар Фараб (аймағы) деп аталған. 2) Қазба жұмыстары Отырар қаласында жеті (дәуірден) тұратын мәдени қабаты бар екендігін көрсетті. 3) Монғолдардың Отырарды шабуы тарихта «Отырар (апаты)» деген атпен қалды. 4) 1219 жылын (апаттан) кейін Отырар қайта (жаңғырды).

6. Мәтінді оқыңыз.

Отырар, Тұрарбанд, Тұрар, Тарбанд, Фараб - Сырдарияның орта алқабында орналасқан көне қаланың орны. Отырар VІІІ ғасыр басынан Тарбанд деген атаумен белгілі. Бұл атау Күлтегін және Білге қаған құрметіне арналған көне түрік руна жазбаларында кездеседі. VІІІ ғасырдағы араб географы Якут Тарбанд Тұрар, Тұрарбанд, Отырар – бір қала деп жазады. Х ғасырдың география-лық жазбаларында Кедер деген орталық қаласы бар Фараб аймағы аталады. Ал Фараб Кедерден көне аймақ қала екені әл-Магдисидің еңбегінде жазылған. Оның айтуынша, бас қаласы аймақ есімімен Фараб аталған. Х ғасырдан кейін Кедер тарихи және географиялық жазбаларда аталмайды, оның орнына астана да, аймақ та Фараб делінген. Жазба деректерге қарағанда, ХІІ ғасырдан бастап Отырар деген атау қалаға біржола бекітілген сияқты. Жалпы стратегиялық қазба жұмысы Отырар қаласында жеті дәуірден тұратын мәдени қабаты бар екендігін дәлелдеп берді. Егер оны тарихи дәуірлеу жағынан алсақ, б.д. ІV ғасырынан соңғы орта дәуіріне дейінгі, яғни (ХVІІІ ғ.) қалада мың жарым жылға жуық өмір сүру болғандығын көреміз. ХІ-ХІІ ғасырдағы мәдени қабатқа жататын материалдық заттар Отырар қаласындағы қолөнердің дамып, өзінің ең биік шырқау шыңына жеткен мезгілі. Бұл мезгіл Қазақстандағы Қарахан феодалдық мемлекетінің дамыған кезі.

1218 жылы Хорезмшах Мұхаммедтің Отырардағы билеушісі Қайырханның әмірімен Шыңғысханның керуендегі көпестері өлті-рілді. Бұл монғолдардың Орта Азияға шапқыншылық жасауына сылтау болды. Тарихи әдебиеттерде бұл қырғын “Отырар апаты” деген атпен белгілі.

1219 жылы көктемде Монғолиядан жорыққа аттанған 200 мың әскер күзде Отырарға жетті. Монғол шапқыншылығы салдарынан Отырар қиратылып, қала тұрғындары қырғынға ұшырады, тірі қалғандары Монғолияға айдап әкетілді. Бірақ 1219 жылы апаттан кейін Отырар қайта жанданды. 1255 жылы армян саяхатшысы Отырарды Сырдария бойындағы ірі қалалар қатарында атайды. Отырар дүниежүзілік саудада бұрынғысынша делдалдық рөл атқарады. Ақ Орда хандары, әсіресе, Ерзен мұнда медреселер, мешіттер, кесенелер салған. Жошы ұлысы құлағаннан кейін Отырар Темір мемлекетінің құрамына кірді. Темір мирасқорлары мен Шайбани әулетінің қазақ хандарымен күресі барысында Отырар тағдыры тағы да сынға түсті. ХVІ ғасырдың екінші жартысынан қала қазақтардың билігіне біржолата көшіп, шамамен, ХVІІІ ғасырдың басына дейін өмір сүрген.

Отырар – бесбұрыш тәріздес төбе. Қала дуалмен қоршалған. Қаланың үш қақпасы болған. Орталық қақпа оңтүстік жағына орналасқан. 

Ұлттық энциклопедия

6. Сөйлемдерді мәтінге сәйкес аяқтаңыз.

1) Отырар, Тұрарбанд, Тұрар, Тарбанд, Фараб - Сырдарияның … .

2) Х ғасырдан кейін Кедер тарихи және географиялық жазбаларда … 

3) ХІІ ғасырдан бастап Отырар …

4) Жалпы стратегиялық қазба жұмысы… 

5) 1218 жылдары Хорезмшах Мұхаммедтің …

6) 1219 жылы көктемде Монғолиядан …

7) 1255 жылы армян саяхатшысы … 

8) Жошы ұлысы құлағаннан кейін …

9) ХVІ ғасырдың 2-жартысынан қала …

10) Отырар – бесбұрыш …
7. Қарсыласыңыз немесе келісіңіз.

1) VІІІ ғасырдан араб географы Якут Тарбанд Тұрар, Тұрарбанд, Отырар – әр түрлі қалалар деп жазды.

2) Әл-Магдисидің айтуынша, бас қаласы аймақ есімімен Фараб аталған.

3) Егер оны тарихи дәуірлеу жағынан алсақ, б.д. ІV ғасырынан соңғы орта ғасыр дәуіріне дейінгі, яғни (ХVІІІ ғ.) қалада мың жылға жуық өмір сүру болғандығын көреміз.

4) Монғол шапқыншылығы салдарынан Отырар қиратылып, қала тұрғындары қырғынға ұшырады.

5) Ақ Орда хандары мұнда медреселер, мешіттер, кесенелер салған жоқ.

6) Қаланың екі қақпасы болған.
 8.  Мәтін бойынша сұрақтарға жауап беріңіз.

1) Отырар қаласының тағы қандай атаулары бар?

2) Отырар қаласы қанша жыл өмір сүрген?

3) Отырар қаласындағы қолөнердің дамып, өзінің ең биік шырқау шыңына жеткен мезгілі қай кезге сәйкес келеді?

4) “Отырар апаты” туралы не білесіз?

5) Отырардың қайта жандануы қалай жүзеге асты?

6) Отырар қаласы қазақтардың билігіне қашан көшті?
9. Кестенің оң жағы мен сол жағын сәйкестендіріңіз.

	Орта алқабында
	Следствие нашествия

	көне аймақ
	Посредническая роль

	мәдени қабаты

шапқыншылық салдары

қырғынға ұшырады
	Огражден стеной 

Древний регион 

в средней долине

	Қайта жанданды
	Культурный слой

	Делдалдық рөл

Дуалмен қоршалған

Сынға түсті

Бесбұрыш тәріздес
	Был подвергнут испытанию 

Был уничтожен 

Как пятиугольник 

Возродился вновь


10. Ақын М.Шахановтың “Жеңілген жеңімпаз … ” өлеңін оқып, түсінігіңізді баяндаңыз.

II. Қазақстанның көрікті жерлері

1. Берілген сөздердің мағынасын түсіндіріп, сөйлем құраңыз.

	шипалы су, кісі, емдік балшық, ғажап, емдеу-сауықтыру, 
	
	ем қабылдау, 

күш-қуатты, бұлақ көздері, көрікті, емдік қасиеті бар.


2. Көп нүктенің орнына тиісті сөздерді қойып жазыңыз.

Осы ауылда Жабағы дейтін, ұзын бойлы, өңді, шикіл сары … болатын. 

Күйіп-жанған денеге жібек желдің жұмсақ лебі … тәрізді тиеді. Соның … таба алмай, Ой алысқа үзілген (Жамбыл). … тау төсінен, шың түбінен, Шымырлап, шапшып ойнап ағып жатыр (Әбілев). … , мәдениетті көрікті елім, Байлығы, ырысы мол … көлім (Әзірбаев).

Керекті сөздер: Қайнарлар, кісі, қуатты, шипа, емін, шалқар


         3. Оқыңыз.

Қазақстанда шипалы су шығатын әрі емдік балшығы бар табиғаты ғажап әдемі жерлер көп. Мұндай шипалы су, емдік балшығы бар, табиғаты көрікті жерлерде емдеу-сауықтыру, демалыс үйлері салынған.

Демалыс үйлері, туристік базалар, санаторийлер орналасқан жерлерді география тілінде рекреациялық аудандар деп атайды. Рекреация - күш жинау, яғни еңбек етіп шаршаған немесе денсаулығы нашарлаған кісілердің тынығып, ем қабылдап, күш-қуатын қалпына келтіру деген сөз.

Қазақ жерінде табиғи емдік қасиеті бар жерлер туралы алғашқы мәліметтер ХІХ ғасырдың орта кезінде мәлім бола бастайды. 1834-1880 жылдар аралығында Шығыс Қазақстандағы Рахман бұлағы, Қапал Арасан, Бурабай көлінің, Барлық-Арасан бұлағының шипалы қасиеттері туралы белгілі болды. 1920-1925 жылдар аралығында Бурабай, Мойылды, Ауыл, Сер, Рахман бұлақтары, Шымған, Жаңақорған курорттары ашылды.

Қазақстанның химиялық құрамы әр алуан минералды бұлақ көздері, шипалы балшығы бар көлдері, тынығуға әдемі көрікті жерлері курорт-санаторий жүйелерін дамытуға өте қолайлы. Қазір Республикамызда 120-дан астам курорт, санаторий, демалыс үйлері бар. Санаторийлер емдеу түріне қарай минералды сумен шипалы балшықпен (Жаңақорған, т.б.), климатпен емдейтін болып үшке бөлінеді.

Минералды сумен емдейтін санаторийлерге Түркісіб, Сары-ағаш, Алма-Арасан, Барлық-Арасанды жатқызуға болады. Шипалы балшықпен емдейтін санаторийлерге Шортанды, Мойылды, Атырау, Жаңақорған санаторийлері жатады. Қазақстанның санаторий-курорттарында климатпен емдеудің бірнеше түрлері: гелиотерапия - күн сәулесімен емдеу, аэротерапия - ауамен емдеу, мезгіл-мезгіл таза ауада болу (терренкур), жаяу туризмге шығу, т.б. емдеу әдістері қолданылады.

Көлсай көлдері              


Шарын өзенінің шатқалы               

Таңбалы
· Тапсырма:

1. Қазақстанның қандай санаторий-курорттарын білесіңдер?

2. Алматыда жаңадан ашылған қандай емдеу-сауықтыру орталықтары бар?

3. Өздерің тұрған жерде емдеу-сауықтыру, демалыс орындары бар ма?

4.  Сөйлемді жалғастырыңыз.

1) Шипалы су, емдік балшығы бар, табиғаты көрікті жерлерде … .

2) Қазақ жерінде табиғи емдік қасиеті бар жерлер туралы… .

3) 1920-1925 жылдар аралығында… .

4) Қазір Республикамызда 120-дан астам… .

5) Минералды сумен емдейтін санаторийлерге… . 


IX

ӨЗ ӨЛКЕҢДІ ТАНЫ


    1. Мәтінді оқыңыз. Әңгімелеңіз.

Кербез Көкше

Арқаның кербез сұлу Көкшетауы. Иісі қазақтың жер жәннаты. Осынау кербез өңірдің әр тасы киелі, әр пұшпағы қымбат. Аты аңызға айналған, талай ақын таңқалған, дүлдүл жырын арнаған Оқжетпеске қиялың жетсе де, жанарың жетпес. Қараған көз қанша аймаласа да құмары қанбас, сұлу сырдың сүлейі Мағжан, кестелі сөздің зергері Сәкен айтып тауыса алмаған көріктің, міне осы.

Сол биікке көк аспан іңкәр болса, тәкәппар Оқжет-пес етегіндегі Айнакөлге қарап өз көркіне өзі құмарта-ды. Күміс көл айнала сұлулыққа әсем жа-расып, сылқ-сылқ күледі. Мөлдіреген жанары, періште көңілі кіршіксіз.

Сарыарқаның сайын даласында отау тіккен Бурабай жұмақты қиялынан іздеген қазаққа туған топырағынан табылған жерұйық. Жасыл желек, саф алтын, кербез тау қам көңілдің жұбанышы, үкілі үміттің жебеушісі, сұлу-лыққа іңкәр жүректің сезім тербер бесігі.

«Шеш көңілімнің жұмбағын» деп қылықты назданған Жұмбақ тас көл бетінде жеңіл жүзгендей. Ғасырларды сұқтандырған, дәуірлерді тамсандырған ерекше көрініс, өз алдына құпия әлем. Сол әлемге атам қазақтың ұлы тарихы тұнған. Көкшенің көркіне, хор қызындай жасанған келбетіне қарап аршылғың келеді, көлеңке атаулыдан арылғың келеді. Судан сапырылысқан заманның аласапыранында бір сәт дамылдағың келеді. Көкшені берген, көріктіңді берген жаратқанға мың да бір алғысыңды ағыңнан жарыла айтқың келеді. Ару Көкшедей ажарлы болғың келеді.

3. Төмендегі сөз тіркестерімен сөйлем құра-ңыздар.
Кербез сұлу, жер жәннаты, әр пұшпағы қымбат, кестелі сөздің зергері, келбетіне қарау, періште көңілі кіршіксіз, ағынан жарылу, ажарлы болу.

Өлеңді мәнерлеп оқып, есте сақтаңыздар.

Бурабай

[image: image4.jpg]



Көгілдір нуға бөленген, 
Көрікті неткен Бурабай!

Құттықтап оны өлеңмен

Өтпеген ақын жырламай.



Табиғат тартқан сыйлығын

Таратқан жұртқа бұлдамай. 

Бітімі шебер, тым қиын,

Толқытар сені бұл маңай.



Өңкей бір шатыр, көк өндір

Көтерген сұлу тастары,

Төменде айдын көк мөлдір,

Төбеңде шексіз аспаны.



Көлдері жайнап көзіндей,

Қарады маған ол тұрып.

Қайдағы қымбат сезімдей,

Кеудемді жырға толтырып.



Толқыны тосып құшағын,

Еркелей жүздім көліне.

Кілемін жайып көп шалғын,

Аунадым майса көгіне.

Алдыма тартып айнасын,

Айнала қарап тұрды құз.

Оранған нуға алуан шың -

Сыланған бейне сұлу қыз.



Орманға толы өңірі,

Ойладық оның сырын біз:

Өмірі балғын со ғұрлы,

Болар ма сондай жырымыз!



Ғ.Орманов

3. Досыңызбен сұхбат құрыңыз.
- Шығыс Қазақстанда қанша көл бар?

- Шығыс Қазақстанда 75 көл бар?

- Солардың ең үлкені Зайсан көлі ғой.

 Одан басқа қандай көлдер бар? 

- Мен алдымен Марқакөлді атар едім. 

Қазақстанда ең тұнық көл - Марқакөл. Ол теңіз деңгейінен 14,85 метр биіктікте орналасқан. Көлдің ұзындығы - 38, ені - 19 шақырым. Тереңдігі - 27 метр. Марқакөлді шағын «Байкал» деп атайды. Бұл көлге 27 өзен мен бұлақ келіп құяды, бір ғана Қалжыр өзені ағып шығады. Суы тұщы, мөлдір, балыққа бай.

 - Балықтың қандай түрлері бар?

 - Марқакөлде табан, сазан, аққайран, қаяз және т.б. мекендейді.

Көл айналасындағы тау беткейінде қарағай, самырсын, т.б. орман ағашы өседі. Марқакөл - Қазақстандағы табиғаты бай, суы шипалы жер.
        4. Мәтінді мәнерлеп оқыңыз.

Алакөл


Алакөл – Семей, Талдықорған облыстарының аралығындағы Балқаш-Алакөл қазан шұңқырында, теңіз деңгейінен 343 м биіктікте жатқан ағынсыз, тұзды көл. Көлемі - 2650 шаршы шақырым. Ұзындығы 104 шақырым, ені 52 шақырым. Орташа тереңдігі - 22 метр. Көлдің дәл ортасында үлкен және кіші Арал төбе бар. Алакөлге Үржар, Қатынсу, Емел өзендері құяды.

Алакөлде ақ пен көк кезек-кезек алмасып жатады. Ақ жері - жылы, көгілдір тұсы - салқындау. Алакөл аталуы да осыдан. Бірақ негізінен көл жанға жайлы, жып-жылы. Жылы болғандықтан да жұп-жұмсақ.

Алакөлден сазан, көкбас, алабұға балық-тары ауланады. Суы тұзды, денсаулыққа пайдасы зор. Мың да бір дертке шипа.
4. Төмендегі мақал-мәтелдердің мағынасын түсіндіріңіз.
· Су анасы - бұлақ.

· Сулы жер құрақсыз болмас,

Таулы жер бұлақсыз болмас.

· Сулы жер - нулы жер,

Бұлақты жер тұрақты жер.

· Толықсып аққан дәрия -

Мейірбанды кәрия.

· Көлдің көркі - құрақ,

Таудың көркі - бұлақ.

Оқыңыз, қызық!

Ертедегі аңыздар бойынша, шайқасқа шығар алдында жауынгерлер бұлшық еттерінде күш, жүректерінде ерлік пен ширақтық жинау үшін арасан-бұлақтарға барады екен.

Егер жердің терең қабатынан атқылап жатқан кристалдай мөлдір суды бір көргенде-ақ шаршағандығың білінбей, ойың ап-айқын болып, жаның жай тапса мұны қалайша ертегі, аңыз дерсің!..

X

Мемлекеттік тіл – қазақстан
 халықтарын біріктіретін фактор 

1-сабақ

1. Берілген сөздермен және сөз тіркестерімен жұмыс (мағынасын ашып, сөйлем құраңыз). 
Теңдесі жоқ, толас тапқан жоқ, алып топ, суреткерлік қуатын, бет бұрған халық, кібіртіктеп қалу, қазақ тіліне тұғыр жасау. 
1. Мына сөздерді мағынасы жуық сөздермен алмастырыңыз.
	 өшпес - 
	 көркемдік - 

	 дамыту -
	 мәртебе -

	 басымдылық –
	 келеңсіз құбылыс -

	 құндылық -
	 күмән – 


            

           3. Мәтінді оқып шығыңыз. 
Мемлекеттік тілді білу – заман талабы

 Халықтың тәуелсіздігінің ең басты белгісі – оның ана тілі, ұлттық мәдениеті жоқ ел ешқашан да егеменді ел бола алмайды, болуы мүмкін емес.

 Қазақ тілінің тағдыры үшін күрес соңғы жүз жылда бірде-бір толас тапқан жоқ. Ұлы Абайдың заманын айтпағанда, Әлихан Бөкейханов, Ахмет Байтұрсыновтар бастаған алып топ тіл мәселесіне ерекше мән беріп, оның шексіз байлығын, суреткерлік қуатын, бейнелігі мен саздылығын көркемдік сапаға жеткізді.

Бүгінгі таңда мемлекеттік тілді білу – мемлекеттік қызметкерлердің ең басты біліктілік талабына айнала бастады. Қазір мұндай талап қойылатын лауазымдар саны күн өткен сайын артып келеді. 

Біз өзі намысшыл халықпыз. Біреу итің жаман десе де намыстанып қаламыз. Тіл білетін қазақ – намысшыл. Тіл білмейтін қазақ одан да намысшыл. Оларды тіл білмедің деп шетке итермеу керек. Қайта бауырға тарту керек. Бізге көп тіл білгеннің артықтығы жоқ. Күні ертең Бүкіләлемдік Сауда Ұйымына кіргелі отырмыз. Осы ретте бізге қазақ, орыс, ағылшын, тіпті қытай тілін де мықтап меңгеріп алу керек. Әлемдік бәсекеге түскелі жатырмыз. Домбыраны шерткендей, біздің мықты мамандарымызды да мемлекет ісіне шертіп-шертіп таңдап аларда олардың бірнеше тілді еркін меңгергеніне артықшылық беріліп тұрылуы тиіс. Қазақстан көп ұлтты мемлекет болғандықтан тіл мәселесі аса күрделі мәселе болып отыр. Тіл мәселесінің өте нәзік екендігі, оның зорлықпен емес тек қана шынайы ынталылықпен ғана ыңғайланатын шаруа екендігі белгілі.

Ал тілдің өзі - тарих тереңіне бойлатып, өнер мен мәдениеттің кәусар бұлағына сусындататын рухани әлеміміздің сарқылмас қазынасы. Олай болса, қазақ тілінің мемлекеттік тіл мәртебесіне сай қолданылу аясын кеңейте түсу қажеттігі - заңды құбылыс.

«Тіл туралы» Заңның 4-бабында: «Қазақстан халқын топтастырудың аса маңызды факторы болып табылатын мемлекеттік тілді меңгеру – Қазақстан Республикасының әрбір азаматының парызы. Үкімет, өзге де мемлекеттік, жергілікті, өкілді және атқарушы органдар Қазақстан Республикасының барша азаматтарының мемлекеттік тілді еркін және тегін меңгеруіне қажетті барлық ұйымдастырушылық, материалдық-техникалық жағдайларды жасауға міндетті» - делінген.

Яғни, қазақ халқы болашақта өз ана тілін сақтап, дамыта алмаса, күндердің күнінде өз алдына жеке мемлекет болып өмір сүруін тоқтатады. 

Қазақстан тәуелсіз ел болып қалсын десек, онда ең алдымен қазақ халқының ұлттық мәдениетін, ұлттық салт–дәстүрін, ана тілін дамытуға күш салғанымыз жөн.

Қорыта келгенде, мемлекеттік тілді ғылым мен техниканың түрлі саласына енгізіп, сапасын арттыру - уақыт талабы. Ал уақыт талабын орындау – баршамыздың абыройлы парызымыз.
3. Мына сұрақтарға жауап беріңіз, талқыға салыңыз.
1.  Қазақ тілін үйрену үшін ең қажетті нәрсе. 
2.  Қазақша түк сөйлей алмайтындарға тілді үйрену үшін қанша уақыт керек?
3.  Қазақ тілі неге өз дәрежесінде қолданылмайды?
4.  Сіз қазақпен “қазақша сөйлесесіз” бе?

        Тыңдайық!

Мәтіндерді мұқият тыңдап, толықтырыңыз. 
1. Қазір жоғары лауазымды мемлекеттік қызметкерлердің бірсыпырасы_____________. 

2. Осы бізде неше түрлі семинар, конференция дегендер өтіп жатады. Солар-дың_____________________________________? 

3. Тілді ___________ және толық _______ үшін ________ сөйлесе беру қажет.

5. “_________ көсем боласың, _________ шешен боласың“ — деген ғой халқымыз.

6. Тілдің қолдану аясын кеңейту үшін тіл білмейтіндер ______, ________, _______ сөйлей беруі керек.

7. Президентіміздің өзі “_____________________” деген талап қойып отырған жоқ па?

8. Менің жеке пікірім: біздегі мемлекеттік қызметшілер ________________тек қазақша сөйлеуге арнауы керек.

9. Бір үйреніп алған адам _____________________________?

10. Барған сайын ___________________білікті мамандардың бағасы арта түсетіні анық.

11. Абай – қазақтың данышпаны. О кісі де балаларын ______________________ оқытты ғой.

ә) 2-Тыңдалым. 

1. Мен мектепті _________________ оқып бітірдім. 
2. Әке-шешем _________________.

3. Көршілеріміз - қазақ, ______________________ болатын. Солармен бірге __________.

4. Әжелері ___________________. Ол кісіден ән айтуды ______________.

5. Бастауыш ____________ қазақ әндерін өзім үйреніп, _____________ айтып та жүрдім. 
6. Үшінші сыныпта _____________ орындап, ___________ байқауда бірінші орынға ие болдым. 
7. Осыдан кейін _____________________ сүйіспеншілігім арта түсті. 
8. Білмейтін сөздерімді қазақ тілі пәнінің __________________, өз еркіммен _____________. 
9. Шынын айтсам, ата-анам бұл ______________________. 
10. ______________, қазақ тілін _____________ үйреніп білгім келді. 
11. Мектепті бітірген соң _________ қаласындағы Бейсен Ахметов атындағы ____________ қазақ бөліміне оқуға түстім. 
12. Бірінші жылы орыс мектебінен келген маған бірден қазақ тілінде оқу __________________. 
13. Жатақханада _____________________қазақ қыздарымен бірге тұрдым. 12. Онда тек қана ​​​​____________________ сөйлестік.

14. Мамандық алған соң өз білгенімді жас ұрпаққа ____________________. 
15. Дәріс беруді бастамас бұрын «Біз Қазақстанда тұрамыз.____________________________________________», - деп түсіндіремін. 
16. Содан кейін «Мен де сендер сияқты мемлекеттік тілді білмейтін оқушы болғанмын. _______________________________. Қазақ тілі - өте бай тіл._____________________________. Сендер осы бастан_____________________, ертең сендер де мен сияқты боласыңдар», - деймін. 
6. Қазақ тілінің болашағына сенесіз бе?

Қысқа әңгімелер:

Айна жалайды

· Тіліңді жылмаңдатып, айнаны жалап жатырсың ба, ей, сен қыз?!

·  Не...е...ет, ты что?! Парень автобуста айтқан маған: “Бетин кандай чубар болса, и ... тилин де сондай чубар”, - деп. Подумала тилинде веснушка бар... Ужас какой! А ты – айна жалайды говоришь...
Ел қатарлы

 Зағира обалы не керек, пысық әйел еді. Жалғыз қызын көштен қалмасын, өз нанын өзі тауып жесін деп ел қатарлы орысша оқытты. Ел қатарлы күйеуге ұзатты. Ел қатарлы немере сүйді. Сонан кейін ел қатарлы шөбере сүйді. Бүгінде Зағира немересімен де, шөбересімен де орысша шүлдірлеседі. Ел қатарлы... Жақында Зағираның қазақша сөйлемегеніне дәл қырық жыл толды. Ел қатарлы... Құдайға шүкір, ешкімнен кем емес, ел қатарлы... Ел қатарлы... Ең қатерлі...

(Ақпарат беттерінен)

7. Даналар сөзін орыс тіліне аударыңыз.

Орыс тілі жайында Пушкин айтқан екен: “Он один остается неприкосновенной собственностью несчастного нашего Отечества”, - деп. Мұны қазақшалағанда былай болып шығады: “Біздің бақытсыз Отанымызда бірден–бір басыбайлы меншігіміз тіл болып қалмақ”. Әй, осыны көбіміз (қазағы, немісі бар) түсіне бермейміз–ау...

Г.Бельгер

 “Мен қазақ тілінің мемлекеттік мәртебе алу үшін қолымнан келгенінің бәрін істедім. Бұдан да қиын кезеңде ... ана тіліміз республикамыздағы жеке-дара мемлекеттік тіл мәртебесін алды. Тіл туралы арнайы заң қабылдадық.

 Еліміз көп ұлтты мемлекет болған соң тіл мәселесін тізеге салып шешуге болмайтынын ұмытпаған абзал...”

Н.Ә.Назарбаев

 “Ұлттық сана, ұлттық салт–дәстүр, ұлт тілі жойылса, мен үшін өмір сүрудің маңызы жоқ. Әрбір адам осылай ойлау керек. Барлық кемшіліктерге төзуге болар, бірақ тілге немқұрайлы қаруға жол бермеуміз керек.” 

М.Шаханов
Адамға екі нәрсе тірек тегі:

Бірі – тіл, бірі – ділің жүректегі.

Жүсіп Баласағұни

Тіл дегеніміз – белгілі бір мәдениеттің көрінісі. Бөлшегі емес, ол – мәдениеттің ірге тасы.

Лингвист Оливер, Вэндел Холмс

Тіл – өнердің ең бұқаралық түрі. Онда мыңдаған ұрпақтың маңдай тері, еңбегі, арманы, тірлігі, рухы жатыр.

Эдуард Саниел

Тіл ұлт шежіресі.

 Линвист Граф
2–сабақ 

  1. Өлеңді мәнерлеп оқыңыз. Қара сөзбен жазылған сөздердің мағынасын ашыңыз.

Заман –ай, көкірегіңе мұң қалдырған,

Ашуға булықтырған,

Жындандырған.

Жалт етіп қарушы едік, таң қалушы-ек,

Қазақша сөйлей қалса бір балдырған.
Қайырған кез еді ол ел қанатын,

Ер біткен қайғыратын,

толғанатын.

Әлі де сөйлейтіндер бар екен деп,

Орыстың өзі сонда таң қалатын.
Қайран ұлт,

Қайран халық ел дейтінбіз.

Тарихи кең далада желдейтінбіз.

Біріміз–бірімізге ана тілде,

Керек деп сөйлеп қалу,

Сөйлейтінбіз.

Қайғырып жүріп–ақ біз ойлайтынбыз,

Тойды да ана тілде тойлайтынбыз.

Қазақша өле-өлгенше сөйлейтұғын,

Ақырғы буынбыз деп ойлайтынбыз.

Көріп ек талай–талай оңбайтынды,

Құдайым қолдайды екен қолдайтынды.

Кәпір боп біттік–ау деп ойлаушы едік,

Ақыры бірақ олай болмайтынды.

Қазақша шырқап өтем Отан әнін,

Көрімде енді тыныш жата аламын.

Қазақша сайрап–ақ жүр баласы енді

Қазақша білмейтұғын ата-ананың. 
Қ.Мырза Әли 

2. Өзіңізге ұнаған өлеңді жаттап алыңыз.

Ана тілі - ұрпақ тілі

Батар, кетер келмеске күнім менің,

Қалар, бірақ, киелі тілім менің.

Қасіретті шақтарда түңілгенде

Қасиетті тілімнен түңілмедім.

М. Мақатаев

***

Сол тіліммен дүниені аттадым,

Таптым бүкіл тіршіліктің атауын.

Жатты онда аманаты анамның,

Жатты онда аманаты атаның.

С.Мәуленов
***

Сақтар болсаң халқыңды – тілді сақта,

Баға жетпес мұра жоқ тілден басқа!

Тілден өзге жиһаздың бәрін түгел

Базарлайсың қалтаңда ақшаң жатса.

Ә. Сәрсенбаев

***

Дей алмас қайдан әкеледі,

Бар тілден үйрен білімді.

Ұмытсаң – дағы бөтенді

Ұмытпа ана тіліңді.

 А. Тоқмағанбетов

3. Қазақ тілін қай санатқа жатқызар едіңіз? Неліктен?

 «Тіл ажалы»
Дэвид Кристал

 Жойылу қауіпі бар тілдерді Линвист Майкл Краус 4 санатқа бөледі. 

1.  Қауіп төне бастаған тілдер. Олар әлеуметтік және экономикалық тұрғыдан қажетсіз деп табылған, үлкен тілдердің қыспағына түскен тілдер. Басты белгісі – алдымен бұл тілдерде сөйлейтін жастар азая бастайды. 

2.  Қауіп–қатер төнген тілдер. Бұл тілде жақсы сөйлейтіндер – жасы елуден асқандар.

3.  Өле бастаған тілдер. Бұл тілде тек қартайған адамдар сөйлейді. 

4.  Жойылған тілдер. Бұл – сол тілде сөйлейтін бірде–бір адам қалмаған тіл.
 4. Сөйлемді аяқтаңыз.

1. Қазақ халқының ана тілі – қазақ тілін дамытуға ... .

2. Қазақ сөзі қашанда даланың қоңыр желіндей ... .

3. Кейде қазақ болып туғаның үшін, ең бай тілде сөйлегенің үшін ... .

4. Қазақстан тәуелсіз ел болып қалсын десек, ...

Қажетті сөз тіркестері: мақтан етесің; есіп тұрады; ұлттық құндылықтарымызды дамытуға күш салуымыз керек.

5. Сіз тілді үйрену үшін ең алдымен қайсысын таңдар едіңіз?






6. Қазақ тілінде еркін сөйлеу үшін сізге неше сөз қажет?

Ең қажетті сөздерді теріп жазыңыз:
1. көпшілік ортада қажет сөздер;

2. тамақтану үшін қажет сөздер;

3. оқу орнында қажет сөздер;

4. көлікте қажет сөздер;

5. танысу үшін қажет сөздер;

6. дүкенде, базарда қажет сөздер;

7. аялдамада қажет сөздер;

7. Мәтіндерді оқып шығып, негізгі идеяны табыңыз. Сын есімдерді теріп жазыңыз.

Қазақтың жаңа мүсіні

Ай, қап! – айқап

Көрсеңіз көз тоймайтын қазақтың қызы. Жалт еткен жанарында жауқазын гүлге ілінген таңғы шықтың тамшысындай мөлдірлік бар. Ай қабақ, күміс кірпік, қызыл ерін... Бейне бір иранбақтың баушарбағынан үлбіретіп үзіп алған гүл сияқты сұлу мүсіннің сымбаты еріксіз көз тартады. Құлын мүшесінің қимыл-қозғалысы үнсіз музыка. Бір бойында сырлы сымбат пен сиқырлы сұлулық ажарлы арулық пен келісті көріктілік, төрт құбыласына сағым шашып, жан дүниеңді арбайды.

Бірақ ана тілін білмейді.

Алдында компьютер. Ғасыр техникасымен ағылшын тілінде “мұңдаса” алады. Шеберлі-гіне шек келтіріп қайтейін, электронды микро-жүйелердің тетігін терең меңгерген. Оқитыны оқшау басылымдар. Теріскей мен түстіктің түрлі–түсті модауи мәдениетін мән бере зерттейді екен. Қысқасы, өркениет өлкесіне өзіндік өрнегімен еніп бара жатқан қарындасқа риза болар едім...

Бірақ ана тілін білмейді.

Қуып келген Қарт Қожақты сындарлы сөзімен сүріндірген Ақжүніс апам тіріліп келсе мына сіңлісімен аударма арқылы сөйлеседі–ау, деген ой көкейіме сап ете түскені бар болсын. Бүгінгі қазақтың қара қызын шаужайлап апарып, жаңа ұлт жасаған ғасырға қарғыс айтқым келеді. Миымды зың еткізген тағы бір жаңғырық жетелеп сыртқа шығарады. Көшеде көлбеңдеген “жаңа қазақтар”. Қайтейін, “көне қазақтың” соңғы тұяғы біз болармыз. 
Уақыт ұлтымды жұтып жатса, мен темекінің түтінін жұтайын деп қалтама қол жүгірттім. Қолымдағы темекі қорабындағы “Қазақстан” деген жазуға көзім түсті. Иә, бұл қазақ емес “Қазақстан”. Тура мағынасы Қазақстанда өндірілген ұлттық өнім. Жансыз темекі қорабы маған қазақша тіл қатпайды. Қарындасым да дәл осындай тіл қатпайды екен-ау.

Темекі қорабында шылым шегу денсаулыққа зиянды екенін ескертіпті. Ұрпақты бүлдіру ұрпаққа зиян екенін ескертіп осындай жазуды әр қазақтың жүрегіне неге жазбаймыз?

Жаңа бастық... 

Сол күнгі ұжымның жиналысынан төтенше қаулы қабылдадық. Ол мынадай: бізге дәл бүгінен бас-тап жұмысшыларды ала-ламайтын, өндіріс есебінен өзіне зәулім үй тұрғызып алмайтын, мекеме қаржысын анда– санда шашып саудаға жібермейтін, алды–артына айналдырып ағайын–туыс, ауыс–қиыс, жағымпаз–жақыбайларымен қоршап қорған салмайтын... Өтірік ақпар беріп, министрлікті алдамайтын бастық керек. 

Ақыры, отыз күн ойланып, қырық күн толғанып жүріп бір шешімге келдік. Бізге адам зат әулеті бастық бола алмайды. Ендеше адам емес, робот басқарсын. Шешім шықты. өндірістен миллион доллар жұмсап, Мәскеу қаласындағы робот жасайтын орталыққа тапсырыс бердік.

...Жаңа бастық жаман емес. 
Әнтек қазақша сөйлемейді. Алғаш тапсырыс бергенде миына қазақ тілін енгізу өте қымбат тұратындықтан жасата алмадық. Бізді руға, жүзге бөлмейді. Әйелдердің сұлулығы оған еш әсер етпейді. Өндірісті аралағанда жапа–тармағай жалпаңдап туфлиін сүртпейміз.

Шет жұрттықтар қазақтар туралы

Білімдіден шыққан сөз

· Қазақтар тез–тез сөйлейді, сөздері ағыл–тегіл айтылады. Тамаша халық. Олардың мінезі жұмсақ, жүректері кең, көңілдері ақ жарқын. Тыныштықты сүйеді. 

Д.Иванов
***

· Өздерінің туыстас түріктес елдерімен салыстырғанда қазақтар сөзге шешендіктерімен ерекше көзге түседі. Олардың шешендіктеріне шынында да таң қалмасқа болмайды, қазақтар сөйлегенде ешбір мүдірмейді, күрмелмей есіп жүре береді. Ойларын дәл, айқын етіп бере білумен қатар сөз, сөйлемдерін белгілі бір дәрежеде әдемілікке безейді, әңгімелесіп отырғанның өзінде жай сөйлемінде, не жайылма сөйлемінде болсын ырғақ анық байқалып және жиі кездеседі. Өлең шумақтарында ғана ұшырай-тын сөйлем түрлері жай сөздердің өзінде іркес–тіркес келіп жатады да тыңдаушыға өлең тәрізді әсер береді. 
В.Радлов

***
· Қазақтардың арасында ақындық өнер өте жоғары дамыған, ақын деген сақараға сыймайды.

Г.Потанин
***

· Қазақтардың тілі – түрік және түркі тілдерінің ішінде өзінің айрықша бейнелілігімен, әдемілігімен көзге түседі. Қазақтар өзінің халық ауыз әдебиетімен, тамаша фольклорымен қай кезде де зор атаққа ие боп келді және бола бермек.

С.Е.Малов
***

· Рухани жағынан алғанда қазақтар бойына үлкен қабілет дарыған халықтардың қатарына жатады. Олардың әдебиеті байлы-ғымен де, мазмұндылығымен де ерекше көзге түседі. 

Д.Клеменц
***

· Қазақтар сөз өнеріне жетік келеді. Бұл жұрттың бәріне: оқыған адамдарға да, әліпті таяқ деп білмейтіндерге де, байға да, жарлыға да тән қасиет.

А.Брем
***

· Қазақ халқы үшін сөз өнерінен бағалы да мәнді ештеңе жоқ.

Р.Пфеннинг
***
· Кез келген адам өлең шығарады, әрбір қазақ суырып салма ақын, оқиғаны өзінше суреттейді, көзіне көрінген заттарға байла-нысты өз ойын, пікірін, сезімін білдіреді.

А.Левшин

***

· Мен алғаш рет ақындарды тыңдауға мүмкіндік алдым, бұлар қазақ трубадурлары, даланың бардтары – ұлы ақындары. Олардың өлең шығару мен қазақтардың көбіне тән орындау дары-ны осы халықтың ақыл-ой қабілетін тамаша дәлелдейді. 

А.Янушкевич

3–сабақ
1. Мәтінмен танысыңыз.

Сөз мәдениеті, тіл мәдениеті

Адамдардың бір-бірімен қарым-қатынас құралдарының ішіндегі өмірде кең қолданылатыны және аса маңыздысы – тіл. Сондықтан адамдар арасындағы қатынас мәдениеті туралы айта отырып, сөз мәдениетіне соқпай кету мүмкін емес.

Сөз мәдениеті, біріншіден, ауызекі тіл мәдениеті және жазба тіл мәдениеті болып екіге бөлінеді.

 Ауызекі сөйлеу тілінің де жазба тілінің де бастау негізі – белгілі бір ұлттың дәстүрімен сабақтасқан жалпы халықтың тілі. Ауызекі сөйлесу кезінде жеке адамдар өзінің мінез–құлқын көрсетеді. Сондықтан да сөйлеу, сөйлесе білу – өнер, мәдениет-тіліктің белгісі. Тілдік норманың жүйесін толық сақтайтын жазба тіл. Соның ішінде жазба әдеби тіл. Жазба әдеби тіл – жазу арқылы белгілі жүйеге түскен жазу дәстүрі мен әр түрлі жазба әдебиетінің негізінде қалыптасқан, тұрақты нормалары, стильдік, жанрлық тармақтары бар тілдің түрі. 

Екіншіден, сөз мәдениеті сөзді дұрыс қолдану (сөз дұрыстығы) және сөзді бедерлі жұмсау (сөз шеберлігі) деген екі сатыдан тұрады. 

Сөз дұрыстығы қазіргі әдеби тілдің жұртшылық таныған, үлгі тұтқан нормасын ұстану дегенді білдірсе, сөз шеберлігі тек нормаға тән дұрыстықты ғана білдірмейді, сонымен қатар алуан түрлі тілдік амал-тәсілдерінің ішінен мағына, стильдік жағынан аса дәл, ұтымды түрін талғау дегенге негізделеді. Бұл жерде сөзге дұрыс не бұрыс деген баға берілмейді. Сөз “дәлірек”, “айқынырақ” деп бағаланады.

Тіл анық болмас, ой анық емес деген сөз. Тіл – ойдың айнасы. Тілдегі сауатсыздық – адамның жалпы сауатсыздығының, мәде-ниеті төмендігінің көрінісі, рухани байлығының әлсіздігі. 
2. Сөздердің дұрыс баламасын сәйкестендіріңіз.
	мәдениет 
	обычай

	ауызекі
	хранить, сохранить

	мінез-құлқы
	более точный

	әдеби
	выигрышный

	алуан түрлі
	культура использование

	дәстүр
	методы, приемы

	мағына
	постоянный, устойчивый

	амал-тәсіл
	разнообразный

	ұтымды
	смысл

	сақтау
	выбор

	талғау
	более ясный

	айқынырақ
	вид

	бедерлі
	устный

	жұртшылық
	народ

	білдіру
	означать

	жүйеге түскен
	сложившийся

	тұрақты
	умелый, умело

	қолдану, жұмсау
	литература

	тармақ
	систематизированный

	қалыптасқан
	привычки, характер


3. Мәтінді оқып, ауызша аударыңыз.
4. Мәтіннің қысқаша мазмұнын айтып беріңіз.
5. Мәтін бойынша сұрақтарға жауап беріңіз:
 - жазба әдеби тіл деп нені атайды?

 - сөз дұрыстығы мен сөз шеберлігінің айырмашылығы неде?

Тілдік этикет

 Тілдік этикеттің танысуға қажетті формула-лары:

- Сізбен танысып (таныстырып) қоялық.

- Танысуға (таныстыруға) рұқсат етіңіз.

- Таныс болайық (болыңыздар).

- Танысып қойыңыздар.

- Танысқаныма қуаныштымын.

- Өзімді таныстыруға рұқсат етіңіздер.

Жат ортаға, кеңсеге жаңадан келген адам сәлемдесіп, өзін таныстырады. Таныстырушы үшінші адам жасы, лауазымы кіші-лерді үлкендерге, ер адамды әйелге алдымен таныстырады.

 Мысалы:

 – Сізбен танысуға бола ма?

– Әрине, танысып қоялық. Менің атым – Серік.

– Мен Мөлдір боламын.

– Атыңыз затыңызға сай көркем екен.

– Рақмет, сіз де есіміңізге лайық екенсіз.

– Өзімді кеңірек таныстыруға рұқсат етіңіз. Әл-Фараби атын-дағы ҚазҰУ-дың студентімін. Болашақ мамандығым – қаржыгер. Жарысқа келген едім.

– Ал мен № 73 Дарынды балаларға арналған физика-матема-тика мектеп-гимназиясының 11 сынып оқушысымын. Мен де мате-матикадан олимпиадаға келіп едім.

– Сіздей әсем арумен танысқаныма өте қуаныштымын. Көріскенше сау болыңыз!

– Сау болыңыз!

 1. Адам өмірінде әр түрлі жағдайлар: қуаныштар, қорқыныштар, қайғылы жайттар болып жатады. Міне, осындай сәттерде де адамның өзін-өзі ұстауы, өзгелермен тіл қатысуы көп рөл атқарады. Әсіресе, сөзді құдірет таныған қазақ үшін мейлі қандай жағдайда болмасын оны орнымен қолданудың өзіндік жүйелері қалыптасқан. Тіліміздегі эвфемизмдер мен табу сөздер осындай халықтық дәстүрлеріміздің айғағы. Қайғы түгілі қуаныштың өзін бірден айтпай, әуелі тыңдаушы-ны психологиялық тұрғыда дайындап алып хабар жеткізудің астарында қандай ізгі қатынас жатыр? Жақсы хабарды «Сүйінші!» деген сөзден бастау, бір жағынан, жүрек жарды жақсылықтың бағасын асырса, екінші жағынан, айтушының қоса қуанып тұрғанын да жеткізетіні кәміл. Сөздің адамдар арасын жақындастыратын қуат-күші осы бір-ақ ауыз сөздің бойына түгел сыйып тұрғандай. 

Қуаныш көбейсін, қуаныш құтты болсын, ұзағынан сүйіндірсін, тілегіңіз қабыл болсын, т.б. сөздердің қай-қайсысы да жақсылық үстінде айтылады. 

2. Тілімізде өтінішті білдіруге де керекті сөз орамдары мол кездеседі. Мысалы, мүмкін болса, айтыңызшы, айтып (көрсетіп) жібересіз бе, көмегіңіз қажет болып тұр, айтуыңызды өтінемін, рұқсат етсеңіз, көмектесуіңізді сұраймын, сізге қиындық келтірмес пе екен, қол жалғаңызшы, өтінішімді қабылдасаңыз, т.б. адамның сыпайылығына дәлел болады. Бірақ өтінішті тым жылаңқы дауыспен, мүлде аянышты бет құбылысымен білдіру тыңдаушыны тіксіндіруі де мүмкін. Сондықтан оның қайсысын айтқанда да салмақты, табиғи үнмен жеткізген жөн.

3. Біреуге келісім бергенде я рұқсат еткенде қолданылатын сөз орамдарының қатарына сіздерге рұқсат, алыңыз, келісіп отырмын, ақылдаса келе келісім беруді жөн деп шештік, сіздердің айтқандарыңыз болсын, келіспеске амал қалмағандай, қуана құптаймын, т.б. кірсе, керісінше, келісім берілмегенінің өзін де әдеппен мынадай сөздер арқылы жеткізуге болады: менің қолымнан келмей отыр, сіздің өтінішіңіз орынсыз сияқты, мені қинамасаңыз, мені дұрыс түсінуіңізді өтінемін, дәл қазір мүмкіндік аз, буынсыз жерге пышақ ұрмайық, ғафу етіңіз, ренжімеңіз, т.б.
4. Ең бір ұлттық нақышы айқын танылатын әдеп орамдары әр халықтың қаратпа сөздерді қалай қолдануынан көрінеді. Қаратпа сөздер қатарына адамның аты (Сәбит, Аманжол, Сәкен), туыстық қатынасты білдіретін атаулар (жезде, әпке, нағашы), әлеуметтік мәртебені білдіретін атаулар (жастар, студенттер, көрермендер), қызмет атаулары (Президент, директор, хатшы), көпшілік қауымға арналған (халайық, жұртым, әріптестер, ханымдар мен мырзалар), т.б. жатады. Тілдік жағдаяттың ерекшелігіне қарай эмоцияналдық-экспрессивтік бояуы басым бейресми сөз орамдары да, ресми сипаттағы сөздер мен сөз тіркестері де орын алады. Мысалы, қазақ жасы кішілерге балам, шырағым, қарағым, айналайын, қалқам, бауырым, қарындас деп сөйлесе, жасы үлкендерге ағай, апай, ата, әжей, жеңгей, тәте, аға деп тілдеседі. Қазақ ұғымында өзінен үлкеннің атын бадырайтып атау, ол аз болса, оған әкесінің атын қосып айту үрдісі жоқ. Ал орыстарда бұлай айту құрметтің нышаны болып саналады. Орыс халқы женщина, мужщина деп те айта береді, ал қазақ тілінде әдепті адам ешқашан әйел, еркек деп тілдеспейді. Өте жақын қатынастағы адамдар арасында еркелету мәнді сөздер (құлын-шағым, ботам, Сәбитөк), жақын тарту сипатындағы сөздер (Сәбитжан, Шоқантай, Айнұртай, әкешім, анашым) де қолданылады.

Ресми қарым-қатынаста жасы үлкендерге я жасы кіші болғанмен, лауазымы үлкен болса, оған құрметін білдірудің белгісі ретінде Ореке, Қақа, Әбеке, Сәке сөздері, Асқар мырза, Перизат ханым, Әйгерім сіңлім секілді сөздерді пайдалануға болады. Ал тым ресми немесе бейтаныс жағдайларда бүгінгі заман ағымына қарай Айдар Тұрарбекұлы, Қайрат Мағауияұлы, Сәуле Рақымқызы секілді күрделі атаулар пайдаланылып жүр. Ресми хаттасуларда биік лауазымды билік иелерінің аты-жөнінің алдына құрметті, аса мәртебелі секілді сөздер жазылуы дәстүрге айналған. Сондай-ақ, қазақстандықтар, отандастар, бауырластар секілді көпшілікке арналған қаратпа сөздер де кең қанат жайып отыр. Қоғамдағы өзгерістерге орай кеңестік кезеңмен бірге келген жолдас, жұмысшы-шаруалар секілді қаратпа сөздер қазір мүлде айтылмайды. Есесіне, бұрын тек ақсүйектер мен билеушілерге айтылатын ханымдар мен мырзалар, әкім, т.б. қалыпты сөзге айналып барады.


Тыңдайық!
             Мәтінді тыңдап, түсінгеніңізді жазыңыз. 
Х


Менің мамандығым

1–сабақ. Қазақ баспасөзінің бастауы

1. Берілген сөйлемдерді болымсызға айналдырыңыз.

 а) “Қазақ” газеті қазақ баспасөзінің бастауы болып табылады. 

 ә) “Түркістан уалаятының газеті” әлеуметтік топтардың сұранысына сай дүниеге келді. 

 б) Бұл газет – бағалы тарихи дерек көзі.

 в) Газетте қазақ халқының тұрмысы, шаруашылық жағдай-лары туралы біршама жазылып тұрған.
2. Екі бағанадағы сөздермен сөз тіркесін құрастырыңыз:

рөл 





бастау

баспасөз 




сұраныс

әлеуметтік 




көз

таптар 




жарлық

дерек 





тарап

әкімшілік 




іс

ғылыми 




бөлім

өкімет 





халық

басқару 




мақала

бейресми 




топтар

отырықшылық 



тқару
3. Ойтүрткі. Сұрақтарға жауап беріңіз.
 А) Баспасөз басылымдарымен күнделікті танысып отырасыз ба?

 Ә) БАҚ құралдарының қай түрін көбірек қолданасыз?

 Б) Қазақтың алғашқы газет-журналдары туралы не білесіз?
 4. Мәтінді оқыңыз. Түсінбеген сөздерге назар аударыңыз.

Қазақ баспасөзінің бастауы

XIX ғасырдың екінші жартысында пайда болып, XX ғасырда қоғамда үлкен рөл атқарған “Түркістан уалаяты” газеті қазақ баспасөзінің бастауы болып табылады. Газет 1870-1882 жылдары шығып тұрған.

Кез келген деректер сияқты, бұл газет белгілі бір уақыт пен кеңістікте, белгілі бір әлеуметтік топтардың не таптардың сұранысына, қажеттігіне сай дүниеге келді. Сондықтан бұл газет сол уақытты, сол өзі пайда болған ортаны бейнелейді. Бүгінгі күні бағалы тарихи дерек көзі болғанымен, кезінде патша өкіметінің саясатын жүргізу қаруы болған.

“Түркістан уалаяты” газеті алғашында айына төрт рет, екі нөмірі қазақша, екі нөмірі өзбекше шығып тұрған. Газеттің бағыты үкімет пен әкімшіліктің Түркістан өлкесіне қатысы бар жарлық-тарын тарату, өлкені жан-жақты танып-білу, маңызды ғылыми мақалалар жариялау болды. Бірақ бұл бағдарлама кейін кеңейтіліп, газеттің бейресми бөлімінде жергілікті халықтардың әдебиеті мен мәдениеті, тарихы, экономикалық жағдайы туралы мәліметтер жарияланып тұрған.

Патша өкіметі тарапынан қазақ тілінде шығарылған келесі және соңғы ресми газет “Дала уалаятының газеті” болды. Ол Омбы қаласында, 1888 жылдың 1 қаңтарынан бастап, 1902 жылдың 
12 сәуіріне дейін шығып тұрды.

“Дала уалаятының газеті” ресми бөлімінде патша, әкімшілік басқару істері жарияланып отырды. Ал бейресми бөлімінде көбі-несе көпшілікке пайдалы, ғылым-білімге қатынасы бар мақалалар басылып тұрды.

“Дала уалаятының газеті” жергілікті басқа газеттерден гөрі қазақ тұрмысын, оның шаруашылық жағдайларын, мәдени тіршілігін біршама жазып тұрған газет болды. Газет негізінде әкімшілік орындардың ресми органы бола тұрса да, халықты өнер-білімге, мәдениетке шақыруда едәуір рөл атқарды, қазақтың жазба әдеби тілінің дамуына зор ықпал жасады. Оның бетінде қоғамдық-публицистикалық, ресми іс қағаздары стильдері қалыптасты.

“Дала уалаятының газетінде” басылған шығармаларда қазақ өмірінің барлық күрделі құбылыстары мен оқиғалары толық қамтылмаса да, қазақ халқының тарихында болған ұлы өзгерістер, халық өмірінің жеке-жеке суреттері алғаш баспасөз бетіне түсіп, ұлт әдебиеті мен мәдениетінің негізін қаласуға көмектесті. 

Бұл басылған шығармалардың ішінен қазақтың ғасырлар бойы ұрпақтан-ұрпаққа мирас болып келе жатқан ауыз әдебиетінің, шығыс, орыс әдебиетінің нұсқаларын көреміз. (Нұсқабайұлы Ж., Аллаберген Қ. “Көне басылымдар. Құнды деректер Аяулы есімдер”. - Алматы, 1997. - 21-24 бб.).
· Тапсырмалар:

1. Мәтінді бөлімшелерге бөліп, жоспар құрыңыз.

2. Мәтіннен қандай жаңа ақпарат алғаныңызды баяндаңыз.

5. Сұрақтарға жауап беріңіз.

1) “Түркістан уалаяты” газетінің бағыты қандай болды?

2) “Дала уалаяты” газетінде қандай мәселелер жарияланған?

3) Екі газеттің өзара ұқсастықтары мен айырмашылықтары қандай?
6. Мәтін бойынша толықтырыңыз
	1) (не? қашан?)

     пайда болды,

     (қандай?)

     рөл атқарды.
	4) (қайда?) (не?) басылып тұрды.

	2) (не?) (нені?)

     бейнелейді

4) (қандай) бөлімде (не туралы)

5) жарияланды?
	


7. Алғашқы қазақ басылымдарында жарияланған белгілі бір мақала немесе материалдар туралы әңгімелеңіз.

2–Сабақ. «Айқап» журналы
1. Берілген тіркестердің мағынасын түсіндіріңіз.
Еңбегі ақталу, жәрдем берушілер, қаржы тапшылығы, жете көңіл бөлу, ресми хабарлар, көңіл айту, журналдың тұрақты айдарлары, отырықшылық өмірге көшу.
2. Етістіктермен өткен шақта сөйлем құрастырыңыз.
Жарық көру, жәрдем беру, көңіл бөлу, безендіру, жариялау, кеңес беру
3. Үзіндіні оқып төл және автор сөздерін анықтаңыз. 

“Айқаптың” алғашқы санындағы “Қызмет иесі мырзаларға” деген мақалада: “Журнал шығарудағы мақсат – атақ шығару, білім сату емес, халыққа қызмет ету болды… Журналымызға “Айқап” деп есім бердік… Біздің қазақтың “Ай, қап” демейтұғын қай ісі бар! “Қап!” дегізген істеріміз көп болған соң журналымыз өкінішімізге лайық “Айқап” болды”, – деп жазылды.


           3. Мәтінді оқыңыз.
«Айқап» журналы

“Айқап” журналының алғашқы саны Троицк қаласында 1911 жылдың қаңтар айынан бастап шыға бастаған. Оның шығарушысы, редакторы – демократ ақын, жазушы М.Сералин еді. Ол журналды алғаш жұрттан қарызға ақша алып, пай жинап жүріп шығарады. Ақыры оның еңбегі ақталып, біраз уақыттан соң оған жәрдем берушілер табылды, көп ұзамай-ақ журнал өз қаржысымен шыға бастады. Солай бола тұра қаржының тапшылығынан ол алғашқы жылы айына бір рет, шағын көлеммен жарық көрді.

Жәрдем берушілер көбейіп және өзі де қор жинаған соң, яғни 1912 жылдан бастап журнал айына екі реттен 12-24 бет көлемінде жарияланды.

“Айқап” әр материалдың мазмұны мен тақырыбына жете көңіл бөліп отырды. Бірінші бетіне елдің ішкі өмірінде болған жаңалықтар, ресми хабарлар, екінші, үшінші беттерінде “Ашық хат” деген айдармен оқырмандар хаттарын жариялаған. Жер, сьезд, сайлау, т.б. мәселелер көтерген мақалалар журналдың ортаңғы беттерінде орналасқан. Ал “фельетон”, “хабарлар” айдарымен берілген материалдар, көңіл айтулар, жаңа кітаптар туралы рецензияларды журналдың соңғы беттерінен оқуға болатын.

“Айқаптың” “Ашық хат”, “Басқармадан жауап” деп аталған тұрақты айдарларының болуы оның жұмысындағы ұқыптылықты, жүйелілікті танытады. Журналдың безендіру мәселесіне де ерекше көңіл бөлінген.

“Айқап” өз кезі үшін үздік журнал болды. Оның әр санын жұрттар асыға күтті. 

“Айқап” және оның редакторы сол кездегі саяси-әлеуметтік мәселенің ең бастысы – жер мәселесі екенін жақсы түсінген. Осы мәселеге қатысты көптеген материалдар жарияланған. Елге оты-рықшылық өмірге көшу, ауыл, қала салу, егіншілікпен айналысу жөнінде пайдалы кеңестер беріп отырған. 
Нұсқабайұлы Ж., Аллаберген Қ. Көне басылымдар. 
Құнды деректер. Аяулы есімдер. - Алматы, 1997. - 21-24 бб.
· Тапсырмалар: 

1. Мәтін бойынша жоспар құрыңыз

2. Мәтіннен мамандығыңызға қатысты терминдерді табыңыз.

3. Мәтіннің мазмұнын баяндаңыз.
5. “Айқап” журналының көтерген басты мәселелерін атап шығыңыз.
6. Қазіргі баспасөз беттерінен қандай тұрақты айдарларды кездестіреміз? Баспасөз материалдарын пайдаланып жазып алыңыз. 
3–сабақ. «Қазақ» газеті

1. Көп нүктенің орнына тиісті сөздерді қойып, сөз тіркесін құрастырыңыз.
	Қоғамдық саяси …
	әдеби …

	саяси-әлеуметтік …
	әскери …


	құпия …
	мұқият …




	… бастырушы
	… қарым-қатынас

	… мақала
	… мұрағат 

	… таралым
	


2. Төмендегі сөз тіркестерін болымсызға айналдырыңыз.
Мұқият тексеру, баспасөз заңын бұзу, редакторды жауапқа тарту, ұзақ уақыт жарық көру, мәселе үздіксіз көтеріліп отырған, оқу-ағарту мәселесіне және тарихқа арналған
3. Ойталқы. Сұрақтарға жауап беріңіз.
1) Ахмет Байтұрсыновтың журналистік қызметі жайлы не білесіз?

2) Ол қандай газеттің редакторы болған?

3) Міржақып Дулатов туралы не білесіз?

            4. Мәтінді оқыңыз, түсінбеген сөздеріңізге назар аударыңыз.

«Қазақ» газеті

“Қазақ” – қоғамдық-саяси және әдеби газет. 1913 жылдың 2 ақпанынан бастап Орынборда аптасына бір рет, 1915 жылы аптасына екі рет шығып тұрған. Таралымы – 3000, кейбір мәліметтерде 8000-ға жеткен. Бірінші редакторы – әйгілі ғалым, жазушы, қоғам қайраткері Ахмет Байтұрсынов, екінші редакторы – қоғам қайраткері, жазушы Міржақып Дулатов, бастырушысы – “Азамат” серіктестігі болған.

Газетте XX ғасырдың басындағы қазақ жұртының саяси-әлеуметтік өмірінің негізгі мәселеріне, шаруашылық жайына жер мәселелеріне, басқа елдермен қарым-қатынасына, оқу-ағарту, бала тәрбиесіне, әдебиет пен мәдениет, әдет-ғұрып, тарихқа арналған А.Байтұрсыновтың, М.Дулатовтың, Ә.Бөкейхановтың, Ш.Құдайбердиевтің, М.Жұмабаевтың, С.Торайғыровтың, т.б. жазушы, қоғам қайраткерлерінің мақалалары жарияланып тұрған.

Кезінде басылым әскери цензураның қатаң бақылауында болған. Газет бетінде жарияланған әрбір мақаланы, хабарды барынша мұқият тексеріп отыруды, баспасөз заңын бұзса, редакторларын жауапқа тартуға, соттауға бұйырған баспасөз ісінің бас басқармасы граф?? Орал, Орынбор губернаторларына жазған құпия хаттары мұрағатта сақталған. Көптеген қиындықтарға қарамастан газет 1918 жылдың қыркүйек айына дейін үзбей шығып тұрған. Қазақ ұлттық баспасөзінің қалыптасу дәуірінде мұндай ұзақ уақыт жарық көрген басылым жоқ.

Қазақ газетінде де жер мәселесі үздіксіз көтеріліп отырды 1905-1907 жылдардағы көтерілістен кейін патша үкіметі қазақ-тардың жерін тартып ала бастаған. Бұл туралы А.Байтұрсынов: “Қазіргі қазақ мәселелерінің ең зары жер мәселесі. Бұл қазақтың тірі я өлі болу мәселесі”, – деген.

“Қазақ” газеті де, “Айқап” журналы да, жер мәселесі туралы жазғанда, ең алдымен халықтың жайын ойлады.

· Тапсырмалар:
1. Мәтін бойынша сұрақтарға жауап беріңіз:
а) “Қазақ” газетінің алғашқы редакторлары кімдер болған?

ә) Газет қанша уақыт шығып тұрды?

б) “Қазақ” газетінде қандай мәселелерге қатысты материалдар басылды?

5. Мәтінді әрі қарай жалғастырыңыз.
 
Қазақ елі ақпараттық қоғамға қадам басты. Адам баласына ауа, су, тамақ қандай қажет болса, күнделікті өмірде болып жатқан оқиғалар туралы ақпарат та сон​дай қажет. Өзгелермен терезесі тең ел болу үшін ақпараттық кеңістіктің керектігі өткен ғасыр​дың басында-ақ Алаштың ар​дақты азаматта-рын толғандырған, әрі сол олқылықтың орнын тол​тыруға қайрат қылған еді. 

Өткен ғасыр басындағы ардақтылары-мыздың арманы орын​далды. Қазір елімізде мыңдаған газет-журнал, телерадиоарналар, ақпарат агенттіктері жұмыс іс​тейді. Сол арқылы біз әлемдік ақпарат кеңістігіне еніп, оның құрамдас бөлігіне айналдық. Енді осындай ақпараттық қоғамда қалай өмір сүріп отырмыз, жа​һандану жағдайындағы еліміз ақ​параттық жүйесін қалай дамы​туымыз керек? 
”Егемен Қазақстан” газеті №328, (24901)
 20 қазан сенбі, 2007 жыл.

       6. Тыңдайық! Алаш азаматтарының сөзін үнтаспадан тыңдаңыздар.
7. Сөйлемдерді аяқтаңыз.
1) “Қазақ” газеті – …
2)  Газеттің бастырушысы …

3) “Қазақ” газетінде …

4) “Қазақ” газеті …

4–сабақ. Қ.Н.Бекхожин
1. Берілген сөздер және сөз тіркестерінен сөйлем құрастырыңыз: баспасөз, баспа табақ, өңдеу, басылым, ресми газет, адал қызмет ету, үлес қосу.
2. Сұрақтарға жауап беріңіз.
1. Қазақ баспасөзі тарихынан қандай белгілі журналистерді білесіз?

2. Қазақ журналистикасы тарихын зерттеушілер кімдер?

3. Қазіргі қазақ журналистикасының өркендеуіне кімдер үлес қосты деп есептейсіз?

          3. Мәтінді оқып, түсінігіңізді баяндаңыз.
Қайыржан Нұрғожаұлы Бекхожин

Қазақ баспасөзінің зерттеушісі, ғалым, тарих ғылымының докторы. Ол журналистік қызметін 1929 жылы Павлодар округтық “Кеңес туы”, “Колхоз” газеттеріне хат-хабар жазудан бастады. 1935-39 жылдары Семей облысы “Екпінді” газетінде істеді. 1942 жылы Қазақ мемлекеттік универси-тетінің журналистика факультетін бітірді. 1945-47 жылдары өзі оқыған университеттің журналистика факультетінің профессоры, деканы болды.

1949 жылы Қ.Бекхожин “Дала уалаяты газеті” тақыры-бына кандидаттық диссертация қорғады.

“Қазақ баспасөзінің даму жолдары” деген монографиялық кі-табы 1964 жылы жарық көрген. Бұл қазақ баспасөзінің 70 жыл-дық тарихына арналған тұңғыш көлемді де құнды еңбек болатын.

Еңбектің алғашқы тарауында қазақ тілінде алғаш шығарылған “Түркістан уалаятының газеті” мен “Дала уалаятының газеті” туралы тұңғыш батыл пікір айтып, бұл басылым-дардың прогрессивтік жақтарына баға берген. 

Кітаптың екінші бөлімі “Қазақ совет баспасөзі” деп аталады. Онда алашордашылардың ресми газеті болып саналған “Қазақ” газеті тарихына қатысты мәліметтерге талдау жасалынады.

Қ.Н.Бекқожин “Айқап” журналын зерттеуде көп еңбек сіңірген ғалым. 

Өкінішке орай Қ.Бекхожиннің “Қазақ баспасөзі тарихының очеркі” деп аталатын екінші бір монографиялық еңбегі өзі қайтыс болып кеткеннен кейін 1981 жылы “Мектеп” баспасынан 13 баспа табақ көлемінде толықтырылып, өңделіп қайта басылып шықты. Онда Ұлы Отан соғысы жылдарында қазақ тіліндегі майдандық газеттер және қазақ баспасөзінің жеңіске қосқан өзіндік үлесі туралы жан-жақты мәліметтерде береді.

Қ.Бекхожин бүкіл өмірін қазақ баспасөзінің тарихын зерттеуге жұмсаған азамат. Қайыржан Бекхожиннің жеке басын, оның адамгершілік, кісілік келбетін білетін замандастары ғалымның халқы үшін адал қызмет еткенін жақсы біледі.

Қайыржан Нұрғожаұлы Бекхожин – қазақ баспасөзінің шежіре беттерінен ерекше орын алатын тұлға. Ғалымның сонау 30-жылдардағы журналистік мұрасы мен 40-жылдары С.М.Киров атындағы Қазақ мемлекеттік университетінің журналистика бөлімінің іргетасын қаласқан жылдардағы еңбек жолы, қаламынан туған публицистикалық зерттеулері бүгінгі төл баспасөзіміздің өз алдына ғылым болып қалыптасуына үлкен әсерін тигізді.
· Тапсырмалар:
1. Мәтіннен алған жаңа ақпаратыңыз болса, баяндаңыз.

2. Мәтіндегі журналистика саласына қатысты терминдерді атаңыз.

3. Мәтінге төмендегі мәліметтерді қосып, әңгімелеңіз. 
 а) Қайыржан Бекхожиннің шығармашылық өмір жолы ұлттық журналистика тарихының дамуымен тығыз байланыста дамыды.

ә) Ол біріншіден, қазақ баспасөзі тарихының зерттелуін жо-ғары деңгейге көтерді, екіншіден, қазақ баспасөзінің бір ғасырлық шежіресін жасауға қатысқан ғалым. Үшіншіден, қазақ журналисти-касының теориясы мен тәжірибесін жетілдіруге де өз үлесін қосты.

б) 1991 жылы Қазақстан тәуелсіздік алғаннан кейін жеке меншік және тәуелсіз басылымдар жарық көрді. А.Байтұрсыновтың редакторлығымен 1913 жылы жарық көрген «Қазақ» газетіне рухтас «Қазақ үні» (1994) жеке меншік газеті шыға бастады. 
в) Тәуелсіз мерзімді баспасөз қатарын «Түркістан» (1994), «Заман-Қазақстан» (1995), «Қазақ елі» (1995) сияқты жаңа газеттер толықтырды.
4. Диалогты мәтін бойынша толықтырыңыз.
1-студент: – Мен курстық жұмыс тақырыбымды белгілі журналист Қ.Бекхожиннің шығармашылығына қатысты алдым.

2-студент: – Ол кісінің қандай еңбектері бар, айтасың ба, мен онша жақсы білмейді екенмін?

1-студент: – …

2-студент: Ол кісінің алғашқы қазақ газеттері, журналдары туралы пікірлері, зерттеулері көп пе?

1-студент: – Әрине, …

2-студент: – Қ.Бекхожин, әл-фараби атындағы қазақ ұлттық университетінде қызмет істеген екен, қай жылдары білесің бе?

1-студент: – … 

5. Қазақ журналистикасының белгілі, көптеген еңбек сіңірген бір тұлғасы жайлы баяндаңыз.

5–сабақ. Радио тілі

1. Берілген сын есімдермен сөз тіркесін құрастырыңыз.

Қарапайым, бейнелі, әуезді, қонымды, ыңғайсыз, әсерлі, тапқыр, мағыналы, тартымды.
2. Екі бағандағы сөздермен сөз тіркестерін құрастырып, сөйлем құраңыз.

	ырғақ
	тербеліс

	ақпарат
	сырлар

	тыңдарман
	әсер ету

	орын
	иелену

	мүмкіндік
	пайдалану

	тілдік
	заңдылықтар

	қоғам
	жүйе

	тіл қолдану
	құрал

	дауыс
	сөйлеу


3. Ойшақыру. Сұрақтарға жауап беріңіз.
· Сізге қандай радиохабарлар ұнайды?

· Қандай радиотолқынды жиірек тыңдайсыз?

· Қазақстан радиожурналистикасының дамуы жайлы сіздің
     ойыңыз.
4. Мәтінді оқыңыз. 
Радио тілі

Радио тілі қарапайым, түсінікті, тапқыр, бейнелі, әуезді болуы керек.

“Радио тілі” сөзден, сөйлеуден, әңгімеле-суден келіп құралады екен. Сол сөйлесудің бәрі жай айтыла салмай, радионың, яғни ақпарат құралының мақсатын орындауы керек.

Тіл қолданудың өзіндік сырлары, жұмбақ-тары жетерлік. Радионың ерекшелігіне байла-нысты дыбыс айрықша рөл атқарады. Сондықтан сөйлегенде дауысты жоғарылату мен төмендетудің және екпіннің, үн ырғағының радиода сөйлеу үшін орны бөлек. Дауыстың қандай дәрежеде болуының өзі адамға әр түрлі әсер етеді. Дұрыс акцентпен айтылған сөз көңілге қонымды шығады.

Тілді радиохабарларда орнымен, өзінің заңдылығымен қолда-ну тыңдаушыға оңды әсер етсе, керісінше дұрыс қолдана білмеу көңіл-күйге ыңғайсыз әсер беретіні белгілі.

Дауыс тербелісі сөз баяуын арттырады. Осылайша радиодан берілетін материалдар мен хабарларда белгілі бір ырғақпен сөйлеуші ақпараты тыңдарманға әсерлі де сенімді жеткізіледі.

Радио пайда бола бастаған уақыттардан бері радио тілі өз орнын иелену үстінде. Радиода сөз сөйлеу монолог, диалог түрінде келуі мүмкін.

Радио өзіне қажетті мүмкіндіктерді жақсы пайдалану үшін ауызша сөзді, оның айтылуы, дыбысталуы жүйесін қолданатыны белгілі. Осыдан келіп ауызша сөзді радиосөзге айналдыра білу де өнер. Ол үшін фонетиканың, морфологияның, лексиканың, синтаксистің де қазақ тіліндегі заңдылықтарынан хабардар болу керек. Сонда ғана радиода хабарлар дайындауда табысқа жетуге болады. Ауызша сөзді дамыта отырып, әсемдеп, көркемдеп, оралымды да, мағыналы түрде қолдана білу – радиосөзді жасайтын жол. Тілдік бояларды арттыру үшін эпитет, метафора, теңеуді пайдалану тиімді. Сондай-ақ қанатты сөздерді қолдану радиосөзге ерекше әсер күшейтеді. Тыңдарманға сөз болып шығады.

Сонымен, радиосөздің нормасын жасайтын лингвистикалық база ауызша сөздің стилистикасы болып табылады. Белгілі бір нормадағы ауызша сөз радиосөздің негізі болып есептеледі. Ал осы радиосөздердің жалпы жиынтығы: нормалары, стилистикасы, заңдылықтары, жүйесі, қалыптасуы мен дамуы, т.б. көптеген компоненттері радио тілін құрайды.
· Тапсырмалар.

Мәтін бойынша сұрақтарға жауап беріңіз. 

а) “Радио тілі” неден құралады?

ә) Радио тілінде дыбыс қандай рөл атқарады?

б) Радиода сөз сөйлеудің қандай түрлері бар?

в) Ауызша сөзді радиосөзге айналдыра білудің қандай жол-дары бар?

д) Тілдік бояуларды қалай арттыруға болады?

г) Радио сөзінің негізі неде?
       Оқыңыз! Есте сақтаңыз!
Метафора (грек. мetap- ауыстыру) - троп немесе сөйлеу механизмі.
Эпитет –

Теңеу –

        6. Тыңдайық! Сұхбатты мұқият тыңдап, әрі қарай жалғастырыңыз.

КТК телеарнасынан әр сенбiде тұрақты көрсетiлетiн “Қызық радио” бағдарламасында “шалақазақтар” болып шатпақтап жүрген Адамбаев Нұртас және Шайхисламов Дәуiтпен жүздесiп, таза қазақша сөйлесiп қайттық. Қазақ тiлiне жанашырлық танытып жүрген жайсаң жiгiттер сауалымызға ағынан жарыла жауап бердi.
6–сабақ. Журналист тұлғасы

1. Берілген сөз тіркестерінің мағынасына назар аударыңыз.
Жаңаны жақтаушы, жақсылықты қолдаушы, шығармашылық қызмет, әдеби өңдеу, көз-жеткізу, толғап айта білу, сергектікпен қарау, қателіктің зияны, өнеге болу, төрелік ету, жеке мүдде, ел қамы. 
2. Ойшақыру. Сұрақтарға жауап беріңіз.

1) Журналистің қандай ерекше қасиеттері болуы керек деп ойлайсыз?
2) Журналист тұлғасы деп нені түсінесіз?

          3. Мәтінді оқыңыз.
Журналист тұлғасы

Журналист өз шығармашылығы арқылы қоғамға, адамға қызмет етеді. Әрбір мамандық сияқты, журналистің де өзіне қатысты білімі, іс-тәжірибесі болмақ. Жалпы журналист қандай дәрежеде жұмыс істесе де, қоғамдық ақпараттық саланың қызметкері болып есептеледі. Ол жаңаны жақтаушы, бар жақсылықты қолдаушы болып табылады. Сөйтіп газет-журнал немесе радио, телевизия жұмысын атқарып, шығармашылық қызмет жасайды. Ол редакция жұмысында бірінші – ұйым дастырушылдық, екінші –  әдеби өңдеу, үшінші – шығармашылықпен айналысады. Бұл үшін оған білім мен қабілет керек. Оған қоса өмірдегі құбылыстардың мәнін түсіне білу де үлкен қасиет болып саналады. Қандай оқиғаны болсын тапқырлықпен, сенімді түрде, көз жеткізіп жазатын болуы керек. Жұртқа өмір – өнер. Ол үшін тіл, сөз байлығын қолдану қажет. 

Журналистің тағы бір қасиеті – оның саяси-әлеуметтік қызметіне, дүниеге деген көзқарасына, позициясына байланысты. Әрбір журналист өз елінің шын патриоты болумен бірге сол мемлекеттегі және жер жүзіндегі оқиға құбылыстарға сергектікпен қарап, жедел жариялап отыруы міндет.

Журналист еш уақытта қателеспеу керек, бұл да басты принцптердің бірі. Өйткені журналист қателессе, ол бір адамның қателесуі емес, мыңдаған, миллиондаған адамға сол қателіктің зияны тиюі мүмкін. Жұрт нағыз журналист жазған материалға сеніммен қарайтынын ұмытпау керек.

Сондай-ақ, журналистік мамандық басқа да кейбір маман-дықтар секілді қадірлі мамандықтардың бірі екеніне сөз жоқ. Журналистпен заң орындары, үкімет және басқа ұйымдар тығыз байланысты жұмыс істеп, есептесіп отырады. Журналист өз жеке мүддесі үшін жұмыс істемей, халық пен елдің қамы үшін жұмыс істейтіндіктен, оны заң орындары да, үкімет те қорғауға, қолдауға міндетті. 

Журналист – шығрмашылық тұлға ретінде басқалардан ерекше қасиеті бар жан. Ол өзгелерге өнеге болу тиіс. Журналистің жұмысы халықтың сынына түседі, оған халық төрелік етеді. Сондықтан журналист өз мамандығының, қызметінің халыққа керек екенін сезініп, жауапкершілігін, борышын адал атқаруы тиіс. 

Бекниязов Т. Журналистің шығармашылық шеберлігі. 
- Алматы: Қазақ университеті, 2004.
· Тапсырмалар.
Мәтін бойынша сұрақтарға жауап беріңіз:

а) Журналист қандай қызметкер?

ә) Журналистің қандай қасиеттері болуы керек?

б) Журналист немен айналысады?

в) Журналист қателігінің зардабы қандай болмақ?

г) Журналистпен есептесетін кімдер?
5. Мәтіннен филология, журналистика салаларына қатысты терминдерді табыңыз.
6. Берілген сөздермен сөйлем құраңыз: шығармашылық, тәжірибе, көзқарас, оқиға, сенім, жауапкершілік, борыш, қателік.
7. Мәтіннен журналист тұлғасын суреттейтін сөз тіркес-терін теріп жазыңыз.
8. Өзіңізге өнеге болып жүрген бір журналист тұлғасы жайлы әңгімелеңіз.

Журналистиканың қоғамдағы рөлі

Журналистика маңызды әлеуметтік құбылыстардың бірі болып табылады. Онсыз қоғам өмірін көзге елестету мүмкін емес. Өз тарихында журналистика бұқаралық ақпарат құралдары жүйесі ретінде ұзақ жолдан өткені белгілі. XVI ғасырда адамдардың бір-бірімен хабар алмасу құралы ретінде пайда болғанымен, оның негізі ерте кезді көрсетеді. Сол уақыттардан бері журналистика даму, қалыптасу жолдарынан өтті. 

Ол барлық уақытта қоғам өміріне араласа отырып, баға берумен, қорытындылар жасауымен, ұсыныстар айтумен зор қозғау салады. Әсіресе, саясат, экономика, экология, қоғамдық-әлеуметтік қатынастар, т.б. көптеген салаларда шешім жасап, жүзеге асыруға ықпалы болады. Сөйтіп, журналистика қоғамның әлеуметтік институттарының бірі болып саналады. Сондай-ақ, ол адамдарды идеялық тәрбиелеу құралы. Журналистика адам санасын көтеруге рухани әлемді байытуға себепкер болады.

Баспасөз, радио, телевидениенің негізгі міндеті - жалпы ақпаратты жинап, өңдеп, халыққа ұсыну.

Журналистика тек қана хабарларды берумен шектелмейтінін ескеру керек. Ол сонымен бірге насихаттық рөл атқаратынын ұмытпау керек.

Әрбір БАҚ берген материалдарда хабарлардың толық әрі жеткілікті болуы өте қажет. Журналист – шығармашылық тұлға, ол айтады, жазады, ал оны халық тыңдайды, көреді, оқиды. Міне, бұл байланыс үзілмей жүріп отырмақ. Сонда ғана бұқаралық ақпарат құралдарының ісі ойдағыдай жүзеге асады.

Жұртшылық газет оқып, радио тыңдап, теледидар көрген кезде әлемдегі жаңалықтар мен өзгерістерді біліп қана қоймай, сонымен бірге сол жайларға өзінің де қаншалықты қатысы бар екенін сезініп, сол құбылыстардың неге, қалай, не үшін болмағанына анық көзі жетуі тиіс. Сол оқиғалардың болу процесін аңғарып, даму тенденциясына ой жіберіп отыруына қажет. 

Жалпы журналистика халықтық болып саналады. Өйткені журналистика халықтың қамын ойлайтын, соның қажетін қарасты-ратын сала. Халық өміріне кедергі келтіретін нәрсенің бәрін журналистика дер кезінде көңіл – бөліп, ескертіп отыруы, қоғамдық пікір туғызуы қажет. 

XI

Білім де бӘсекеге түседі
1–Сабақ. Ұлттық кадрлар – мемлекеттің негізі
1. Сұрақтарға жауап беріңіздер.
1) Білімді маман дегенді қалай түсінесіздер?

2) Білім алудың формуласы бар ма?

3) Білім мен ғылымды дамыту үшін не қажет?

4) Кәсіпкерлік пен бәсекелестік деген не?
2. Сөздердің мағынасына мән беріңіз-дер:
1) білім мен білік, біліктілік,

2) мамандық пен кәсіп 

3) бәсекелестікке қабілеттілік

4) кәсіпкерлік белсенділік

5) әріптестік ахуал

6) әлемдік өркениет
3. «Елдің мақсаты – елулікке жету» туралы пікіріңіз қандай?

4. Мәтінді оқыңыз.

Қазақстанның мұнайы мен газын ғана емес, білімі мен ғылымын да дүние жүзіне танытатын уақыт жетті. Еліміздің тәуелсіздігі экономикадағы бәсекеге қабілеттілікті қамтамасыз етті. Ендігі мақсат – білім мен біліктілікті бәсекеде көрсете білу. Ол үшін мемлекет тарапынан 2012 жылға дейін ғылымды дамытуға салынатын инвестициялар мөлшерін 25 есе ұлғайтып, жылына 350 млн теңгеге жеткізу, ғылымды басқарудың жаңа кезеңіне көшу, жоғары ғылыми-техникалық комиссия құру, ғылыми зерттеу және тәжірибелік-конструкторлық жұмыстарды ҚР Ғылым және білім министрлігі арқылы қаржыландыру, ғылым жөнінде комитет құру, зертханалар ашу, шетелдік мамандармен байланыс жасау, білімнің сапасын арттыру, студенттер мен оқытушы-профессорларға грант тағайындау сияқты мәселелер бүгінде көкейкесті болып отыр. 

Ұлттық кадрлар – мемлекеттің негізі. Яғни, ұлттық кадрларды дайындау үшін жоғары білімнің ұлттық жүйесі жасалуда. Оған жаһандану жағдайындағы аймақтық кірігу, элитарлы білім берудің негіздері, Болон декларациясы мен Еуразия аймағындағы жоғары мектептің дамуы секілді факторлар да әсер етеді.

Мемлекет тарапынан ұлттық кадрларды дайындауға жасалып жатқан шаралардың бірі – «Болашақ» бағдарламасы. Бұл бағдар-лама бойынша сарапшылардың қатал сынынан іріктеліп өткен 3 мың талапкер шетелдің ең алдыңғы оқу орындарынан білім алған соң елімізге оралып теориялық білімді тәжірибе жүзінде көрсетеді. Сондай-ақ, шетелден келіп жұмыс істеп жатқан ірі-ірі өндірістік компанияларға қойылып отырған талаптардың бірі – жергілікті халықты жұмысқа тарту, оларға жаңа технологияларды үйрету. 

“Қазақстанда ұлттық зияткерлік әлеуетінің дамуына қыруар қаржы құйылуда. Келешекте бұл іс жаһандану үрдісі тудырып жатқан Еуразия аймағындағы жоғары білімнің көкейкесті мәселелерін шешуге кең жол ашатын күш болады деп білемін”, – деп Томск мемлекеттік университетінің ректоры Георгий Майердің түйін жасауы біз үшін үлкен баға.

Мәскеу мемлекеттік университетінің ректоры былай дейді: “Қазақстан қазіргі Болон үрдісі кезінде осы заманға сай маман-дарды дайындау ісіне үлкен жауапкершілікпен кірісті. Мәселен, Қазақстанның тоқыма саласындағы кейбір мамандары бүгіннің өзінде жоғары сұранысқа ие”.

Ұлттық кадр дайындай отырып біздің еліміз алдағы уақытта экономикалық даму мен білім беру деңгейі жағынан аймақтағы көшбасшы елге айналады деп нық сеніммен айтуға болады. 
· Тапсырмалар.

1) Мәтінді әңгімелеңіздер.

2) Сұрақтарға жауап беріңіздер.
а) Сіз өз мамандығыңызды дұрыс таңдадым деп ойлайсыз ба?

ә) Еліміз қазіргі күнде қандай мамандықтарға зәру?

3) Мәтіннің соңғы абзацындағы ойды жалғастырыңыздар.
6. а) Сөз тіркестерін пайдаланып сөйлем құраңыздар.

Қазақстанның мұнайы, бәсекеге қабілетті, ғылымды дамыту, ұлттық кадрлар, ғылымды басқару, білімнің сапасы, шет елдік мамандар, жаңа технологияларды үйрету, мамандарды даярлау.
ә) Мәтінге байланысты ойды таратып айтыңыздар. Тақырып: «Уақыт жетті».

а) неге, 

ә) не үшін, 

б) неліктен,

в) қашан.
10. Сөйлемдегі әрбір мүшеге сұрақ қойыңыздар?

Үлгі: Еліміздің тәуелсіздігі экономикадағы бәсекеге қабілет-тілікті қамтамасыз етті.
а) Ненің тәуелсіздігі?

ә) недегі бәсекеге?

б) нені қамтамасыз етті?

в) тәуелсіздік қайтті?
Ұлттық кадрлар – мемлекеттің негізі. Мемлекет тарапынан ұлттық кадрларды дайындауға жасалып жатқан шаралардың бірі – «Болашақ» бағдарламасы. Шетелден келіп жұмыс істеп жатқан ірі-ірі өндірістік компанияларға қойылып отырған талаптардың бірі – жергілікті халықты жұмысқа тарту, оларға жаңа технологияны үйрету.
8. Сөйлемнің құрылысын өзгертіңіздер.

1. Бағдарлама бойынша сарапшылардың қатал сынынан іріктеліп өткен 3 мың талапкер шетелдің ең алдыңғы оқу орындарынан білім алған соң елімізге оралып теориялық білімді тәжірибе жүзінде көрсетеді. “Келешекте бұл іс жаһандану үрдісі тудырып жатқан Еуразия аймағындағы жоғары білімнің көкейкесті мәселелерін шешуге кең жол ашатын күш болады деп білемін”, – деп Томск мемлекеттік университетінің ректоры Георгий Майердің түйін жасауы біз үшін үлкен баға.
9. Мақал-мәтелдердің мәнін түсініңіздер.
	◊ Өнерлі өрге жүзеді.
	◊ Білімді өлсе, қағазда аты қалар,

Ұста өлсе, істеген заты қалар.



	◊ Өнерлінің өрісі ұзақ.
	◊ Қына тасқа бітеді,

Білім басқа бітеді. 



	◊ Ұстаздан шәкірт озар.
	◊ Көргеннен көрмегенің көп,

Білгеннен білмегенің көп.



	◊ Ақыл көпке жеткізер, 

Өнер көкке жеткізер.
	◊ Білім ауысады,

Ырыс жұғысады.


◊ Білімдіге дүние жарық,

Білімсіздің күні кәріп.

2–Сабақ. Ел болашағы – білікті маман қолында
1. Сұрақтарға жауап беріңіз.
1) Сіздер болашақ мамандықтарыңызды ғылыммен байланыс-тырасыздар ма?

2) Гуманитарлық, жаратылыстану, техникалық ғылымдары-ның қайсысын таңдайс-ыздар?
2. Сөз тіркестерінің мағыналарына көңіл аударыңыз.

Ғылыми ізденіс, ақпарат алмасу, ортаға бейімділік, қозғаушы күш, мамандыққа сұраныс, сауалдарға сараптама, насихаттық жұмыс, ғылыми бағыттылық, сабақтастық, мүдделілік, басым бағыт, көкейкесті мәселелер, қолданысқа енгізу.
3. Жоғарыдағы сөз тіркестерімен жай сөйлем құрастырыңыз.


        4. Мәтінді оқыңыз.

Біз жоғары білікті маман болсақ және еліміздегі ақпараттық технологиялар саласының дамуына үлесімізді қоссақ дейміз. Ал білімін әрі қарай ұштап, оны ғылыммен байланыстырамын дейтін түлектерге магистратура мен аспирантура толық мүмкіндік береді. Кейбір студенттер ізденістерге қадам жасайды. Олар ақпарат алмасу ұстанымдарын қорғау үшін өздері жасап жатқан жобалар мен нұсқауларды ғылымға енгізуге талпынады.

Қазіргі заман талабына сай, бүгінде ақпараттық технологиялар даму үстінде. Бәсекеге қабілетті болу үшін елімізде техникалық мамандарды көбейту қажет. Сол себепті мемлекет тарапынан жоғары оқу орындарына қолдау жылдан-жылға көбейіп, шәкіртақы да өсіп отыр. Жақсы оқимын, білікті маман боламын деген талапкерге жоғары оқу орындарында материалдық база мол мүмкіндік береді.

Ал оқу – студенттің өз қолында, талап-тілегіне, ізденісіне байланысты. Егер студент қауымының белсенділігін, ізденімпаз-дығын, кез келген ортаға бейімділігін ескерсек, қай заманда болмасын олар қоғамның үлкен қорғаушы күші.

Оқу орнын бітіргеннен кейін қызметке орналасу мәселесі қашанда алдыңғы кезекте тұратыны белгілі. Кейде оқу орнын бітірген жас маман жұмыс таппай сенделіп жүріп қалады. Мұндай келеңсіздіктерді болдырмас үшін тиісті мекеме қандай мамандық-тарға сұраныс бар, қандай оқу орнын бітірген тиімді деген сауалдар төңірегінде сараптама, зерттеулер жүргізуі тиіс. Соған орай ең керекті деген мамандықтардың тізімі жариялануы және жұмыс беруші мен жоғары оқу орны арасында осы мәселе төңірегінде насихаттық жұмыс қолға алынуы керек.

Ертеңгі маман – бүгінгі студент өздерінің оқитын пәндерінің ғылыми бағыттылығына үлкен мән беріп отырады. Ғылыми зерттеулер жүргізу барысында сабақтастық, мүдделілік, басым бағыттар мен көкейкесті мәселелерді айыра білуге ұстаздар көмектеседі. Әр пән бойынша ғылыми жаңалықтарға уақтылы көңіл бөлініп, қажетінше қолданысқа енгізу жолдары мен мүмкіндіктері қарастырылады.

Иә, еркін елдің ертеңі – білікті де білімді маман қолында. Оған Сіздің қосар үлесіңіз қандай? Әңгіме өзіңізде!

· Тапсырмалар.
1) Мәтін бойынша сұхбат құру үшін сұрақтар дайындаңыз.

2) Ақпарат құралдарынан білім, ғылым туралы естіген жаңа-лықтарыңызды айтыңыз.

3) «Ел болашағына қосар үлесім» тақырыбына шығарма жазыңыз.
6. а) Сөйлемнен жай және тәуелді септеліп тұрған сөздерді табыңыз.

ә) Бір түбірден таралған сөздердің мағыналық айырма-шылығын түсіндіріңіз.

1) Іздену, ізденіс, ізденімпаз, ізденімпаздылық.

2) Қол, қолдау, қолдану, қолданыс.
б) Сөйлемдерге синтаксистік талдау жасаңыз.
1. Қазіргі заман талабына сай, бүгінде ақпараттық техноло-гиялар даму үстінде.

2. Оқу орнын бітіргеннен кейін қызметке орналасу мәселесі қашанда алдыңғы кезекте тұратыны белгілі. 

3. Ертеңгі маман – бүгінгі студент өздерінің оқитын пәндерінің ғылыми бағыттылығына үлкен мән беріп отырады.

4. Әр пән бойынша ғылыми жаңалықтарға уақтылы көңіл бөлініп, қажетінше қолданысқа енгізу жолдары мен мүмкіндіктері қарастырылады.
7. Сұрақтарға жауап беріңіз.
1) Сіз болашақ мамандығыңызды ғылыммен байланыстырасыз ба?

2) Гуманитарлық, жаратылыстану, техникалық ғылымдары туралы ой-пікіріңізді айтыңыз.

3) Өз таңдауыңызды (қалауыңызды) айтыңыз.
11. Сөз тіркестерінің мағыналарына көңіл аударыңыз.
Ғылыми ізденіс, ақпарат алмасу, ортаға бейімділік, қозғаушы күш, мамандыққа сұраныс, сауалдарға сараптама, насихаттық жұмыс, ғылыми бағыттылық, сабақтастық, мүдделілік, басым бағыт, көкейкесті мәселер, қолданысқа енгізу.
12.  Жоғарыдағы сөз тіркестерімен жай сөйлем құрастырыңыз.

11. 1) Сөйлемнен жай және тәуелді септеліп тұрған сөздерді табыңыз.

2) Бір түбірден таралған сөздердің мағыналық айырмашылығын түсіндіріңіз.

а) Іздену, ізденіс, ізденімпаз, ізденімпаздылық.

ә) қол, қолдау, қолдану, қолданыс.
3) Сөйлемдерге синтаксистік талдау жасаңыз.

1. Қазіргі заман талабына сай, бүгінде ақпараттық техноло-гиялар даму үстінде.

2. Оқу орнын бітіргеннен кейін қызметке орналасу мәселесі қашанда алдыңғы кезекте тұратыны белгілі. 

3. Ертеңгі маман – бүгінгі студент өздерінің оқитын пәндерінің ғылыми бағыттылығына үлкен мән беріп отырады.

4. Әр пән бойынша ғылыми жаңалықтарға уақтылы көңіл бөлініп, қажетінше қолда-нысқа енгізу жолдары мен мүмкіндіктері қарастырылады.

3–Сабақ


              1. Оқыңыз.

ИСЛАМ - ҒЫЛЫМТАНУ КАТАЛИЗАТОРЫ
Шын білім - кейде емес, 
әрдайым ақиқат, 
анық болатын білім.

Әбу Насыр әл-Фараби


Ұлы бабамыз осы сөзімен он сегіз мың ғалам алдында өзінің даналығын тағы да айғақтап берді. Аталмыш ұлы пікір айтылғаннан бері бір мың бір жүз жылдан астам уақыт өтіпті.
Иә, шынында да саналы тіршілік иесімен қаншама өткелектен өтіп, бірге жасасып келе жатқан бұл білім тарихы - адамзат тарихы. Оның басынан кешкендері - өркениет шыңының ирелең баспалдақтары. 

Ғылым, білімнің «толғағынан туған шарананың» табиғатын елге ұғынықты түрде түсіндіру. Ғылым, білімнің табиғаты туралы Құранда анық жазылған.
Киелі Кітаптағы 114-сүренің ішінде көптеген аяттары ғылым, білімге арналған. Соған қарап, «Құран - ақиқат ғылымтану оқулығы» деп қабылдаған жөн. 
«Әр білімпаздан да жоғары білімпаз бар», «Көкте... көптеген ғылым, сыры әлі ашылмаған сан түрлі құпия бар. Соны зертте, кілтін тап», «Анығын айтайық, Аспанның, Жердің жаратылысында, түн мен күннің алмасып тұруында пайымдаған пендеге, әрине, айқын ғибрат бар», «Зерделі жандар... Аспан мен Жердің жаратылысына ой жібереді», «Түн мен Күннің алмасып тұруында, Көк пен Жерде жаратылған нәрселерде... ақиқатында көптеген ғаламаттар бар», «Әуелде Көк пен Жер біртұтас еді ғой...» «Адам неден жаратылғанына зер салсын»... - дегендей боп келеді. 

Бұл өркениетті тарихта тұмса табиғаттың қатпар-қатпар құпиясын ашатын білім, ғылымға меңзеу.

Ал, жалпы ғылымтану шаруашылығында Әзіреті Әлі пайғамбарымыз тек Құранның құрсауында қалып қоймайды. Әлі күнге дейін бас-аяғы түгел жиылып болмаған Хадистерінің тең жартысы ғылыми-танымдық мәселеге арналған, ғылымды насихаттауға бағышталған.
Хадистермен танысқанда көз жеткен бір нәрсе - ол адам атаулыны ғылым, білімге шақыруы. Шынын айтқанда, күні кешеге дейін кісі ойын баурап алуға жаратылған осындай оқулық-фено-меннің барын біреу біліп, біреу білмейтін. Пайғамбар мұсылман дінінің мән-мағынасын одан әрі тереңдей, айқын ұғындыру үшін жаңа жанр - Хадисті тапқан.

Хадисте Мұхаммед қолына дін, ілім шылбырын ұстағандар-дың моральдық бейнесіне қатты талап қойғанға ұқсайды. Ол білім игерудің қиямет-қайым соқпағын да жеңіл-желпі, «жылтыратып» көрсетпейді. Оның ұраны: «Білімді, мейлі ол Қытайда болсын, меңгер, себебі: білімді болу - әр мұсылман үшін міндет».
Сонымен қатар озық білім иелерінің басты парыздарының бірі - бойына дарыған білімді басқаларға сіңіруге талпыну. Оның дәлелі: «Қайырдың жақсысы - әрбір мұсылман баласының оқып, білім алуы, содан соң өз білімін бауырларына беру», «Сендердің араларыңда кімде-кім өз білімін өзгелерге үйретсе, сол ең жақсы, ең пайдалы адам болғаны», «Өз білімдеріңді өзгелерге үйретіңдер», «білім үйрену инабаттан да артық», «Әкенің баласына беретін ең жақсы сыйлығы - жақсы тәрбие», «Білімді бойына жинаған, бірақ оны өзгеге таратпаған адам пайдаға асырылмай жатқан мол қазынаның сақтаушысына ұқсайды», - дегендей жеке Хадистер боп келеді. Пайғамбар тек қана осы тәріздес Хадистерді уағыздаумен шектеліп қалмайды. Өзінің ақылына мойынсұнғысы келмегендерге басқа амал да қарастырады. Ондайларды Алламен, Құранмен қаймықтырады. Тіпті: «Өзіне қойылған сауалға қажетті жауап қайтармай, өз білімін жасырған адамға осы үшін ақырет күні отты тозақ салынады», - деп қорқытады.

2. Мәтінді мәнерлеп оқып, жаттығыңыз.
3. Мәтіннің мазмұнын айтыңыз.
4. Мәтінге жоспар құрыңыз.
5. Өзіңіздің пікіріңізді, қорытындыңызды айтыңыз.
6. Сұрақты топ болып талқылаңыз.
1. Хадисте білім алудың төрт түрлі жолы көрсетілген, қандай?

2. Білім туралы қандай мақал-мәтелдерді білесіздер?

Хадистегі сөздермен салыстырыңыздар. 

3. Жалпы білім жүйесі Хадис қағидаларына негізделе ме?
7. Басқа тілден енген сөздерді теріп жазыңыз.
8. Оқып, еске сақтаңыз.

«Құранның барлық сүрелерін ұғыну үшін, менің білуімше, қыруар ғылымдармен шұғылданып, игерген, жетілген энциклопе-диялық білімдар жау-жүрек адам болуы тиіс».
Морис Букель

«Мұхаммед пайғамбар мен оның серіктерінің ғақылияты», «Алла елшісінің сөзі», «ақлақый», «сүннат», «Мұхаммедтің мүбәрәк сөздері» деп алуан түрлі атала беретін «Хадистерді жинақтауға, оның дұрыс екендігін дәлелдеуге мұсылман ғалымдары ерекше көңіл бөлген». 

X. Алтай
8. Мақал-мәтелдерді оқып түсініп, жаттап алыңыз.

Жеті жұрттың тілін біл,





Дана,

Жеті түрлі білім біл.




Дананы да туған ана.

Ғылым - теңіз, білім - қайық. 



Алтын алма, ақыл ал.

Еңбегі жоқ ғалым - ыстығы жоқ жалын.

Ғылым - гауһар, бағасы жоқ, 
   

 
Ердің атын аты шығарар,

Надандық - кесел, дауасы жоқ.
   
 

Ғалымның атын хаты шығарар.

Ұлы адамның ойында ұлы іс жүреді,

Ұлы зергер бойында алтын, күміс жүреді.

10. Қанатты сөздерге мән берейік.

Жасымда ғылым бар деп, ескермедім,

Пайдасын көре тұра, тексермедім.

Ер жеткен соң түспеді уысыма,

Қолымды мезгілінен кеш сермедім.






Абай

Халық пен халықты, адам мен адамды теңестіретін нәрсе - білім.

 






М.Әуезов
Білімнен қымбат нәрсе жоқ,

Көңілде жатса баспай тот.

 Н.Байғанин

4–Сабақ

             1. Оқыңыз.
ИСЛАМ - ҒЫЛЫМТАНУ КАТАЛИЗАТОРЫ
(жалғасы)

Білім, ғылымның ғажайып шылбырының жол бойында үзіліп қалмай, ұрпақтан-ұрпаққа ұласа беруінің қамын жеді.
Ол өз тұсындағы білімге тойымсыздық білдіргендерді де қасиетті Хадистерімен желеп-жебеген. Олар турасында: «Алланың жаратқан пенделерінің ішінде көмек, ақыл-кеңес сұрауға бейім тұратын құлдар да бар. Бұл адамдар Алланың қаһарынан тыс», - деп, ең төменгі дәрежедегі біреу-міреу саналатын болса да, білімге ұмтылушыларды рухани қолдап бағады. Осы мүддені мынадай Хадистерімен шыңдай түседі: «Дүниедегі жаратылыстың барлығы білімді игерген адамның күнәсін кешіруді тілейді», «Менің алдымда білім жалбарынудан биік тұрады», «Білім туралы айтушылардың емес, біліміне сай әрекет жасайтындардың сапында бол».
«О, Құдай! Мені пайдасыз білімнен арылта гөр!», «О, Алла! Менің бойыма білім құйып көмектес!», «Алла тағаладан пайдалы білім сұраңдар, пайдасыз білімнен аулақ қылуын тілеңдер!» - деп талап қояды. 

Хадистерде барлығынан да ғылым, білімді шырқау биікке көтеріп қояды. «Бір сағат ішінде білім игеру бір түнді жалбарынумен ұйқысыз өткізгеннен артық. Бір күн бойы білім үйрену үш ай ораза тұтқаннан жақсырақ», «Білім үйрену инабаттан да артық және ол - діннің де тірегі». Білімнің өзін діннің тірегі, діңгегі санап отырған. 
«Сендерге бір Хадисті айтайын, оны әрдайым естеріңде сақтаңдар. Дүние мынадай төрт топтағы адамдар үшін жасалған:
Әркімге Алла байлық пен ғылым сыйласа, ол сол байлықты тек өзіне ғана пайдаланбай, туыс-туғандарына да қарасып тұрса, ғылым-білім арқылы ақысын ада етіп отырса, мәртебеліліктің ең абзалы - осы.
Әлдекімге тек ғылым беріліп, дәулет сыйланбаған болса: «Егер менде дәулет болса өзгелер сияқты игілікті іс істер едім», - деп адал ниетімен айтса, ол сол ниеті үшін жомарт байдың сауабындай сауапқа ие болады.
Егер кімде-кімге мол дүние бітіп, ғылым сыйланбаған болса, мәртебесіздік, инабатсыздық сол болып табылады.
Кімде-кім ғылым мен мол дүниесі болса да: «Малым, ғылымым болғанда ғой, өзгелер сияқты жақсы іс істеп, қайырым жасар едім», - деп шын ниетімен айтса, сауап болады.
Хадистерді екі жікке бөлуге болатын секілді. Бірі - жұртшылықты білім, танымға үндеу, екіншісі - білімдарлардың, яғни оқымыстылардың мінез-құлқының қандай болуы тиіс екенін айқындау.
«Ғылымның өлгені - есте сақталмағандығы». «Өзімнен кейінгі қалатын үмбеттерім үшін үш нәрседен қорқамын: нәпсіге беріліп, тура жолдан таю: өзін-өзі жақсы көрушілікке, сезімқұмарлыққа беріліп кету, ғылымға білімге ие бола тұрып, білімсіздің ісімен айналысу», - деген пікірлері әлі күнге дейін өз мағынасын жойған жоқ.

Жалпы Хадистердің саны қанша екені күні бүгінге дейін беймәлім. Онда сабақ боларлық мынандайлары бар: «Адамның мәртебесі білім дәрежесіне қарай бағаланады», «Мұсылманның еркегі де, әйелі де білім алуы тиіс», «Ғибадаттың ең абзалы - білім алу», «Адам өледі, ал ғалым адам - мәңгілік», «Ғұламаның өлімі - ғаламның өлімі», «Білім алу жолында қаза тапқан адам шәйт болады», «Надан адамның ғибадатынан ғалымның ұйқысы артық», «Бесіктен қабірге дейін білім ал», т.с.с.
«Ілімге кәдімгі шопан сияқты күзетші, қорғаушы болыңдар, бірақ ілім туралы тек құр әңгімелеуші болмаңдар» және «Елге жақсы насихат айтып, бірақ оны өзі орындамайтын ғалым - кәдімгі жан-жағына жарық шұғыла шашып, бірақ өзін күйдіріп тұрған шамшыраққа ұқсас».
Мұндай аталы сөздер исламның ғылымтану жолындағы кедергі емес қозғаушы күш екенін көрсетсе керек.







А.Ф.Мархабаев. Ғылым көкжиегінде
2. Мәтінді мәнерлеп оқып, түсініңіз.
3. Мазмұны жағынан мәтіннің түрін анықтаңыз.
4. Сұхбат құру үшін сұрақтар дайындаңыз.
5. Мәтіндегі хадистерді тақырыптарға бөліңіз.
6. Мәтінде қанша хадис қағидасы бар екенін анықтаңыз. 
7. Сөйлемдерді орыс тіліне аударыңыз.

Ол өз тұсындағы білімге тойымсыздық білдіргендерді де қасиетті Хадистерімен желеп-жебеген. Олар турасында: «Алланың жаратқан пенделерінің ішінде көмек, ақыл-кеңес сұрауға бейім тұратын құлдар да бар. Бұл адамдар Алланың қаһарынан тыс», - деп, ең төменгі дәрежедегі біреу-міреу саналатын болса да, білімге ұмтылушыларды рухани қолдап бағады. Осы позициясын мынадай Хадистерімен шыңдай түседі: «Дүниедегі жаратылыстың барлығы білімді игерген адамның күнәсін кешіруді тілейді», «Менің алдымда білім жалбарынудан биік тұрады», «Білім туралы айтушылардың емес, біліміне сай әрекет жасайтындардың сапында бол».
7. Берілген сөз тіркестерін талқылаңыз. Мысал келтіріңіз.
Талап қойды, сауап болды, сауапқа ие болу, жолдан тайды, мінез-құлқын айқындау, нәпсіге берілу, даналығынан айыру, қиянат жасау, ауыздық салу, қаза табу, шәйт болды, қайырым жасау.

Тыңдайық!

Мәтінді тыңдап, қызықты етіп жалғастырыңыз.

ТОЛСТОЙ ЖӘНЕ ИСЛАМ

Адамзат қауымын біріктіретін діни сенім екені белгілі. Сенім көкіректе байлаулы болмаса, адамның пендешілікке бой алдырып, өз дінінен жеріп, басқа діннің шылауында кетері және рас. Қазіргі күнгі үрдіске қарасақ, әлемде ең соңғы пайда болған ислам дінін қабылдауға ден қоюшылар санының артқанына көз жеткізуге болар еді. Оған қарапайым адамдардан бастап, белгілі қоғам қайрат-керлері мен аты әлемге танымал зиялы қауым өкілдерінің, сондай-ақ атақты спортшылардың бет бұрғанын дәлел ретінде келтіруге болар еді. Сондай адамдардың бірі — орыстың ұлы жазушысы, кемеңгер ойшыл Л.Н.Толстой. Ол ислам дінін саналы түрде қабылдады. Неге, енді соған келсек.

 Л.Н.Толстой ислам дініне саналы түрде келгеніне оның аталған дінге байланысты ой толғамдары мен осы дінге қатысты бірқатар адамдарға жазған хаттары көз жеткізеді. 

5–сабақ. ДАНАЛЫҚ БАСЫ – «АВЕСТА»
1. Сұрақтарға жауап беріңіз.
1) Шығыс әдебиетінің тарихы туралы не айтар едіңіз?

2) “Авеста” туралы не білесіз?
2. Мына екі қатардан синоним сөздерді табыңыз.
1) Мұра, өріс алу, зұлымдық, ізгілік, нышан, айқын, тағам, сараңдық, жомарттық, өтірік.

2) Анық, таралу, жалған, игілік, мирас, қаттылық, қастық, тамақ, жалған, белгі, мәрттік.
3. Жоғарыдағы синоним сөздермен бірнеше сөз тіркесін құраңыз.
Үлгі: ортақ мұра, қастық жасау, …
4. Берілген сөйлемдердегі кейбір сөздерді синонимдерімен ауыстырып айтыңыз.
1) Парсы поэзиясының биіктері тәжік халқының да ортақ (мирасы) болып саналады. 2) Орта Азия мен Иран халықтарының поэзиясының шығармашылығы бір бастаудан (тараған). 3) “Авестада” екі нәрсе бар: жамандық пен жақсылықтың күресі, (қастық) пен (ізгіліктің) күресі. 4) “Авеста” жас нәресте – жақсылықтың (белгісі) дейді. 5) Сүт шығыста қасиетті (тамақ) болып есептеледі. 6) (Өтірікті) шындық билесін.

Мәтінді оқыңыз

Шығыс халықтарының ішінде ең бай, ең көне әдебиет парсы-тәжік әдебиеті болып саналады. ХХ-ХV ғ. арасы Иран мәдениеті, әдебиеті үшін алтын ғасыр санатына жатады. Ежелгі заманда Орта Азия және Иран халықтарының түп-төркіні, тарихы бір болған, бірге дамыған, сондықтан да парсы поэзиясының биіктері мен шыңдары тәжік халқының да ортақ мұрасы болып саналады.

Ерте замандарда Орта Азия мен Иран халықтарының поэзиясының шығармашылығы бір бастаудан өріс алған. Бұлар үшін барлық даналықтың басы – “Авеста”. Бұл кітаптың ішіндегі көптеген тараулар, жазбалар кейінгі ғасырлардағы парсы-тәжік поэзиясының өріс алуының негізі болған. Авеста өзінің алғашқы беттерінен бастап-ақ адам мен табиғатты жырлайды. Әсіресе, суды ерекше құрметтеп, бағалайды. Тау өзендерінің құлап аққан сарқы-рамасы, құстардың қуатты қанат қағысы, түнгі жапырақтарының сыбдыры бәрі де су үніне, әуеніне қосыла ғажайып бір симфония-лық оркестрге ұқсайды. Шығыста суды қадірлеу, құрметтеу әрі күнге дейін өзінің мәнін жоғалтпаған. “Қайда су болса, сонда өмір болады”, – дейді парсылар. “Судың да сұрауы бар”, – деген қазақ. “Авестада” екі нәрсе бар: жамандық пен жақсылықтың күресі, зұлымдық пен игіліктің күресі. Соның бәрінде де жақсылық, игілік иесі адам жеңіп отыруға тиіс. Пенде баласы дүниеге келгеннен бастап, өмірінің ақырына дейін қолынан келгенше жақсылық етуге тиіс. Жаңа туған нәресте де жақсылықтың нышаны дейді бұл кітапта, бала – бақыттың қайнар бұлағы. Егер бір істі бастайтын болсақ, сәбидің басына, маңдайыңды тигізіп шық дейді. “Авестада” айқын айтылатын тағы бір жай: 1) Жер өңдеу және нан. “Кім жерге дән сепсе, сол жан себеді”, – дейді “Авеста”. Нанды қадірлеп, Құраннан биік қою, аяқ асты етпеу осы даналық кітабынан басталған сияқты. 2) Сүт жайында. Егер әкеле жатқан сүтің бір жерге төгіліп қалса, сол жерді мұқият күреп алып, өзеннің таза суымен ағызып жібер дейді: сүт Шығыста ерекше тағам ғана емес, киелі, қасиетті тағам ретінде пайдаланылған. 3) Темірге ерекше мән берген. Мысалы, егіншілер егін даласына шығар алдында ұстахана арқылы өтіп, ұстаның көрігіне маңдайын тигізіп, сүт жалатқан, сонда ғана біздің ісіміз оңға басады деп ойлаған. “Авестаның” айтуы бойынша, темірге табыну айрықша орынға ие болғанға ұқсайды.

“Авеста” кітабының “Ясна” деген тарауында мынадай сөздер бар: “Бұл үйде тыңдалғаннан тыңдау басым болсын. Араздықтың орнын бітім билесін. Сараңдықты жомарттық билесін. Дінсіздікті дін билесін. Өтірік сөзді орынды сөз билесін. Жалғанды шындық билесін”, – дейді.

Гүлдің ең әдемі түсі - ақ, жаманы – қара. Күндер: 3, 5, 7, 40 осы күндерді ерекше күтіп алып, шығарып салып отырған. Әсіресе 7 санын бөліп атау керек. Дүйсенбі, сейсенбі, бейсенбі, жексенбі күндерін қиын деп есептеген (Ө.Күмісбаев). 
6. Сөйлемдерді мәтіннің мазмұнына сәйкес аяқтаңыз.

1) Авеста өзінің алғашқы беттерінде ….

2) “Авестада” екі нәрсе бар: …

3) Кім жерге дән сепсе, …

4) Сүт Шығыста ерекше тағам ғана емес, …

5) Егіншілер егін даласына шығар алдында …

6) “Авеста” кітабының “Ясна” деген тарауында мынадай сөздер бар: …

7) Күндер 3, 5, 7, 40 …
7. Сөйлемдердегі ойды таратып айтыңыз.
1. Орта Азия мен Иран халықтарының тарихы бір болған, бірге дамыған.

2. “Авеста” өзінің алғашқы беттерінен бастап-ақ адам мен табиғатты жырлайды.

3. “Авестада” айқын айтылатын жайлар бар. 

4. “Авестада” сандар туралы айтылады.
8. Мына грамматикалық тапсырмаларды орындаңыз.
а) Мәтіннен шартты райлы сөйлемдерді табыңыз.

ә) Мәтіннен бұйрық райлы сөздерді табыңыз.

б) Мәтіннен қимыл есімін табыңыз.
9. Мына сұрақтар төңірегінде ой бөлісіп көріңіз.
1) Парсы-тәжік халықтары үшін даналықтың басы – “Авеста” болса, қазақ халқы үшін даналықтың басы не деп ойлайсыз?

2) “Авестадағы” құндылықтар қазақ халқының құндылық-тарымен, наным-сенімімен сәйкес келе ме? Айырмашылықтары бар ма?

3) “Авеста” кітабын діни кітап деуге бола ма? Оны басқа қасиетті кітаптармен салыстырып көріңіз.
10. «Шығыс даналығы» деген тақырыпта ауызша ақпарат дайындаңыз.
XII


ТАРИХЫҢДЫ ТАНЫ …

1–сабақ
Ойталқы.

1. Берілген сөздермен сөйлем құраңыз.

	Беймәлім, нөпір, 
айбыны асқан, 
жорық, масаттанған, дүбір, бас ию, пиғыл
	
	қоныстану, шімірікпейді, 

төтеп бере алмады, опасыздар, өркендеу, жаңсақ, өктемдік, ержүрек


2. Сөйлемдегі қарамен берілген сөздердің мағынасын түсіндіріңіз.

Шыңғысханның жаулап алу жорықтары басталды. Байсерке ауылына Өзбекстаннан көптеген оралмандар келіп қоныстанып жатыр. Болат қысқа ойлап шешкен істеріне опық жеді. Тапқан табысы да мардымсыз. Жігіттер жиналып сақадай сай тұрды. Ержүрек батырлығы үшін оны бала кезден-ақ Бабыр деп атаған.
3. Кестеден бірінші бағандағы сөздерге мағыналас сөздерді тауып көрсетіңіз.
аймақ 






қол астына кіру

өркендеу






түр, тұлға, пішін

сақадай сай





кең, байтақ

ержүрек






өлке

ұлан-ғайыр





дайын

мардымсыз





аз, жоққа тән

иелігіне кіру





даму, көркею, өсу

келбет






батыр, батыл
Оқыңыз.         
АТИЛЛА (ЕДІЛ)

Атилла - түркіше Еділ, туған жылы беймәлім, қайтыс болғаны ІV-V ғ ғ. 453 жыл. 

 Айбыны асқан Атилланың қалың нөпір әскері болды. Қаһарлы Атилла атанған тұста 438-443 ж.ж. Ғұн тайпаларының одағы алып күшке еніп, көркейе түсті. Ғұндар Рим империясының шығыс бөлігіне бірнеше дүркін (443, 447, 448 жж.) ірі шабуылды жорықтар жасады. Шығыс Рим империясын жыл сайын салық төлеп тұруға мәжбүрледі. Осылай соғыс олжасына кенелген Атилла әскерлерін енді Батысқа бұрды. Жорық жолы үздік-үздік табысты олжаға ие болды.
Бірақ айбынды Атилланың атышулы жорықтары мен қыпшақтар жөнінде мәліметтер өте сирек. Ең толық деректер сол кездегі оқиғаларды өз көзімен көрген византиялық елші өкіл Прискінің жазбаларында келтірілген.
Мәскеу мемлекеттік университетінің профессоры, тарих ғы-лымдарының докторы М.Аджидің «Қыпшақ даласының жусаны» атты кітабында былай делінген:
«...Ешбір халықта, ешбір елде Атилла туралы, Дешті Қыпшақтың негізін қалаушы оның тайпаластары жайлы жазылған емес. Бар жаһанға белгілі «жабайы тағылар, көшпенділер, ойран салушы, басқыншылар» деп барлық күнә мен кінәні соларға жапқан».

Қыпшақтар империясы 545 жылы Алтайда құрылған Түркі қағанатынан бұрын қаланған. Бұл империя Байкалдан Дунайға дейінгі алып аймақты алып жатты. Шығыстан Батысқа қарай жүретін жолсапар сегіз айдан асатын. Бұл аты әйгілі көшпенділер елі — Дешті Қыпшақ жері еді. Қыпшақ әскерлері жақсы жасақталған, арғымақ мінген аттылы жауынгерлері сақадай сай, жорықта ержүректілігімен қызықтыратын.
Дешті Қыпшақтың оңтүстік шекаралары Босфор, Булғария жерлерін орап, солтүстік Кавказдың таулы аймақтары да империяның иелігіне кірді.
Бұл алып империяны айбынды Атилла басқарып тұрды. Атилла келгенше Еуропа аспанында ойнаған отты найзағай Рим империясы еді. Атилла келісімен мұнда жағдай өзгерді. Далалық-тардың дауылдай екпін күші мен көзсіз ерліктерінен сескенген римдіктер ашық соғысқа шыққан жоқ. Олар бір атақты әулеттің тұқымы Аэций дегенді қыпшақтар арасында тәрбиеленуге жіберді. Қыпшақтар дәстүрінде өзін жақсы көргенді жатсыну жоқ. Бөтенсінбей бауырына басады. Аэций Атилланы жағалап, соның жанынан табыла білді. Кейін Римге оралған соң Аэций Рим императорының кеңесшісі болды. Қыпшақ әскерлерінің жорық әдістерін алып үлгерген Аэций әскербасы атанды. Әскер құрамының көпшілігі қыпшақтың аттылы жауынгерлері еді. Атилла Римнен сатқындарды қайтаруды талап етті. Олар жауап қайтармады. Ол кеш те болса айналасын опасыздар қоршап алғанын сезді. Рим ол опасыздарды қайтару уәдесін соза берді. Көп ойланып, толғанған Атилла ақырында Римге шабуылға шығуға бел байлады. Осылай өмірінде түңғыш рет Атилла сатқындарға алданып, санын соғып, қатты мазасызданды.

Біздің уақытқа дейін жеткен дерекнамалардан қыпшақтардың тұрмыстық құрал-жабдықтарының, киім-кешектерінің сипатын табуға болады. Еуропалықтарға көшпелілер тұратын киіз үйлер ғажайып болып көрінді. Олар көшпенділердің сыртқы келбетін көріп, былғары бөрік, тері шалбар, саптама етік кигендеріне таңғалып қараған.

Көшпенділердің көсемі Атилла туралы тарихшылар «оның өр мінезі болса да патшалар сияқты жұртқа өктемдігі жоқ, ел қатарлы киінген. Думан-тойларда алтын, күміс ыдыстарды емес, ағаштан жасалған бұйымдармен ғана ішіп-жеуді үнатқан» деп сипаттайды. Осындай қасиеттері үшін ел оны құрметтеп, қатты сыйлаған. Ұлы қолбасшыны 453 жылы опасыздар у беріп өлтіреді.
4. Тапсырмалар:
1. Мағынасына, құрылысына қарай мәтінді бөлімдерге бөліп, тақырыпшалар қойыңыздар.

2. Жоспар құрып, әңгімелеңіздер.

3. Сұхбат құрыңыздар.
5. Сұрақтарға жауап беріңіз.

1. Еділ патша туралы дерек білесіз бе?

2. Еділ патшадай батыр қандай болу керек?

3. Еділ патша кімдердің қолбасшысы болған?

1. Еділ патша қандай мемлекеттерді жаулап алған?

2. Көшпенділер деп кімдерді айтамыз?
6. Мәтіннен өзіңе таныс емес сөздерді көшіріп жазып, мағынасын түсіндірме сөздіктен қараңыз.

7. Сөйлемдегі сөздерді теріске шығарыңыз. 
1. Атилла - Еділ патша емес.

2.  Еділ патша Америкаға жорық жасаған. 

3.  Еуропалықтар Еділ патшаны өздеріне патша етіп сайлады.

4. Еуропалықтарды көшпенділер тұрмысы қызықтырмады.
8. Атилла патшаны батыр ретінде суреттеп көріңіз. Сол замандағы тарихи деректерді пайдаланыңыз.

9. Көшпелілер туралы шағын шығарма жазыңыз.

10. Тарихтағы ірі жаулап алушылар кімдер? Жаулап алған жерлеріне қандай із қалдырған?

11. Тарихты жеке тұлғалар жасайды деген пікірді Еділ патшаға қолдануға бола ма?

12. Мәтін мазмұнынан етістіктің өткен шақ тұлғасында жазылған сөйлемдерді тауып, көшіріп жазыңыз.

13. Жедел өткен шақта берілген етістікті өткен шақ есімшеге айналдырыңыз. 

1. Солтүстік Кавказдың таулы аймақтары да империяның иелігіне кірді.

2. Бұл алып империяны, айбынды Атилла басқарып тұрды.

3. Атилла келісімен мұнда жағдай өзгерді.
4. Аэций Рим императорының кеңесшісі болды.
5. Ол кеш те болса айналасын опасыздар қоршап алғанын сезді. 
6. Рим ол опасыздарды қайтару уәдесін соза берді.
14. Берілген етістіктермен сөйлем құраңыз.

Келтірілген, мәжбүрлеген, жазылған, қаланған, қызықтырған, иелігіне кірген, басқарып тұрған, өзгерген, жіберген, аттанған, талап еткен, сезген, өлтірген, ойран салған, тәрбиелеген, ұнатқан.
Еске түсірейік!

Есімше
	Түрлері
	Жұрнақтары
	Мысалдар

	1. Өткен шақ
	-ған, -ген, -қан, -кен
	Барған, келген, айтқан

	2. Келер шақ
	-ар, -ер, -р
	Барар, келер, айтар

	3. Ауыспалы 
	а) -атын, -етін, -йтын, -йтін

ә) -ушы, -уші
	Баратын, келетін, оқитын

Барушы, келуші

	4. Мақсат
	-мақ, -мек, -бақ,-бек, -пақ,-пек
	Бармақ, келмек, айтпақ


15. Тыңдайық! 
Тыңдалған естеліктерден қандай ой түйдіңіз? Пікіріңізді айтыңыз.

Ұлылардың ұлағаты

Мен өзімнің ұстазыма әкемнен кем қарыздар емеспін: 

әкемнен өмір алсам, ал Аристотельден өмірімді жақсы

өткізу туралы білім алдым.






Александр Македонский
Мен өзімнің батырлығымнан ешқашанда қайтпаймын 

және керемет ерлік көрсетіп барып өлемін.






Кенесары

Ел дегенде еміреніп, жұрт дегенде жүгініп қызмет еткін. 






Бауыржан Момышұлы

Аз сөйлер де, көп тыңдар хас асылдың баласы.






Махамбет

2–сабақ
Ойталқы

1. Берілген сөздердің мағынасын түсіндіріп, сөйлем құраңыздар.

	көсем, 
бірегей, 
тұяғы, 
зорлық-зомбылық, шұрайлы
	
	мәжбүр, күйзеле бастады,
жаналқым, бәлкім, жалма-жан


2. Сөйлемдегі сөздерді түсініп, талқылаңыздар.
1. Қазақстанның оңтүстігінде шұрайлы жерлер өте көп. 

2. Бекзат жұмыс іздеуге мәжбүр болды.

3. Одан мардымды жауап ала алмадық.

4. Салық полициясына алым-салық төлейміз.

5. Ресей Иракқа зорлық-зомбылық жасап отыр. 
2. Оқыңыз.

                     ЕЛДІК ТУЫН КӨТЕРГЕН ЕР


Арқада Бурабайға жер жетпейді,


Алашта Кенекеме ер жетпейді. 
М.Жұмабаев
    
Кенесары хан – қазақ халқының тарихындағы ірі тұлға, қазақтың ұлттық батыры, қазақ хандығының ең соңғы ханы. 1802 жылы дүниеге келген. Туып өскен жері – Бурабай.

Ол 1837-1847 жылдардағы он жылға созылған қазақ халқының патшалық Ресейге, Қоқан және Хиуа хандық-тарына қарсы жүргізілген ұлт-азаттық қозғалыстың көсемі, Абылайдың немересі. Кенесары халық қозғалы-сының басшысы ретінде хандықтың бірегей жүйесін орнатуға тырысты.
Кенесары – Шыңғысханның он тоғызыншы ұрпағы, яғни хан атаулының соңғы тұяғы. 

Абылайдың немересі болып келетін Кенесары өзін нағыз таза Шыңғысхан тұқымынан шыққанмын деп мәртебеленіп, хандық билікті қайта орнатуға бел байлады. 1841 жылы Кенесарыны халық ата-дәстүр салтымен ақ киізге көтеріп хан сайлаған.
Оның қол астына жинап жасақтағаны өзінің жақын туыстары Наурызбай, Мұса, Ержан, Құшақ, Бопай, Иса және басқалар болды. Әуелгідегі Абылай ханнан қалған төлеңгіттері мыңға жуық еді. Оған кейбір қазақ шаруалары да қосылды. Жиналған жасақты өзі басқарды.
XIX ғасырдың бірінші жартысында патшалық Ресейдің қарамағындағы елді мекендердегі халықтардың хал-күйі ауырлап, тұрмыс-тіршілігі күйзеле бастады. Бір жағынан, шұрайлы деген жерлерінен айырылса, екінші жағынан алым-салық та жаналқымы-нан алып, екі ұдай талау мен тонауда халық азып-тозып бара жатты.

Ата-бабалардан қалған атамекендерінен айырылған халық ар мен намыс үшін күресуден басқа жол қалмағанын түсінді. Осындай ашу-кек, кеуде толы ыза оларды 1837-1847 жыл-дардағы халықтық қозғалысқа қосылуға итермеледі.
Кенесары Қасымов феодалдық өкіметті нығайтуға күш салды. Халықтың әлеуметтік тұрмысына көңіл бөліп, елді экономикалық жағынан жақсартуға ниет етті. Оның алға қойған мақсаты мен жоспары Орталық Азияда бір орталыққа бағынатын мемлекет құру болды. 

Жалпы, Тұранның даму тарихына көз салсаң, көптеген ел билеуші қайраткерлердің көздеген мақсаттары бір орталықтандырылған іргелі мемлекет құру екендігін байқау қиын емес.
Оған Түрік қағанатының негізін қалаушылар – Истеми, Білге хан, Күлтегін, Тоныкөк, Қараханидтер, Селжүктер, Ақсақ Темірдің осындай іс-әрекеттері куә. Ал Кенесары болса өз замандастарына қарағанда бұл мәселені, тіпті, әріден ойлады.
Кенесары өте талантты ұйымдастырушы. Ол әскери күштерді ұйымдастыруда Бұқара мен Хиуа хандықтарының тәжірибесіне сүйенді. Әскерлерін жүзге, мыңға бөліп, оларға жүзбасы, мыңбасы етіп жүректі батырларды қойды. Әскер тәртібін бұзғандарды қатаң жазаға тартты. 
Кеңесары хан Тәуелсіз хандық құру саясатын жүргізді. Оның тәуелсіздік жолындағы бұл күресі Ресей империясына қолай-сыздық тудырды. Әрине, өзі мен Қытай арасындағы қорған іспетті осынау орасан жерден патшалық Ресей қалайда айырылып қалмауға тырысты. Бас көтеріп келе жатқан жыланның басын кесіп тастауға әрекет жасады. Орыс үкіметі бақайшағына дейін қаруланған әскерін Кенесарыға қарсы үсті-үстіне аттандырып, Кенесары-ның басына 3 мың сом «бәйге» де тікті. Сөйтіп, Кенесары қозға-лысын Ресей әскерінің қуатты күші басып тастады.

Кеңесары өзі өлгенімен, тірі күнінде-ақ аңызға айналған атақдаңқымен халық есінде мәңгі сақталады. Асқаров А. «Ұлы Тұранның ұлдары».
4. Тапсырмалар:

1. Мәтінді оқып, түсініңіз.

2. Мәтінге жоспар құрыңыз

3. Төмендегі материалдарды пайдалана отырып, Кенесары хан туралы білетініңізді баяндаңыз.


Кеңесары Қасымұлының мәйіті Алматы облы-   
      
     сының Бесқайнар елді - мекенінде жатыр. 

Наурызбай батырдың ұрпағымын  деген Айсара Есенбекқызы сүйекті Қырғыз жерінен наурыз айында әкеліп, арулап көмгенбіз деп отыр. Хан моласына ескерткіш те орнатылған. Алайда тарихшылар мен ханның ұрпақтары бұған күмәнмен қарайды. Олар шежіре бойынша, Наурызбайдан ұрпақ қалмаған дейді. 

     5. Сұрақтарға жауап беріңіз.
1. Кенесары Қасымов кім еді?

2. Кенесары Қасымов Шыңғысханның нешінші   
    ұрпағы?

3. ХІХ ғасырдың бірінші жартысында халықтың 
     күй-жайы қандай болды?

6. Сөйлемді теріске шығарыңыз.
Кенесары Қасымов - Әбілқайырдың немересі.

1.__________________________________________                     Айсара Есенбекқызы            
   Кенесары Қасымов - Тәуке ханның екінші ұрпағы.

2.__________________________________________

   Кенесары Қасымов Ресейге қосылуды қолдады.

3.___________________________________________
7. Сөйлемдерді жалғастырыңыз.

Кенесары Қасымов … . Ата-бабалардан қалған … . ХІХ ғасырдың І жартысында … . Халықтың әлеуметтік тұрмысына … . Тұранның тарихи даму … . Кенесары ханның тәуелсіздік … .
8. Мәтіннен етістіктерді көшіріп жазыңыз.

9. Өткен шақ есімшені жедел өткен шаққа айналдырыңыз.

1. Кенесарыны халық, ата-дәстүр салтымен ақ киізге көтеріп хан сайлаған.

2. Орталық Азияда бір орталыққа бағынатын мемлекет құрған. 

3. Әскерлерін жүзге, мыңға бөліп, оларға жүзбасы, мыңбасы етіп жүректі батырларды қойған. 

4. Әскер тәртібін бұзғандарды қатаң жазаға тартқан. 
5. Жиналған жасақты өзі басқарған.

3–сабақ. Қазақ хандары - халық қорғандары
10. Пікіралмасу.
1. Кенесары ханның халық есіне, ел аузында қалуы неден?

2. Кенесары тұсындағы ел басқару жүйесі, сот-праволық реформасының Тәуке ханның «Жеті жарғысынан», қазақтың әдеттегі құқық тәртібінен өзгешелігі.

3. Кенесары бастаған азаттық қозғалыстың жеңіліске ұшырау себептері.

4. Өздерің тағы да қандай атақты хандар туралы мағлұмат білесіңдер?
11. Тыңдайық! Құжаттарға тіл бітсе.
12. Өлеңнің мағынасын түсініп, жаттап алыңыз.

КЕНЕСАРЫ

Халқы үшін қан жұтып, қару алып,

Ту көтеріп, далада дабыл қағып.

Он жыл бойы бір түспей ат үстінен

Он жыл бойы көрмеді дамыл алып.

Өлетінін білсе де күні бұрын,

Қысқа екенін сезсе де ғұмырының
Ұрпақтарға болды ол орнатпақшы

Азаттықтың тәуелсіз ұлы күнін

Кене жандай кемітіп қолбасыны,

Тот басқандай елімнің болды асылы,

Әр ауылдан шығарып бір-бір батыр,

Кереметтей көтердік болмашыны.

Қорғаймын деп саумал көл, сайран жерді,

Әкесі, туыстары майданда өлді,

Жан-жағынан жау қаптап жалаң қағып

Жазым етті қапыда қайран ерді…

Халқымыздың кім оны демес ары,

Хас батырдың көңілде елесі әлі

Кейбіреу қалай десе, олай десін

Тарихта тұрады өшпей Кенесары!

 Сәукен Әбішұлы

13. «Хан Кененің қазасы» тақырыбына шығарма жазыңыз.
14. Қанатты сөзді жаттайық.

Ерлік дегеніміз - жан дүниенің ұлы қасиеті; ер жүрек

атанған халық өзін мақтаныш етуге тиіс.







Н.М.Карамзин

Әрбір ер жүрек, әрбір шыншыл адам өз Отанына 

абырой әкеледі.







Р.Роллан

Ерлік қауіп-қатерді батылдықпен жеңуден емес,

Оны қаймықпай қарсы алудан тұрады.







Жан Поль

XIV

ҒАСЫРЛЫҚ  ТҰЛҒА
1–cабақ. Жамақұлы Бейбарыс Сұлтан
(1223-1277)

Жамақұлы Бейбарыс (1223-1277) – түркі әулеті Баһриден шыққан мам-лүктердің Египетті билеген төртінші сұлтаны. Оны тарихи шығармаларда Бейбарыс, Бибарыс деп те атайды. Оның шыққан тегі – қыпшақ. Бірақ қай жердің қыпшағы дегенге келгенде әр түрлі деректер айтылып, бірі – Хорезм, Дербент қыпшақтары десе, екіншілері маңғыстаулық еді дегенді айтады. Соңғы зерттеулер бұл дүдәмалдықтың түйінін шешіп, Бейбарыстың қыпшақ тайпасының Беріш руынан шыққан атақты әулеттің тұқымы екенін анықтауға мүмкіндік берді. Араб елдерінің “Мың бір түнмен” қатар қоятын халық романы – “Бейбарыста” оның әкесі Жамақ, шешесі Әйек деп, олардың нақты есімдерін атап көрсеткен. Бейбарыс өмір бойы қыпшақ тілінде сөйлеген, алдыңғы Азиядағы араб тілдес халық-тармен тілмәш арқылы түсініскен.

Бейбарыс Дамаскінің базарында 800 дирхемге құлдыққа сатылғаннан кейін жаңа қожайыны Айдакин Бундукдаридің атымен әл-Бундукдари деген есімге ие болады. Кейін Бейбарыстың ерекше қабілетін байқаған Айюби әулетінің сұлтаны Салих Нажумиддин оны өзінің жеке ұланының бір бөліміне сардар етіп алады. Сөйтіп ол енді жаңа әміршінің атымен өзіне әл-Салихи деген есімді және қабылдайды. Ол осында жүргенде крест жоры-ғына қатысушыларға қарсы күресте Египет әскеріне қолбасшылық етеді.

Египеттің жаңа сұлтаны Муиззәддин Айбек Айюби әулетінің соңғы сұлтаны Муаззам Тұраншахты өлтірушілерді жазалау науқанын бастаған кезде, Бейбарыс бас сауғалап, Сирияға қашып кетеді. Содан мамлүктер Айбекті өлтіргеннен кейін ғана ол Каирға қайта оралады. Мұнда таққа жаңа отырған Мұзаффар Сайфуддин Құтұз сұлтан оны әскеріне басшы етіп, Сирия жеріне ішкерлей кір-ген моңғолдарға қарсы күреске аттандырады. Айн-Жалут түбіндегі шайқаста мамлүк қолы моңғолдардың тас-талқанын шығарады. Осы соғыста Бейбарыс ер жүректілігімен айырықша көзге түседі. Бірақ Құтұз, неге екені белгісіз, басқаларға сый-сияпат жасап, Бейбарысты елеусіз қалдырады. Осыған өкпелеген Бейбарыс өзіне ниеттес адамдармен келісіп, Каирға қайтар жолда Құтұзды өлті-реді. Жақындастары Бейбарысты Египеттің сұлтаны деп жариялай-ды. Сөйтіп ол әд-Мәлік әз-Заһир Руки-әд-Дүние вә-д-Дин Бейбарыс әл-Бундукдари әл-Салихи деген есіммен Египеттің тағына отырады. Билік басына келісімен Бейбарыс бар күш-жігерін крест жорығымен қарсы шабуылға жұмсайды. Негізгі шабул 1265 жылы басталып, крест тағушы франктердің қамалдары бірінен кейін бірі алынады. Бұдан кейін Кіші Армения патшалығына (1267 ж.), Кіші Азия селжұқтарына қарсы жорықтар жасап, берберлерді бағын-дырады.

Бейбарыс медреселер салуға көп күш жұмсайды, каналдар мен бөгеттерді жөндетеді. Каир қаласында ол салдырған мешіттердің бірі қазір де “Бейбарыс мешіті” деп аталады. 

Бейбарыс Хулагу әулетіне қарсы күресі мақсатымен Алтын Орда ханы Беркеге елші жібереді. Осыдан бастап Египет пен Алтын Орда арасында тұрақты дипломатиялық қатынас орнап, екі ел арасындағы одақтастық қашан Алтын Орда ыдырағанға дейін сақталады. Өйткені бұл байланыстың осыншалық ұзақ уақытқа ұласып, берік сақталуының негізінде Египет елін билеген Бейбарыс сұлтанның бір кезде тағдырдың қатал кесімімен қол үзіп қалған туған жеріне, ата-бабасының еліне жақындауды мақсат тұтқан арман-тілегі жатқан еді. Бұл, сайып келгенде, Мысыр елін “Қыпшақ Египеті” (“Мамлюкский Египет”) атандырған мамлүк-қыпшақтардың ортақ мүддесі болатын. Сондықтан олар Бейбарыс-тан кейін де, қашан мамлүк-қыпшақ әулетінен күш кеткенше “Алтын Орда” атанған қыпшақ елінен, өздерінің атамекенінен қол үзбеуге ұмтылады. Қатал тағдыр тағы да олардың жолын кесті. Египетте мамлүк-қыпшақтар билік басынан қуылды, Қыпшақ даласында Алтын Орда ыдырап кетті. Кезінде жат елге құл болып сатылып барса да, тектілігін танытып, қажымас қайраттың, құқалмас жігердің үлгісін көрсетіп, билік басына көтерілген мамлүк-қыпшақтардың өр рухы тек арада жеті ғасыр өткенде ғана барып, Бейбарыс есімі арқылы атамекеніне оралды. Қазір өзінің кіндік қаны тамған жерінде – Жайық өзенінің атырауында биік тұғырға орныққан Бейбарыстың ескерткішіне айналған алып тұлғасы тәуелсіз елдің арайлы таңын жерлестерімен бірге қарсы алып, өшпес рухтың айғағындай болып асқақ тұр.
1. Мәтінді оқып, түсіндіріңіз.
2. Мәтінге жоспар құраңыз.
3. Бейбарыс сұлтан туралы білетініңізді баяндаңыз.
4. Сұрақтарға жауап беріңіз.
1. Бейбарыс сұлтан кім еді?

2. Ол қай елдің азаматы?

3. “Бейбарыс мешіті” қай жерде?

4. Оның Египет сұлтаны атанған кезі қай уақытқа тұспа-тұс келеді?
5. Сөйлемді теріске шығарыңыз.

Бейбарыс сұлтан Түркістандық еді.

1. ____________________________
Бейбарыс сұлтан өмір бойы оғыз тілінде сөйлеген.

2. _____________________________
Бейбарыс сұлтан Египет пен Алтын Орда арасындағы дипломатиялық қарым-қатынас орнатуға қарсы болды.

3. _____________________________

6. Сөйлемді жалғастырыңыз.
Жамақұлы Бейбарыс – .... Оның шыққан тегі ... . Бейбарыс қыпшақ тайпасының ... Азиядағы араб тілдес халықтармен ... Сирия жеріне ішкерлей кірген моңғолдарға ... . Осы соғыста Бейбарыс ... .

7. Мәтіннен етістіктерді тауып, олардың қай шақта тұрғанын анықтаңыз.
8. Төмендегі сұрақтарды топ болып талқылаңыз.
1. Мысырлықтар араб па?

2. Арабтар мысырлықтарды қай ғасырдан басып алған?

2 а). Олар қай тілде сөйлеген?

3. Мысыр Президенті Қазақстанда оқыған ба?

4. Хұсын Мүбарак Қазақстанға қандай тартутаралғы жасаған?
9. Пікіралмасу.
1. Бейбарыс сұлтан туралы тарихи көркем фильмді көрдіңіз бе? 

2. Көркем фильм қай жылы, қайда түсірілген?

3. Негізгі идеясы.

4. Бейбарыс сұлтан бейнесі қалай берілген?

5. Ойыңыздан шыға ма?

6. Сіздіңше қалай берілуі керек еді?

                   7. Тыңдайық! 
Түсінгеніңізді айтып беріңіз.
2–cабақ. Қожа Ахмет иассауи

1. Сұрақтарға жауап беріңіздер.
а) Тарихи тұлға дегеніміз не?

ә) Тарих жүзінде із қалдырған қандай тұлғаларды білесіз?

б) Олардың есімі тарихта қандай еңбектерімен, істерімен қалды? 

в) Платонның “Дана тұлға патшалық немесе патша дана тұлға болғанда дүние шыр айнала түспек” деген сөзін қалай түсінесіз?
2. Мына екі қатардан синоним сөздерді табыңыз.
1) Дарынды, жақтаушы, тұспа-тұс келу, туындылары, еңселі, таңдай қақтыру.

2) Сәйкес келу, биік, талантты, қолдаушы, шығармалары, таң қалдыру.
3. Жоғарыдағы синоним сөздермен сөз тіркестерін құраңыз.
Үлгі: дарынды адам, биік кесене,…
4. Берілген сұхбаттағы сөздерді синонимдерімен ауыстырып айтыңыз.

– Қожа Ахмет Иассауидің шәкірттері болған ба?

– Әрине болған, ол өзінің маңына (талантты) шәкірттерін жинап, солардың көмегімен сопылық ілімді таратқан.

– Сопылық ілімнің ерекшелігі неде?

– Сопылар өздерін шындықтың нағыз (қолдаушысымыз) деп білген және исламның нығаюы үшін жұмыс істеген.

– Иассауи Араб халифаты тұсында өмір сүрді емес пе?

– Иә, бірақ оның (шығармаларының) жазылуы Қарахан мемле-кетінің күшеюімен (сәйкес келген) еді.

– Адамдарды осы күнге дейін (таң қалдырумен) келе жатқан Иассауидің (биік) кесенесін өзің көрдің бе?

– Жоқ. Әлі көрмедім. Биыл барсам ба деп жүрмін.

  5. Мәтінді оқыңыз.


Ахмет Иассауи ХІ ғ. екінші жартысында дүниеге келген. 1116 жылы қайтыс болған. Ел аузындағы аңыз бойынша, 125 пен 133 жыл шамасында өмір сүрген. Сопылық ілімнің негізін салушы, ақын, уағызшы. Шағатай тілінде жазған “Хикмет” жыр жинағының авторы.

Ахмет Иассауи Оңтүстік Қазақстан облысы, Шымкент қаласының маңындағы Исбижап (Сайрам) қаласында туған. Ахметтің әке-шешесі Исбижап қаласында тұрған. Оңтүстік Қазақстан облысы, Сайрам ауданында оның әкесі – Ибрагим мен шешесі Қарашаштың кесенесі сақталған. Жеті жасында әкесінен айырылып, Арыстан Бабтың тәрбиесінде болады. Арыстан Баб қайтыс болған соң оқуын Бұхарада жалғастырады. Бұхарадан оралған соң Иасы шаһарында тұрақтап қалады (қазіргі Түркістан). Мұнда келген соң сопылық бағыттағы исламның уағызшысына айналады. Өзінің маңына дарынды мүридтерді топтастырып, исламның нығаюы үшін жұмыс жүргізеді. Сопылар мұсылман әлемінде өздерін шындықтың жақтаушысымыз деп білді. Жұрт қасиетті деп санаған Ахмет ғұмырының соңына дейін Түркістанда өмір сүрді. Ол туралы халықтың аузында: “Меккеде – Мұхаммед пайғамбар, Түркістанда – Ахмет Иассауи” деп айтылатын сөз бар. 63 жасқа толған соң жер асты қылуетіне түсіп, қалған өмірін құдайға құлшылық етіп, сонда өткізеді. Қазіргі кезде қылует табылып, қалпына келтірілген. 

Ахмет Иассауидің өмір сүрген уақыты, тарихи жағдайлар араб Халифаты үшін жақсы кез емес еді: ХІ ғасырдың аяғы мен ХІІ ғасырдың басы Халифаттың күш-қуатының әлсіреп, Орта Азияда жеке хандықтар бой көтере бастаған болатын. Иассауи еңбекте-рінің жазылуы Қарахан қағанатының күшеюімен тұспа-тұс келді. Оның туындылары ірі философиялық ойларымен бүкіл адамзаттың дамуына қызмет етті. Өзінің атақты “Диуани Хикмет” даналық кітабымен адамдарды адалдыққа, әділдікке, төзімділік пен достық-қа, адамгершілік қарым-қатынасқа шақырады. 

Ахмет Иассауи Орталық Азияда империя құрған Әмір-Темір дүниеге келгеннен көп бұрын көз жұмды. Ахмет Иассауи деген құрмет сезімін арада екі ғасырға жуық уақыт өткен соң еңселі ескерткіш-күмбез орнату арқылы білдірген Әмір-Темір мұсылман жұртының есінде мәңгі қалды. Ортағасырлық шеберлер салған ірі архитектуралық құрылыс-кесене бүгінге дейін көрген адамды таңдай қақтырумен келеді.

Қожа Ахмет Иассауи біздің ұлы даламызға мұсылмандықтың жарық сәулесін шашқан, дініне өте берік, ойшыл қайраткер ретінде халық жадында сақталған.

 А.Асқаров
6. Қарсыласыңыз немесе келісіңіз.
1. Ахмет Иассауи ХІІ ғ. екінші жартысында дүниеге келген. 

2. Ол – сопылық ілімнің негізін салушы, ақын, уағызшы.
3. Ахметтің әке-шешесі Сығанақ қаласында туған.

4. Жеті жасында әкесінен айырылып, Арыстан Бабтың тәрбие-сінде болды.

5. Ахмет ғұмырының соңына дейін Түркістанда өмір сүрді.

6. Ахмет Иассауидің өмір сүрген уақыты, тарихи жағдайлар араб Халифаты үшін жақсы кез еді.

7. Ахмет Иассауи Орталық Азияда империя құрған Әмір-Темір дүниеге келгеннен кейін көз жұмды.
7. Мәтінге қажетті сөздермен, сөз тіркестерімен жаттығы-ңыздар, сөйлем құраңыздар. 
Аңыз, сопылық ілім, уағызшы, исламның нығаюы, шындық-тың жақтаушысы, жер асты қылуеті, құдайға құлшылық ету, еңселі ескерткіш – күмбез, ортағасырлық шеберлер, архитектуралық құрылыс-кесене, адамды таңдай қақтыру, тарихты қадірлеу, ірі ойшыл, мінажат ету, қасиетті кесене. 
8. Мәтіннен етістіктерді теріп жазып, олардың қай шақта тұрғанын анықтаңыз.
9. Мына мәтінді талдап, өз ойыңызбен толықтырыңыз.
Тарихи дамуға халық болмысы негіз болады. Жеке тұлғаның өзі халық арасынан шығады. Қандай бір айбынды әмірші болса да, халық деп аталатын құдірет айдынның бетіндегі қалтқы сияқты, сол халықпен бірге көтеріліп, сол халықпен бірге төмендейді деген ойды А.И.Герцен айтқан. Қазақтың дуалы ауыз ақыны Әбубәкір Кердері де: “Жігітке бақыт та оңай, дәулет те оңай, Болса егер қабырғалы халқы оның”, - деген. Яғни, тарихи тұлға қаншалықты данышпан болса да, оның барша болмысы қоғамдық өмір жиынтығымен шендесіп жатады. 

Тарихтың даму үрдістеріне ғылым, техника, философия, әдебиет, өнер, діни ой-сана саласындағы біртуар дарын иелерінің де қосар үлесі айрықша зор. Фараби мен Иассауи, Қорқыт пен Асанқайғы, Шоқан мен Ыбырай, Абай мен Жамбыл, Құрманғазы мен Тәттімбет, Ақан мен Біржан, Әсет пен Мұхит, Қаныш пен Әлкей, Мұхтар мен Жүсіпбек, Мұқан мен Нұрғиса, Әбілхан мен Шәкен сияқты біртуар тұлғаларының есімін қазақ халқы мәңгі ардақ тұтады.
10. а) Мәтінге өзіңізше ат қойыңыз.

ә) Мәтін бойынша жоспар құрыңыз.

б) Мәтіннің негізгі ойы не?
11. а) Мәтінді әңгімелеу үшін қажетті сөздер мен сөз тіркестерін жазыңыз.

ә) Жоспарларыңыз бойынша мәтінді әңгімелеңіз.
12. Тұлға деген сөзбен бірнеше сөз тіркесін жазыңыз.
13. «Тарих және тұлға» деген тақырыпта сұхбат құрыңыз.

3–cабақ. Әбу насыр Әл-фараби

1. Сұрақтарға жауап беріңіз.
1. Әл-Фараби туралы не білесіз?

2. Әл-Фарабиді неге энциклопедист ғалым деп атайды?

3. Ол қай елдің азаматы?
2. Берілген екі қатардан синоним сөздерді табыңыз.

1. Данышпан, сауат ашу, құмарлық, қазына, жетік.

2. Білгір, байлық, хат тану, кемеңгер, құштарлық.
3. Жоғарыдағы синоним сөздермен сөз тіркестерін құраңыз.

Үлгі: кемеңгер ғалым, білімге деген құмарлық, …
4. Берілген сөйлемдердегі кейбір сөздерді синонимдерімен ауыстырып айтыңыз.
1) Әбу Насыр әл-Фараби – Аристотельден кейін дүние жүзі білімі мен мәдениетінің екінші ұстазы атанған (кемеңгер) ғалым. 2) Әл-Фараби Отырар қаласында (хат танып), осы қалада білімге деген (құмарлығы) оянып еді. 3) Алматыдағы әл-Фараби атындағы Ұлттық университетінің кітапханасындағы ұлы ғалымның қолжаз-балары өз алдына бір пара (байлық). 
5. Мәтінді оқыңыз.

Әбу Насыр әл-Фараби
 (870-950)
Әбу Насыр әл-Фараби (870-950) – Аристотельден кейін дүниежүзі білімі мен мәдениетінің екінші ұстазы атанған данышпан, энциклопедист ғалым. Оның мұсылманша толық аты-жөні Мұхаммед ибн Мұхаммед ибн Узлағ Тархани. Туған жері – Сырдария бойындағы ерте заманда түркі халықтарының орталығы болған Отырар қаласы. Отырарды арабтар “Фараб” деп атаған. Қай жерден шыққанын білдіру үшін аты-жөніне өзінің туған мекенінің атауын тіркейтін сол заманның дәстүрімен ұлы ұстаз Фараби аталған.

Әл-Фараби заманында бүкіл Орта Азия мен Түркістан Араб халифатының ықпалында болған. Соған байланысты қала халқы сауда-саттық мәселесінде ислам қалыптасып, дамуына зор үлес қосқан араб, парсы, түркі тілдерін қатар қолданған. Соның ішінде рухани, ғылыми тіл араб тілі болған. Сондықтан осы қалада сауат ашып, осы қалада білімге, ғылымға деген құмарлығы оянған әл-Фарабидің осы үш тілді жетік білуі заңдылық еді. Ол кейін білім-ғылым іздеп, көп жерді аралайды. Ақыры сол кезде әлемнің ғылым дүниесінің орталығы болған Бағдадқа келіп, сонда тұрақтап қалады. Сол кездің ғалымдарымен кездесіп, солармен сырлас болды. Грек, латын, санскрит және басқа тілдерді үйренеді.

Ол өз заманындағы дамыған ғылым салаларының бәріне, өнеріне өзіндік үлес қосып, елеулі із қалдырады. Одан қалған ғылыми еңбектердің өзінің саны жүзден астам. Сол еңбектерді ғылым салаларына қарай бөлетін болсақ, олар мынадай: астрономия, астрология, математика, логика, музыка, медицина, табиғат ғылымдары, социология, лингвистика, поэзия-риторика, философия болып келеді.

ХІХ ғасырдың екінші жартысынан бері қарай Қазақстан ғалымдары да ұлы ұстаздың бай мұрасын жинап, зерттеп тануға өз үлестерін қоса бастады. Қазір Қазақстан Ғылым академиясының кітапханасында әл-Фарабидің елу шақты еңбегі бар. Қазақстанның Ирандағы алғашқы Төтенше және Өкілетті елшісі болған ғалым Мырзатай Жолдасбеков тауып әкеліп, Алматыдағы әл-Фараби атындағы Қазақ ұлттық университеттің кітапханасына тапсырған. Әл-Фарабидің қолжазбалары өз алдына бір пара қазына.

Өмірінің соңына қарай әл-Фараби Мысыр, Шам, Хамб қалаларында болып, ақырында Шам шаһарына келіп, сонда тұрақтайды. Осында қайтыс болады.

Әл-Фараби ісін жалғастырған, ғылымға берілген шәкірттері көп болған. Олардың ішінен, ең алдымен, Орта Азияның ұлы ғалымы Әбу Әли ибн Сина (Авиценна) есімін атауға болады. Кейінгі кездегі шығыс ғалымдары оларды бөліп жармай “Қос Фараби” деп те атайды.

М.Жолдасбекұлы, Қ.Салғараұлы, А.Сейдімбек

6. Мәтінге жоспар құрыңыз. Мәтінді әңгімелеу үшін тірек сөздер мен сөз тіркестерін жазыңыз.
7. Сөйлемдерді оң жақта берілген сөз тіркестерімен толықтырыңыз.

	1. Әл-Фараби Аристотельден кейін екінші ұстаз … .
	1. Өзінің саны жүзден асады.

	2. Білімге, ғылымға деген құмар-лығы оянған әл-Фарабидің … .
	2. Әл-Фарабидің елу шақты еңбегі бар.

	3. Одан қалған ғылыми еңбек-тердің … .
	3. Әбу Әли ибн Синаны атауға болады.

	4. Қазір Ғылым академиясының кітапханасында … .
	4. Атанған энциклопедист ғалым.

	5. Әл-Фарабидің шәкірттерінің іші-нен Орта Азияның ұлы ғалымы …
	5. Осы үш тілді жетік білуі заңдылық еді.


8. Қарсыласыңыз немесе келісіңіз.
1) Әл-Фарабидің туған жері – Сырдария бойындағы ерте заманда түркі халықтарының орталығы болған Отырар қаласы.

2) Әл-Фараби заманында бүкіл Орта Азия мен Түркістан Араб Халифатының ықпалында болған жоқ.

3) Сол кезде әлемнің ғылым дүниесінің орталығы болған Шамға келіп, сонда тұрақтап қалады.

4) Ол өз заманындағы дамыған ғылым салаларының бәріне, өнеріне үлес қосып, елеулі із қалдырады.

5) ХХ ғасырдың екінші жартысынан бері қарай Қазақстан ғалымдары ұлы ұстаздың бай мұрасын жинап, зерттеп тануға өз үлестерін қоса бастады.

6) Әл-Фарабидің ісін жалғастырған, ғылымға берілген шәкірттері көп болған.
9. Мына сөз тіркестерін пайдаланып, мазмұнды мәтін құраңыз.

Дүние жүзі білімі мен мәдениеті, екінші ұстаз, туған мекенінің атауы, ғылыми тіл, ғылымға деген құмарлық, тілді жетік білу, ғылым орталығы, ғылым салалары, ғылыми еңбектер, ұстаздың бай мұрасы, ісін жалғастыру, ұлы ғалым, шығыс ғалымдары.

10. Мәтіннің мазмұнын қазақша айтыңыз.

По некоторым источникам, до отъезда из Средней Азии Фараби побывал в Шаме и Самарканде. По пути в Багдад он побывал в городах Ирана-Исфагане, Хамадане, Рее (Тегеран). Аль-Фараби изучил арабский, персидский, греческий языки. Есть сведения о том, что он знал более 70 языков. Утверждение ученого о вечности мира, подхваченное испано-арабскими философами, способствовало развитию материалистических идей на Западе Халифата, за Гибралтаром. В Европе уже в ХІІ в. труды аль-Фараби были переведены на латынь.

Теперь мы можем найти ответ на вопрос, почему молодой туранец стремительно шел навстречу трудностям. Да, Абу Насыр шел по тернистому пути. Сын степи спустя 12 веков после вели-кого ученого, мыслителя Аристотеля – воспитателя выдающегося полководца Александра Македонского – был признан вторым учителем мира. Прошло уже 12 веков со времен Абу-Насыра, а его имя не забыто, как не забыты его труды. Дети Турана должны помнить и почитать имя великого мыслителя – своего предка.
10. Төмендегі мәтінді оқыңыз. Жақшаны ашыңыз, тиісті септік жалғауларын орнына қойыңыз.
Фараби өзінен (кейінгілер) бай шығармашылық мұра қалдырды. Талай-талай тарихшылар мен философтар оның жазған (трактаттары) санын анықтамақ болып талпынды, бірақ бәрі бірдей бір тоқтамға келе алмады. Әл-Фарабидің (еңбектері) дүние жүзінің ең ірі (кітапханалары) табуға болады. Мәскеудің, Петербургтің, Ташкенттің, Бейруттың, Душанбенің, Бакудің, Қазанның, Дамаскінің, Стамбұлдың, Берменнің, Лондонның, Париждің, Мадридтің, Нью-Йорктың мемлекеттік (қорлары) сақталған.
XV


ҰЛЫЛЫҚ ҰЛЫДАН
1-сабақ. Ахмет Байтұрсынұлы – ана тіліміздің атасы

1. Сұрақтарға жауап беріңіз.
1) Ахмет Байтұрсынұлын неге қазақ тіл білімінің атасы дейді?

2) Ахмет Байтұрсынұлының қандай еңбектерін білесіз?

3) Сіз ұлы ғалымды қай қырынан көбірек танисыз?
2. Берілген екі қатардан синоним сөздерді табыңыз.
1) Тәржімәші, қисын, дәлдік, егжей-тегжей, жетілдіру, сабақтастыру, шұбарлық

2) Ұштастыру, логика, жай-жапсар, аудармашы, ала-құлалық, айқындылық, өрістету.
3. Жоғарыдағы синоним сөздермен сөз тіркестерін құраңыз.
Үлгі: егжей-тегжейлі түсіндіру, тіл шұбарлығы.
4. Берілген сөйлемдердегі кейбір сөздерді синонимдермен ауыстырып айтыңыз.

1) А.Байтұрсынұлы – (аудармашы), көсемсөзші. 2) Қазақ тілі білімінің (логикасы) аса маңызды. 3) А.Байтұрсынұлының пікірін-ше, тіл (айқындылығы) ойлаған ұғыммен сөз мағынысының сәйкес келуі. 4) А.Байтұрсынұлы ана тілінің қадір-қасиетін (жай-жапса-рын) түсіндірді. 5) Ұлы ғалым қазақ тіл білімінің негізгі термин-дерін халықтың ойлау мүмкіндігімен (ұштастыра) білді. 6) Ахмет қазақ жазба тілін лексикалық (ала-құлалықтан) тазартумен айналысты.
5. Мәтінді оқыңыз.
Ахмет Байтұрсынұлы – әдебиеттанушы, көсемсөзші, тәржімәші, түрколог, қазақ тіл білімінің атасы. 

Қазақ тарихындағы Ахмет Байтұрсынұлы есімі халықтың рухани өркендеуімен тығыз байланысты.

Әсіресе тіліміздің атасы Ахметтің тіл ғылымындағы теориялық, психологиялық қисындары, әдістемелік ой-пікірлері аса мәнді.

«Тілдің міндеті – ақылдың аңдуын аңдығанша, қиялдың меңзеуін меңзегенше, көңілдің түйгенін түйгенінше айтуға жарау. Сөз көңілге сипат жағының көркемдігімен, сөз мағына жағының күштілігімен жағады. Тіл дәлдігі деп ойлаған ұғымға сөз мағынасы сәйкес келуі айтылады».

Ахмет Байтұрсынұлы балаларды алғашқы үш жылда ана тілінде оқытуды жөн көреді. Оның тәрбиелік ықпалын, қадір-қасиетін, сөйлеу мәдениетін де егжей-тежейлі түсінідіріп, терең ой қозғайды.

«Әліппе – таңбалар жұмбағы» атты еңбегінде араб әрпінің латын таңбасынан неғұрлым ұғымды, жеңіл екенін дәлелдейді. Араб әрпін Орта Азия халықтары қолданып жүрген тәжірибеде қазақ тіліне ыңғайлап, жетілдірудің әдістемелігін де жасады. Осы жөнінде 1912 жылы «Айқап» журналында әлденеше рет мақалалар жазды.

Ахмет Байтұрсынұлының қазақша әліппе жасауы, араб жазуына кіргізген реформасы, қазақ тіл білімін негізгі терминдерін жұртымыздың образды ойлау мүмкіндігімен сабақтастырып, өз топырағымыздан тауып, оларға тұңғыш анықтама бергені, дыбыс жүйесін (фонетика, грамматика) қалыптастырып шығарған ұлы еңбегі өз кезінде де айтылған болатын.

Өз қолымен жазған «Өмірбаянында» Ахмет Байтұрсынұлы былай дейді: «Орынборға келгеннен кейін, біріншіден, қазақ тілінің фонетикалық, морфологиялық және синтаксистік тұрғыдан зерт-теумен, екіншіден, қазақ алфавитін (шрифтін емес), орфография-сын жеңілдету және реттеу үшін реформа жасаумен, үшіншіден, қазақ жазба тілін лексикалық шұбарлықтан, басқа тілдердің син-таксистік ықпалынан тазартумен, ақыры ең соңында, төртіншіден, проза (іс-қағаз, публицистика, ғылыми жазба) тілін кітаби тіл арнасынан стилистикалық өңдеу, қазақ сөздерімен термин жасау арқылы халықтың жанды тілінің арнасына көшіру істерімен айналыса бастадым. Бұлар өзім жасаған оқулықтар және өзім редаксиялаған «Қазақ» газеті арқылы іске асты».

А.Байтұрсынұлының елу жасқа толғанына арнап 1923 жазған мақаласында оны Мұхтар Әуезов «оқыған азаматтың тұңғышы, алғашқы рухани көсемі» дей келіп: «… Ахаң ашқан қазақ мектебі, Ахаң түрлеген ана тілі, Ақаң салған әдебиеттегі емшілдік ұраны – «Қырық мысал», «Маса», «Қазақ» газетінің 1916 жылдағы қан жылаған қазақ баласына істеген еңбегі, өнер-білім саясат жолын-дағы қажымаған қайратын біз ұмытсақ та, тарих ұмытпайтын істер» деп жоғары баға берген еді. Тарих таразысына түсіп, сыннан өткен А.Байтұрсынұлы сынды Тұранның ұлы ұлдары санаулы ғана. 
А.Асқаров, Р.Нұрғалиев

6. Түсінігіңізді тексеріңіз. Ол үшін мына тапсырмаларды орындаңыз.
1) Мына сұрақтардың мазмұнын ашатын абзацтарды немесе сөйлемдерді айтыңыз.

а) Ахмет Байтұрсынұлының есімі қазақ тарихында немен байланысты?

ә) Оның бала оқыту туралы қандай пікірлері бар?

б) Ұлы ғалымның қазақ әліппесін жасаудағы еңбегі туралы не айта аласыз?

в) А.Байтұрсынұлы тағы қандай істермен айналысты?

г) М.Әуезов Ахаң туралы не деді?
2)  Мәтін мазмұнына байланысты жоспар құрыңыз.

3)  Мәтіннен тірек сөздер мен сөз тіркестерін теріп жазыңыз.

7. Сөйлемдерді оқыңыз. Сөйлемдерді мәтінге сәйкес ретімен нөмірлеңіз.
1) А.Байтұрсынұлының «Әліппе - таңбалар жұмбағы» атты еңбегі бар. 

2) Сөз көңілге мағына жағының күштілігімен жағады.

3) А.Байтұрсынұлы - «оқыған азаматтың тұңғышы, алғашқы рухани көсемі…»
4) Ұлы ғалым тіліміздің дыбыс, сөз сөйлем жүйелерін қалыптастырып шығарды. 

5) Ахметтің әдістемелік ой-пікірлері өте маңызды.
8. Кестенің оң жағы мен сол жағын сәйкестендіріңіз.
	1) Ахмет Байтұрсынұлының есімі халықтың…
	1) … қиялдың меңзеуін меңзе-генше, көңілдің түйгенін түй-генше айтуға жарау.

	2) Тілдің міндеті – ақылдың аңдуын аңдығанша…
	2) … латын таңбасынан неғұрлым ұғымды, жеңіл екенін дәлелдейді.

	3) А.Байтұрсынұлы балаларды алғашқы үш жылда…
	3) … жұртымыздың образды ойлау мүмкіндігімен сабақтас-тыра білді.

	4) «Әліппе – таңбалар жұмба-ғы» атты еңбегінде араб әрпінің…
	4) … рухани өркендеуімен тығыз байланысты

	5) А.Байтұрсынұлы қазақ тіл білімінің негізгі терминдерін…
	…ана тілінде оқытуды жөн көрді


9. Төмендегі етістіктермен бірнеше сөз тіркестерін құраңыз.
	1. оқыту 
	2. Сәйкес келу 

	3. жөн көру 
	4. түсіндіру    

	5. Ой қозғау
	6. Дәлелдеу

	7. қолдану
	8. Қалыптастыру

	9. жеңілдету
	 10. өңдеу


· 10. Грамматикалық тапсырма.
а) Мәтіннен туынды зат есімдерді табыңыз.

ә) Мәтіннен туынды сын есімдерді табыңыз

б) Мәтіннен қыстырмаларды табыңыз
11. «А.Байтұрсынұлы - әдіскер ғалым» деген тақырыпта бір-біріңізбен сұхбаттасыңыз.
2–cабақ. Ахмет Байтұрсынұлы – әдебиеттану 
ғылымының негізін салушы

(жалғасы)

1. Сұрақтарға жауап беріңіз.
1. А.Байтұрсынұлын неге әдебиеттану ғылымының негізін салушы дейді?

2. А.Байтұрсынұлының қандай еңбектерін білесіз?

3. Сіз ұлы ғалымды қай қырынан көбірек танисыз?
2. Берілген екі қатардан синоним сөздерді табыңыз.
1. Анықтығы, дәлдігі, жіктеу, даналық, дәуір, бірқыдыру, қазына, ересен.

2. Біршама, түзулігі, орасан, бөлу, айқындылығы, байлық, кемеңгерлік, нақтылығы, кезең.

3. Жоғарыдағы синоним сөздермен сөз тіркестерін құраңыз

Үлгі: тіл анықтығы, дәуірлерге бөлу, …
4. Берілген сөйлемдердегі кейбір сөздерді синонимдермен ауыстырып айтыңыз.
1) А.Байтұрсынұлы тіл (айқындылығы), тіл (түзулігі), көрне-ктілігі, тазалығы деген ұғымдарды тұңғыш рет енгізді. 2) Қазақ әдебиетіне тән жанрларды топтап, (бөлудегі) ғалымның (кемеңгер-лігіне) таң қаласың. 3) Ұлы ғалым қазақ әдебиетін (кезеңдерге) бөлуде де көптеген жаңалық ұсынады. 4) “Әдебиет танытқыш” кітабындағы (біршама) термин, ұғым, категория әдеби тілімізге кезінде кірген. 5) Бұл кітапта эстетикалық ойлау жүйемізді дамыта түсетін тамаша (байлық) бар екенін ұмытпауымыз керек.
5. Мәтінді оқыңыз.
Ахмет Байтұрсынұлының ғалым-теоретик, эстетик-сыншы тұлғасын айқындап беретін күрделі, толымды жаңашыл туындысы Ташкентте 1926 жылы “Әдебиет танытқыш” (“Теория словеснос-ти”) деген атпен басылған. Бұл кітапта қазақтың ұлттық әдебиет-тануының ғылыми негізі, методологиялық арналары, басты-басты терминдері мен категориялары қалыптастырылған.

Автор өнер атаулыны тірнек өнері және көрнек өнері деп екі ұлы топқа бөліп алады да, сөзін былай жалғастырады: “… өнердің ең алды сөз өнері саналады. Өнер алды – қызыл тіл” деген қазақ мақалы бар. Мұны қазақ сөз баққан, сөз күйттеген халық болып, сөз қадірін білгендіктен айтқан. Алдыңғы өнердің бәрінің де қызметін шама қадырынша сөз өнері атқара алады, қандай сәулетті сарай болсын, қандай сымбатты я кескінді суреттер болсын, қандай ән-күй болсын, сөзбен сөйлеп суреттеуге, көрсетуге, танысуға болады. Бұл өзге өнердің қолынан келмейді”.

Ғалым әдебиеттің барлық жанрларына, көркемдік құралда-рына қатысты еуропалық, орыс әдебиеттануындағы ұғым, термин, категорияларға шып-шырғасын шығармай түгелдей қазақша балама табады. Баспасөзде, кітаптарда, оқулықтарда, радио-теледидарда қазір кең де еркін қолданылатын сөз дұрыстығы, тіл тазалығы, тіл анықтығы, тіл дәлдігі, көрнектілігі, оның тараулары, көрнектеу, меңзеу, теңеу, ауыстыру, бейнелеу, алмастыру, кейіптеу, әсірелеу, арнау сияқты ұғымдарды тұңғыш рет енгізіп, осы сөздерді термин дәрежесіне көтерген, дәл анықтап берген А.Байтұрсынұлы екенін айту – тарихи әділет.

Шумақ түрлері, тармақ толғаулары, бунақ, буындар, тармақ кезеңдері ұйқастар – осы тектес өлеңтану категориялары да “Әдебиет танытқышта” жасалады. Қазақ әдебиетінің өзіне тән жанрлық формаларын топтап, жіктеп берудегі ғалым даналығына таң қаласыз. 

Эпосты – әуез, лириканы – толғау, драманы – айтыс деп қайырады. Ауыз әдебиет түрлері былай жіктеледі: ертегі, аңыз-әңгіме, өтірік өлең, жұмбақ, жаңылтпаш – бұлар бір топ. Батырлар жыры, тарихи жыр, айтыс өлең, үгіт өлең, толғау, терме – бұлар екінші топ. Мысалы, ділмар сөз (афоризм), тақпақ, мақал-мәтел – бұлар үшінші топ. Тойбастар, жар-жар, беташар, жоқтау, бата – бұлар төртінші топ. Бесік жыр, дерт көшіру – бұлар бесінші топ.

Қазақ әдебиетін дәуірлерге бөлуде де толып жатқан жаңалық бар. Қысқасы, “Әдебиет танытқыш” кітабындағы бірқыдыру термин, ұғым, категория әдеби тілімізге, ғылыми оралымға кезінде кіргенін айта отырып, бұл еңбекте эстетикалық ойлау жүйемізді әлі де байыта түсетін тамаша қазына, ересен тапқырлықтар бар екенін көрсетуіміз қажет. Сонымен, Ахмет Байтұрсынұлы қазақ әдебиет-тану ғылымының негізін салған, тұңғыш әдебиет теориясын жазған ғалым екендігін мойындамау шындық алдындағы қиянат болар еді. 
Р.Нұрғалиев
6. Сөздікті пайдаланып, мына сөздерді орыс тіліне аударыңыз.
Көрнекілеу, меңзеу, теңеу, ауыстыру, бейнелеу, алмастыру, кейіптеу, әсірелеу, арнау, шумақ, тармақ, буын, ұйқас, ертегі, аңыз-әңгіме, жұмбақ, жаңылтпаш, батырлар жыры, тарихи жыр, тақпақ, мақал-мәтел, бесік жыры.
7. Мына сөздер мен сөз тіркестерін пайдаланып, сөйлем құраңыздар.

Әдебиеттану, сөз өнері, әдебиет жанрлары, ұғым, термин, категория, өлеңтану, ауыз әдебиеті, әдебиет теориясы.
8. Сөйлемдерді оқыңыз. Сөйлемдерді мәтінге сәйкес ретімен нөмірлеңіз.
1. А.Байтұрсынұлы ауыз әдебиеті түрлерін бес топқа жіктейді.

2. “Өнер алды – қызыл тіл” деген қазақ мақалы бар.

3. “Әдебиет танытқышта” өлеңтану категориялары да жасал-ды.

4. А.Байтұрсынұлы орыс әдебиеттануындағы терминдердің бәріне қазақша балама тапты.

9. Мына сөз тіркестерін қалай түсінесіз?
Сөз дұрыстығы, тіл тазалығы, тіл анықтығы, тіл дәлдігі, тіл көрнектілігі.

          10. Тыңдайық! Шағын мәтінді мұқият тыңдаңыз.

11. а) Шағын мәтінге ат қойыңыз.

ә) Мәтіннің негізгі идеясы не?

б) Мәтінге байланысты туған ойларыңызбен бөлісіңіз.
12. «Сөз өнері» деген тақырыпта шығарма жазыңыз.

ОСБЖ тақырыптары


Әбу Әли ибн-сина
      
1. Ойтүрткі сұрақтарға жауап беріңіз.

1) Ибн-Сина туралы не білесіз?

2) Ибн-Сина ғылымның қандай салаларын меңгерген?

3) Ол қай елдің азаматы?
2. Мына екі қатардан синоним сөздерді табыңыз.

1) Қол үзбеу, меңгереді, жаратылыстану, сауығу, нұсқау, ереже, дауасы.

2) Сілтеу, игереді, емі, тастап кетпеу, дүниетану, қағида, жазылу.
3. Жоғарыдағы синонимдермен бірнеше сөз тіркесін құраңыз.

Үлгі: оқудан қол үзбеу, жаратылыстану ғылымы, …
4. Берілген сұхбаттағы кейбір сөздерді синонимдерімен ауыстырып айтыңыз.

– Сен, шығыс ғұламаларынан кімдерді білесің?

– Мен Ибн-Синаны жақсы білемін 

– Ол туралы не айта аласың?

– Ибн-Сина өте зерек бала болып өседі. Оның қабілетін байқаған ұстаздары, әкесінен ұлыңыз оқуды (тастап кетпесін) деп өтінеді. 15-16 жасар Ибн-Сина (дүниетану), геология, математика, философия ғылымдарын (игереді).

– Ал оның медицинаға қосқан үлесі қандай ?

– Оның бұл салада «(Жазылу)», «Дәрігерлік ғылым (ереже-лері)», «(Сілтеу) мен ереже», «Жүрек (емі)» деген құнды еңбектері бар.

           5. Мәтінді оқыңыз.

Орта ғасырдағы Шығыстың данышпан ғалымы Ибн-Сина 980 жылы 16 тамызда Бұхараға жақын жердегі Абшан ауылында туған.

Х ғасырда Бұхара Мауераннахрдың саяси орталығы болып саналған. Барлық шығыс елдерінен қайраткерлер келетіндіктен, бұл қалада ғылым мен мәдениет, әдебиет пен өнер кеңінен дамыған.

Ибн-Синаның әкесі қаладағы атақты адамдардың бірі болған. Оның екі ұлы бар еді: Хусейн (Ибн-Сина) және Махмуд. 968 жылы Бұқараға көшкеннен кейін Хусейнді оқуға береді. Бұл кезде есейе түскен ол математиканы игере бастайды. Хусейннің қабілетін байқаған ұстаздары әкесінен ұлыңыз оқудан қол үзбесін деп өтінеді. 15-16 жасар Ибн-Сина сол уақыттағы барлық ғылым негіз-дерін меңгереді. Оның философиялық көзқарасының қалыптасуына Әбу Насыр әл-Фарабидің еңбектері әсер етеді. Жаратылыстану ғылымын, логиканы, математиканы және философия мен теология-ны жете түсінген Ибн-Сина медицинаны да оқып-біліп, іс жүзінде айналыса бастайды.

17-18 жасында-ақ Ибн-Сина кемеліне келген ғалым ретінде қалыптасады. Жас та болса өзін толық танытқан талант математикадан басқа ғылымдар жөнінде “Китаб ал-Ман Әжму” немесе “Әл-Арузия” деген еңбектер жазады. Артынша этика туралы “Ал-бир уа-л исм” және философияға қатысты “Әл-Хасил уа-л Махсул” деген еңбек жазады. Ибн-Сина Хорезмнің астанасы Гурганжда тұрғанда “Мамуни Академиясы” ғалымдарының небір саңлақтары оны өз тобына қосып, құшақ жая қарсы алады. Гурганжда оның “Дәрігерлік ғылым қағидалары”, “Логика кітабы”, “Аралау мен оралу”, “Жалпы бақылау кітаптары” деген еңбектері жазылады.

Исфахан дәуірі (1023-1037) Ибн-Синаның өмірінде елеулі орын алады. Мұнда ол “Сауығу” және “Дәрігерлік ғылым қағидалары” еңбектерін аяқтайды. Астрономия саласына да баса назар аударады. Сондай-ақ логика, математика, физика, поэтика, музыка мәселелерімен де айналысады. Оның жан-жақты білімдарлығы ғылымның барлық саласын қамтып жатты.

Исфаханда Ибн-Синаның Ала-ад-Даулге арналған “Даниш-Намэ” деген философиялық энциклопедиясы дүниеге келеді. Мұны өзінің ұлттық тәжік тілінде жазады.

Ибн-Сина бүкіл адамзатқа үлкен байлық қалдырды. Оның 456 шығармасының ішінде 18 томдық “Нұсқау мен ереже” деген соңғы еңбегі шығыс философиясына қатысты болса керек. 40-қа жуық жұмыстары медицинаға арналған. Әсіресе “Дәрігерлік ғылым қағидалары”, “Жүрек дауасы”, “Тамыр ұстау” сияқты құнды дүниелерінің маңызы зор.

А.Асқаров

6. Мына сөйлемдерді мәтінге сәйкес аяқтаңыз.

1) Орта ғасырдағы Шығыстың данышпан-ғалымы Ибн Сина ... 

2) Х ғасырда Бұхара …

3) Ибн-Синаның әкесі …

4) Бұл кезде есейе түскен ол …

5) 15-16 жасар Ибн-Сина …

6) Оның философиялық көзқарасының қалыптасуына ...

7) 17-18 жасында-ақ Ибн-Сина …

8) Ибн-Сина Хорезмнің астанасы Гурганжда тұрғанда …

9) Исфахан дәуірі (1023-1037) Ибн-Синаның …

10) Сондай-ақ логика …

11) Исфаханда Ибн-Синаның …

12) Ибн-Сина бүкіл адамзатқа …

13) Зерттеушілердің пікірінше, …

14) Әсіресе “Дәрігерлік ғылым қағидалары”, …
7. Мына етістіктерді, сөз тіркестерін пайдаланып, мәтінді әңгімелеңіз.

Туған, болып саналған, кеңінен дамыған, атақты адам, есейе түскен, игере бастайды, меңгереді, философиялық көзқарасы, жете түсінген, іс жүзінде, айналыса бастайды, еңбек жазады, құшақ жая қарсы алады, исфахан дәуірі, ғылымның барлық саласы, маңызы зор.
8. Сөз тіркестерін оқыңыз, мағынасын басқа сөздермен беріңіз.

Оқудан қол үзбеу, кемеліне келген, өзін толық танытқан, елеулі орын алады, жан-жақты білімдарлығы, дүниеге келеді, құнды дүниелер.
9. Мына мәтіннің мазмұнын қазақша әңгімелеңіз.

Ибн-Сина свои поэмы и стихи посвящал, в основном, проблемам здоровья человека. Какую бы проблему он не рассматривал, на первый план у него выходит человек. Его трудами по многим отраслям науки и по сей день пользуются ученые мира. Великая историческая заслуга Ибн-Сины заключается в том, что ученый подверг широкому обсуждению ряд проблем, которые в античной философии только были намечены. Поставил и проанализировал вопросы, продиктованные уровнем развития науки и общества, а также духом времени, обогатил философию и другие науки многими идеями и открытиями. Ибн-Сина уделял внимание доказательству изначальности и вечности материи.

Главным в философии Ибн-Сины наряду с доказательством изначальности и вечности мира, является обоснование извечности и объективности движения, пространства и времени. Анализируя проблему сущности материи Ибн-Сина дополняет и исправляет Аристотеля, так, он последовательно обосновывает идею об объективном характере движения, пространства и времени.

Особенно велик вклад Ибн-Сины в медицину. Историческая заслуга его в том, что он, объединив достижения античной и средневековой медицины, создал научную диагностику и теорию лечения. В “Каноне врачебной науки” содержится масса оригиналь-ных предложений и идей, большое внимание уделено вопросам профилактики заболеваний. Особое значение ученый придавал зарядке, составу питания, режиму отдыха. Ибн-Сина оказал огромное влияние на развитие медицины в мире.
8. Ибн-Синаның төмендегі өлең жолдарын оқып, талдап-түсіндіріңіз.

Тоғыз құдірет бар сенде бас иетін

Бесеуі оның сезімдік қасиетің

Қан тамырың соғатын өмір үшін

Бұлшық етің боршалы жігер күшің

Күш бар тағы көп ойдың сан суретін,

Көз алдыңа айнадай көрсететін

Күш бар тағы ақылды алға бастайтын

Жақсы ісіңді есте мәңгі сақтайтын.

Тамақ жемей тұра алмассың жалғанда

Ас адамның арқауы ғой қашанда

Тата алмасаң керек нәрін әрненің,

Азып-тозып азаяды дәрменің

Не жетеді тәуір тамақ жегенге 

Қан тазарып әл кіреді денеңе.

Тіршілікте тең келмес оған бәрі,

Өзен суы, ауыз су өмір нәрі.

Дүниедегі құм-қоқысты қуады,

Қан тамырға жайылады құнары.
11. Сабақты қорытындылауға арналған сұрақтар.

1) Ибн-Синаны энциклопедист ғалым деуге бола ма?

2) Ғалымның дәрігерлік қағидаларына көзқарасыңыз қандай?

3) Оның дәрігерлік ақыл-кеңестерінің маңызы мен өзектілігі қандай?

4) Орта ғасырдағы Шығыстың данышпан ғалымдарының жан-жақты білімдар болып қалыптасуына не әсер етті деп ойлайсыздар?

«Ғасырлық туынды»
1. Берілген сөздермен және сөз тіркестерімен жұмыс (мағынасын ашып, сөйлем құрау). 

 Ұлы шығарма, суреткер ретіндегі бақыты, қалың оқырман, құлшына қабылдау, әлеуметтік қоршауы, балғын жас шәкірт, алқымдатып, ой-қыры, қиял-қалтарысы, кертартпа, бұралаң тағдыры, безу, түңілу.
2. Мына сөздердің қарама-қарсы мағынасын табыңыз. 

	шәкірт –
	бұралаң –

	ұнамды – 
	мұң – 

	сәби – 
	


3. Мына сөздердің синонимін табыңыз.
	суреткер –
	шығарма–

	тұтасқан –
	заман –

	күллі -
	халық тіршілігі –

	тұңғыш –
	кіршіксіз –

	кең жазира 
	безеді – 

	сынау – 
	мейірбандық – 

	зерек – 
	атақ – 

	ерлік – 
	


5. Берілген сөз тіркестерінің мағынасын сөздіктен қараңыз. 

Өмірдің айғағы; өріле суреттеледі; ұлттың рухы сайрап тұр; мөлдір тұнығын сел басқандай лайлай; оттай жанып, шоқтай маздап; ақындығының қайнар-бұлағы; өз заманындағы келеңсіздік; феодализмнің тоңмойындығы; кертартпа; тумысынан зерек, қабілетті, өнерлі жігіт; әшкерелеуші дәрежеге. 
 5. Сұрақтарды талдайық. 
1. “Абай жолы” роман-эпопеясын оқыған ба едіңіз?

2. Ол шығарма не туралы еді?

3. Неге “ғасырлық туынды” деп аталған?
4. Шығармадағы басты кейіпкер кім еді?
8. Абай жолы – халық жолы. Осыны қалай түсінесің және қалай түсіндіресің?
9. М.Әуезов өз шығармасы арқылы бүкіл әлем әдебиетіне қандай үлес қосты?
6. Мәтінді оқыңыз.
«Абай жолы» - М.Әуезовтің бас кітабы. Ол өзінің осынау ұлы шығармасын жазып үлгіріп кетті. Оның суреткер ретіндегі бақыты да осында еді. 

 «Абай» романының бірінші кітабы 1942 жылы, екінші кітабы 1947 жылы жарыққа шыққан. Қалың оқырман құлшына қабылдады. 1949 жылы диологияға КСРО Мемлекеттік сыйлығы берілді. Ұлы ақын және оның халқы туралы тарихи романдар топтамын одан әрі жалғастырған «Абай жолы» да екі кітап – диология: бірінші кітабы 1952 жылы, екінші кітабы 1956 жылы басылып шықты. Абай жолы – халық жолы. Абай туралы романдар – Абайдың ел-жұрты, қоғамдық ортасы, әлеуметтік қоршауы, дәуірі һәм заманы туралы романдар. 

 «Абай жолы» деген кітап - өзара тұтасқан төрт том 1959 жылы Лениндік сыйлыққа ие болды. Бұл – қазақ мәдениетінің тарихында бұрын-соңды болмаған оқиға.

 «Абай жолының» бас кейіпкері – Абай. “Романның бірінші кітабында балғын жас шәкірт Абаймен жарысып ауылға қайтсақ, ақырғы кітабында алпысты алқымдатып қайтыс болған ел ағасы – ақын Абайдың жаназасына қатысамыз. Сонда елу жылдай өмірдің айғағы боламыз. Жарты ғасыр өмір!” (М.Қаратаев)

 Абайдың адам, адамзат, ақын ретінде қалыптасуы сол жарты ғасыр ішіндегі қазақ қоғамының барлық саласындағы өмірдің барлық ойы-қыры, қия-қалтарысымен өріле суреттеледі. Абай арқылы өткен ғасырдың екінші жартысындағы және осы ғасырдың басындағы бүкіл халық тіршілігін, оның көп бұралаң тағдырын, ой-арманын, мақсат-мүддесін, күрес-тартысын бәр-бәрін түгел шарлап өтеміз. «Халық» дегенде, бұл ұғымның негізінде ұлттың әдет-ғұрпы емес, ұлттың рухы жататыны сөзсіз. 

 «Абай жолында» біздің дәуірге дейінгі қазақтардың тұрмысы, әдет-ғұрпы ғана емес, күллі ұлттық рухы сайрап тұр. Өткен ғасырдың екінші жартысындағы қазақ өмірінің бұл төрт кітаптан тыс қалған бір де бір қалтарысы жоқ. «Абай жолының» мазмұн жағынан алғанда жалпы жұрт мойындаған энциклопедиялық сипаты, жанр жағынан алғанда қазақтың тұңғыш эпопеясы екендігі де осында жатыр. 
 Бірінші кітаптың басында Абай қаладан далаға келе жатады, асығып, алып-ұшып, аулын сағынып келе жатады, ал шығарманың соңында даладан қалаға кетіп бара жатады, қарама-қарсылыққа, қайшылыққа толы өз ауылынан өзі безіп, түңіліп, қашып бара жатқандай. 
 Алғашқы кітапта адам, азамат ретінде қалыптасқан Абай кейінгі кітаптарда ақын, қайраткер ретінде қилы-қилы әрекеттерге көшеді. Абай – кең құлашты, мол тынысты эпикалық образ. 

 Эпопеяның басында Абай өзін қоршаған дүниеге кіршіксіз сәби сезіммен, кінәсіз бала көзімен қарайды. Семей қаласынан Шыңғыс баурайындағы ауылына қайтып келе жатып, өзі туған өлкені жанжүректен «жабыса, сағына сүйеді». Бұл кең жазирада мейірбандық пен туысқандықтан басқа, елдік пен ерліктен өзге оғаш мінез бар деп ойламайды, қанішер қаталдық, жауыз жендеттік болады деген ой үш ұйықтаса түсіне кірмейді. Аяулы ғашығы Тоғжанға қосыла алмай, тағы да әке шешімімен өзі сүймеген Ділдаға үйленуі - осылардың бәрі Абайдың о бастағы мөлдір тұнығын сел басқандай лайлай береді. Құнанбай болса, Абайдан өзіне ізбасар дайындамақ. Сол оймен ол баласын әр іске бір салып, өз қарамағындағы рубасыларға жұмсап, сынап та көрді. Тумысы-нан зерек, қабілетті, өнерлі жігіт оттай жанып, шоқтай маздап, әке сынынан сүрінбей өтеді. Барған ауылдарында Абай туралы ұнамды ұғым, жақсы атақ, кейде тіпті бірқыдыру аңыз қалып отырады. Тоғжанның махаббаты тұңғыш рет Абай Сүйіндік үйіне барғанда – жас қонақ пен әкесінің әңгіме-мәслихатының үстінде тұтанғандай. Бірінші кітапта Абай осылайша азамат ретінде қалыптасса, екінші кітапта былай қарай енді өнер адамы, ақын Абай шын мәніндегі азамат-ақын көрінеді. Ендігі өмір Абай ақындығының қайнар-бұлағына айналады. Абай ақындығының арғы тамыры өзінің туған топырағындағы төл әдебиетте, халық өнерінде, өзін сәби кезінен қиял ғажайып ертегілерімен әлдилеген Зере-әжеде, мұңшыл жырау Барласта, сыншыл жыршы Шөжеде жатса, бергі бұтағы мен жасыл жапырағы орыс әдебиетінде – Михайлов секілді орыс достары арқылы қолы жеткен Пушкинде, Лермонтовта жатыр. 

 Абай өз заманындағы келеңсіздікті, өз ортасындағы әділет-сіздікті, феодализмнің тоңмойындығын сынаушы болса, кейінгі кітаптарда ол шеңберден шығып енді күллі кертартпа Шығыстың келеңсіздігін сынап, әшкерелеуші дәрежесіне көтеріледі.
 «Абай жолын» оқыған адам өмірдің өнерге айналған академиясынан өткендей болады. 

Сөздік

	қалыптасуы – формирования
	балғын жас шәкірт – любознательный подросток

	Абаймен жарысып ауылға қайтсақ – скачем на иноходце в родной аул с Абаем
	ақырғы кітабында – а в последней книге 

	алпысты алқымдатып – на шестидесятом году жизни
	қайтыс болған – скончавшемуся 

	ақын Абайдың жаназасына қатысамыз – оплакиваемом народом прославленном поэте-борце
	айғағы боламыз – станем свидителями 


· 7. Мәтін бойынша тапсырмалар:

1. Мәтіндегі түсініксіз сөздерді теріп жазып, сөздік құрастырыңыз.

2. Мәтінді бөліктерге бөліп, әр бөлікке ат қойыңыз.

3. Мәтін бойынша бірнеше сұрақтар әзірлеңіз.
8. Үйден «Абай жолы» - қазақтың тұңғыш эпопеясы» деген шығарма жазыңыз.

9. Сөйлемді аяқтаңыз.
1. Бүгін әлемге танылған «Абай жолы» роман-эпопеясы әуелде ... .

2. Онда жазушы болашақ ұлы ақынның жастық кезі мен ... .

3. Романдағы ең бір үлкен тақырып – ... .

4. Абайдың біртіндеп өмірдегі талас-тартысты сезінуі, Тоғжан-нан айырылуы, Қодар мен Қамқа өлімі сияқты ... .

5. Жазушының шындықты сезінуі мен суреттеуінде ... .

6. Ол өмірге Абай көзімен қарап, Абайша ... .

7. Роман осы қасиеттерімен орыс тілі арқылы дүние жүзінің ... 
Қажетті сөз тіркестері: сезінуден туған; көп тілдеріне аударылып, биік бағаға ие болды; үлкен ойшылдық бар; тұтас туынды болатын; Абай творчествосының халықтығы; ақындығының оянып, жетілуін суреттеген; сұмдықты көруі, суынуы, толғануы да нанымды.

10. Өлеңді жаттап алыңыз.

Абай – бабам

Абай – бабам,

Құдіретің жоғары тұр санадан,

Есті ақындар Өзіңді пір санаған.

Ессіздері сыртыңнан жала жауып,

Зор тұлғаңды барынша тұмшалаған.

Кей пақырлар сыныңа шыдамаған,

«Ұлтшыл ақын» деп талай кінәлаған.

Саған деген сырымды ақтарылып,

Айтпай кетсем, болмай ма күнә маған?!

Абай – бабам,

Аруағыңның баспайды мысы кімді,

Өз сөзіңмен емдеймін ісігімді.

Кеудемдегі сағыныш жырдан қашып,

Соқсам деп ем ғажайып мүсініңді.

 Зернебек Шілдебайұлы
11. Айтылған ойды өз сөзіңізбен толықтырыңыз.
Абай – ұлттық мәдениетіміз бен тарихымыздағы ерекше тұлға. Қайталанбас тұлғаның азаматтық, ақындық, халықтық мұрасы – айтылар ойға сыймас, қыр-сыры мол дүние. Қазақ жерінің ақыны, данышпаны көп болғанымен, Абай біреу-ақ. Абайы бар елдің мерейі үстем. Абай – қазақтың бар жерінде туып, бар жерінің туын ұстап тұрған кемеңгер.
12. Абайдың басындағы халді сипаттаңыз. Жалғасын кітаптан оқыңыз.

Бұрын «ғашық жар» көп оқыған хикаяларда, көп-көп естілген ауызша әңгімелерде болса, бүгін Абайға ең алғаш рет кітап емес, әңгіме емес, өзінің анық, аппақ мүсінімен, күлкісі, қозғалысы, тынысымен «сол мен едім», «мен мұндамын» деп келгендей.

«Махаббат па? Осы ма? Осы болса, мынау дүние, мынау маужыраған тынысты нәзік түн... бесігі ғой. Сол сұлу саздың құлақ күйі ғой».

Сүттей жарық, айлы түн. Таң әлі жоқ. Бірақ жоқ екенін білсе де, Абай әлдеқандай өзгеше «таңды» сезеді. Күйік те, үміт те, қуаныш та, азап та бар – жүрек таңы. Кеуде толған өзгеше ыстық, өзгеше жұмбақ, мол сезім. 
Әуезов М. Абай жолы. – 

Алматы: Жазушы, 2004. Бірінші кітап. 147-бет.

13. Жазушы кімді сипаттап отыр? Кейіпкерлердің аттарын атап шығыңыз.
 ... ат жақты келген, ұзын сопақ басының құлақтан жоғарғы жері қаз жұмыртқасындай көрінеді. Онсыз да ұзын, үлкен бетіне, ұп-ұзын боп дөңгелей біткен сақалы қосылғанда, басы мен беті бір өңірдей. Сонда ... жалғыз сау көзі, оның көтеріңкі жал-тұмсығының сол иығына шығып алып, қалғымай, сақшыдай бағып, осы өңірді қалт етпей күзетіп тұрған сияқтанады. Қоя берсін, салғырттығы жоқ сергек, қатал күзетші.

 Сақал-шашы бір реңдес, қара бурыл, оқта-текте бір қарап қойғаны болмаса, тесіле қарамайды. Көзін төмендете береді. Оның пішіні – көп кездесетін, әңгімесі аз пішін сияқты. 

... бұл да оншалық өзгеше емес. Түсі ақ сұр келген, өзі қоңыр сақалды, кесек мұрынды – осы отырғанның бәрінен де сұлу. Бетінде әжімі де аз. Адамды тартатын бір нәрсе – бұның бітікшелеу, кішкене келген көздері.

 ... қызыл жүзді, жирен сақалды. Денесі ірі, қапсағай. Көкшіл түсті үлкен көздері - әрі салқын, әрі сыр берместей сабырлы.

М.Әуезов. «Абай жолы». 

Бірінші кітап. 18-19-бет.

Сөздік

	ат жақты – продолговатая
	сопақ басы – вытянутая голова

	қаз жұмыртқасындай көрінеді – напоминающая гусиное яйцо
	онсыз да ұзын, үлкен бетіне, ұп-ұзын боп дөңгелей біткен сақалы қосылғанда – и без того длинное, лицо его удлиняется клином бороды

	қалғымай, сақшыдай бағып, осы өңірді қалт етпей күзетіп тұрған сияқтанады – суровый, недремлющий страж
	салғырттығы жоқ сергек, қатал күзетші – он не знает отдыха, от него ничего нельзя утаить

	сақал-шашы бір реңдес, қара бурыл – борода серебрится ровною проседью
	оқта-текте бір қарап қойғаны – время от времени он точно исподтишка, всколзь, вскидывает глаза

	тесіле қарамайды – прямо не смотрит
	оншалық өзгеше емес – ничем особенным не отличается

	ақ сұр келген – бледное смуглое лицо
	қоңыр сақалды – темной бородой

	кесек мұрынды – крупным носом
	көкшіл түсті үлкен көздері – большие синеватая глаза

	әрі салқын, әрі сыр берместей сабырлы – в нем сдержанность, способность сохранить тайну в самой глубине души
	


14. Аударыңыз.
 В галерее образов, созданных М.Ауезовым, особое место занимают удивительно обаятельные образы женщин. Если мудрая и сердобольная бабушка Зере и добрая, умная мать Улжан, олицет-воряющие воплощение честности, справедливости, человечности и сострадания, способствовали, так сказать, закладке фундамента лучших душевных качеств будущего поэта-гуманиста, то прелест-ная девушка Токжан, предмет первой романтической любви молодого Абая, изумительно ярко раскрывает перед нами сокро-венные движения большого человеческого сердца, способного любить горячо и страстно, самозабвенно и нежно. Обаятельная Айгерим, прекрасная певица, дорога сердцу Абая тем, что многими чертами напоминала ему любимую Тогжан, способствует пробуж-дению в Абае увлекающего чувства любви к народной музыке. Обогащают духовную натуру поэта и умная Салтанат, и поэтесса Куандык, и одна из носительниц исконной народной мудрости старуха Ийс, забитая нуждой, унижениями и непосильным трудом. Своеобразен облик Дильды, жены Абая, на которой он женился без любви, выполняя волю своего властного отца; знакомясь с нею, мы еще полнее ощущаем обаяние самого Абая и его любимых – Тогжан и Айгерим. 
 Мухамеджан Каратаев

15. Бағандарды сәйкестендіріңіз.

	1. Когда аул прикочевал на зимовье, Абай снова часами стал просиживать над книгами.
	1. Әйгерім жұртқа қарап шырқаса да, Абайға наз тілек тастап отыр.

	2. «Молодой келин», «певи-цей-келин», которую хвалили соседки, была Айгерим, а нарядно убранная юрта, где собирались гости, была ее отау – Молодой юртой.
	2. Абай ән қадірін, әннің қасиетін адамзат өнерінің бар зор биігі деп санайтын.

	3. Айгерим смотрит на всех, кто сидит в юрте, но Абай чувствует что песню свою она шлет только ему.
	3. Бұрынғылар айтыпты ғой «Ақыл – адам көркі, ақылдың сабыр серігі» деп.

	4. Абай всегда считал, что песня – самое высокое и прекрасное, что только может создать человек.
	4. Ауыл қыстауға келісімен, Абай қайтадан ұзақ отырып кітап оқиды.

	5.- Говорят, ум – краса человека, сдержанность – спутник ума.
	5. Салтанаттың қамқор достық еңбегін біртіндеп білген сайын, Абай қатты қысылған.

	6. Чем больше узнавал Абай обо всех этих хлопотах Салтанат, тем большую неловкость чувствовал он по отношению к ней.
	6. Бұл көршілер әңгіме еткен «жас келін», «әнші келін» - Әйгерім болатын. Қалың қонақ жиылған отау да соның үйі.



       16. Тыңдайық! 
«Абай жолы» қалай жазылғаны туралы жазушының орысша сипаттамасын тыңдап, қазақша баяндаңыз.
17. Осы пікірлерден қандай ой түйдіңіз? Ойталқы. Ұлылар ұлағаты.

 «Абайдай шығарма бұл күнге дейін бүгінгі қазақ әдебиетінде болған емес».
 Ғабит Мүсірепов
«ХІХ ғасырдың екінші жартысындағы қазақ елінің өмір тіршілігі мен болмыс-тұрмысын бар қырынан жан-жақты суреттейтін энциклопедиясы».
 Қаныш Сәтбаев 
 «Мен оның (Мұхтар Әуезовтің) шығармаларын туған еліме таныстырушы болуды өзіме үлкен абырой санаймын. Эпикалық роман «Абай», менің ойымша, ХХ ғасырдағы ең үздік шығарма-лардың бірі... Бұл шығарма кеңес әдебиеті туындыларының маңдай алды легінен орын алады деу аздық қылады, әлемнің басқа елдерінде де онымен тең түсетін шығарманы табу қиын».
 Луи Арагон 
(француз жазушысы) 
 «Әуезов тілі – тек оның шығармаларында ғана емес – бүкіл қазақ прозасының, қала берді, қазақ әдебиетінің қан тамырына тарап кеткен. Өйткені біздің бүгінгі тілімізді қалыптастыруда одан ірі тұлға болған емес...» 

 Тахауи Ахтанов
 ««Абай» - ақын туралы роман ғана емес, сонымен бірге ән туралы, халықтың арманы, жақсы өмірді аңсауы туралы роман. Ондай жақсы өмірдің бейнесі әлі қалыптасып болған жоқ, ондағы адамдардың қарым-қатынасы да Абайға көмескі. Сондықтан оның арманы әнге, өлеңге айналады, ақын ғажайып жаңа өлең жайлы батыл ойланады»
 Вс. Иванов 
(орыс жазушысы)[image: image5.png]



XVII


Қазақстан – Әлемдік кеңістікте

1–сабақ. Тәуелсіз Қазақстан

1. Жаңа сөздер.
Бұлтартпас, жүгенсіздік, дүрбелең, жапсары, ұстаным, тегеу-рінді, құлшыныс, табандылық.
2. Жоғарыдағы сөздермен бірнеше сөз тіркес-терін құраңыз.

Үлгі: тегеурінді билік, бұлтартпас дәлел,..
3. Мына сөздер мен сөз тіркестерінің орысша баламасын беріңіз.

Отаршылдық саясат, жүгенсіздікке қарсы күрес, түбірлі өзгерістер, саяси жүйе, экономикалық дербестік, демократиялық дербестік, демократиялық ұстанымдар, мемлекеттік нышандар, қоғамның саяси кемелденуі, еліміздің халықаралық абыройы.

4. Мәтінді оқыңыз.

Жер бетінде 200-ге жуық мемлекет, бес мың тілде сөйлейтін этностар бар. Солардың ішінде азаматтық пен тәуелсіздіктің баға жетпес парқын ұзына тарихында қастерлеп, сарғая күтіп, сол үшін қисапсыз құрбандыққа барғаны қазақ халқындай-ақ болар.

Азаттықтың ақ таңына ешқандай байлықтың да, биліктің де балама бола алмайтынын арғы аталарымыз – ер түріктер көк тасқа қашап жазып кеткен. Түркі қағанатының тағдырына апат төндірген ауыр кезеңді бейнелейтін мына сөздер осының бұлтартпас айғағындай:
Бірлесе ілгері шаптың,

Бірлесе кейін шаптың,

Барған жеріңде не игілік таптың

Қаның судай ақты,

Сүйегің таудай жатты.

Бек ұлдарың құл болды.

Сұлу қыздарың күң болды.

Білмегенің үшін, жамандығың үшін.
 





Күлтегін
Жат елдің, жат өркениеттің уысына ілінген ұлттар мен ұлыстар үшін азаматтық даяр күйінде әлдеқайдан келе қалмайды. Қазақ халқының отаршылдық саясатқа, үстемдік пен жүгенсіздікке қарсы күресі ХVІІІ ғасыр аяғында Сырым Датұлы көтерілісімен басталып, ХІХ ғасырда Исатай мен Махамбет, Кенесары мен Жанқожа бастаған ұлт-азаттық қозғалыстары арқылы жалғасын тапты. Ол 1916 жылғы ұлы дүрбелеңге ұласты. ХХ ғасыр аяғында 1986 жылдың желтоқсан оқиғасымен тарихқа енді. Әр ғасырда 4-5 ұрпақ дүниеге келетінін ескерсек, қазақ халқының 10 буын ұрпағы азаттық үшін күрес туын қисайтпай көтеріп келген екен. Ендеше 1991 жылдың 16 желтоқсанында жарияланған Қазақстанның мемлекеттік тәуелсіздігі әділеттің, ақиқаттың, имандылықтың салтанаты.

Қазақстанның тәуелсіздік алуы ел өмірінде тарихи түбірлі өзгерістердің жүзеге аса бастауына негіз болды.

Еуразия қос құрылығының жапсарына қанатын кере жайып, жүздеген ұлттың еркін дамуына төрт-бес ғасыр бойы тосқауыл болып келген алып империя ХХ ғасырдың соңғы онжылдығы басталар-басталмастан күйреп түсті. Тәуелсіздік жолына бет бұрған халықтар бірінші кезекте өздерінің саяси жүйелерін анықтап алуға ден қоя бастады. Бұл үрдіс барысында “Қазақ КСР Президенті қызметін дайындау және Қазақ КСР Конституциясына (Негізгі заңына) өзгерістер мен толықтырулар енгізу туралы” Заңына сәйкес 1990 жылы 24 сәуірде Республика Жоғарғы Кеңесі Қазақстанның тұңғыш Президенті етіп Нұрсұлтан Әбішұлы Назарбаевты сайлаған соң, Қазақстанда саяси және экономикалық дербестігін түбегейлі нығайтуға бағытталған белсенді қадамдар басталды. Кешікпей-ақ, сол жылдың 25 қазанында мемлекет басшысының бастамасымен елдің жоғарғы заң шығарушы органы Қазақ КСР-інің мемлекеттік егемендігі туралы декларацияны қабылдады. Декларацияның алғашқы баптарының өзінде-ақ Кеңестік Одақтан Қазақстанның еркін шығу хақы (правосы) өзінде сақталып қалатыны, сондай-ақ Қазақстанның ұлттық мемлекеттігін сақтау, қорғау және нығайту жөнінде шаралар қолданатыны тайға таңба басқандай, нық сеніммен жазылған. Декларациядағы осы ұстанымдар 1991 жылы 16 желтоқсанда ҚР Жоғарғы Кеңесі қабылдаған “Қазақстан Республикасы мемлекеттік тәуелсіздігі туралы” Конституциялық заңында толығымен сақталынады.

Тәуелсіз Қазақстанның ең жаңа тарихындағы аса маңызды қадам болып табылатын осынау тарихи шаралардан кейін демокра-тиялық ұстанымдарға және адам хақы мен еркіндігін сыйлауға негізделген тегеурінді президенттік билік мемлекеттің саяси жүйесінің тұғыры бола бастады.

Кешікпей-ақ, Қазақстан халықаралық аренаға шыға бастады. 1992 жылы 3 наурызда Қазақстан Республикасы Біріккен Ұлттар Ұйымына мүше болды. Елтаңба, ту, елұран сияқты мемлекеттік нышандар белгіленді.

Тәуелсіздіктің әр күні, әр айы тарихи мән-маңызы айрықша жауапты шешімдерге толы болды. Қазақстанның тәуелсіз мемлекет ретінде қалыптасу мен дамуын айқындау, президенттік басқару нысанына тән мемлекет құрылысын саралау, заң шығару және сот билігін реформалау, әлеуметтік және экономикалық жүйені жаңғырту, ол үшін нормативтік базаны айқындайтын стратегиялық міндеттерді жүзеге асыру сияқты тарихи толымды істер ерекше құлшыныспен және тәуекелі мол табандылықпен қолға алынады.

Әсіресе, саяси реформалар, қоғамның саяси кемелденуі, демократиялық құндылықтарды өмірге орнықтыру бағытында ғасырларға бергісіз кезеңдер артта қалды. Әлемдік өлшемдерге жауап беретін Ата заңымыз қабылданды. Кеше мәңгі мұзтаудай көрінетін кеңестік Компартия елеске айналып, көппартиялық жүйе дүниеге келді. Идеологиялық бірізділік пен монополияның не екенін бүгінгі жас ұрпақ бұқаралық ақпарат құралдарынан ғана біледі. Есесіне олар “сөз бостандығы”, “шығармашылық бостан-дық”, “адам хақы”, “пікір алуандығы” тәрізді құндылықтарды жазбай таниды. Елбасын бүкілхалықтық сайлау арқылы анықтау әлеуметтік санаға біржола сіңді. Шекарадағы перде ысырылып, адамдардың таяу – алыс елдерге сапар шегуі күнделікті үйреншікті тіршілікке айналды.

Тәуелсіздік тұсындағы Қазақстанда ұлтаралық келісім мен ынтымақтың тамаша үлгісі орнықты. Конституцияның баптарын мүлтіксіз сақтау және Президент Н.Ә.Назарбаевтың қажырлы еңбегі арқасында әрбір этностың емін-еркін күн кешуіне, өз тілін, мәдениетін, салт-дәстүрін, ұлттық ерекшеліктерін құрметтеуге мүмкіншілік туғызылуда. Жүздеген ұлттық-мәдени орталықтар жұмыс істеуде, газет-журналдар жарық көруде, тарихи отандары-мен байланысы нығаюда. Л.Н.Гумилев атындағы Еуразия ұлттық университетінде ғана 80-ге жуық ұлт өкілдері білім алуда. Қазақстан халықтарының татулығы мен ынтымағы еліміздің халықаралық абыройын арттырып, оған деген сеніміне қуат беріп отырғаны сөзсіз.

Бүгінгі таңда Қазақстан саяси және әлеуметтік әділеттіліктің, экономикалық еркіндіктің берік іргетасына негізделген Заңның күші үстем мемлекет болуға түбегейлі бет бұрған. Бүкіл қазақстан-дықтар болашаққа қарай ойдағыдай алға басудың сенімді кепілі осы деп біледі.

Қазақ халқына қайғы мен қасіреттің ашылмастай қалың бұлтын үйірген отарлық жүйе мен тоталитарлық тәртіп ХХ ғасыр соңында тарих тозаңына айналып, уақыт қойнауына сүңгіп кете барды. Сәтімен басталған ХХІ ғасыр Тәуелсіз Қазақстанның болашағын одан әрі нұрландыра түсері кәміл.
5. Әр абзацтың негізі идеясын анықтаңыз. Әрқайсысына дәл келетінін айтыңыз.

1. Қазақстан халықтарының татулығы.

2. Егемендік туралы декларация.

3. Ер түріктің сөздері.

4. Елдегі саяси реформалар.

5. Отаршылдыққа қарсы күрес.
6. Сөйлемдердің мазмұнын мәтіннен мысалдар келтіріп ашыңыз.

1. Тәуелсіздік үшін қисапсыз құрбандыққа барған халық қазақ халқындай-ақ болар.

2. ХХ ғасырдың соңғы онжылдығында кеңестік империя күйреді.

3. Қазақстандағы саяси жүйе түбегейлі өзгерді.

4. Қазақстанда ұлтаралық ынтымақтастықтың тамаша үлгісі орнады.

7. Сөздер мен сөз тіркестерін оқыңыз. Мағынасын ашып, түсіндіріңіз.

Этнос, демократиялық ұстанымдар, халықаралық арена, президенттік басқару нысаны, стратегиялық міндеттер, идеологиялық бірізділік, пікір алуандығы, тоталитарлық тәртіп.
8. Екі бағанадан сөз тіркестерін құрастырыңыз.

	1. отаршылдық

2. түбірлі

3. мемлекеттік

4. заң

5. стратегиялық

6. саяси

7. демократиялық

8. экономикалық

9. сөз

10. ұлтаралық
	1. жүйе

2. ұстаным

3. дербестік

4. міндеттер

5. саясат

6. шығару

7. егемендік

8. өзгерістер

9. келісім

10. бостандық


9. Осы сөз тіркестерімен сөйлем құрастырыңыз.

 10. Төмендегі сызбадан сөздерді пайдалана отырып, мәтінді толықтырыңыз.

Қазақ халқының отаршылдық саясатқа, үстемдік пен … қарсы күресі XVII ғасырдың аяғында-ақ басталған. Кеңес Одағы ыдырағаннан кейін тәуелсіздік жолына бет бұрған халықтар ең алдымен өздерінің … жүйелерін анықтап алуға ден қоя бастады. Елтаңба, ту, әнұран сияқты мемлекеттік нышандар … Тәуелсіздіктің әр күні тарихи мән-маңызы айрықша жауапты. … толы болды. Елде саяси реформалар, қоғамның саяси кемелденуі, … құндылықтарды өмірге орнықтыру қарқынды түрде жүзеге аса бастады. Тәуелсіздік тұсындағы Қазақстанда ұлтаралық келісім мен ынтымақтастықтың тамаша үлгісі…
	Зат есім
	Сын есім
	Етістік

	шешімдер

жүгенсіздік
	демократиялық

саяси
	орнықты

белгіленді


 11. «Азаттықтың ақ таңы» деген тақырыпта сұхбат құрастырыңыз.

2–сабақ. ҚазАқстан – Азия барысы
1.  Жаңа сөздер.

Тектілік, алғырлық, жасқану, тәкаппар-лық, айлалылық, серпінді, қаймықпау, босаң-сымау, көрегендік, талғампаздық, кемеңгерлік, қадір-қасиеті.
2. Сұрақтарға жауап беріңіз.
1. Қандай мемлекеттерді барысқа теңейді, не үшін?

2. Қандай Азия барыстарын білесіз?

3. Қазақстанның Азия барысына айналатынына сенесіз бе? Әңгімелеңіз.
3. Жоғарыдағы жаңа сөздермен бірнеше сөз тіркестерін құрастырыңыз.

Үлгі: адамның тектілігі, ештеңеден қаймықпау, ..
       4. Мәтінді оқыңыз.

Бүгін біз зор мүмкіндіктер табалдырығында тұрмыз. Азияның ең кедей елдерінің кейбірінің отыз жыл ішінде қайыршылықтан оңалып, индустриялы мемлекеттерге айналғанын сіздердің көпші-лігіңіз білесіздер. Алғашқылары Корея, Тайвань және Индонезия және Таиланд қосылды. Біздің ұлы көршіміз – Қытай жоғарғы қарқын танытып отыр. Бізге достас Ресей де жуық арада ұлы елдің жаңа келбетіне ие болады деп шынайы үміт артамыз және оған сенімдіміз. 

Осыдан қырық жыл бұрын Сингапур өз тәуелсіздігін алған кезде, жан баласына шаққанда 200 долларға жетпес табысы бар әлемдегі ең кедей елдердің бірі еді. Бүгінгі таңда сингапурлық-тардың жан басына шаққанда 20 мың доллардан асатын табысы бар. Өзінің халқы, этникалық құрамы жөнінен және басқа да көп-теген параметрлері бойынша бізге ұқсас ел Малайзия да 20 жылға жетпейтін уақыт ішінде өз азаматтарының өмір сүру деңгейін 
10 есе арттыруға қол жеткізді. Осындай табыстардың нәтижесінде бұл елдер күллі әлемде Азия Жолбарыстары ретінде танылып отыр. 

Қазақстан өзінің күллі мүмкіндіктерімен нақ осындай нәтиже-ге қол жеткізе алмайды дейтін себептер бар ма? Ондай себептер жоқ. 2030 жылға қарай Қазақстан Орталық Азия Барысына айналады және өзге дамушы елдер үшін үлгі болады деп сенемін. 

Бізде жолбарыстар жоқ, ал тауларымызда тіршілік ететін қар барысы дүниежүзілік қауымдастыққа онша таныс емес. 

Жануарлар әлемінде Жолбарыс туыстас болғанымен, Барыстың өзіндік ерекшеліктері де бар.

Бұл – өзіне тән тектілігімен, бұлалығымен, алғырлығымен, жасқануды білмейтін тәкаппарлығымен, батылдығымен, айлалылы-ғымен дараланатын Барыс болмақ.

Ол ешкімге бірінші болып шабуыл жасамайды, әрі тікелей соқтығыстардан бойын тартатын болады. Бірақ өзінің еркіндігі мен тұрағына, ұрпағына қатер төнген жағдайда, ол бұларды басын тігіп, бойындағы барын салып қорғайтын болады. Ол сыптай да серпінді болуға және семіздік пен жалқаулыққа бой алдырмауға тиіс: әйтпеген күнде ол қатаң табиғи ортада өмір сүре алмайды. Ол қауіпқатерден қаймықпауға, тоқшылықтан босаңсымауға тиіс.

Ол өз ұрпағын баулыған кезде: оны баса-көктей келген қонақтардан қорғай отырып, аузындағы дәмдісін соның аузына тосуға, оның саулығына, өресі мен пайымына нәр беруге тиіс, сөйтіп кез келген ортадағы қатаң бәсекелестік жағдайында ерте сақайып, өз бетінше дербес өмір сүруге жетелеп, көрегендік танытады. Ол өзі ішетін тұнық судың лайланбауын, ол өз аясында тіршілік ететін табиғат пен тыныстайтын ауасының жақсаруын қатаң қадағалап отырады. 

Ендеше қазақстандық Барыстың бойына дамудың алдындағы қатарлы үздік деңгейіне үстелген батыстың талғампаздығы да, шығыстың кемеңгерлігі де, төзімділігі де тән болуға тиіс.

Дегенмен, 2030 жылғы осындай Қазақстан өзінен-өзі пайда болмайды. Оны біз өз қалауымызбен және табысқа жетуге талпын-ған ерік-жігеріміз арқылы тұрғызамыз. Сауатты әрі гүлденген экономика құрмайынша, біз қуатты мемлекет пен Қарулы Күштер құра алмаймыз, демографиялық экологиялық және әлеуметтік міндеттерді шеше алмаймыз, әрбір адамның жеке басының қадір-қасиеті мен әл-ауқатын арттыра алмаймыз.

Осындай болашақтың іргесін тұрғызу үшін және алған бағы-тымыздан ауытқымау үшін бізге өзіміздің нені қалайтынды-ғымызды білу керек. Сондықтан ұзақ мерзімді кезең жайында айтқан кезде біздің еліміздің мұраты ұлттық біртұтастық, әлеу-меттік әділеттілік тән әрі күллі халқының экономикалық әл-ауқаты артқан тәуелсіз, гүлденген және саяси тұрақты Қазақстанды сомдау деп санаймын. 

Ел Президентінің 
Қазақстан халқына Жолдауы

5. Мәтін мазмұны бойынша сұхбат құрыңыз.

 Бір-біріңізге сұрақ қойып, жауап беріңіздер.
6. Мәтін мазмұны бойынша төмендегі құрмалас сөйлемдерді аяқтаңыз.

1. Бізде жолбарыстар жоқ, …

2. Қар барысы ешкімге бірінші болып шабуыл жасамайды, …

3. Салауатты әрі гүлденген экономика құрмайынша, …

4. Қазақстанның ұзақ мерзімді кезең жайында айтқан кезеңде мұраты мынадай: …
7. Сөйлемдердегі ойды таратып айтыңыз.

1. Барыс өзіне тән тектілігімен, бұлалығымен, алғырлығымен, тәкаппарлығымен, батылдығымен, айлалылығымен дараланады.

2. Барыс серпінді болуға, семіздік пен жалқаулыққа бой алдырмауға тиіс. Әйтпесе ол қатаң табиғи ортада өмір сүре алмайды.

3. Ол өз ұрпағының өресі мен пайымына нәр беруге тиіс, сөйтіп кез келген ортадағы қатаң бәсекелестік жағдайында өз бетінше дербес өмір сүруге жетелеп, көрегендік танытады.

4. Барыстың бойына батыстың талғампаздығы да, шығыстың кемеңгерлігі тән болуға тиіс.
8. Мәтіннен туынды зат есім мен туынды сын есімдерді тауып, олардың жасалу жолдарын түсіндіріңіз.

9. Мына сұрақтарды талқылаңыз.

1. Соңғы он жыл ішінде қазақстандық Барыс қандай дәрежеге жетті деп ойлайсыз?

2. Қазақстан Азия Барысына айналу жолында өз мүмкін-діктерін толық пайдалана алып жүр ме?
10. «Мен өзім 2030 жылғы Қазақстанды қалай елестетемін?» деген тақырыпта ауызша ақпарат дайындаңыз.

3–сабақ. Қазақстан жаһандану дӘуірінде

1. Сұрақтарға жауап беріңіз.
а) Жаһандану дегенді қалай түсінесіз?

ә) Қазақстанға жаһандану не әкеледі деп ойлайсыз?
2. Мына сөздердің мағынасын білесіз бе?
Жаһандану, ақпарат, тұжырымдама, көші-қон, ағын серпінді, салдары, бәсеке, назар, шоғыр, баламалы, басымдық, қолданбалы, білікті, үздік, секіріс, бастамашылдығы, ұмтылыс.
3. Сөйлемдерді оқыңыз. Қарамен берілген сөздерге мағы-насы жақын сөздерді белгілеңіз.
1) Жаһандану дәуірінде біртұтас ақпараттың (хабардың, сәлемнің) еркін қозғалысы дамиды. 

2) Әлемде елеулі көші-қон (айырбастың, бір жерден екінші жерге көшудің) өзгерістері жүріп жатыр.

3) АҚШ пен Канадаға мигранттар ағыны (толқыны, ағысы) күшейді.

4) Жаһанданудың бір белгісі – халықаралық валюта рыногы-ның серпінді (біртіндеп, серпілмелі) дамуы. 

5) Интеллектуалдық өнімнің еркін қозғалысы жаһанданудың салдары (міндеті, нәтижесі) болып табылады.

6) Білім мен ғылымды дамытудың жаһандық үрдістеріне жіті назар (көңіл, ақыл) аударуымыз керек. 

7) Массачусетс, Калифорния және Токио институттары әлемдегі ең үздік (үлкен, озық) институттардың бірі.


       4. Мәтінді оқыңыз.

Осы заманғы әлем жаһандану кезеңін адамзаттың біртұтас ақпарат және коммуникациялар кеңістігінде жан-жақты бірігу, бүкіл планетаның біртұтас экономикалық рыногқа айналуы дәуірін бастан кешуде.

Жаһандық қоғам әлдеқайда ашық бола түсуде: капиталдың, қаржылардың, адамдардың, ақпараттың еркін қозғалысы осы заманғы «шекараларсыз әлем» тұжырымдамасының негізіне айналды.

Жаһандануға қандай факторлар жәрдемдесуде?

Бірінші кезекте, бұл тараулардың елдер мен экономика сектор-лары арасындағы қозғалысы. Сауда-саттықты өрістету экономи-каның дамуы мен өсуі үшін стратегиялық тұрғыда қажет. Жаһан-дану жолындағы екінші қадам капиталдардың еркін қозғалысы. Мысалы, соңғы 20-жылдарда дамушы елдерге тікелей шетелдік инвестициялардың ағыны жүздеген есе өсті. Үшіншіден, адам-дардың кедергісіз қозғалысы. Бүгінде әлемде елеулі көші-қон өзгерістері жүріп жатыр, Батыс елдерінде, әсіресе Еуропалық Одаққа, АҚШ-қа, Канадаға мигранттар ағыны күшейді. Төртінші-ден, жаһандану факторларының бірі халықаралық валюта рыногтарындағы валюталық операциялардың серпінді дамуы болып табылады. Әлемдік валюта жүйесі үш революцияны: реттеудің алынып тасталуын, интернационалдануды және инновацияны бір мезгілде бастан кешті. Бесіншіден, ақпараттың, интеллектуалдық өнім мен идеялардың еркін қозғалысы жаһандану факторларының бірі және салдары болып табылады. Интернеттің, электрондық поштаның, халықаралық телефон қызметтерінің, ұялы телефон мен электрондық конференциялардың қарай дүние әлдеқайда өзара байланысты бола түсті.

Өзіміздің алдымызға стратегиялық міндет - таяудағы 10 жылда елімізді әлемнің бәсекеге барынша қабілетті 50 елінің қатарына шығару міндетін қоя отырып, біз ғылым мен технологияларды дамытудың, білім беруді дамытудың жаһандық үрдістерін жіті назарда ұстауға тиіспіз.

Бұл үрдістер қандай екен?

Әлемдік деңгейдегі өте маңызды технологиялар шоғырына ақпараттық-коммуникациялық технологиялар, қасиеттері алдын ала белгіленген жаңа материалдардың алынуы, биотехнологиялар, энергия үнемдеу, энергияның баламалы көздерін жасау жатқызылады.

Білім беру саласындағы жаһандану да бірқатар үрдістерімен сипатталады. Білім ақпараттық қоғамда құнның негізгі көзіне айналып барады. Білім беру ұғымының өзі өзгеруде және кеңеюде. Білім беру барған сайын көп ретте мектепте және тіпті жоғары оқу орнында оқумен бірдей түсінілуден қалады. Жеке тұлғаны функ-ционалдық әзірлеу тұжырымдамасынан жеке тұлғаны дамыту тұ-жырымдамасына көшу жүріп жатыр. Ақыр соңында білім берудің халықаралық интеграциясы дамуда. Білім беру ұлттық басымдық категориясынан әлемдік басымдық категориясына өтуде. 

Технологиялық тұрғыда дамыған елдерде ғылыми талдамалар жүйесінде маманды оқытумен ғана емес, сонымен бірге техника-лық, жаратылыстану және гуманитарлық ғылымдар саласында іргелі және қолданбалы зерттеулер жүргізумен айналысатын ғылыми кешендер болып табылатын университеттер ерекше рөл атқарады. Қазақстанға индустриямен тығыз байланысты, қуатты білім беру, зерттеу және ғылыми-өндірістік кешендер болып табылатын элиталық университеттер қажет. Осы тәжірибені ескере отырып, Астанада халықаралық деңгейдегі жаңа университет құру туралы шешім қабылданды. Уақыт өте келе Алматыда да жаңа университет құру жоспары бар. Елдің осындай деңгейге көтерілуге қабілетті қазіргі бар аса университеттердің әлеуетін зерттеу керек. Біздің университеттердің құрылымында химия, физика, химиялық технология, экономика саласындағы жоғарғы білікті мамандар болуы тиіс. Мамандардың осындай байланысы Массачусетс, Калифорния және Токио институттарының әлемдегі үздік инсти-туттарға айналуына мүмкіндік берді.

Барлық жоғары оқу орындарында математикалық бағыттағы қолданбалы кафедраларда дәріс беру деңгейін сапалық тұрғыда өзгерту керек. Мәліметтерді талдаудың математикалық әдістерін бәрі де – инженерлер, экономистер, заңгерлер, құрылысшылар, мемлекет қайраткерлері меңгеруі тиіс. Әлемдік практика көрсеткеніндей, кадрлардың математикалық әзірлігінің жоғары деңгейі барлық салаларда сапалық секірісті қамтамасыз етеді.

Білімді, салауатты адамдар – бұл ХХІ ғасырда адамзат дамуының негізгі қозғаушы күші. Реформалардың алдыңғы шебінде жастар болуы тиіс, нақ осы жастардың күш-жігерімен бастамашылдығы, олардың болашаққа ұмтылысын көп ретте біздің бастамалар табыстылы-ғының кепіліне айналды.

Н.Назарбаев

5. Мына сөздер мен сөз тіркестерімен сөйлем құраңыз.

Жаһандану кезеңі, ақпараттың еркін қозғалысы, экономиканың дамуы, шетелдік инвестициялар, валюталық операциялар, интеллектуалдық өнім, бәсекеге қабілетті, жеке тұлғаны дамыту, ұлттық басымдық, қолданбалы зерттеулер, ғылыми-өндірістік кешен, элиталық университет, математикалық әдіс.
6. Төмендегі абзац атауларын мәтінге сәйкес нөмірлеңіз.
а) Жаһанданудағы математиканың маңызы

ә) Білім беру саласындағы жаһандану

б) Жаһандану факторлары

в) Элиталық университеттер

7. Мына сөйлемдердің мазмұнын мәтіннің көмегімен ашыңыз.
1) Бүгінгі таңда бүкіл әлем жаһандану кезеңін бастан кешуде.

2) Жаһанданудың дамуына бірнеше факторлар ықпал етеді.

3) Ғылым мен технологиялардың дамуының әр түрлі үрдістері бар.
4) Жаһандану дәуірінде ғылыми кешен болып табылатын университеттер ерекше рөл атқарады.
8. Жаһандану сөзімен бірнеше сөз тіркестерін құраңыз.
Үлгі: жаһандану дәуірі, жаһанданудың маңызы, ...
9. а) Мәтіннен етіс тұлғалы етістіктерді теріп жазыңыз, олармен сөйлем құрастырыңыз.
ә) Қатыстық сын есім мен зат есімдер берілген екі қатардан сөз тіркестерін құрастырыңыз.
1) Шетелдік, елеулі, Еуропалық, халықаралық, электрондық, стратегиялық, жаһандық, ақпараттық, техникалық, қуатты, білікті қолданбалы.

2) Пошта, білім, инвестия, Одақ, технология, валюта, ғылым, міндет, үрдіс, өзгеріс, маман, кафедра.
10. Баспасөз материалдарын пайдалана отырып, «Жаһан-дану және жастар» деген тақырыпта сұхбат құрыңыз.

ОСБЖ
Қазақстанның бүгіні мен ертеңі

 

            1. Мәтінді оқыңыз. 

Қазақстанның бүгіні мен ертеңі

Біз жүйелік экономикалық реформалардың күрделі кезеңінен өтіп, ТМД-ның басқа елдерінен көп нәрседе алда келеміз. Бүгінде Қазақстанда нарықтық экономиканы еркін дамыту үшін негізгі жағдайлар жасалған.

Жүргізілген реформалардың нәтижелері ашық та айқын. Қазақстандағы экономиканы еркін дамыту үшін негізгі жағдайлар жасалған.

Жүргізілген реформалардың нәтижелері ашық та айқын. Қазақстандағы экономика әлемдегі ең жедел дамушы экономи-калардың біріне айналды. Біз еліміздің экономикалық өсуі негізі-нен өндіруші секторлардың дамуына байланысты екенін түсінеміз. Алайда үміттендіретін үрдістер де бар, өйткені өсудің жоғары қарқынын басқа салалар да, соның ішінде қаржы секторы, өңдеу өнеркәсібі, ауыл шаруашылығы, құрылыс, көлік және байланыс салалары да көрсетіп отыр.

Бірақ та біздің экономика, негізінен, экстенсивті тұрғыда дамып келе жатқанын мойындау керек, қазақстандық кәсіпорындар үшін энергияны шығындаудың жоғары деңгейі мен еңбек өнімділігінің төмен деңгейі тән.

Сондықтан бүгінгі күні біздің алдымызда өнімдері сыртқы рыноктарда сұраныс туғызатын жаңа бәсекеге қабілетті өндірістерді дамыту міндеті тұр. Ал бұған жаңа технологияларсыз, осы заманғы менеджмент модельдерін енгізбейінше қол жеткізу мүмкін емес.

Біз Қазақстанда өмір сапасы мен стандартын бәсекеге барынша қабілетті болудың деңгейіне жақындатуға ұмтылуға тиіспіз. Қазақстанның әлемдік рынокта шешуші бәсекелік басымдығы жоғары білікті, жұмылған адами капитал, сондай-ақ инновацияларды тұрақты ендіру болуы тиіс.

2010 жылға қарай біз жан басына келетін ІЖӨ-ні 7000 долларға дейін, ал сатып алу қабілетінің паритеті (СҚП) бойынша 15000 долларға дейін арттырып, халық өмірінің күтіп отырылған ұзақтығын 68 жасқа дейін жеткізбекпіз. Таяудағы үш жылда Қазақстан білім беруге арналған мемлекеттік шығындарды ұлғайтуы тиіс, олар ІЖӨ-нің 4,1 пайызынан кем болмауы керек.

Біз 2005-2015 жылдарға арналған Ұлттық инновациялық жүйені қалыптастыру мен дамыту жөніндегі бағдарламаны талдау жасап, индустриялық-инновациялық даму стратегиясын қабылда-дық. 2004 жылдан бастап қазірдің өзінде 520 инвестициялық жоба іске асырылды.

Біздің негізгі міндетіміз – жоғары технологиялардың әлемдік рыногына тезірек кіру және өз тауашамызды алу. Елдің географиялық жағдайы бізге өңірлік рынокқа бағдарланған жоғары технологиялық өндірісті дамытуға мүмкіндік береді, мұнда Қазақстан болашақта өңірдің сервистік-технологиялық орталығына айналуы тиіс. Ол үшін бізге өз ғылымымызды дамыту керек.

Жаңа ғылыми-техникалық бағыттар-биотехнологиялар, нано-технологиялар, ғарыштық қызмет пен ақпараттық-коммуника-циялық технологиялар – бұлар отандық және трансұлттық бизнеспен әріптестік жағдайында нақты нәтижелерге қол жеткізуге мүмкіндігіміз бар салалар.

Нақ осы бағыттар бойынша бізге мамандар мен дипломды ғалымдар қажет болады.
 Н.Назарбаев

2. а) Мәтіннен тірек сөздер мен сөз тіркестерін теріп жазыңыз.
ә) Мәтінді бірнеше мағыналық бөліктерге бөліңіз.

б) Жоспар бойынша мәтіннің мазмұнын әңгімелеңіз. 

XVII

Қазақстанның білім беру жүйесі

1–сабақ
 1. Берілген сөздер мен сөз тіркес-терімен сөйлем құраңыз.
Ізденістер, бастамалар, әлем-дік білім кеңістігі, ықпалдас-тықты арттыру, сапаны көтеру, бағытталған, өзара мақұлдау, білім құрылымы, бірізділік, қолдау, белсенді араласу, қосы-лу, қамтамасыз ету, енгізу, өрістету, бекіту, жандандыру. 
2. Жақша ішіндегі сөздердің сино-нимдік баламасын табыңыз.
1. (Дүние жүзі) халықтарының өз таным-түсінігі бар.

2. (Белгілі) азаматтар ұлттық құндылықтарға аса мән беруде. 

3. Бұл қадам Алматы сияқты үлкен қалаға (оң әсерін) тигізуде. 

4. Қазақ халқының ғасырлар бойы (қалыптасқан) салт-дәстүрі жеткілікті.

5. Жапония сияқты елдің (озық үлгілерін) тәжірибе жүзінде қолданысқа енгізсек, ұтарымыз көп болмақ. 
6. Қазақстандағы білім беру жүйесін (халықаралық деңгейге) көтеру үшін қаншама тер төгуге тура келеді.

 7. 2006 жылдан бастап мектеп оқушылары (бірыңғай) мектеп формасына көшетін болды.
3. Сөйлемдегі сөздерді қарама-қарсы мағыналы сөздермен ауыстырыңыз.
1. Жоғары білім беру жүйесіндегі реформа Қазақстан тәуелсіздік алғаннан кейінгі (алғашқы) 10 жылда жүргізілгені белгілі. 2. Ол реформа негізінен әлемдік білім беру кеңістігіне (шығу) және халықаралық білім стандарттарына барынша сәйкестендіруге ба-ғытталған. 3. (Орта) білім берудің мақсаты – қоғамның, мемле-кеттің және жеке тұлғаның сапалы білім алуға деген мүдделерін қанағаттандыру. 4. (Дамымаған) елдердің тәжірибесіне сүйенсек, барлық ұлттық экономикалардың өсуі мен дамуы білім, ғылым жүйелерінің (ескіруімен), халыққа білім беруді дамытумен, кәсіп-тік білім беруде халықты кеңінен тарту арқылы жүргізілгендігін байқаймыз. 5. Елімізде 2005 жылы 181 жоғары оқу орны мамандар даярлаумен (айналыспаған). 6. Өткен жылдың қорытындысы бойынша (кеше) 2000-нан астам жас азамат АҚШ, Қытай, Ұлыбритания сияқты, Еуропа мен Азия елдерінің ең (нашар) жоғары оқу орындарына түсіп, білім алып жатыр. 

4. Төмендегі сұрақтарға жауап беріп көріңіз.
 1. Дүние жүзінде білім берудің қандай жүйелері  мен түрлерін білесіздер?

 2. Болон декларациясы туралы не білесіздер?

 3. Оның қағидалары туралы естіген бе едіңіздер?

 4. Отандық білімнің Болон процесіне қосылуы қандай жауап-кершілік жүктейді?

Болон декларациясының негізгі қағидалары

 Дүние жүзінде білім берудің әр түрлі жүйесі мен түрі бар екені белгілі. Атап айтсақ, еуропалық, америкалық, жапондық, кеңестік (ресейлік) және т. б. Оларда мемлекеттік деңгейде білім берудің тиімділігінің, оның экономиканың дамуына оң әсер ететін ғылыми-тәжірибелік тұрғыдан қалыптасқан жүйесі бар. Дегенмен, ХХ ғасырдың соңында дүние жүзінде барлық салаларда интегра-циялық үдеріс кеңінен дамып келе жатқанын білеміз. Сондықтан халықаралық білім беру кеңістігін құру, әр түрлі елдің ұлттық білім беру жүйесінің заман талабына сай озық үлгілерін теориялық-әдістемелік тұрғыдан жақындастыру арқылы Қазақстанда ұлттық білім беру жүйесін құру қажеттігі туындады. Осы тұрғыдан алғанда, жоғары білім жүйесін халықаралық деңгейде интеграция-лау бағытындағы құнды шешім болып табылған 1997 жылғы Лиссобон конвенциясы. Қазақстан бұл құжатты басшылыққа алып, оқу жүйесіне ұтымды түрде пайдалануға шешім қабылдаған болатын. Ал 1998 жылы Батыс Еуропаның 4 елі (Германия, Италия, Франция, Ұлыбритания) білім берудің жүйелері мен құрылым-дарын сәйкестендіру жөнінде Сорбон декларациясын қабылдаған болса, 1999 жылы Еуропаның 30-ға жуық елінің білім беру өкілдері Болон декларациясына қол қойды. Бұл декларацияға сәйкес 2010 жылға дейін Еуропалық білім берудің бірыңғай жүйесіне көшу көзделген болатын.

Отанымыздың білім беру жүйесіндегі ізденістері мен бастамалары әлемдік білім кеңістігіндегі ықпалдастықты арттыру мен сапаны көтеруге бағытталған. Білім беру нормаларын өзара мақұлдау жөніндегі Лиссабон конвенциясын, жоғары білім саласы мен құрылымындағы бірізділікке қатысты Сорбон декларациясын қолдап, белсенді араласуға талпыныс жасаған мемлекеттердің арасында Қазақстан алғашқылардың қатарында тұр. Еліміздің Болон процесіне қосылуы отандық білімнің жаңа талаптары мен республиканың саяси-экономикалық таңдауына толық жауап береді. Бұл – білім сапасы мен бәсекелестік мүмкіндігін көтеру мақсатында істеліп жатқан қадам.

Европа мемлекеттері қолдап, бүгінде Ресей де қосылып ықы-лас білдіріп отырған Болон декларациясының негізгі қағидалары қандай, кредиттік технология деген не, оның қандай артықшылығы бар?

Біріншіден, азаматтарды жұмыспен қамтамасыз ету мақса-тында және халықаралық бәсекелестік жағдайында Европа білімі-нің беделін көтеру үшін біртұтас білім мен ғылым мәртебесін қабылдау;

екіншіден, білімнің бакалавр, магистратура, докторантураға негізделген үш сатысын бекіту; 

үшіншіден, оқу процесін ұйымдастыру мен білім үлгерімінің қорытындысын бағалау бойынша еуропалық кредиттік жүйені енгізу;

төртіншіден, Еуропа елдері мен университеттері арасында профессорлар мен студенттердің алмасуын өрістету;

бесіншіден, оқу үрдісін Еуропалық сапа деңгейіне көтеру;

алтыншыдан, жоғары оқу орындарында халықаралық аттестаттау мен аккредиттеуді жандандыру.

Болон процесінің қағидалары, сонымен қатар білім бағдарламасының салыстырмалылығы мәселесін шешетін және академия-лық ұтқырлықтың кеңеюіне көмектесетін сынақтың бірліктер жүйесін дайындау мен қолдануға мүмкіндік береді.

Қазақстандағы студенттердің оқыту процесін ұйымдасты-рудың осындай бір формасы белгілі мерзімде бір жоғары оқу орнындағы студенттің басқа жоғары оқу орнындағы оқуын заңды түрде бекіту болып табылады. 

 «Егемен Қазақстан» газетінен

· 5. Тапсырмалар: 

1. Мәтіндегі сөздікпен жұмыс істеңіз.

2. Мәтін бойынша бірнеше сұрақтар әзірлеңіз.

3. Мәтінді бөліктерге бөліп, әрбір бөлікке ат қойыңыз.
6. Болон декларациясының артықшылығын мына сызба арқылы айтып беріңіз.







  



7. Сөйлемдерді дұрыс құрастырыңыз.
1. Студенттердің, жөнінде, қалай оқылатыны, шет мемле-кеттердегі, терең, біз, бастадық, ойлана.

2. Өзара, мақұлдайтын, шартына, ендік, Болон, сөйтіп, оқу орындары, жоғары, дипломды, берген.

3. Етті, ғылым, министрлігі, Білім, осы, бағытта, және, тәуекел, қадам, батыл, жасауға.

4. Оқу, жүйеге, орындары, Қазақстандағы, көшті, көптеген, несиелік.
8. Төмендегі қысқарған сөздерді, мамандық атауларын қазақшалап көріңіз.
Мысалы: ИСБ – 

                БАЖ – бизнестегі ақпараттық жүйе, 

                Мат. анализ – математикалық талдау.

 ОБСЕ, ВТО, ООН, КАЗНУ, КИМЭП, ФиК, МТ, МК, ОПиЭУ, НеХим, КРХим, т.б.

2–сабақ
1. Берілген сөздер мен сөз тіркестерімен жұмыс.

 Стратегиялық міндеттер, ұлттық білім берудегі жетістіктер, сәйкестендіруге негізделеді, жандандыруға бағытталған, жаңа арнаға салу, ықпалдасу, сынақ бірліктері, шеберлік пен іскерлік, желілік емес түрі, үзіліссіз білім беру, ерікті түрде, жалпыға міндетті стандарт. 
2. Сұрақтарға жауап беріңіз.
1. Қазақстандағы кредиттік оқыту жүйесіне көшпеген қандай оқу орындары бар? 
2. Кредиттік технология деген не? 
3. Оның басқа жүйелерден артықшылығы неде?

4. ОБСӨЖ деген сөзге анықтама беріңіз
Кредиттік оқыту жүйесі

 Қазақстандағы жоғары білімнің стратегиялық міндеттері ұлттық білім беру жүйесіндегі жетістіктерді сақтай отырып, оны әлемдік білім берудің ең озық үлгісімен сәйкестендіруге негізде-леді. Еліміздегі білім беру жүйесі үлкен екі маңызды процесті жандандыруға бағытталған: ұлттық білім беруді жаңа арнаға салу және әлемдік білім кеңістігімен ықпалдасу.
 Бүгінде Америка мен Батыс Еуропаның көптеген елдерінде кредиттік оқыту жүйесі қолданылады. Осы кредиттік оқытудың ережелері Қазақстанда да жетілдіріліп келеді. Болон процесіне сәйкес, жоғары және жоғары оқу орнынан кейінгі кәсіби білімнің мынадай сатылары енгізілген: 

1) бакалавриат (жоғары базалық кәсіби білім) – 4 жыл;

2) магистратура (кәсіби жоғары білімнің екінші сатысы) – 2 жыл;

3) докторлық бағдарлама (жоғары оқу орнынан кейінгі кәсіби білім) – 2 немесе 3 жыл.

Кредиттік технологияға көшу студенттің дәстүрлі бағасы мен аудиториялық және аудиториядан тыс жұмыстарының орнына сынақ бірліктері жүйесін енгізуді көздейді. Сынақ бірліктерінің жүйесі шеберлік пен іскерлікті бағалаудың шартты бірліктерін нақтылауға мүмкіндік беретін механизм болып табылады (семинар, дәріс пен іс-тәжірибелері, өзіндік жұмыстар мен аралық бақылаулар).

Сынақ бірлігі жүйесі жоғары оқу орындары шеңберінде шетел университеттерімен қарым-қатынастар жасау, үзіліссіз білім беру жүйесі арқылы білім нәтижелерін мақұлдау сынды оқу процесін ұйымдастырудың желілік емес түрін енгізу құралы ретінде пайдаланылады. Оның артықшылығы да осында.

Кредиттік оқыту жүйесінде оқу ісінің еңбекті қажет ету талаптары оқытылатын материалдың мөлшері бойынша жүзеге асады және ол несие арқылы көрініс береді. Мұндай жағдайда әрбір пән мөлшері ерікті түрде анықталады, ал пәннің несиелік бірлік есебі мемлекеттік жалпыға міндетті стандарт негізінде және осыған сәйкес типтік оқу жоспары бойынша жүзеге асады.

Оқу жылы қалыптасқан тәртіп бойынша 32 аптадан тұрады, ал оның 30-ы теориялық білім беруге, 2-еуі қорытынды бақылауға арналады. Оқу орнын академиялық кезеңдерге бөлу, практика мен демалыс мерзімінің ұзақтығын анықтау құқы жоғары оқу орнының өзіне берілген. Күндізгі оқу формасы бойынша, студенттердің демалысы жылына екі реттен кем болмайды, әрі қысқармайды. Оқу жылының басы – қалыптасқан дәстүр бойынша – 1 қыркүйек, ал академиялық кезең семестр болып табылады.
«Кредиттік оқыту жүйесі бүгінгі күннің басты мәселесі болып тұр» С.Әбдіманов. Л.Н.Гумилев атындағы ұлттық университеттің ректоры, профессор. 
«Егемен Қазақстан», қазан, 2004 ж.

3. Сұрақтар
.
1. Қазақстандағы білім беру жүйесі неге негізделген?

2. Оның ең маңызды процестері қандай?

3. Кредиттік оқу жүйесі қай елдерде қолданылады?

4. Қазақстандағы оқу жүйесі қандай?

5. Студенттің білімі қандай бірліктермен өлшенеді?

6. Оқу жылы неше аптадан тұрады?

7. Неше кезеңнен тұрады?

4. Мәтіннен ауыспалы осы келер шақтағы етістіктерді теріп жазыңыз.

5. Сөздікті пайдалана отырып, қазақшаға аударыңыз. Сөз тіркестерін қосып, сөйлем құраңыз.

 Современный мир, настоятельно требует, от высших учебных заведений, обеспечить такое образование студентам, который воспитывает в них хорошо информированных, глубоко мотивиро-ванных граждан, способных к критическому мышлению, поиску и решению проблем, способных брать на себе социальную ответственность, выполнить множество различных ролей в обществе, гибкость образовательной системы, должна сочетаться со стремлением, к реализации высоких стандартов, подготовки современного специалиста.
6. Даналық ойлармен таныс болыңыз.

Халық пен халықты, 
адам мен адамды теңестіретін нәрсе – білім.
М.Әуезов

Білімді болу деген сөздің мағынасы – 
белгісіз нәрсені ашуға қабілетті болу деген ұғым.

 Әл-Фараби

Білім мен даналық – адам көркі.

Ә.Науай

Ештеңе білмейтін және бірдеңе білейінші деп талпынбайтын адам - өте жаман адам. 
Оның бойында екі кесел бірдей ұялаған.

 Платон 

Білмеген масқара емес, білгісі келмеген ұяттырақ.

Сократ

Тек ақиқат білім ғана күдік туғызбайды, 
ол өмірді бағалауға, тұрмыс құруға үйретеді.

Шоқан Уәлиханов

7. Сөйлемді аяқтаңыз.

1. Кредиттік оқыту технологиясының артықшылығы – ... 

2. Оқушының қорытынды бақылау бойынша алған бағасы ...

3. Сынақ бірлігі жүйесі оқу процесін ұйымдастыру бағытында ...

4. Оқытушы жетекшілік ететін студенттердің өзіндік жұмысы (ОСӨЖ) ...

5. Оқу жылы қалыптасқан тәртіп бойынша ...

6. Күндізгі оқу формасы бойынша, студенттердің демалысы әдеттегідей ...

7. Студент оқу пәндерін бекітілген жеке оқу жоспарына сай ...
8. Өзіңіз оқып жатқан кредиттік оқыту жүйесінің кемшіліктері мен артықшылықтарын атап шығыңыз. Қай жағы басымдау?

	кемшіліктері:


	артықшылықтары:



	
	


9. Мәтіндегі мына сөйлемдерді өз сөзіңізбен толықтырыңыз.

1. Бүгінде Америка мен Батыс Еуропаның көптеген елдерінде...
2. Кредиттік технологияға көшу...
3. Сынақ бірлігі жүйесі ...
4. Оның артықшылығы...
5. Кредиттік оқыту жүйесінде оқу ісінің...
6. Оқу жылы қалыптасқан...
7. Оқу орнын академиялық кезеңдерге бөлу...
8. Күндізгі оқу формасы...
9. Оқу жылының басы...
10. Мұндай жағдайда әрбір пән ...
10. Мына сөздердің синонимдік баламасын табыңыз.

Кредиттік технологияға көшу, нақтылауға мүмкіндік беретін, үзіліссіз білім беру, оқытылатын материалдың мөлшері бойынша, кем болмайды, білім беру жүйесіндегі жетістіктер.
3–сабақ

1. Берілген сөздермен және сөз тіркестерімен жұмыс.

Біртұтас ұлттық тест, ассоциацияланған дәреже, тиісті үлгідегі сертификат, міндетті шарты, әлеуметтану, таңдаған пәндер, қосымша білім беру шеңберінде, өз еркімен, тәжірибе түрі.
2. Төмендегі сұрақтарға жауап беріп көріңіз.

1. Бакалавриаттағы оқыту жүйесінің артықшылығы неде деп ойлайсыз? 
2. Сізге ерік берілсе, қандай пәндерді таңдар едіңіз? 

3. Несие жинау дегенді қалай түсінесіз? 
4. Қазіргі оқу жүйесі сізді толық қанағаттандыра ма? 

5. Қазақстандағы оқу жүйесіне қандай өзгерістер керек деп есептейсіз?

Бакалавриаттағы кредиттік оқыту жүйесі

 Бакалавриатқа түсу үшін біртұтас ұлттық тесті сәтті тапсыру керек. Оқу барысы – 4 жыл, оқу пәндерінің саны 40-тан кем болмайды. Бакалавриаттың төменгі сатысында оқу 2 жылға созылады. Мұнда студент 68 кредит алуға тиіс. Төменгі сатының аяғында студент мемлекеттік аралық бақылаудан өтуі керек. Одан сәтті өткен студент жоғарғы сатыға көтеріледі. Ал өте алмаған жағдайда, оқу орны оған ассоциацияланған дәреже береді де, тиісті үлгідегі сертификат тапсырады.

 Бакалавриатта оқуды аяқтаудың міндетті шарты – теориялық оқу бойынша студенттің жинаған кредиті 128-ден кем болмауға тиіс: оның 42- 60-ы міндетті компоненттер, ал 68-86-сы таңдаған пәндер бойынша. Сонымен бірге міндетті оқуда 68 кредит ағыл-шын тіліне бөлінеді. Жалпы білім беретін (әлеуметтік-гуманитарлық және жаратылыстану ғылымдары циклі) пәндер 35-45 кредитті құрайды. Оның ішінде Қазақстан тарихы, әлеуметтану, философия, қазақ (орыс) тілі, шетел тілі, математика, информатика секілді 7 пән міндетті болып табылады. Дене тәрбиесі пәні қосымша білім беру шеңберінде жүзеге асады да, жалпы кредит көлемінің ішіне кірмейді. Қосымша жаратылыс пәндерінің элективті пәндерін студент мамандығына қарай өз еркімен таңдайды. Тәжірбиенің барлық түрі және оқытудың басқа да формалары қосымша білім беру бағдарламасы шеңберінде қарастырылып, жалпы кредит ауқымына енгізілмейді. Бір семестр ішінде күндізгі оқу бөлімінің әрбір студенті 12-18 кредит жинауы керек.

Міндетті және ерікті түрде таңдалатын компоненттер бойынша, тиісті мөлшердегі несиені жинап, мемлекеттің стандарт талаптарын орындаған студент бакалавриатта диплом жұмысын қорғап, емтихан тапсыру түрінде өтетін мемлекеттік қорытынды аттестаттауға жіберіледі. Диплом жұмысын жазуға 2-4 кредит бөлінеді. 

Студентке жоғары кәсіби білім құжатын (диплом) тапсыру және бакалавр академиялық дәрежесін беру туралы мәселе мемлекеттік қорытынды аттестацияның нәтижесі бойынша шешіледі. Барлық емтихандарды “А”, “А-”, “В+”, “В”және “В-” бағаларына тапсырған, қорытындысында өту балын 3,25-тен кем жинамаған, сондай-ақ дипломдық жұмысын “А”, “А-” бағасына қорғаған немесе осындай бағаға мемлекеттік емтихан тапсырған студентке үздік диплом беріледі.

3. Сұрақтар

1. Бакалавриатқа оқуға түсу үшін не тапсырады?

2. Бакалавриатта неше пән оқылады? 

3. Мұнда студент теориялық оқу бойынша неше несие жинайды?

4. Неше міндетті пән болады?

5. Бір семестр ішінде күндізгі оқу бөлімі студенті неше несие жинайды?

 6. Қай кезде студент үздік дипломға ие болады?

 7. Диплом жұмысын жазуға неше несие бөлінеді?
3. Бакалавриаттағы міндетті пәндерді бір бөлек, қосымша пәндерді бір бөлек жазып шығыңыз.

 Негізгі пәндер: 





Қосымша пәндер:

5. Мәтіндегі есептік сан есімдерді сөзбен жазып шығып, реттік сан есімдерге айналдырыңыз.

6. Көп нүктенің орнына тиісті сөзді, сөз тіркестерін қойыңыз.

1. Отандық жоғары мектептің басты міндеттерінің бірі ... төтеп бере алатын студенттер контингентін қалыптастырып, олардың ... арттыру болып табылады. 2. Аралық тест арқылы мемлекет тара-пынан жүргізіліп отырған бақылау ... да, онда оқитын ... да жауап-кершілігін арттырып, сапалы білім ... негізін қалай алады. 3. Қа-зақстанның білім саясатындағы ұстанған бағыты елдің ..., санаткерлікті ... көмектеседі. 4. Мәселенің маңызын Болон про-цесіне ... ғана байланыстыруға болмайды. 5. Оқу пәнінің ... бүтіндей несие санын құрауы керек. 6. Бұл іс жүзеге асып жатса, әрбір студенттің ... алуына мүмкіндік беретін ... ұсынылады.
 Қажетті сөздер, сөз тіркестері: жоғары оқу орнының, бәсекеге, болашақ мамандардың, қосылғандығымен, көлемі, тиянақты білім, жеке оқу жоспары, білім сапасын, көрсеткішінің, беделін көтеруге, арттыруға.
7. Мына сөздердің мағынасын сөздіктен қараңыз. 

Элективті пәндер, міндетті компоненттер, желілік дәстүр бойынша.
8. Қазақшаға аударыңыз.

Кредитная система обучения имеет специфику и отличие от линейной (традиционной) системы. Много отличий и вопросы промежуточной аттестации (экзаменационная сессия), которые особо близки студентам и затрагивают их интересы:

 - студентам, которые не смогли сдать экзамен в установленные сроки по болезни или другим уважительным причинам, документально подтвержденным соответствующей организацией, декан факультета устанавливает индивидуальные сроки их сдачи.
9. Етістіктерді керекті шақтарда жазыңыз.

1. Мен ертең кітапханадан М. Әуезовтің “Абай жолы” роман-эпопеясын (алу).

2. Ол кеше отбасымен біздің қаладағы үйімізге (келу).

3. Сен кеше қонақта отырғанда домбырада жақсы (ойнау). 

4. Мен былтыр асқазаным ауырып ауруханада (емделу)

Жауап үлгісі: Мен ертең кітапханадан М.Әуезовтің “Абай жолы” роман-эпопеясын аламын.

        10. Тыңдайық! 
Ұлы адамдар өмірінен

 Мына ғұламаларды танисыз ба?
11. Ғылым-білім туралы өздеріңіз білетін мақал-мәтелдерді жазып келіңіз.

Бақылау сабағы

Сұрақтарға ауызша жауап беріңіз. 
1. Кредиттік технология жүйесі бойынша таңдау еркіндігі дегеніміз не?

2. Осы жүйеге көшуде жоғары оқу орындары қандай кедергілерге кездесті?

3. Студенттің білімі қалай бағаланады?

4. Қашықтықтан оқыту дегенді қалай түсінесіз?

5. Сіздіңше, Силлабус деген не?

6. СӨЖ бен СӨЖО арасында қандай айырмашылықтар бар?

ОСБЖ
Кредитная система обучения имеет специфику и отличие от линейной (традиционной) системы. Много отличий и вопросы промежуточной аттестации (экзаменационная сессия), которые особо близки студентам и затрагивают их интересы:
· студентам, которые не смогли сдать экзамен в установ-ленные сроки по болезни или другим уважительным причинам, документально подтвержденным соответствующей организацией, декан факультета устанавливает индивидуальные сроки их сдачи;
· пересдача студентом промежуточной аттестации (экзаме-на) в случае получения неудовлетворительной оценки в период экзаменационной сессии не допускается;
· пересдача экзамена с положительной оценки с целью ее по-вышения за весь период обучения либо с получения диплома с отличием, не разрешается;
· если обучающийся по государственному гранту (кредиту) не набрал необходимое количество кредитов, предусмотренное рабочим учебным планом, он имеет право на повторное изучение соответствующих дисциплин на платной основе;
· студентам, не набравшим 6 кредитов до установленного для данного семестра количества кредитов, дается право ликвидировать академическую задолженность в течение одного месяца с начала следующего семестра;
· если студент не ликвидировал академическую задолжен-ность, он остается на повторный курс обучения; в этом случае студент либо довыполнят ранее принятый индивидуальный учебный план, либо формирует новый индивидуальный план в установленном порядке;
· студент может быть отчислен; в случае нежелания продол-жить обучение (отчисление по собственному желанию); за нару-шения предусмотренных Уставом КазНУ им.аль-Фараби Правил внутреннего распорядка университета;
· отчисление оформляется приказом ректора университета, и отчисленному студенту выдается академическая справка установ-ленного образца;

· восстановление в университет для продолжения учебы проводится только на платной основе, в период зимних или летних каникул с ликвидацией разницы в учебных планах; 
· отчисленные с первого курса имеют право на восстанов-ление только в том случае, если ими полностью освоены учебные дисциплины первого академического периода;

· восстановление производится на тот курс, с которого студент был отчислен.

Кредитная система обучения – это открытость образователь-ного процесса. 
ОСБЖ
Кредиттік оқыту жүйесінің тәсілдері

Кредиттік оқыту жүйесі жоғары оқу орындарындағы оқу процесінде төмендегідей тәсілмен ұйымдастырылады:

· аудиториялық сабақ: дәрістер, практикалық сабақтар (семинарлар, коллоквиумдер), зертханалық және студиялық сабақтар;

· аудиториядан тыс сабақтар: оқушының өзіндік жұмысы, соның ішінде оқытушы жетекшілік ететін жұмыстар, жеке кеңес беру, бейнеконференция, телекөпір;

· оқу және кәсіби тәжірибе өткізу: ғылыми зерттеу жұмыс-тарын жүргізу, диплом жұмыстарын (жобасын), магистрлік және докторлық диссертация дайындау;

· оқу жетістіктерін бақылау түрлері: ағымдық және аралық бақылау (сабақтағы сұрақ, оқу пәні тақырыптары бойынша тестілеу, бақылау жұмыстары, зертханалық, курстық жұмыстарды қорғау, коллоквиум тапсыру, т.б.), аралық аттестаттау және қорытынды бақылау (оқу пәндерінің бөлімдері бойынша қорғау есебі), мемлекеттік қорытынды аттестаттау (диплом жұмысын (жобасын) қорғау, магистрлік және докторлық диссертация қорғау, мемлекеттік (пәнаралық) емтихан).

Оқытушы жетекшілік ететін студенттердің өзіндік жұмысы (ОСӨЖ) және оқытушы жетекшілік ететін магистранттың өзіндік жұмысының (ОМӨЖ) ОМӨЖ–дің сағат көлемі байланыс дәрісте-рінің, семинарлар мен практикалық, студиялық сабақтардың әр пәнге бөлінген жиынтық көлемінен кем болмауы тиіс.
· Тапсырма. 
Осы тәсілдерді сызба арқылы көрсетіңіз.
XVIII

Адам жӘне заң

1–сабақ

1. Тірек сөздер мен сөз тіркестері: әлеуметтік нормалар, құқықтың пайда болуы, құқықтың адам өміріндегі рөлі, адамдардың өзін ұстау ережелері, дәстүр, мораль, этикет, мемлекет пәрменімен, нормативті актілер.
2. Ережелерді есте сақтаңыз. 
Құқық дегеніміз – мемлекет тарапынан заңдастырылған және қорғалатын, жалпыға бірдей міндетті нормалар жүйесі.

Азаматтық деп белгілі бір мемлекеттің заңдылықтарымен орнықтырылған құқықтарды пайдаланып, міндеттерді атқара-тын, сондықтан да құқықтары мемлекет тарапынан қорғалатын адамның сол мемлекетке тәнділігін айтамыз.

Құқықтық мемлекет дегеніміз – құқық жүйесі қалыптасқан, заң бәрінен жоғары тұратын, заң талаптарының барлық субъек-тілерге міндеттілігі қамтамасыз етілетін, мемлекеттік органдар мен мекемелердің қызметі түгелдей қабылданған заңдарға негізделіп жүргізілетін мемлекет.
3. Мына сөз тіркестерімен сөйлем құраңыз. 
Құқық және мемлекет, адам бостандығы, заң бұзушылық, құқық қорғау ұйымдары, заң алдындағы теңдік.
Адам және Заң


Адам қоғамының заңсыз өмір сүре алмайтыны белгілі. Ал қоғамды заңмен басқару үшін нормативті актілердің саны қанша болуы керектігін ешкім де дәл тауып айта алмас еді. Дамыған демократиялы елдерде әрекет ететін заңдар мыңдап саналады. Сол заңдардың бәрінің бастау алар негізі Конституция болып табылады. 

Өркениетті қоғам конституциялық заңдылыққа бағына отырып дамиды. Конституцияда мемлекеттік құрылым түрлері, мемлекеттік басқарудың формалары анықталады. Азаматтардың негізгі құқықтары, бостандықтары мен міндеттері көрсетіледі. Сонымен мемлекет пен қоғамның Негізгі заңы ретінде Конституция бүкіл заң шығару ісінің қайнар көзі болып табылады. 

1991 жылы 16 желтоқсанда Қазақстан Республикасы Жоғары Кеңесі «Қазақстан Республикасының мемлекеттік тәуелсіздігі ту-ралы» Конституциялық заң қабылдап, Қазақстанның халықаралық құқықтық субъект ретінде жария етілуі елдің тәуелсіздік мәртебе-сіне сай заңын – Конституциясын қабылдау қажеттігін туғызды. 1993 жылы 28 қаңтарда тәуелсіз Қазақстан Республикасының Негізгі заңы – Конституциясы қабылданды. Бұл заң өтпелі кезеңнің негізгі заңы ретінде екі жыл өз миссиясын атқарып, ел тарихында қалды. 

1995 жылдың 30 тамызында бүкілхалықтық референдум Қазақстан Республикасының жаңа Конституциясын қабылдады. Онда мемлекеттік және қоғамдық құрылыстың ұйымдастырылуы және болашаққа бағдар ұстай отырып қызмет ету ұстанымдары белгіленген. Адамның және азаматтың конституциялық мәртебесі, мемлекеттік билік пен мемлекеттің әлеуметтік базасының қайнар көзі ретіндегі адам мен азаматтың құқықтары, бостандықтары және міндеттері баян етілген.

Қазақстан Республикасының Конституциясында халық ұғымы барлық ұлттық топтарды түгел қамтитын, тұтас әлеуметтік-саяси құбылыс ретінде түсіндіріледі. Халық әлеуметтік таптарға, топтар-ға бөлінбейді, сонысымен қоғамда бейбітшілікті сақтауда маңызды рөл атқара алады. Конституция адамдарды мүліктік жағдайына қарай алаламайды, түрлі әлеуметтік топтардың ешқайсысын жақтап шықпайды. Конституция мемлекетті әлеуметтік деп, яғни бүкіл-халықтық деп таниды. Мұның мәні: мемлекет халықтың бір тобының есесінен оның екінші бір тобына артықшылық бермейді. 

Көп ұлтты Қазақстан қоғамының жағдайында «халық» деген ұғымға қазақ ұлтымен қатар барлық ұлттық диаспоралар мен этностар өкілдері де кіреді. Қазақ ұлты мемлекеттің, яғни бүкіл халықтың әлеуметтік базасының ұйытқысы болғанымен, оған айрықша құқықтық, саяси, әлеуметтік, экономикалық немесе мәдени артықшылықтар берілмейді.

Қазақ тілінің мемлекеттік мәртебесін артықшылық деп санауға болмайды. Өйткені ол қазақ тілінің табиғи құқығы. Егер Қазақ-станның байырғы тұрғындары қазақтар бола тұра, ол халықтың тілінің мемлекеттік мәртебесі болмаса, онда ол тілді қолданушы-лардың құқығы табанға тапталған болып шығар еді.
4. Мәтінге сәйкес берілген сөйлемдерді аяқтаңыз. 
1. Адам қоғамының заңсыз ... . 2. Дамыған демократиялы елдерде ... . 3. Сонымен мемлекет пен қоғамның Негізгі заңы ретінде Конституция ... . 4. 1993 жылы 28 қаңтарда ... . 5. Халық әлеуметтік таптарға, топтарға бөлінбейді, ... . 6. Конституция адамдарды мүліктік жағдайына қарай алаламайды, ... . 7. Қазақ тілінің мемлекеттік мәртебесін артықшылық ... . 8. Егер Қазақстанның байырғы тұрғындары қазақтар бола тұра, ол халықтың тілінің мемлекеттік мәртебесі болмаса, ... .
5. Төмендегі сұрақтарға жауап беріп көріңіз.
1) Құқық пен заң арасында қандай байланыс бар?

2) Қазақ халқының ұлттық құқықтық жүйесі қашан қалыптасты деп ойлайсыз?

3) Қандай халықаралық құқық қорғау ұйымдарын білесіз?
· 6. Тапсырма. 
Қазақстанның қазіргі Конституциясы қандай бөлімдерден тұратынын, ал бөлімдерде не тұжырымдалатынын қысқаша дәптерлеріңізге жазыңыз.
7. Болашақ мамандығыңыздың тәртіптік және әкімшілік-құқықтық жауапкершілігі туралы әңгіме құрастырыңыз.
8. Төмендегі іс-әрекеттердің қылмыстық жауапкершілігін ашып көрсетіңіз.

1. айып салу;
2. ұру-соғу;
3. денсаулығына зиян келтіру;
4. бас бостандығын шектеу;
5. жеке меншіктік мүлікті қирату;
6. дәрігердің ауыр науқасқа көмектесуден бас тартуы;
7. терроризм;
8. қызметкердің пара алуы;
9. қоршаған ортаға зиян келтіру;
10.  адамды қорқыту;
11.  адам ұрлау;
12.  полиция қызметкері қылмыскерді босатып жіберуі.
2–сабақ. Адам құқығы туралы жалпыға ортақ 
декларациялар
1. Тірек сөздермен сөйлем құраңыз. Адамның азаматтық алуы, жеке бас бостандығы, өрескел қателіктер, жеке өмірге қол сұғу, адамның ары мен абыройы.
 2. Сұрақтарға жауап беріңіз.
1. Азаматтардың құқықтары мен бостандықтарын қорғауда прокуратураның рөлі қандай?

2. Президенттің мемлекеттік билік жүйесіндегі орны, рөлі, атқаратын функциясы қандай деп ойлайсыз?

3. Азаматтардың құқықтары мен бостандықтарына қандай жағдайда шек қойылады?
3. Ішкі істер, ұлттық қауіпсіздік органдарының функция-ларына сипаттама беріңіз.

4. Мәтінді оқыңыз.
БҰҰ-ның Бас ассамблеясы 1948 жылы «Адам құқықтарының жалпыға ортақ декларациясын» қабылдаған болатын. Қазір бұл құжат өркениетті адамзат түгел мойындаған, адам атаулының бәріне бірдей, дүние жүзінің прогресшіл күштері түгел таныған, адам құқықтары туралы негізгі құжат болып табылады.

Декларация мәтінінен орын алған адам құқықтарын сипатына қарай үш топқа жіктеуге болады. Бірінші топқа адамдардың табиғи және айырғысыз құқықтары жатады. Адамның өмір сүру құқығы, оның жеке басының бостандығы, құлдықтан азат болу құқықтары осының мысалдары. Әр адам туылғаннан пешенесіне жазылған, қасиетті және қастерлі құқықтарына ешкімнің қол сұғуға қақысы жоқ. Адамды азапқа салуға, оған өрескел қаталдық көрсетуге немесе оның намысын қорлайтын шаралар қолдануға, оның жеке өміріне қол сұғуға тыйым салынады. Адамның арына, абыройына тиетін әрекеттерге, оның тұрғын орнына басып кіруге, мүлкіне қол сұғуға жол берілмеуі тиіс.

Екінші топқа азаматтыққа байланысты құқықтар мен бостандықтар жатады. Бұлар – адамның азаматтық алу, еркін жүру, тұрғылықты жерін таңдап алу, некеге отыру, отбасын құру, баспана иесі болу, ұждан бостандығы, шерулерге қатысу, мемлекет істерін басқаруға қатысу құқықтары.

Үшінші топқа экономикалық, әлеуметтік және мәдени құқықтар жатады. Бұлар – адамның еңбек ету, өз қалауы бойынша жұмыс таңдау, еңбегіне сай ақы алу, меншік иесі болу, кәсіптік одақтарға бірігу, қоғамдық бірлестіктердің жұмысына қатысу, демалу, білім алу, адамға лайық тұрмыс құру құқықтары.

Қоғам адамдарды жынысына, тегіне, нанымына, лауазымына, ұлтына, материалдық жағдайына, жасына, өзге де әлеуметтік белгі-леріне қарап алаламауы керек. Заң алдында жұрттың бәрі тең.

Адамдар алған білімдері арқылы тек өздеріне ғана емес, қоғамға да пайда келтіреді. Еңбек ету бостандығына ие азаматтар тек өздері үшін ғана емес, қоғам үшін де материалдық және рухани игіліктер жасайды. 
5. Мәтін бойынша өз пікіріңізді айтыңыз.
6. Айналамыздағы қоршаған адамдардың әрекеттерінен мысал келтіре отырып, Қазақстан Республикасы азаматтары-ның өз міндеттерін қалай өтеп жүргендері туралы пікірлері-ңізді ортаға салыңыздар.
7. Сөйлемдерді сәйкестендіріңіз.

	1. Халқымыздың ежелден келе жатқан дәстүрлі түсінігі бойын-ша – ...
	1. қылмыс деп танылады.

	2. Біреудің сыртынан мәлімет жинау үшін, ...
	2. деген мақалы арды аса қас-терлеудің көрінісі болып табы-лады.

	3. Заң адамды басқа біреудің ...
	3. Отан қорғау ең қасиетті бо-рыш болып табылады.

	4. Заң бойынша, біреуді қорлау – ...
	4. адам мен азамат құқықта-рының қорғалуын қамтамасыз етуге басты назар аударады.

	5. Қазақстан Республикасының Конституциясында халық ұғымы ...
	5. барлық ұлттық топтарды тү-гел қамтитын, тұтас әлеумет-тік-саяси құбылыс ретінде қа-растырылады.

	6. Өзін өркениетті қоғам деп санайтын кез келген мемлекет ...
	6. оның өзінің келісімі керек, мұндай мәліметті сақтаудың және пайдаланудың реттілігін білу керек.

	7. Қазақ халқының «малым – жанымның садағасы, жаным – арымның садағасы» ...
	7. күш көрсетуінен сақтап отырады.


8. Жағдаяттар бойынша сөйлеңіз.
1. Сот немесе тергеуші өзінің қызмет бабын пайдаланды.

2. Айыпталушыдан күш жұмсау арқылы айғақ алынды.

3. Бір азамат екінші азаматтың құқығы мен бостандығына нұқсан келтірді. 

3–сабақ. Адамның жеке бас бостандығы мен абыройы
Адамның жеке басының қоғамдағы жағдайы – мемлекеттің даму деңгейін білдіретін көрсеткіш. Қазақстан Республикасының Конституциясында және басқа заңдарында азаматтардың бас бостандығын қамтамасыз етуге ерекше назар аударылған. Егер өзінің өміріне, денсаулығына, қадіріне нұқсан келетін жағдай болса, адам мемлекеттік органдардан қорғаныс іздеуге, заң бойынша көмек сұрауға, президенттің өзіне шағым етуге құқылы.

Адамның ең қарапайым да табиғи құқығы – өмір сүру құқығы. ҚР Конституциясы бойынша ешкімнің өз бетінше азаматты өмір сүру құқығынан айыруға, адам өмірін жоюға хақысы жоқ. Бұл тұрғыда ҚР Конституциясы тұжырымдары «Адам құқықтарының жалпыға ортақ декларациясында» көрсетілген бағыттарға сәйкес келеді. 

Адамның жеке басының бостандығы мен ажырағысыз құқықтарын Конституция қорғайды. «Ешкімді азаптауға, оған зорлық жасауға, басқадай қатыгездік немесе адамдық абыройын қорлайтындай жәбір көрсетуге не жазалауға болмайды» деп көрсетілген Қазақстан Республикасы Конституциясында.

Заң адамды басқа біреудің күш көрсетуінен қорғап отырады. Әдетте, мұндай әрекет күш жұмсау немесе күш қолдануды ескерту тәсілімен жүзеге асырылуы мүмкін. Өзінің азаматтық міндетін орындау үстінде қылмыскерді ұстау немесе оны тәртіп қорғау органдарына тапсыру үшін күш жұмсаған адам жауапқа тартылмайды. 

Сот және тергеу жұмыстарында куәгердің көрсетуінің маңызы зор. Куәгер тергеу үрдісінде, сотта айғақ болудан бас тарта алады. Мұны әр адам түсінуі тиіс. Егер адам біреудің қоғамдық не мемлекеттік заңды құқығына зиян келтіретін ісіне куә болса, істің шындығын айтып, тергеу органы мен сотқа көмектесу оның азаматтық борышы болып табылады. Сот қызметкерлері мен тергеушілер шындықты көрсетіп беретін куәгер көпшілікке кеңінен мәлім болып кетсе, қылмыскердің одан кек алу үшін әрекет жасайтынын ұмытпауы керек. Куәгердің өзінің азаматтық борышын өтегені үшін қауіпсіздігі қамтамасыз етіледі.

Конституция – адамның өнегелі сапасы, оның ары мен абыройын жоғары ұстайды. Барлық халықта ар мен абырой кісінің жоғары бағалайтын құндылықтарының бірі саналады. Қазақ халқының «малым – жанымның садағасы, жаным – арымның садағасы» деген мақалы арды қастерлеудің көрінісі болып табылады. Адамгершілікке негізделген қоғамда ар мен намыс заң жүзінде қорғалады. ҚР Конституциясы адамның ар мен абыройына қол сұғуға жол бермейді. 

Заң бойынша, біреуді қорлау қылмыс деп танылады. Тіл тигізу – жалпы адамзаттық ұстаным қағидасынан алып қарағанда, адамның қадірін қорлау. Заң жеке адамның арын, ұжданын және абыройын қорғаумен бірге оның өміріне басқа біреудің озбырлық жасауына жол бермейді. 
1. Ар, намыс, абырой деген сөздерге түсініктеме беріңіз.
2. Адамның ары мен абыройына нұқсан келген жағдай-ларға мысал келтіріңіз.
3. Тыңдайық және жазайық! Бірнеше мысалды тыңдап, түсінгеніңізді жазыңыз.
4. Халықаралық құқық қорғау органдарын атап шығыңыз.
5. Қазақстанның қазіргі Конституциясы қандай бөлімдер-ден тұратынын, ал бөлімдерде не тұжырымдалғанын қысқаша дәптерлеріңізге жазып қойыңыз.
6. ҚР азаматтары өз міндеттерін қалай өтеп жүргені туралы өз пікіріңізді ортаға салыңыз.

XIX

Халықаралық қатынастар

1– сабақ. Қазақстанның дипломатиясы (1)
1. Сұрақтарға жауап беріңіз.
1) Тәуелсіз Қазақстанның сыртқы саясаты қалай қалыптасты?

2) Қазақстан Республикасы дипломатиясының негізгі бағыттары қандай деп ойлайсыз?
2. Жаңа сөздермен танысыңыз. Мына сөздердің мағына-сын білесіз бе?
Көкейкесті, кеудемсоқтық, кепілдік, міндеттеме, ынтымақтас-тық, құбыр, мүдделік, әріптестік, денсаулық сақтау, ықпалдастық.
3. Сөйлемдерді оқыңыз. Қарамен берілген сөздерге мағы-насы жақын сөздерді белгілеңіз.
1) Жаһандану кезеңінде кез келген мемлекет көкейкесті (өзекті, үлкен) халықаралық проблемаларды шешуге ат салысу керек.

2) Қазақстан ядролық қарудан бас тарту арқылы жетекші ядролық мемлекеттер тарапынан өзінің қауіпсіздігіне кепілдік (жауап, кепілдеме) алды.

3) Қазақстан сыртқы саясатының негізгі бағыттарының бірі – Ресеймен ынтымақтастықты (қызметтестікті, достықты) нығайту.

4) Қазақстаннан Қытайға тартылатын мұнай және газ құбыр-ларын салуға екі жақты мүдделілік (сүйіспеншілік, қызығушылық) бар.

5) Қазақстан АҚШ-пен демократиялық әріптестікті (серіктес-тікті, татулықты) дамытуды көздейді.

6) Қазақстан экономикалық, экологиялық, әлеуметтік салалар-дағы байланыстарды дамыту мақсатында АҚШ әкімшілігімен өзара ықпалдастық (өзара ықпал, қысым) аспектілеріне маңызды орын береді.

      4. Мәтінді оқыңыз.

Қазақстан Республикасының сыртқы саясатының басымдық берілетін бағыттары бірінші кезекте біздің еліміздің географиялық орналасуы және оның ұлттық мүдделері сияқты мерзімді сипаты бар факторлардың ықпалымен қалыптасты жаңа технологиялардың және ғаламдану процесінің дамуына, планеталық сипаттағы қауіп-қатердің пайда болуына, жаңа экономикалық құрылымның қалып-тасуына, аймақтық деңгейдегі халықаралық ынтымақтастықтың тереңдеуі мен сан алуандығына байланысты әлемде болып жатқан өзгерістер – мұның бәрі мемлекетіміздің сыртқы саясатының бағытына түзетулер енгізуге мәжбүр етеді, көкейкесті халықаралық проблемаларды шешуге жедел әрі икемді үн қатуға, осы мәселе-лерде жаңа көзқарастарды әзірлеуді және іске асыруды талап етеді.

Азия мен Еуропаның қиылысындағы геосаяси орналасуы, экономикалық және әскери-саяси мүдделері, сондай-ақ қазіргі бар экономикалық әлеуеті Қазақстанды ірі аймақтық мемлекет ретінде қалыптастырудың алғышарттары болды, Қазақстан өзара қауіпсіз-дікті, егемендікті құрмет тұту, аумақтық тұтастық принциптерімен өзінің төңірегінде тұрақтылық пен ізгі көршілік аймағын қалыптастыруға мүдделі.

Қазақстан ішкі саяси тұрақтылығы барлық негізгі бағыттар-дағы сыртқы саясаттың ұғынықтылығына, ашықтығына және болжап білуге болатындығына байланысты, мұндай сыртқы саясат мемлекет ретінде оның әлемдік қоғамдастығындағы позициясын нығайтады. Әлемдік қоғамдастықта айырықша мәртебе алу үшін ядролық кеудемсоқтықтан, осы өлім себетін қаруды иемденуден бас тарту сыртқы саясаттағы басымдық берілетін бағыт екенін бүкіл әлемге таныту маңызды қадам болды. Оның орнына Қазақстан жетекші ядролық мемлекеттер тарапынан өзінің қауіпсіз өмір сүруіне сенеді, кепілдіктер алады. Қазақстанның қауіпсізді-гінің кепілдері ретінде біздің еліміздің екі ұлы көршісінің – Ресей мен Қытайдың міндеттеме алуы осы акцияның маңыздылығын арттыра түседі.

Қазақстанның сыртқы саяси қызметінің стратегиялық бағыт-тарының бірі Ресей Федерациясымен жан-жақты ынтымақтастықты дамыту болып табылады. Ресеймен бірлесе отырып, Қазақстан экономикалық мәселелердің кең ауқымын, ең алдымен, көліктік және энергетикалық проблемаларды шешуі тиіс, сондай-ақ біздің аумағымыздағы Байқоңыр ғарыш аймағының және басқа да бірқатар стратегиялық маңызды объектілердің базасында өнер-кәсіптік әрі ғылыми-техникалық әлеуетті пайдалануда тізе қосып қимылдауы шарт.

Қытай Халық Республикасына қатысты саясат төтенше маңызды болып табылады. Стратегиялық тұрғыда бұл бағыт Қытай достық және тату көршілік дәстүрлерді нығайтуды және дамытуды көздейді. Қазақстанның Қытайға тартылатын газ және мұнай құбырларын салуға екі жақты мүдделілік бар.

Орталық Азия аймағында қауіпсіздікті нығайту, экономика-лық даму үрдістерің жақындастыру, сондай-ақ халықтардың тари-хи бірлігі Орталық Азиядағы Қазақстан саясатының стратегиялық маңызын айқындайды. Президент Н.Назарбаевтың бастамасы бойынша Орталық Азия экономикалық Қоғамдастығы құрылды.

Ресей, Қытай және Орталық Азия бағыттарындағы Қазақстан дипломатиясы күш-жігерінің түпкі мақсаты – Қазақстанның бүкіл шекарасы бойынша қауіпсіздік белдеуін қамтамасыз ету, елдің егемендігін нығайту және экономикалық қайта құрулар жүргізу үшін қажетті сыртқы жағдайларды құру.

Қазақстанның сыртқы саясатының басымдық берілетін негізгі бағыттарының бірі – АҚШ-пен “демократиялық әріптестік” қарым-қатынастарын дамыту және нығайту. Бұл біздің еліміздің әлемдік қоғамдастыққа, халықаралық саяси, қаржы-экономикалық және қорғаныс институттарына тиімді түрде қатысуының, сондай-ақ озық технологиялар мен инвестицияларға қол жеткізудің маңызды шарттарының бірі.

АҚШ-пен өзара қарым-қатынастарда экономикалық ынтымақ-тастыққа үлкен назар аударылады. Бұл ретте американдық жеке меншік инвестицияларды тарту; қорғаныс өнеркәсібін конферен-циялау саласындағы ынтымақтастық; Арал өңірі мен Семей ядролық сынақ полигонындағы денсаулық сақтау мен экологияның өткір проблемаларын шешудегі өзара іс-қимыл; гуманитарлық сала сияқты байланыстарды дамыту мақсатында АҚШ әкімшілігімен өзара ықпалдастық аспектілеріне маңызды орын беріледі.

 Қ.Тоқаев

5. Мына сөздермен және сөз тіркестерімен бірнеше сөйлем құраңыз. 
Сыртқы саясат, ұлттық мүдде, геосаяси орналасуы, аумақтық тұтастық, әлемдік қоғамдастық, стратегиялық бағыттар, жан-жақты ынтымақтастық, мүдделілік, қауіпсіздікті нығайту, басымдылық, демократиялық әріптестік, қорғаныс, инвестициялар, гуманитар-лық сала, өзара ықпалдастық.
6. Берілген сөз тіркестерінің қазақша баламасын беріңіз. Оларды пайдаланып, бір-біріңізбен сұхбаттасыңыз.
Үлгі: Стратегиялық направление - стратегиялық бағыт. Қазақ-станның сыртқы саясатының стратегиялық бағыттары қандай? – Қазақстанның сыртқы саяси қызметінің стратегиялық бағытта-рының бірі – Ресей мен Қытай ынтымақтастықты дамыту.

Географическое расположение, актуальные международные проблемы, экономические и военно-политические интересы, мировое сообщество, всестороннее сотрудничество, научно-техический потенциал, демократическое партнерство, финансовов-экономические институты, передовые технологии, привлечение инвестиций, здравоохранение, экологические проблемы.
7. Мына сөз тіркестерін қалай түсінесіз?
Ұзақ мерзімді сипаты бар факторлар, экономикалық әлеует, сыртқы саясаттың ашықтығы, ядролық кеудемсоқтық, қауіпсіздік белдеуін қамтамасыз ету, демократиялық әріптестік.
8. Мына жоспар бойынша мәтіннен абзацтарды белгілеңіз. Әр абзацтың негізгі идеясын анықтаңыз.

1) Қауіпсіздік кепілдігі

2) Қазақстан Республикасы дипломатиясының қалыптасуы

3) “Демократиялық әріптестік”

4) Қазақстан және ҚХР
9. а) Үлгі бойынша бірнеше сөз тіркестерін жасаңыз.

түзету 

---------

---------                      -ге, -ға, -қа, -ке мәжбүр етеді, қол жеткізеді

---------

жұмыс істеу

---------------- 
----------------             -ды, -ді, -ты, -ті талап етеді, қамтамасыз етеді

----------------

қару

-------

-------                                -дан, -ден, -тан, -тен бас тарту

-------

ә) Мәтіннен туынды зат есімдерді тауып, олардың қалай жасалғанын түсіндіріңіз. Туынды зат есімге тағы бірнеше мысал келтіріңіз. 
2–сабақ. Қазақстанның дипломатиясы (2)
1. Жаңа сөздермен танысыңыз.
     Жаһандандыру, артықшылықтар, бедел, тасымалдау, алғышарттар.
2. Жоғарыдағы сөздермен бірнеше сөз тіркестерін  құраңыз.                                                       
Үлгі: саяси бедел, ұтымды дипломатия, ...
3. Мәтінді оқыңыз.
4. Мына сөздер мен сөз тіркестерінің қазақша баламасын беріңіз.

Экономикалық артықшылықтар, БҰҰ Қауіпсіздік Кеңесі, саяси бедел, мәдени-гуманитарлық ынтымақтастық, мұнайды тасымалдау, балама бағыт, қаржылық мүмкіндіктері, алғышарттар жасайды, ұлттық мүдделер.
5. Жақша ішіндегі сөздер мен сөз тіркестерін аударып, қажетті септік тұлғада қойыңыз. 

Жапония мен Қазақстанның байланыстарын жандандыру (большие политические преимущества) береді. Қазақстанның алдында Анкарамен саяси, экономикалық ынтымақтастықтың (значительный потенциал) іске қосу міндеті тұр. Араб әлемінде Египет Араб Республикасының (политический вес и влияние) ескере отырып, Қазақстан осы елмен жақсы қарым-қатынас орнатуға ұмтылады. Таяу Шығыс аймағындағы елдермен сауда-саттық тек мұнай өндіру салаларындағы (взаимовыгодное сотруд-ничество) орнату маңызды фактор болып табылады. Еуропалық одақпен әріптестік Қазақстанның халықаралық саяси және (экономическое сообщество) кірігуіне жәрдемдеседі.

       6. Мәтінді оқыңыз.

Әлем экономикасындағы жетекші орындардың бірін иемденетін әрі ірі донор, ал болашақта еліміздің экономикасының маңызды инвесторы бола алатын Жапония мен Қазақстанның байланыстарын жандандыру ірі саяси және экономикалық артықшылықтар береді. Жапонияның БҰҰ Қауіпсіздік Кеңесінің тұрақты мүшелігіне өту талабын Қазақстанның қолдауы екі жақты қатынастарды дамытудың түркі мүдделеріне жауап береді.

Экономикалық және саяси байланыстарды дамыту, Қазақ-станның Азиядағы рөлі мен орнын нығайту, сондай-ақ қарқынды дамып келе жатқан азиялық рыноктарға орналасуды кеңейту тұрғысынан – Сингапур, Корея республикасы, Малайзия, Таиланд, Индонезия, Вьетнам сияқты жаңа индустриалды елдердің біздің еліміз үшін маңызы зор. Қазақстандық дипломатияның алдында осы елдермен ұзақ мерзімді перспективаға арналған өзара қарым-қатынастың тиісті жүйесін құру міндеті тұр.

Оңтүстік Азияда Үндістанмен және Пәкістанмен қарым-қатынастың зор мәні бар. Бұл елдердің саяси беделі мен эконо-микалық әлеуеті және олармен ынтымақтастық жасасуға біздің іс жүзіндегі тұрақты ұмтылысымыз өзара байланысты.

Түркиямен қарым-қатынастың Қазақстан үшін орны бөлек. Қазақстан дипломатиясының алдында екі жақты тұрғыда да, сондай-ақ ЕҚЫҰ, ИКҰ шеңберінде де Анкарамен саяси, эконо-микалық мәдени-гуманитарлық ынтымақтастықтың елеулі әлеуетін іске қосу міндеті тұр. Түркияның өзінің аумағы арқылы мұнайды тасымалдау жобаларын іске асыруға мүдделілігі Қазақстан үшін көліктік коммуникацияның балама бағытын және әлемдік рынокқа шығу жолын қамтамасыз етеді. 

Біздің ұзақ мерзімді экономикалық мүдделерімізді қамтамасыз етудің тағы бір бағыты Иранмен байланыстарды дамыту болып табылады. Бұл орайда осы елдің аймағы маңызды рөлін және Иранның географиялық орналасуын ескеру қажет, мұның өзі Каспий теңізі проблемаларын шешудегі ынтымақтастықтың қажет-тілігіне байланысты, сондай-ақ Иран еліміздің әлемдік коммуни-кацияларға шығуы үшін қолайлы мүмкіндік ашады. Араб әлемінде Египет Араб Республикасының саяси салмағы мен ықпалын ескере отырып, Қазақстан осы елдермен жоғары деңгейдегі саяси, экономикалық және мәдени-гуманитарлық ынтымақтастықты қолдауға ұмтылады. Орасан зор қаржылық және инвестициялық мүмкіндіктері бар, әлемдік отын-энергетика қорында маңызды орын алатын Сауд Аравиясымен және Парсы шығанағындағы басқа да мұнай өндіруші мемлекеттермен ынтымақтастықты дамыту Қазақстанның Таяу Шығыс аймағындағы елдермен қарым-қатынасын нығайтудағы маңызды фактор. Бұл сауда-саттық, мұнай өндіру және мұнай өңдеу саласындағы өзара тиімді ынтымақ-тастықты орнатуға іргетас қалайды. 

Ұзақ мерзімді перспективада Еуропалық Одақтың орны бөлек, аталған одақ қазірдің өзінде өзге аймақтардың мемлекеттерімен қарым-қатынаста бүкіл құрлықтың атынан шығып жүр. Еуропалық Одақпен әріптестік және ынтымақтастық туралы келісім негіз ретінде алынатын құжат болып табылады, осы құжат Қазақстанның халықаралық саяси және экономикалық қоғамдастыққа кірігуіне жәрдемдеседі, еуропалық жетекші мемлекеттермен сауда-эконо-микалық ынтымақтастықтың тиімділігін арттыруға алғышарттар жасайды.

Қазақстан БҰҰ-ның реформалаудың нұсқалары мен жолдарын талқылау барысында белсенді позиция ұстанып келеді. Біздің еліміз басқа халықаралық ұйымдардың, атап айтқанда, ЕҚЫҰ-ның қызметіне және НАТО-ның “Бейбітшілік жолындағы әріптестік” бағдарламасына белсенді түрде қатысуға ұмтылады.

Үшінші мыңжылдықтың басы Қазақстанның сыртқы саяса-тында жаңа үрдістердің - еліміздің тәуелсіздігі мен егемендігінің негіздерін нығайтуға және дамытуға бағытталған саяси прагма-тизмнің пайда болуымен сипатталады. Қазіргі уақытта біздің еліміз осы заманғы әлемдік қоғамдастықтың барлық үрдістерімен тығыз байланыста қаралады. Қазақстан сияқты ірі еуразиялық мемлекет үшін сыртқы саясаттың орасан зор маңызы бар. Біздің мемлекетіміз өзінің жаратылысы бойынша ұлттық мүдделерді қорғауға, сондай-ақ мемлекеттік құрылысқа белсенді түрде жәрдемдесуге бағыт-талған ұтымды дипломатияны жүргізуге міндетті. 

Қ.Тоқаев

7. Кестенің оң жағы мен сол жағын сәйкестендіріңіз.

	1. Қазақстан экономикасының маңызды инвесторы бола ала-тын бірден-бір ел – ол Жапония.
	1. Бұл мұнай өндіру саласындағы ынтымақтастыққа жол ашады.

	2. Қазақстанның Азиядағы рөлі мен орнын нығайту өте маңызды.


	2. Бұл Түркияның өз аумағында мұнайды тасымалдау жобаларын іске асыруға мүдделілігі арқылы жүзеге асады.

	3. Қазақстан өзінің көліктік ком-муникациясын әлемдік рынокқа шығара алады.
	3. Сондықтан Жапонияның БҰҰ Қауіпсіздік Кеңесінің тұрақты мүшелігіне өту талабын Қазақстан қолдайды.

	4. Иранның географиялық орна-ласуы Қазақстан үшін өте қо-лайлы.


	4. Ол Қазақстан еуропалық же-текші мемлекеттермен қарым-қатынас жасаумен мүмкіндік береді.

	5. Қазақстанға Сауд Арабиясы және Парсы шығанағындағы елдермен ынтымақтастықты дамыту қажет.
	5. Бұл тұрғыда Сингапур, Корея, Малайзия, Индонезия сияқты елдердің біздің еліміз үшін маңызы өте зор.

	6. Ұзақ мерзімді перспективада Еуропалық Одақтың орны бөлек.
	6. Өйткені Иран еліміздің әлемдік коммуникацияға шығуына мүмкіндік береді.


8. Мәтіннен мына сөз тіркестері кездесетін сөйлемдерді тауып оқыңыз.

Түркі мүдделері, қарқынды дамыған, ынтымақтастық жасасу, елеулі әлеует, отын-энергетика қоры, құрлықтың атынан, белсенді позиция, саяси прагматизм, ұлттық мүдделер.
9. Қазақстанның төмендегі елдермен ынтымақтастығы елімізге қандай мүмкін-діктер береді деген сұраққа жауап беріңіз.

Ресей Федерациясы .........................................................................
Қытай Халық Республикасы ..........................................................
Жапония ..........................................................................................
Египет Араб Республикасы ............................................................
Сауд Арабиясы ................................................................................
Түркия ...............................................................................................
10. Сөйлемдерді оқыңыз. Жақшаның ішіндегі етістіктерді осы, өткен, келер шақтарда көрсетіңіз.

Үлгі: Жапониямен ынтымақтастық Қазақстанға көптеген экономикалық артықшылықтар (беру) – береді, берді, бермек.

Қазақстан Анкарамен саяси, экономикалық, мәдени-гуманитарлық ынтымақтастықтың әлеуетін (іске қосу). Иранмен байланыстарды дамыту біздің ұзақ мерзімді экономикалық мүдделерімізді (қамтамасыз ету). Қазақстан араб әлемімен ынтымақтастықты қолдауға (ұмтылу). Таяу Шығыс елдермен қарым-қатынасты нығайту мұнай өндіру саласындағы тиімді байланыстарды орнатуға іргетас (қалау). Еуропалық Одақпен әріптестік Еуропалық жетекші мемлекеттермен сауда-экономи-калық байланыстарды тиімділігін арттыруға алғышарттар (жасау).
11. Қ.Тоқаевтың “Қазақстан Республикасының дипломатиясы” деген кітабын пайдалана отырып, “Қазақстан және Еуропа елдері” деген тақырыпта ауызша ақпарат дайындаңыз.

ОБСЖ

Қазақстан жӘне халықаралық ұйымдар




1. Мәтінді оқыңыз

Саясаттың ғаламдануы ұлттық мемлекеттердің халықаралық қатынастардағы орны мен рөлін өзгертуге әкелді. Аймақтандыру және ғаламдастыру процестері жекелеген мемлекеттердің де, сондай-ақ тұтас алғанда халықаралық саяси жүйенің де рөлі мен функциясына үлкен ықпал етуде. 

Қалыптасқан геосаяси өмір болмысын және әлемдегі геосаяси күштердің қатарындағы өзінің орнын байсалды бағалай келіп, Қа-зақстан ТМД, сондай-ақ бүкіл әлем шеңберінде әр түрлі интегра-циялық топтардың жұмысына белсенді түрде қатысуда, осы арқы-лы ол әлемнің ғаламдық проблемаларын шешуге өз үлесін қосып қана қоймай, сонымен бірге ұлттық мүдделерін шешуге жол ашады. 

1992 жылы 2 наурызда Қазақстанның БҰҰ-ға кіруі өзінің маңызы жағынан тарихи акция болды. Қазақстан БҰҰ-ға әлемдік қоғамдастықтың қатардағы жаңа мүшесі ретінде ғана емес, сонымен бірге қазіргі заманның ең бір өзекті халықаралық проблемалары бойынша белсенді позиция ұстанатын, ядролық қарусыздану жолындағы қозғалыстың алғы шебінде тұрған мемлекет ретінде енді. 

Әлемдік саяси проблемаларға Қазақстанның тепе-теңдік сақтаған және шынайы көзқарасы БҰҰ БА-ның күн тәртібіндегі өткір мәселелер бойынша дауыс берген кезде осы халықаралық форумда оң бағаланып жүр. Біздің еліміз ЕҚЫҰ-ның, Парламен-таралық Одақ пен Экономикалық Ынтымақтастық ұйымының мүшесі болғандықтан осы бірлестіктердің БҰҰ мен ынтымақтас-тығын нығайтуға бағытталған Бас Ассамблея қабылдайтын қарар-лардың тең авторы болып табылады. 

БҰҰ-дағы біздің мемлекетіміздің ұстанымы БҰҰ қарапайым мәселелердің бүкіл кешені бойынша Қазақстанның мүдделерін ескерудің негізінде қалыптасады. Бұл орайда экономика, экология, әлеуметтік даму, халықаралық құқықты прогрессивті дамыту, адам құқығын сақтау саласында, ұйымдасқан қылмыс пен есірткі бизнесіне қарсы күрес саласында БҰҰ мен өзара іс-қимылды нығайтуға айырықша көңіл бөлінуде. 

Экономикалық Ынтымақтастық ұйымы 1985 жылы құрылды. 1992 жылғы қарашада жаңа жеті мемлекет, оның ішінде Қазақстан ЭЫҰ құрамына кіргеннен кейін аталған бірлестіктің қызметі елеулі түрді жанданды. ЭЫҰ-ның негізгі міндеті – мүше елдердің үздіксіз әлеуметтік-экономикалық дамуы үшін, аймақ мемлекеттері экономикасының шаруашылық байланыстарының әлемдік жүйесіне дәйекті түрде және бірте-бірте кірігуі үшін жағдай жасау болып табылады.

Біздің еліміздің қазіргі заманғы әлемнің жетекші қаржылық және экономикалық институттарымен өзара іс-қимылы Қазақ-станның тұрақты экономикалық өсімінің маңызды шарттарының бірі болып табылады. Осындай құрылымдардың қызметіне Қазақ-станның қатысуы әлемдік рынокта оның позициясын нығайтуға, сыртқы берешек проблемаларын реттеу және ішкі ақша айналымын тұрақтандыру үшін енгізуге қаржылық ресурстар тартудың перспективасын жақсартады. 

Экономикалық реформаларды қаржыландыру, ұлттық эконо-миканың жекелеген салаларын дамыту жөніндегі арнайы жобаларды іске асыруға арналған заемдар мен несиелерді алу көзқарасы тұрғысынан Қазақстан Халықаралық Валюта қоры, Дүниежүзілік банк, Еуропалық Қайта құру және Даму банкі, Азиялық Даму банкі, Ислам Даму банкі сияқты халықаралық ұйымдармен ынтымақтастыққа басымдықты рөл береді.

 Қ.Тоқаев

2. а) Мәтіннен тірек сөздер мен сөз тіркестерін тауып жазыңыз.

ә) Мәтін мазмұны бойынша жоспар құрыңыз.

б) Сол жоспарыңыз бойынша мәтінді әңгімелеңіз.
XX


Ғылым мен техника 

1–сабақ
 1. Ойталқы сұрақтары.
а) Бәсекеге қабілетті болу үшін не қажет?

ә) Ақпарат дегенді қалай түсінесіздер?

б) Алматы қаласының бәсекеге қабілеттілігі қаншалықты дәрежеде?

в) Арнайы экономикалық аймақ өндірістің қандай салаларын қамтиды?
2. Сөздердің мағынасына мән беріңіз.
а) басымдық

ә) әлемдік бәсекелестік

б) қолданбалы ғылым

в) даңғыл жол

3. Мәтінді оқыңыз
Ақпараттық технологиялар паркі – 

жарқын болашақ қарлығашы


«Қазақстанның бәсекеге барынша қабілетті, дамыған 50 елдің қатарына қосылу мақсатын орындау жолындағы басымдылықтың бірі – осы заманғы білім, ғылым мен иновацияны дамыту қажет». Сондықтан да Алматыны инновациялар мен жоғарғы технологиялар орталығына айналдыру басты басымдылықтардың бірі ретінде жоспарға кірген. Өйткені минералды шикізаттар өңдеуге негізделген өндіріс орындары жоқ Алматыда инновациялық технология-ларды дамыту қазіргі замандағы әлемдік бәсекелестіктен қалып қоймауға негіз болады.

Осы орайда 2003 жылы 18 тамыздағы Қазақстан Президен-тінің “Ақпараттық технологиялар паркі” арнайы экономикалық аймағын құру туралы” Жарлығына сәйкес Алматы қаласы Медеу ауданының аумағына кіретін Алатау кентінде Ақпараттық технологиялар паркі құрылды. Бүгінде Alatay Ht City деп аталып жүрген бұл арнайы экономикалық аймақ Алматыдан 25 шақырым және әуежайдан 7 шақырым жерде орын тепті.

Жалпы Ақпараттық технологиялар паркінің 340 г-лық аума-ғындағы 87,2 г жер – өндірістік мақсаттарға, 11,8 г – коммерциялық мақсаттарға 7,9 гектары институтционалдық аймаққа, 28,4 гектары – тұрғын үйлерге айналмақ. Бүгінге дейін бұл паркте жұмыс істеуге 25 компания ниет танытып, олардың 11-і таңдалып алынды. Олардың ішінде әлемге кең танымал “Microsoft”, “HP”, “Siemens”, “Gilat”, “Thales”, “Orafle”, “Eg Electronics”, т.б. компаниялары бар. Сонымен қатар Ақпараттық технологиялар паркі алдында 47 жоба-ны жүзеге асыру міндеті тұр. Бірінші кезекте – Интернет желісіне жылдам қосылу, Ip – телефония, Wi-Fi, бейнекөрсетілім, цeb – хостинг, компаниялар туралы мәліметтер базасын сақтау секілді қызметтер жүзеге асырылуда және қазір мұнда сұйық кристалл өндіретін зауыт салыну үстінде. Ал алдағы уақытта жасанды иммундық және нейрондық жүйелер негізінде жаңа ақпарат жүйесі құрылады.

Алматы қаласы енді компьютер және ионатехнологиялар бойынша тереңдей дами береді. Бұл ретте қолданбалы ғылымды өндіріс пен бизнеске жақындату мақсаты жүзеге асырылады. Сөйтіп біздің қаламыз республикадағы IT – бағыттың әрмен қарай дамуына да даңғыл жол ашпақ.
· 4. Тапсырмалар:
1. Мәтін мазмұнына сәйкес БАҚ-тан мәлімет жинап, хабар-лама жасаңыздар.

2. Мәтінде айтылған компаниялардың жарнамалары бойынша пікір жазыңыздар.

3. Мәтінді оқып, танысыңыз.

ҒЫЛЫМ ЖӘНЕ ҒАЛАМНЫҢ ҚЫЗЫҚТЫ 
ЖАҢАЛЫҚТАРЫ
Құрама Штаттары инженері Ед Сат өткен онжылдықтағы біраз уақытын жаңа шеге ойлап табуға арнаған екен. Харикейн дауылынан кейін қирап қалған үйлер үйіндісін зерттей жүріп ол қызықты тоқтамға келген. Әсіресе, ағаш үйлердің дауылдарға шыдас беруі үшін шегенің атқаратын рөлі ерекше, дейді ол. Өзге әріптестерінің “үйдің мығым болуы үшін шегенің саны көп болуы керек” деген идеясын Сат мырза қолдай бермейді. Бұл жерде шегенің саны емес, сапасы маңызды. Бірнеше жылдық ізденіс-терден кейін Сат пен оның әріптестері Харикуйк атты шегені ойлап табады. Оның толық аты - Харикейн әнд Ерскуйк нейл. Яғни, харикейн дауылы мен жер сілкінісіне төтеп беретін шеге деген сөз. Саттың айтуынша бұл шеге жер сілкінісі оқиғасының 50 пайызына және сағатына 274 километр жылдамдықпен соғатын желге төтеп береді екен. Шегенің басы да, тұқылы да үлкен боп келеді. Оның бағасының өзі аса қымбат емес, дейді Сат. “Мысалы, 1858 шаршы метр үйге жұмсалатын жаңа шегенің құны, осындай үйге қажетті ескі шегенің бағасынан шамамен 15 долларға қымбат болады”, - деді инженер. Бұл жаңа шегені жай балғамен қағу қиынға соғады. Алайда электр балғаларға бұл іс - оп-оңай. Дей тұрғанмен, ол шегені дәл орынына қағу аса маңызды, дейді Сат. 

Кейбір адамдар “мен бір көрген адамның жүзін ешқашан ұмытпаймын” деп дес бермейді. Алайда ондай кісіге өзінен басқа нәсілдегі адамдарды жазбай тану оңай емес, дейді Құрама Штаттарының Аризона штатындағы университеттің психолог маманы Жош Аккерман. Көбінесе өзге нәсіл өкілдерінің ашуланған немесе сес көрсеткен сәттері ғана есте сақталып қалады екен. Адам бойында өзін-өзі қорғау сезімі басым болғандықтан да ашуланған адамның түрі есте жақсы сақталып қалады, дейді ғалым. Аккерманның бұл зерттеулері қылмыс дүниесімен жұмыс жүргі-зетін заңгерлер үшін орайлы ақыл-кеңес болуда. Дей тұрғанмен, шабуылға душар болған жанның өзінен гөрі көлденең куәгердің есінде шабуылшының жүзі, әсіресе, егер ол ашулы болса, жақсы сақталып қалуы мүмкін, дейді ғалым. 
Нұрлытай Үркімбай 

«Азаттық радиосы» 10.12.2006 ж.

         5. Тыңдайық! 
Мәтінді тыңдап, ғылым, өнер, техника жаңалықтарына мысалдар келтіріңіз.

2–сабақ
Ойталқы.

1. Берілген сөздерді оқып, мағынасын түсіндіріңіз.

	қайраткер, көрнекті, кеңшар, зерек, тығыз
	байланысты, болжам, негізін салушы, енгізді, зор үлес.


   2. Оқыңыз.

ҒҰЛАМА ҒАЛЫМ

Аса көрнекті ғалым, геолог, мемлекет қайраткері, Лениндік (1957) және Мемлекеттік сыйлықтардың лауреаты, Қазақ Ғылым Академиясын ұйымдастырушы әрі оның тұңғыш президенті, академик – Қаныш Имантайұлы Сәтбаев. Ол 1899 жылы Павлодар облысы, Баянауыл ауданында қазіргі Қ.И.Сәтбаев атындағы кеңшарда дүниеге келді. 

Қаныш бала күнінен-ақ зерек, ауылдағы құрбы-құрдаста-рының арасында ерекше бала болып өсті. Ол ауылдық мектептен кейін Павлодардағы екі жылдық орыс-қазақ училищесін, одан соң 1914 жылы Қаныш Семей педагогикалық семинариясына түсті. 

Оқытушылар семинариясында Қаныш үлгілі әрі озат оқыды. Осында топжарған жастардың қатарында Мұхтар Әуезов те бар еді. Олар экономика, мәдениет саласынан мағыналы да саналы білім алуға өте құштар болды. 

Одан кейін Қаныш Сәтбаев Томскінің технологиялық институ-тына түсіп, оны 1926 жылы бітірді. Қаныш Имантайұлы еңбек жолын Атбасар түсті металдар трестінде инженер геолог болып бастады. Кейіннен Қарсақбай кен комбинатында геологиялық бар-лау бөлімінің бастығы, бас геолог қызметінде болды. 1941 жылы Алматыға қызметке шақырылып, геологиялық ғылымдар институ-тының директоры болып тағайындалды.

Қ.И.Сәтбаевтың өмір жолы Қазақстан экономикасының даму жолымен тығыз байланысты. Геолог ретінде ең алғашқы зерттеу жұмыстарын Қарсақбай, Темір, Жезқазған, Атбасар, Спасск кен орындарын зерттеуден бастады. Атасу, Аят темір кенін, Қорғасын, Үлкен Жезқазған полиметалын, Кендірлі аймағының қоңыр көмірі мен Қаратаудың ванадий кеніштеріне барлау жасап, Ұлытаудың ұлан-ғайыр даласын аралап, өзендері мен оның құяр сағаларын зерттеп, халқымыздың игілігіне жұмсауға ат салысты.

Негізгі ғылыми еңбегін Қазақстан кен орындарының геология-сына, минералдық қорларын зерттеуге, пайдалы қазбалардың болжам карталарын жасауға арнады. Ол 640-тан аса ғылыми еңбектің авторы. Қаныш Имантайұлы - рудалы кендердің пайда болуы және олардың жер қойнауында орналасу, таралу заңдылықтарын зерттейтін Қазақстанның металлогения ғылымының негізін салушы. Сәтбаев еңбектері ғылымға зор жаңалықтар енгізді. Қазақстан геологиясын осы заманғы биік сатыға көтерді. Халқымыздың адал перзенті Қаныш Имантайұлына 1942 жылы Жезқазған жеріндегі кенді зерттеудегі зор еңбегі үшін КСРО Мемлекеттік сыйлығы берілді.

Сәтбаевтың қолдауымен 1948 жылы Алматыда Орта Азия геофизика тресі ашылды. 1956 жылы Қазақ КСР Геология және жер қойнауын қорғау министрлігі ұйымдастырылды. Академик Сәтбаевтың ауыр өнеркәсіптің материалдық базасын нығайтудағы ересен еңбегін бүкіл елі мақтан етеді. Ғұлама ғалым Қазақстан мәдениеті мен өнерінің, әдебиетінің зор қамқоршысы, ақылшысы болды. Ол атақты ғалымдар И.П.Бардин, И.И.Мещанинов, М.Келдыш, В.И. Обручев есімдерімен қатар бүкіл әлемге әйгілі болды.
Геология ғылымының дамуына қосқан зор үлесі үшін әрі есімін мәңгі есте қалдыру мақсатымен Қаратаудан табылған, бұрын ғылымда белгісіз болып келген минералға «Сатпаевит» деген ат берілді. Сонымен қатар Жоңғар Алатауындағы биік шың мен мұздық, Қазақстан Республикасының Ұлттық Ғылым академиясы-ның Геологиялық ғылымдар институты, Жезқазған кен металлур-гия комбинаты, Орталық Қазақстандағы бір қала, бірнеше мектеп пен көшелер, өзі туған ауыл Сәтбаев есімімен аталады.

А.Асқаров
Ұлы Тұранның ұлдары

· 3.Тапсырмалар:
1. Мәтінді түсініп оқып, талдаңыздар.

2. Мәтінге жоспар құрыңыздар.

3. Мәтінді баяндаңыздар.
4. Сұрақтарға жауап беріңіз.
1. Қаныш Имантайұлы кім еді?

2. Ол қай жылы, қайда туған?

3. Қайда оқыған?

4. Қандай ғылыми еңбектері бар?

5. Қандай ғылыми зерттеулер жасады?
5. Сөйлемді теріске шығарыңыз.
Қаныш Имантайұлы тарих ғылымының негізін салушы. 1.__________________________________________

Қаныш Имантайұлы «Халық қаһарманы» құрметті атағын алды. 2.__________________________________________

Геолог ретінде ең алғашқы зерттеу жұмыстарын Шымкент, Қызылорда кен oрындарынан бастады.

3.___________________________________________________
6. Сөйлемдерді жалғастырыңыз.
Қаныш бала күнінен-ақ зерек бала болып … . Ол ауылдық мектептен кейін Павлодардағы екі жылдық орыс-қазақ училищесін, одан соң … . Еңбек жолын Атбасар түсті металдар трестінде… . 1948 жылы Алматыда Орта Азия геофизика … . 1956 жылы Қазақ КСР Геология және жер қойнауын қорғау… .

7. Жыр жаттайық.

Қаныш ескерткіші алдында

Аңсаған Арқаға жан қауышты да,

Ерекше ырғаққа енді дауыс мына.

Асқақ ән,

Асау жырдың құндағысың,

Өзіңді ақын жазып тауысты ма.

Сөз етер жақынды да,

Алысты да,

Қашан да ақын кештен қалысты ма.

Жездінің жер қойнауын 
Жете зерттеп,

Көрген-ау, мол байлығын

Қаныш, сірә.

Алдымда толғанып тұр ойлы кескін,

(Өмірде армандауға тойды ма ешкім).

Асықтың аңсадың да мақсаттарға,

Астында кен қопарып айлы кештің.

Асылып жатса арқадан құрыш - бұрым, 

Жаныңның қаламадың тыныштығын.

Сол бір сәт рахаттанып тұрдың ба, аға.

Өзіңдей ортасында жұмысшының.

Жездің буырқантып нұр бұлағын,

Бүйірін бұйра жердің

Бұрғыладың.

Ойланып ол кездері жатпадың ғой,

Ұрпақтың өзің жайлы жыр қыларын.

Есілген самал қандай кешқұрымғы,

Бір әуен естіледі

Ескі күнгі…

Мен бүгін көріп тұрмын ғасырымның,

Тастарға қашап кеткен

Кескініңді…




 
М.Айтхожина

        8. Тыңдайық! 
«Естеліктер сыр шертеді» атты шағын мәтіннің І бөлігін тыңдап, диалог құрыңыз.

 
П. «Сіздерге ұсынылып отырған оқулық 1919 жылы жазыла бастаған еді. Әр түрлі себептерге байланысты жұмыс үздік-создық тоқталып, тек 1924 жылы ғана аяқтауға тура келді. Авторға, әсіресе, математикалық іс-шарттарын жүйелеу, сондай-ақ жаңа терминдерді қалыптастыру көп қиындық келтірді. Бұл кітап еріккеннің ермегі емес. Мен оны жоғары оқу орнына даярланған жылдары, одан соң студенттік қиын кезеңдерде, әртүрлі өмірдегі, тұрмыстағы ауыртпалықтармен күресе жүріп жаздым. Бәлкім, сондықтан автордың қателіктері мен кемшін тұстары да бар шығар. Ондай оралымсыздық кездессе, ескертер деп оларға алдын ала алғысымды да айтамын!» Бұл ана тілінде қазақ мектептеріне арналып жазылған алгебра оқулығы еді. Оқулық 1642 беттен тұрады. 






Қаныш Сәтбаев
Ш. «Қаныш Имантайұлы әкесінің өнегесімен бала кезінен араб, парсы тілдерін үйренді. Хафиз, Сағди, Науаи өлеңдерін жатқа білді. Жастайынан жадында қалған осы ақындардың ғажайып өлең жырларын курорттарда қолы бос демалыс сәттерінде тамылжытып жатқа айтатын сұңғылалығы бар».

академик Әлкей Марғүлан

9. Осы естеліктерден қандай ой түйдіңіз? Пікірлеріңізді айтыңыз.
10. Даналық сөздер. 

Қыруар ғылым құпиясына қанарсың,

Ал кәдеге асырмасаң надансың.

 

Сағди

Кімде-кім бала кезінен еңбектің өмір заңы екенін білсе, кімде-кім жас кезінен нан - тер төгу арқылы табылатынын түсінсе, сол адам қаһармандық жасауға қабілетті, өйткені керекті күні мен сағатында оның бойынан қаһармандық жасайтын ерік-жігер мен оған керекті күш-қайрат табылады.





 Жюль Верн

3–сабақ

Ойталқы.
1. Берілген сөздерді оқып, мағынасын түсіндіріңіз.

	Телегей-теңіз, абырой, ерен атақ, кесімді сөз, алымы мен шалымы, төрткүл дүние, зиялы, ой-ран, құлшыныс, сәт, қара шаңырақ, өркенді іс
	ғимарат, мәлім, парасат, кемеңгерлік, арашашы, жала, туа бітті, бүге-шігесі, жетік білу, машық, байлам, із салушы


2. Оқыңыз.

ҚЫРАН ҚАНАТ ҚАЗАҚ

Адамға ерекше қасиет, телегей-теңіз дарын, биік абырой, ерен атақ бергенде Құдай оның кескін-келбетін, болмыс-бітімін, түр-тұлғасын, жүріс-тұрысын, кесімді сөзін, кесек ой-толғамдарын, алымы мен шалымын соған сай етіп жарататын көрінеді. Дәл осы қасиеттің бәрі қазақтың айтулы азаматта-рының бірі, аты атажұрттан асып, төрткүл дүниеге жеткен, білім беру ісінің білгірі Өмірбек Арсыланұлы Жолдасбековтің бойында бар еді.
Өмірбек Арсыланұлы 30-шы жылдарда ел тарихының ең бір ауыр кезеңінде дүниеге келген. Ол үш ғасырдан аса тарихы бар М.Ломоносов атындағы Мәскеу мемлекеттік университетінің механика-математика факультетінің түлегі. Еңбек жолын Шымкент Қазақ технология институтында оқытушыдан бастайды. Ғылым әлеміне деген бала кезінен басталған құлшынысы оны Мәскеуге қайта оралтады. Онда аспирантураны сәтімен аяқтап, ғылыми атағын алып, туған Отанына оралады. Бұдан кейінгі өмір жолы өз елі, өскен жерімен тығыз байланысты.
Қазіргі Қ.Сәтбаев атындағы Ұлттық техникалық универси-тетте доцент, декан, проректор, 1970-1986 жылдар аралығында қазақ білімі мен ғылымының қара шаңырағы саналатын қазіргі әл-Фараби атындағы Қазақ ұлттық университетінің ректоры болды. Осы тұста оның ұйымдастырушылық қабілеті айқын көрінді. ҚазҰУ қалашығы бой көтергенде күндіз-түні басында жүрді. Қазір ҚазҰУ қалашығы десе – Өмірбек Жолдасбеков, Өмірбек Жолдас-беков десе – ҚазҰУ қалашығы көз алдыңа келеді. Мұндай өркенді істі кезінде қазақ ғылымының атасы Қаныш Сәтбаев та жүзеге асырған екен. Оның Ұлттық Ғылым академиясының бүгінгі тарихи ғимаратын салдырғаны тарихтан мәлім.
Өмірбек Арсыланұлы қай жұмысты болса да адал атқарып, өзгеден де соны талап ететін. Ел ісі, ұрпақ болашағы дегенде әрбір шешімін парасаты мен кемеңгерлігіне жүгіндіретін. 

Университетке студент қабылдау кезінде де Өмірбек Арсылан-ұлы қатаң талап қоятын. Ол білім мен ғылымды ұштастыра жүргізді. Оқу жоспарларының орындалуын қатаң қадағалап отырды. Бұл білікті маман дайындаудың басты шарты болатын. 

«Ұстазсыз — шәкірт тұл» деп данышпан Абай айтқандай, ғұлама ғалымның қамқорлығын көрген ізбасарлары бұл күнде бір-бір тұлға. Қыруар жұмысты тындыра жүріп, Жолдасбек Арсланұлы отыздан астам ғылым докторын, жүзге жуық ғылым кандидатын дайындады. Олардың көбі 25-30 жасында ғылым докторы, профес-сор атанды. Ғылымның шыңы саналатын академик болғандары да аз емес. 

Академик Өмірбек Жолдасбеков әлемде теңдесі жоқ жоғары класты механизмдер теориясын ашты. Сол тұста, төрткүл дүниеге аты мәлім ғұлама ғалымдар Иван Артоболевский, Александр Ишлинский, Николай Левитский, Аркадий Бессонов, Борис Гусев, Иван Яковлев, Константин Колесников, Дмитрий Левитский, Олег Белоцерковский қазақ ғалымының ерлігіне бас иді.
Кезінде ғалым ашқан жаңалықтардың нәтижесінде қол еңбегін жеңілдететін техникалар, тіл алғыш роботтар, өзге де құрал-жабдықтар жасалып, өндіріс пен ауыл шаруашылығына жіберілді. Оның артында қалған ғылыми еңбектерінің ұзын саны 400-ден асады. Соның 70-і шет елдерде жарық көрген. Ашқан жаңалық-тарына 126 патент алған. Жазған оқулықтары мен шығарған монографиялары өз алдына бір төбе. 
Әлем таныған тұлғаның ғылымдағы жетістігін толқын-толқын ұрпаққа жеткізіп отыру, оны жалғастыра беру әлем үрдісінде бар жайт. Сонда ұлт өзінің ұлы тұлғаларын ұмытпайтын болады.
Ғылым болсын, әдебиет болсын, өнер болсын оның алғашқы көшбастаушысы, тұңғыш із салушысы тау шыңындай асқақтап тұрады. Сондай тұңғыштар қатарынан өткен ғасырда өз орнын алған – Өмірбек Жолдасбеков. Өйткені ол тұңғыш рет әлемде теңдессіз жоғары класты механизмдер теориясын ашты. Тұңғыш рет өз Отанында Инженерлік ғылым академиясын ұйымдастырды. Тұңғыш рет мәшинетанудан қазақ тілінде оқулық жазды. Тұңғыш рет осы саланың терминологиялық сөздігін жасады. Мұнымен қатар Мемлекеттік сыйлықтың иегері және В.Г.Шухов пен әл-Хорезми (Иран) атындағы халықаралық алтын медальдардың лау-реаты, Қазақстанның еңбек сіңірген ғылым қайраткері атақтарына ие болды. Республика Жоғары Кеңесіне алты рет депутат болып сайланды. Өмірінің соңына дейін тәуелсіз мемлекетіміздің Парла-менті Мәжілісінің депутаты, Халықаралық Инженерлік академия-сының бірінші вице-президенті, Ислам елдері Инженерлік акаде-миялар федерациясының вице-президенті болып сайланды. Осы-ның бәрі кезкелген адам атқарар шаруа, екінің біріне көрсетілер құрмет болмаса керек. Ендеше, атын мақтанышпен айтып, ісін кейінгі ұрпаққа үлгі етіп көрсететін тұғыры биік, қыран қанатты қазақ Өмірбек Жолдасбеков - ұлтымен бірге жасай беретін алыптардың бірі.









Б.Жұмағұлов


Қыран тағдыр

3. Ұлыны ұлы тап басып таниды екен.

І. 

«Азамат деп ардақтауға жарарлық,

Арысым деп мына саған қарар жұрт.

Мен де солай құрметпенен қараймын,

Ардағым деп, Саңлағым деп санаймын.

Қырық жаста бір қияға шықтың сен,

Бүгін танда сүйенішім, мықтым сен.

Есіміңді жыр ғып айтып жүремін,

Қуаныштан жарылардай жүрегім.

Ғалым қазақ, мәлім қазақ бол, інім.

Гүлдентетін келер ұрпақ көңілін».
 Нұрғиса Тілендиев 
Халық қаһарманы 
П. «Өмірбек Жолдасбеков қазақ топырағында инженерлік ғылымның, инженерлік академияның ұлы ұйымдастырушысы».






 И.Яковлев

Ш. «X ғасырда қазақ жерінде Әл-Фарабидей ұлы философ өмірге келді. Ал XX ғасырда жоғары класты механизмдер теориясын ашқан Ө. Жолдасбеков өмірге келді. Біз бұл ғалым ерлігімен мақтанып қана қоймаймыз, инженерлік ғылымның екінші әл-Фарабиі деп білеміз».







 Б.Гусев


      4. Тыңдайық! 
Ө.А.Жолдасбековтің нақылға айналған сөздерін тыңдап, мағынасын ашыңыз.
· 5. Тапсырмалар:
1. Тақырыпқа байланысты қандай деректерді білесіздер?

2. Университет тарихында қызмет атқарған ректорлар туралы не білесіздер?

3. Қазақстанда машина жасау қай деңгейде деп ойлайсыз?

а) көлік ретінде;

ә) ауыр өнеркәсіпте және жеңіл өнеркәсіпте;

б) үй құрылысында;

в) электронды техникада.
6. Сіз ғалым болсаңыз не істер едіңіз? Ойыңызды баяндап жазыңыз.
7. Пікір алмасу сұрақтарын дайындаңыз.
8. Ғалым туралы, ғылым туралы мақал-мәтел жазыңыз.
9. «Атаққа ие болу» тіркесін пайдаланып, мағынасы әр түрлі сөйлемдер құрастырыңыз.
10. «Болмыс-бітім», «түр-тұлға», «жүріс-тұрыс», «кесімді сөз», «кесек ой-толғам» сөз тіркестерінің мағыналарын ашу үшін сұхбат құрыңыз.
11. Қаныш Сәтбаев, Әлкей Марғұлан, Өмірбек Жолдасбеков қатарында тағы қандай ғалымдарды білесіз? 
а) Қоғамдық ғылымдар саласында;

ә) Жаратылыстану ғылымдары саласында;

б) Техника ғылымдары саласында.
12. Ғалым туралы пікірлерге не қосасыздар? Жазыңыздар. 
13. «Ұлыны ұлы таныпты» тақырыбына өзіңіз білетін оқиғаларды пайдалана отырып, шағын әңгіме құрастырыңыз.
14. Қазақшаға аударыңыз. 
Академик Умирбек Арысланович Джолдасбеков всем своим существом и всей своей судьбой был достоин того, чтобы быть прозванным человеческим львом. Мощная, словно высеченная из гранитной глыбы фигура. Обрамленная гривой густых черных, чуть вьющихся волос круглая голова на крепкой шее. Ладно скроенные широкие плечи, выдающие в своем хозяине человека открытого и отважного. Гордая грудь, всегда готовая прокладывать крепкому телу путь повсюду, куда бы оно ни повернулось. Добавьте к этому выпуклые виски, а под ними холеное со здоровым румянцем лицо — и у вас не останется сомнений в том, что именно так и должен выглядеть настоящий светский лев. И его отчество также оттеняло, подчеркивало его внешность («арыслан» в переводе с фарси означает «лев»).
4–сабақ

1. Берілген сөздерді оқып, мағынасын түсіндіріңіз. 
	Қайсар, белсенді, ғұмыр, 
асыл мұрат, ізгілік, көзқарасы 
	үзілді-кесілді, өр кеуделі, отырықшылық, қитұрқылық, көреген


2. Оқыңыз.
СМАҒҰЛ СӘДУАҚАСОВ

(1900-1933)


Смағұл Садуақасов есімі XX ғасырдың 20-30 жылдарын-дағы Қазақстан елінің қайсар тұл-ғалы қайраткерлерінің қатарында аса құрметпен аталады.
Ол жиырмасыншы жылдары өзін ел қамын ойлаушы көрнекті мемлекет қайраткері әрі көреген саясаткер ретінде таныта білді.
1924-1927 жылдарда ол маңызды мемлекеттік қызметтерді атқарды. Атап айтқанда, оқу-ағарту халық ко-миссары, Өлкелік партия комитетінің бюро мүшесі, республикалық «Еңбекшіл қазақ» газетінің бас редакторы болды. Дәл осы кезең-дерде саяси және мемлекеттік істерде зор белсенділігін көрсетті. 
Смағұл Сәдуақасов 1900 жылы Омбы қаласына жақын Шерлак станциясында туды. Ол алдымен мұсылмандық сауатын ашып, кейін екі жылдық орыс мектебіне орналасады. Бастауышты үздік бітірген Смағұл Омбыдағы ауыл шаруашылығы мектебіне түседі.
XX ғасырдың басында Омбы қаласы Ресей империясының шығысындағы саяси экономикалық әрі мәдени ірі орталыққа айналған-ды. Ғасырдың басындағы империяны сілкінткен замана-ның құйын желінің саяси дауылына Омбыдағы қазақ жастарының да екпіні қосылды. 1914 жылы олар «Бірлік» атты қоғам құрды. Олардың қатарында қазақ мәдениетінің болашақ көрнекті өкілдері Мағжан Жұмабаев, Сәкен Сейфуллин, Қошмұхаммед Кемеңгеров, Мұхтар Саматовтар болды.
С.Сәдуақасов 1915 жылы осы қоғамға мүше болып кірді. 1917 жылы «Бірлік» қоғамы толығымен «Алаш» партиясының түпкілікті мақсат ойын қабылдады. С.Сәдуақасовтың дүние танымдық көзқарасы күрт өзгеріп, ол маркстік партияның мүшесі атанды.
Бұл жерде ерекше атап айтатын жәйт, С.Сәдуақасов басшы партияның қатарына өткенімен, бірақ өмірінің соңына дейін демократтық көзқараста қалды. Ол тап күресінің жолында емес, жалпы ұлттық асыл мұрат пен «Азаматтық келісім» ізгілігіне бар ғұмырын арнады.
Смағұл Сәдуақасовтың социалистік құрылыс жөніндегі көп мәселелерде өзіндік озық көзқарасы болды. Ол Ф.И.Голощекин және басқа да республика басшыларының ой-пікірлерімен келіс-пейтінін ашық білдірді.
Мәселен, байлардың жеке мал-мүлкін талауға сап тәркілеп, кешпелі шаруашылықты жедел түрде әрі жаппай отырықшылыққа айналдыруға үзілді-кесілді қарсы шықты.
Смағұл Садуақасовтың өр кеуделі күрескерлігі кеңес басшыла-рының да қытығына тиді. Ол «Кеңес үкіметі мемлекеттік аппаратты және өндірісті басқаруға тұрғын халықтың өкілдерін қатыстырмай патшалық отарлау сая-сатын жалғастырып қитұрқылық жасап отыр» деді.
Сондай-ақ, Орталық басшылық біздің өлкеміздегі өзіміз дайындап шығаратын өнеркәсіп кәсіпорындары мен түрлі құрылыс орындарын одақтық шикізат базасына айналдыруға болмайтынын ескертті. Смағұл Садуақасовтың көрегендігі де сол, Қазақстанның шикізаттарын өзіне жақын жерде өндіріп, дайындауды ұсынды. Оларды қайтадан шығынданып, көлікпен тасымалдап әуре болмау жөнінде жан-жақты ойлау керектігін қатаң ескертті. 

Оның “Жастармен әңгіме” (Орынбор, 1925 ж.), “Ұлт театры туралы” (Қызыл​орда, 1926 ж.), “Қазақстан​дағы халық ағар​ту мәсе​лелері” (Қызылорда, 1927 ж.) деген үлкенді-кішілі кітап​тары жарық көрді. Сондай-ақ Қазақстандағы ұлт-азат​тық көтеріліс пен Қазан төң​керісінен кейінгі ел өмі​рін арқау еткен “Сәрсен​бек” атты романы да бар. “Сал​мақ​бай, Сағындық” (1923 ж.), “Күміс қоңырау” (1927 ж.) повестері қазақ әдебие​тін​дегі проза жанрын дамы​туға қосылған үлес болып табылады.

Смағұл Сәдуақасов қазақ халқының тарихында аса көрнекті саяси және мемлекеттік қайраткері, жазушы, әдебиет және театр сыншысы ретінде де өшпес із қалдырған аяулы ардагеріміз.
3. Мәтінді мәнерлеп оқыңыз.
4. Мәтінге жоспар құрыңыз.
5. Жоспар бойынша мәтінді әңгімелеңіз.

6. Мына сұрақтарға жауап беріңіз.
1) С.Сәдуақасов кім еді?

2) Оның қазақ елі үшін жасаған істері туралы не білесіз?

3) С.Сәдуақасов қандай жолды таңдады?

4) Қазір С.Сәдуақасов сияқты тұлғалар бар ма? Атаңыз.
7. Төмендегі сөздер мен сөз тіркестерінен сөйлем құраңыз.
Қитұрқылық жасау, қытығына тиді, өндіру, тасымалдап әуре болмау, мал-мүлкін талау, озық көзқарасы, құйын желі, саяси дауылы, қамын ойлаушы, көреген саясаткер.
8. Сөздерді тиісті орнына қойыңыз.
1) Аса, және, көрнекті саяси, тарихында, қазақ, мемлекеттік, халқының қайраткері.

2) Театр, әдебиет, жазушы, сыншысы, ол.
3) Қалды, С.Сәдуақасов, демократтық, көзқараста.
4) үздік, бітірген, ауыл шаруашылығы, бастауышты, мектебіне, түседі, Смағұл, Омбыдағы.
9. Мәтін бойынша түсінігіңді тексеріңіз.

	№
	
	Дұрыс
	Дұрыс емес

	1.
	С.Сәдуақасов ХІХ ғасырдың басында өмір сүрген.
	
	

	2.
	Ол көрнекті мемлекет қайраткері.
	
	

	3.
	С.Сәдуақасов Ф.И.Голощекиннің ой-пікірлерімен келісіп отырған.
	
	

	4.
	Қазақстан шикізаттарын өзіне жақын жерде өндіріп, дайындауды ұсынды.
	
	

	5.
	Ол «Еңбекші қазақ» газетінің бас редакторы болды.
	
	

	6.
	Смағұл Сәдуақасов 1900 жылы Омбы облысында туған.
	
	


10. Төмендегі деректерді пайдалана отырып, С.Сәдуақасовтың туған жылы мен қайтыс болғаны туралы баяндап беріңіз.

Смағұл заманындағы әкімшілік бөлініске сәйкес, Ақмола облысы, Шерлак станциясы, Қарой болысындағы Жарқын ауылында дүниеге келген (бүгінгі Солтүстік Қазақстан облысы, Ақжар ауданы, Ұялы елді мекенінің қасындағы сол баяғы Жарқын ауылы). Әкесі Сәдуақас қазірет 1872 жылы туған. Марқұм Жақия қажының айтуына қарағанда, ол кісі Уфадағы “Медресе Ғалияны” тәмамдаған. Елде молдалық құрып, арабша балалардың тілін сындырған. Өзі еңселі, қарулы кісі болыпты. Дүние қумапты. Ел арасында ол кісінің иманды әңгімелері әлі күнге айтылады. 1937 жылы Сәдуақас Тұрабайұлы нақақтан кеңестік саясаттың құрбаны боп кете барды. Бар жазығы – Орталық пен Голощекиннің солақай саясатына қарсы тұрған Смағұлдың әкесі болғандығы еді. Смағұлдың анасының аты – Мәжікен. Ол кісі баласының жазған дерегі бойынша, 1879 жылы туған. Перзентінің ауыр қазасынан соң және күйеуі Сәдуақастың жазықсыздан-жазықсыз айдалғанынан кейін Мәжікен ана көп кешікпей құсадан қайтыс болыпты.

Сонымен, 1933 жылы қақаған қыста С.Сәдуақасұлы шет жұртта шейіт болды. Аруақты ер арманда кетті. Артында қалың елі мен жеті жасар тұяғы Ескендір, жары Елизавета қалды. Ұлт үшін өкініштісі, батыл қайраткер, елшіл азамат, дана қаламгер ретінде қалыптасу барысында жиған-тергенін, оқыған-тоқығанын іс жүзіне асыруға ғұмыры жетпеді. Бірақ оның еңбегі ізсіз қалмады. Бүгін бізге бұйырып отырған тәуелсіздік – Алаш қайраткерлерінің, соның ішінде Смағұлдың табанды күресінің нәтижесі деп білеміз. Мағжан ақынның Смағұлды жоқтап: “Байтақ елге асқар таудай пана екен” деген сөзі қайраткерге ағалары, тұстастары атынан берілген баға. Асқар таудай Смағұл тұлғасы мен мұрасы бізді әр кез жігерлендіріп, баянды істерге жетелей бермек.

     11.Тыңдайық! 
Шағын мәтіннен С.Сәдуақасовтың Ф.И.Голощекинмен келіспеу себебін түсіндір
Мазмұны
Алғы сөз
3

I
    Мен және қоршаған орта
4

II
    Мінез және келбет
9

III
    Денсаулық – зор байлық
17
IV

   Қоғам және жастар
26

V

   Қазақтың өнері мен мәдениеті
30

VI

   БОС УАҚЫТ ЖӘНЕ ҚЫЗЫҒУШЫЛЫҚ
40

VII

    АДАМ МЕН ТАБИҒАТ ЕГІЗ
49
VIII

     Саяхатқа қалай шығасыз?
61

IX

     ӨЗ ӨЛКЕҢДІ ТАНЫ
74
X 
  Мемлекеттік тіл – қазақстан халықтарын біріктіретін фактор
77 

ХI
    Менің мамандығым
88

XII
    Білім де бӘсекеге түседі
98
ХІІI
    ТАРИХЫҢДЫ ТАНЫ …  
109

ХІV
    ҒАСЫРЛЫҚ  ТҰЛҒА
117
XV

    ҰЛЫЛЫҚ ҰЛЫДАН
125
XVI
     Қазақстан – Әлемдік кеңістікте
139
XVII
     Қазақстанның білім беру жүйесі
149
XVIII
     Адам жӘне заң
159
XIX

     Халықаралық қатынастар
164

XX
     Ғылым мен техника
171 

1





...





2





Болон деклара-циясының қағидалары





...





!





6





4





5





Тілді меңгеру үшін қажетті нәрселер

Бұрқан-Бұлақ сарқырамасы

Хан Тәңірі шыңы

Іле өзенінің бойындағы суретті жартастар

